
Монгол Улсын Их Хурлын 2021 оны намрын ээлжит чуулганы

10 дугаар сарын 22-ны өдөр /Баасан гараг/-ийн

нэгдсэн хуралдааны товч тэмдэглэл
Улсын Их Хурлын дарга Г.Занданшатар ирц, хэлэлцэх асуудлын дарааллыг танилцуулж, хуралдааныг даргалав.

Хуралдаанд ирвэл зохих 76 гишүүнээс 39 гишүүн ирж, 51.3 хувийн ирцтэйгээр хуралдаан 10 цаг 19 минутад Төрийн ордны “Их хуралдай” танхимд эхлэв.
Чөлөөтэй: Ш.Адьшаа, Н.Алтанхуяг, С.Амарсайхан, Б.Бат-Эрдэнэ, Ж.Бат-Эрдэнэ, Х.Болорчулуун, С.Бямбацогт, С.Ганбаатар, Г.Ганболд, Ц.Даваасүрэн, Т.Доржханд, Л.Оюун-Эрдэнэ, Д.Өнөрболор, Д.Сарангэрэл, Ч.Ундрам, Д.Цогтбаатар;

Эмнэлгийн чөлөөтэй: Н.Наранбаатар, Ц.Сэргэлэн;

Тасалсан: Ц.Анандбазар, С.Одонтуяа, Ш.Раднаасэд, Б.Чойжилсүрэн;

Хоцорсон: Т.Аубакир -3 цаг 18 минут, С.Батболд -1 цаг 08 минут, Х.Ганхуяг -30 минут, Г.Дамдинням -1 цаг 42 минут, Ж.Мөнхбат -57 минут, Х.Нямбаатар -30 минут, О.Цогтгэрэл -40 минут, Н.Энхболд -1 цаг 41 минут.
          Улсын Их Хурлын дарга Г.Занданшатар энэ долоо хоногт төрсөн өдөр нь тохиож байгаа Улсын Их Хурлын гишүүн Ц.Мөнх-Оргилд Улсын Их Хурлын гишүүдийн нэрийн өмнөөс баяр хүргэж, эрүүл энх, аз жаргал, сайн сайхныг хүсэн ерөөв.          
Улсын Их Хурлын дарга Г.Занданшатар Улсын Их Хурлын гишүүн Д.Өнөрболороос Боловсрол, шинжлэх ухааны сайдад хандан “Шинжлэх ухаан, технологи, инновацын салбарын өнөөгийн байдал, цаашид авч хэрэгжүүлэх арга хэмжээний талаар” тавьсан асуулгын хариу сонсох асуудлыг хойшлуулах тухай албан бичиг ирүүлснийг танилцуулж, асуулга сонсохыг хойшлуулав.
Улсын Их Хурлын дарга Г.Занданшатар Монгол Улсын Их Хурлын чуулганы хуралдааны дэгийн тухай хуулийн 13 дугаар зүйлийн 13.4-т заасны дагуу Улсын Их Хурлын гишүүн Б.Пүрэвдоржоос ирүүлсэн албан бичгийг танилцуулж, уг бичигт үндэслэл бүхий саналаа тусгаагүй тул үг хэлэх зөвшөөрөл олгох боломжгүйг мэдэгдэв.

Улсын Их Хурлын дарга Г.Занданшатар 2020-2024 оны парламент байгуулагдсан цагаас хойш анх удаа чуулганы нэгдсэн хуралдаан товлосон цагаасаа хоцорч эхэлж байгааг мэдэгдэж, хуралдаанд шалтгаангүйгээр хүрэлцэн ирээгүй гишүүдийн нэрсийг дуудаж, цагтаа ирэхийг анхааруулав.

Нэг.Хуульчийн эрх зүйн байдлын тухай хуулийн шинэчилсэн найруулгын төсөлтэй хамт өргөн мэдүүлсэн Монгол Улсын Ерөнхийлөгчийн тухай хуульд өөрчлөлт оруулах тухай хуулийн төсөл /Засгийн газар 2021.05.12-ны өдөр өргөн мэдүүлсэн, анхны хэлэлцүүлэг/
Хэлэлцэж буй асуудалтай холбогдуулан Хууль зүй, дотоод хэргийн яамны Төрийн нарийн бичгийн дарга Б.Баасандорж, мөн яамны Хууль зүйн бодлогын газрын дарга П.Сайнзориг нар оролцов. 

Хуралдаанд Улсын Их Хурлын Тамгын газрын Хууль, эрх зүйн газрын дарга Э.Түвшинжаргал, мөн газрын Зөвлөхүүдийн албаны зөвлөх Б.Хонгорзул, Байнгын хорооны асуудал хариуцсан хэлтсийн Хууль зүйн байнгын хороо хариуцсан ахлах зөвлөх М.Үнэнбат, референт Л.Мөнхчимэг нар байлцав.

Төслийг анхны хэлэлцүүлэгт бэлтгэсэн талаар Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Ц.Мөнхцэцэг танилцуулав. 

Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт, санал гараагүй болно.
Монгол Улсын Ерөнхийлөгчийн тухай хуульд өөрчлөлт оруулах тухай хуулийн төслийн талаар Хууль зүйн байнгын хорооноос гаргасан зарчмын зөрүүтэй саналын томьёоллоор санал хураалт явуулав. 
Хууль зүйн байнгын хорооны дэмжсэн санал:

Г.Занданшатар: Улсын Их Хурлын гишүүн С.Бямбацогтын гаргасан, Төслийн 2 дугаар зүйлийг доор дурдсанаар өөрчлөн найруулах:

“2 дугаар зүйл.Энэ хуулийг 2021 оны 11 дүгээр сарын 05-ны өдрөөс эхлэн дагаж мөрдөнө.” гэсэн саналыг дэмжье гэсэн санал хураалт явуулъя. 

Зөвшөөрсөн: 
29

Татгалзсан:

10

Бүгд: 


39

74.4 хувийн саналаар дэмжигдлээ.

Зарчмын зөрүүтэй саналын томьёоллоор санал хурааж дууслаа. 

Монгол Улсын Ерөнхийлөгчийн тухай хуульд өөрчлөлт оруулах тухай хуулийн төслийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлэв.  
Уг асуудлыг 10 цаг 24 минутад хэлэлцэж дуусав.

Хоёр.Гамшгаас хамгаалах тухай хуульд нэмэлт, өөрчлөлт оруулах тухай хуулийн төсөл /Улсын Их Хурлын гишүүн С.Чинзориг нарын 4 гишүүн 2021.05.14-ний өдөр өргөн мэдүүлсэн, эцсийн хэлэлцүүлэг/
Хэлэлцэж буй асуудалтай холбогдуулан Онцгой байдлын ерөнхий газрын дарга Г.Ариунбуян, мөн газрын дэд дарга Ц.Ганзориг, Бодлого зохицуулалт, хамтын ажиллагааны газрын дарга Л.Өлзийбаяр нар оролцов. 

Хуралдаанд Улсын Их Хурлын Тамгын газрын Хууль, эрх зүйн газрын дарга Э.Түвшинжаргал, мөн газрын Зөвлөхүүдийн албаны зөвлөх Ж.Чимгээ, Байнгын хорооны асуудал хариуцсан хэлтсийн Аюулгүй байдал, гадаад бодлогын байнгын хороо хариуцсан ахлах зөвлөх Ж.Лхагвасүрэн, референт Б.Гандиймаа нар байлцав.
Төслийг эцсийн хэлэлцүүлэгт бэлтгэсэн тухай Аюулгүй байдал, гадаад бодлогын байнгын хорооноос гаргасан танилцуулгыг Улсын Их Хурлын гишүүн Б.Баттөмөр танилцуулав.

Байнгын хорооны танилцуулгатай холбогдуулан Улсын Их Хурлын гишүүн Б.Энхбаяр, Ц.Сандаг-Очир нарын тавьсан асуултад Аюулгүй байдал, гадаад бодлогын байнгын хорооны дарга Б.Баттөмөр хариулж, тайлбар хийв.

Гамшгаас хамгаалах тухай хуульд нэмэлт, өөрчлөлт оруулах тухай хуулийн төслийг эцэслэн батлуулах бэлтгэл хангуулахаар Аюулгүй байдал, гадаад бодлогын байнгын хороонд шилжүүлэв.
Уг асуудлыг 10 цаг 34 минутад хэлэлцэж дуусав.
Гурав.Цөмийн зэвсгийг хориглох тухай гэрээг соёрхон батлах тухай хуулийн төсөл /Засгийн газар 2021.10.06-ны өдөр өргөн мэдүүлсэн, соёрхон батлах/
Хэлэлцэж буй асуудалтай холбогдуулан Гадаад харилцааны сайд Б.Батцэцэг, Гадаад харилцааны яамны Төрийн нарийн бичгийн дарга Н.Анхбаяр, мөн яамны Олон улсын гэрээ, эрх зүйн газрын захирал С.Сүхболд, Цөмийн энергийн комиссын нарийн бичгийн дарга бөгөөд Ажлын албаны дарга Г.Манлайжав, мөн комиссын Цөмийн аюулгүй байдлын бодлогын газрын дарга Э.Нямдаваа нар оролцов. 

Хуралдаанд Улсын Их Хурлын Тамгын газрын Хууль, эрх зүйн газрын дарга Э.Түвшинжаргал, мөн газрын Зөвлөхүүдийн албаны зөвлөх Ш.Ариунжаргал, Байнгын хорооны асуудал хариуцсан хэлтсийн Аюулгүй байдал, гадаад бодлогын байнгын хороо хариуцсан ахлах зөвлөх Ж.Лхагвасүрэн, референт Б.Гандиймаа нар байлцав.

Хууль санаачлагчийн илтгэлийг Гадаад харилцааны сайд Б.Батцэцэг, хуулийн төслийн талаар Аюулгүй байдал, гадаад бодлогын байнгын хорооноос гаргасан санал, дүгнэлтийг Улсын Их Хурлын гишүүн Б.Баттөмөр нар танилцуулав.

Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Ж.Сүхбаатарын тавьсан асуултад Гадаад харилцааны яамны Төрийн нарийн бичгийн дарга Н.Анхбаяр хариулж, тайлбар хийв.

Монгол Улсын Их Хурлын чуулганы хуралдааны дэгийн тухай хуулийн 44 дүгээр зүйлийн 44.3-т заасны дагуу Цөмийн зэвсгийг хориглох тухай гэрээг соёрхон батлах тухай хуулийн төслийг эцэслэн батлах санал хураалтыг 12:00 цагт явуулахаар тогтов. 
Уг асуудлыг 10 цаг 47 минутад хэлэлцэж дуусав.

Дөрөв.Төрийн албаны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд /Улсын Их Хурлын гишүүн Г.Тэмүүлэн нарын 3 гишүүн 2021.05.21-ний өдөр өргөн мэдүүлсэн, хэлэлцэх эсэх/
Хуралдаанд Улсын Их Хурлын Тамгын газрын Тэргүүн дэд дарга О.Номинчимэг, Хууль, эрх зүйн газрын дарга Э.Түвшинжаргал, мөн газрын Зөвлөхүүдийн албаны зөвлөх Ц.Баянмөнх, Байнгын хорооны асуудал хариуцсан хэлтсийн Төрийн байгуулалтын байнгын хороо хариуцсан ахлах зөвлөх Б.Хатантуул, референт Э.Баттогтох нар байлцав.

Төслийн үзэл баримтлалын талаар илтгэлийг хууль санаачлагч, Улсын Их Хурлын гишүүн Г.Тэмүүлэн, хуулийн төслийг хэлэлцэх эсэх талаар Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн Ж.Сүхбаатар нар танилцуулав.

Илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Н.Учрал, М.Оюунчимэг, Ц.Сандаг-Очир, Д.Тогтохсүрэн, Г.Амартүвшин, Н.Ганибал, Ц.Туваан, А.Адъяасүрэн, Д.Батлут, Ж.Батжаргал, Ц.Идэрбат, Г.Мөнхцэцэг, Б.Энхбаяр нарын тавьсан асуултад Төрийн байгуулалтын байнгын хорооны дарга Ж.Мөнхбат, Улсын Их Хурлын гишүүн Г.Тэмүүлэн, Л.Мөнхбаатар нар хариулж, тайлбар хийв.

Улсын Их Хурлын дэд дарга Т.Аюурсайхан 11 цаг 31 минутаас 12 цаг 20 минутад хуралдааныг даргалав.

         Г.Занданшатар: Байнгын хорооны саналаар Төрийн албаны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийг үзэл баримтлалын хүрээнд хэлэлцэх нь зүйтэй гэсэн саналыг дэмжье гэсэн санал хураалт явуулъя.  


Зөвшөөрсөн: 
34

Татгалзсан:

16

Бүгд:


50

68.0 хувийн саналаар Байнгын хорооны санал дэмжигдлээ. 

Төрийн албаны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийг үзэл баримтлалын хүрээнд хэлэлцэхийг дэмжсэн тул анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв. 

Уг асуудлыг 12 цаг 32 минутад хэлэлцэж дуусав.

Тав.Хуулийн төслүүдийг эцэслэн батлах

Хуралдаанд Улсын Их Хурлын Тамгын газрын Тэргүүн дэд дарга О.Номинчимэг, Хууль, эрх зүйн газрын дарга Э.Түвшинжаргал, мөн газрын Зөвлөхүүдийн албаны зөвлөх Ш.Ариунжаргал, Ж.Чимгээ, Байнгын хорооны асуудал хариуцсан хэлтсийн Аюулгүй байдал, гадаад бодлогын байнгын хороо хариуцсан ахлах зөвлөх Ж.Лхагвасүрэн нар байлцав.
1.Цөмийн зэвсгийг хориглох тухай гэрээг соёрхон батлах тухай хуулийн төсөл

Г.Занданшатар: Гэрээ соёрхон батлах тухай хуулийн төслийг эцэслэн батлах санал хураалт явуулъя.

Зөвшөөрсөн:
  41

Татгалзсан: 

    9

Бүгд:


  50

82.0 хувь буюу нийт гишүүний олонхын саналаар хууль батлагдлаа.
Улсын Их Хурлын дарга Г.Занданшатар Гэрээ соёрхон батлах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа./12:35/
2.Гамшгаас хамгаалах тухай хуульд нэмэлт, өөрчлөлт оруулах тухай хуулийн төсөл 

Г.Занданшатар: Гамшгаас хамгаалах тухай хуульд нэмэлт, өөрчлөлт оруулах тухай хуулийн төслийг эцэслэн батлах санал хураалт явуулъя. 

 

Зөвшөөрсөн: 
41
Татгалзсан:

  9
Бүгд:


50
82.0 хувь буюу нийт гишүүний олонхын саналаар хууль батлагдлаа.

Уг асуудлыг 12 цаг 37 минутад хэлэлцэж дуусав.

Зургаа.Төрийн албаны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд /Улсын Их Хурлын гишүүн Ё.Баатарбилэг 2021.07.05-ны өдөр өргөн мэдүүлсэн, хэлэлцэх эсэх/
Хуралдаанд Улсын Их Хурлын Тамгын газрын Хууль, эрх зүйн газрын дарга Э.Түвшинжаргал, мөн газрын Зөвлөхүүдийн албаны зөвлөх Ц.Баянмөнх, Байнгын хорооны асуудал хариуцсан хэлтсийн Төрийн байгуулалтын байнгын хороо хариуцсан ахлах зөвлөх Б.Хатантуул, референт Э.Баттогтох нар байлцав.

Төслийн үзэл баримтлалын талаар илтгэлийг хууль санаачлагч, Улсын Их Хурлын гишүүн Ё.Баатарбилэг, хуулийн төслийг хэлэлцэх эсэх талаар Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн Ц.Мөнх-Оргил нар танилцуулав.

Илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Г.Амартүвшин, Д.Тогтохсүрэн, Б.Энхбаяр, Б.Баярсайхан, Л.Энх-Амгалан, Ц.Мөнх-Оргил, Н.Учрал, Т.Энхтүвшин нарын тавьсан асуултад Улсын Их Хурлын гишүүн Ё.Баатарбилэг хариулж, тайлбар хийв.

Улсын Их Хурлын дэд дарга Т.Аюурсайхан 12 цаг 50 минутаас хуралдааныг даргалав.

Төслийн үзэл баримтлалтай холбогдуулан Улсын Их Хурлын гишүүн Ж.Чинбүрэн, Б.Баярсайхан, Г.Дамдинням нар үг хэлэв.

Үдийн завсарлагааны цаг болсон тул хуралдаан 13 цаг 38 минутад завсарлав.
Үдээс хойших хуралдаан 14 цаг 09 минутад Төрийн ордны “Их хуралдай” танхимд эхлэв.
Улсын Их Хурлын дарга Г.Занданшатар 14 цаг 27 минутаас хуралдааныг даргалав.

Хуралдаан Төрийн албаны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийн санал хураалтаар үргэлжлэв.

         Г.Занданшатар: Байнгын хорооны саналаар Төрийн албаны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийг үзэл баримтлалын хүрээнд хэлэлцэх нь зүйтэй гэсэн саналыг дэмжье гэсэн санал хураалт явуулъя.  


Зөвшөөрсөн: 
23

Татгалзсан:

21

Бүгд:


44

52.3 хувийн саналаар Байнгын хорооны санал дэмжигдлээ. 

Төрийн албаны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийг үзэл баримтлалын хүрээнд хэлэлцэхийг дэмжсэн тул анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв. 

Уг асуудлыг 14 цаг 31 минутад хэлэлцэж дуусав.


Долоо.Монгол Улсын Их Хурлын тухай хуульд нэмэлт оруулах тухай хуулийн төсөл /Улсын Их Хурлын гишүүн Х.Булгантуяа, Т.Доржханд нар 2021.10.04-ний өдөр өргөн мэдүүлсэн, хэлэлцэх эсэх/
Хуралдаанд Улсын Их Хурлын Тамгын газрын Тэргүүн дэд дарга О.Номинчимэг, Хууль, эрх зүйн газрын дарга Э.Түвшинжаргал, мөн газрын Зөвлөхүүдийн албаны зөвлөх Ц.Болормаа, Байнгын хорооны асуудал хариуцсан хэлтсийн Төрийн байгуулалтын байнгын хороо хариуцсан ахлах зөвлөх Б.Хатантуул, референт Э.Баттогтох нар байлцав.

Төслийн үзэл баримтлалын талаар илтгэлийг хууль санаачлагч, Улсын Их Хурлын гишүүн Х.Булгантуяа, хуулийн төслийг хэлэлцэх эсэх талаар Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн Б.Пүрэвдорж нар танилцуулав.

Илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Б.Энхбаяр, Ё.Баатарбилэг нарын тавьсан асуултад Улсын Их Хурлын гишүүн Х.Булгантуяа хариулж, тайлбар хийв.
Төслийн үзэл баримтлалтай холбогдуулан Улсын Их Хурлын гишүүн Ц.Мөнхцэцэг, Н.Энхболд нар үг хэлэв.
         Г.Занданшатар: Байнгын хорооны саналаар Монгол Улсын Их Хурлын тухай хуульд нэмэлт оруулах тухай хуулийн төслийг үзэл баримтлалын хүрээнд хэлэлцэх нь зүйтэй гэсэн саналыг дэмжье гэсэн санал хураалт явуулъя.  


Зөвшөөрсөн: 
31

Татгалзсан:

13

Бүгд:


44

70.5 хувийн саналаар Байнгын хорооны санал дэмжигдлээ. 

Монгол Улсын Их Хурлын тухай хуульд нэмэлт оруулах тухай хуулийн төслийг үзэл баримтлалын хүрээнд хэлэлцэхийг дэмжсэн тул анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв. 

Уг асуудлыг 14 цаг 55 минутад хэлэлцэж дуусав.

Найм.“Төрөөс мөнгөний бодлогын талаар 2022 онд баримтлах үндсэн чиглэл батлах тухай” Улсын Их Хурлын тогтоолын төсөл /Монголбанк 2021.09.27-ны өдөр өргөн мэдүүлсэн, хэлэлцэх эсэх/
Хэлэлцэж буй асуудалтай холбогдуулан Монголбанкны Ерөнхийлөгч Б.Лхагвасүрэн, Санхүүгийн зохицуулах хорооны дарга Д.Баярсайхан, Монголбанкны Мөнгөний бодлогын газрын захирал Б.Баярдаваа, мөн банкны Нөөцийн удирдлага, санхүүгийн зах зээлийн газрын захирал А.Энхжин, Банкны бүтцийн өөрчлөлт, бодлогын газрын захирал Н.Ариунбат нар оролцов.

Хуралдаанд Улсын Их Хурлын Тамгын газрын Тэргүүн дэд дарга О.Номинчимэг, Хууль, эрх зүйн газрын дарга Э.Түвшинжаргал, мөн газрын Зөвлөхүүдийн албаны зөвлөх Н.Мөнхзэсэм, Байнгын хорооны асуудал хариуцсан хэлтсийн Эдийн засгийн байнгын хороо хариуцсан ахлах зөвлөх Д.Мягмарцэрэн, референт Г.Баярмаа, Б.Ууганцэцэг нар байлцав.

Төслийн танилцуулгыг Монголбанкны Ерөнхийлөгч Б.Лхагвасүрэн, тогтоолын төслийг хэлэлцэх эсэх талаар Эдийн засгийн байнгын хорооноос гаргасан санал, дүгнэлтийг Улсын Их Хурлын гишүүн М.Оюунчимэг нар танилцуулав.

Танилцуулга болон Байнгын хорооны санал, дүгнэлттэй холбогдуулан Улсын Их Хурлын гишүүн Д.Ганбат, Б.Энхбаяр, М.Оюунчимэг, Ц.Идэрбат, С.Чинзориг, Б.Баттөмөр, О.Цогтгэрэл, Г.Энхтүвшин, Ж.Батжаргал, Э.Батшугар, Б.Пүрэвдорж нарын тавьсан асуултад Эдийн засгийн байнгын хорооны дарга Ж.Ганбаатар, Монголбанкны Ерөнхийлөгч Б.Лхагвасүрэн, Санхүүгийн зохицуулах хорооны дарга Д.Баярсайхан, Монголбанкны Мөнгөний бодлогын газрын захирал Б.Баярдаваа, мөн банкны Нөөцийн удирдлага, санхүүгийн зах зээлийн газрын захирал А.Энхжин, Банкны бүтцийн өөрчлөлт, бодлогын газрын захирал Н.Ариунбат нар хариулж, тайлбар хийв.

“Төрөөс мөнгөний бодлогын талаар 2022 онд баримтлах үндсэн чиглэл батлах тухай” Улсын Их Хурлын тогтоолын төслийн хэлэлцэх эсэх асуудлаар Улсын Их Хурлын гишүүн, Улсын Их Хурал дахь Ардчилсан намын бүлгийн дарга Д.Ганбат завсарлага авах тухай мэдэгдэж, уг асуудлаар ажлын 3 өдрийн завсарлага авав./17:09/

Улсын Их Хурлын дарга Г.Занданшатар үг хэлэв.

“Төрөөс мөнгөний бодлогын талаар 2022 онд баримтлах үндсэн чиглэл батлах тухай” Улсын Их Хурлын тогтоолын төслийн анхны хэлэлцүүлгийг Улсын Их Хурал дахь Ардчилсан намын бүлгээс авсан завсарлага дуусмагц Эдийн засгийн байнгын хорооны хуралдаанаар хэлэлцүүлэхээр шилжүүлэв. 

Уг асуудлыг 17 цаг 17 минутад хэлэлцэж дуусав.

 
Чуулганы нэгдсэн хуралдаанаар 8 асуудал хэлэлцэв.

Чуулганы нэгдсэн хуралдааны зохион байгуулалтыг Улсын Их Хурлын Тамгын газрын Хууль, эрх зүйн газрын Хуралдаан зохион байгуулах хэлтсийн дарга Г.Агар-Эрдэнэ, мөн хэлтсийн шинжээч М.Номиндулам, С.Энхзаяа нар хариуцан ажиллав.  

Хуралдаан 6 цаг 27 минут үргэлжилж, 76 гишүүнээс 54 гишүүн хүрэлцэн ирж, 71.1 хувийн ирцтэйгээр 17 цаг 17 минутад өндөрлөв.


Тэмдэглэлтэй танилцсан:

ЕРӨНХИЙ НАРИЙН 

БИЧГИЙН ДАРГА






Л.ӨЛЗИЙСАЙХАН

  

   
Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ ШИНЖЭЭЧ




Д.УЯНГА

УЛСЫН ИХ ХУРЛЫН 2021 ОНЫ НАМРЫН ЭЭЛЖИТ ЧУУЛГАНЫ

10 ДУГААР САРЫН 22-НЫ ӨДӨР /БААСАН ГАРАГ/-ИЙН

НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Г.Занданшатар: Улсын Их Хурлын гишүүдийн өдрийн амгаланг айлтгая. Учрал гишүүн картаа уншуул. Улсын Их Хурлын гишүүдийн өдрийн амгаланг айлтгая. Гишүүдийн ирц бүрдсэн байна. Улсын Их Хурлын 2021 оны намрын ээлжит чуулганы 10 дугаар сарын 22-ны өдрийн нэгдсэн хуралдаан эхлэхэд бэлэн болсон байна. 

Ингээд эхлээд энэ долоо хоногт төрсөн өдөр нь тохиож байгаа Улсын Их Хурлын гишүүнд мэндчилгээ дэвшүүлье. 10 дугаар сарын 24-ний өдөр Улсын Их Хурлын гишүүн Цэндийн Мөнх-Оргил төрсөн байна. Улсын Их Хурлын гишүүн Цэндийн Мөнх-Оргилд Улсын Их Хурлын гишүүдийн нэрийн өмнөөс төрсөн өдрийн мэнд хүргэж Монгол төрийн эрхэм түшээ, ард түмний элч болсон танд болон таны гэр бүлд Улсын Их Хурлын гишүүдийнхээ нэрийн өмнөөс эрүүл энх, аз жаргал, сайн сайхан бүхнийг хүсэн ерөөе. 

Чуулганы хэлэлцэх асуудлыг танилцуулъя. Өнөөдөр 9 асуудал хэлэлцэнэ. 1.Монгол Улсын Ерөнхийлөгчийн тухай хуульд өөрчлөлт оруулах тухай хуулийн төсөл, 2.Гамшгаас хамгаалах тухай хуульд нэмэлт, өөрчлөлт оруулах тухай хуулийн төсөл, 3.Цөмийн зэвсгийг хориглох тухай гэрээг соёрхон батлах тухай хуулийн төсөл, 4.Төрийн албаны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд. 5.Төрийн албаны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд, 6.Монгол Улсын Их Хурлын тухай хуульд нэмэлт оруулах тухай хуулийн төсөл, 7.Төрөөс мөнгөний бодлогын талаар 2022 онд баримтлах үндсэн чиглэл батлах тухай Улсын Их Хурлын тогтоолын төсөл ийм 7 асуудал хэлэлцэнэ.
Үдээс хойших хуралдаанд Улсын Их Хурлын гишүүн Дамдинсүрэнгийн Өнөрболорын Боловсрол, соёл, шинжлэх ухааны сайдад хандан Шинжлэх ухаан технологи, инновацын салбарын өнөөгийн байдал, цаашдын авч хэрэгжүүлэх арга хэмжээний талаар тавьсан асуулгын хариуг сонсохоор хуваарьт орсон боловч асуулга тавьсан гишүүн нь асуулгын хариултыг сонсох асуудлыг хойшлуулах хүсэлтээ 03/97/28 тоот албан бичгээр уламжилсан учраас өнөөдрийн хэлэлцэх асуудлын дарааллаас хойшлуулж байна. 
Хэлэлцэх холбогдуулан өчигдөр 17 цагаас өмнө 11 цагт Пүрэвдорж гишүүн Монгол бичгээр ийм гоё уран сайхан бичсэн бичлэг ирүүлсэн. Гэхдээ Дэгийн тухай хуульд заасан үндэслэлээ тодорхой дурдаагүй учраас Монгол бичгийн хувьд бол гайхамшигтай сайхан юм. Гэхдээ хууль зүйн хувьд үндэслэлээ бичээгүй учраас үг хэлэх хэлэлцэх асуудлын талаар үндэслэл бүхий тов дарааллын алийг нь яах гэж хойшлуулах гэж байгаа, урагшлуулах гэж байгаа гэдэг үндэслэл нь байхгүй учраас үг өгөх бололцоогүй байна. Одоо ирц бүрдэхээр чуулган албан ёсоор эхэлнэ. 

Одоо бол энэ ирцэд Норовын Алтанхуяг гишүүн, Сайнбуянгийн Амарсайхан, Цогт-Очирын Анандбазар, Төмөрбаатарын Аюурсайхан, Сүхбаатарын Батболд, 3 Бат-Эрдэнэ гурвуулаа чөлөө авсан. Балжиннямын Баярсайхан, Хаянгаагийн Болорчулуун чөлөө авсан. Гочоогийн Ганболд чөлөө авсан. Наянтайн Ганибал, Хассуурын Ганхуяг, Цэрэнпилийн Даваасүрэн гишүүн чөлөөтэй, Гонгорын Дамдинням, Тогмидын Доржханд, Болдын Жавхлан, Жавхлан сайд. Жамъянгийн Мөнхбат Төрийн байгуулалтын байнгын хорооны дарга. Гомпилдоогийн Мөнхцэцэг картаа уншуул. Хишгээгийн Нямбаатар. Энэ шинэ парламент өнөөдөр түүхэндээ анх удаа хоцорч эхэлж байна шүү энийг гишүүд тасалсан гишүүддээ анхааруулж байна. 
Өнөөдөр 14 гишүүн өвчтэй, чөлөөтэй, орон нутагт ажиллаж байна. Ингээд ирвэл зохих 62 гишүүнээс 39 гишүүн ирж ирц бүрдсэн тул өнөөдрийн чуулганы нэгдсэн хуралдааныг нээснийг мэдэгдье. Улсын Их Хурлын намрын ээлжит чуулганы 10 дугаар сарын 22-ны өдрийн нэгдсэн хуралдаан нээснийг мэдэгдье. 
Хэлэлцэх асуудлыг танилцуулсан. Хэлэлцэх асуудлын талаар үг байхгүй. Ингээд хэлэлцэх асуудалдаа оръё. 

Нэг.Монгол Улсын Ерөнхийлөгчийн тухай хуульд өөрчлөлт оруулах тухай хуулийн төслийг хэлэлцэнэ.

Энэ төслийн анхны хэлэлцүүлгийг явуулна. Төслийн анхны хэлэлцүүлгийг явуулсан талаарх Хууль зүйн байнгын хорооны санал, дүгнэлтийг Улсын Их Хурлын гишүүн Цэрэнжамцын Мөнхцэцэг танилцуулна. Мөнхцэцэг гишүүнийг индэрт урьж байна.
Ц.Мөнхцэцэг: Улсын Их Хурлын дарга, эрхэм гишүүд дээ,
Монгол Улсын Засгийн газраас 2021 оны 5 дугаар сарын 12-ны өдөр Улсын Их Хуралд өргөн мэдүүлсэн Хуульчийн эрх зүйн байдлын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийг үзэл баримтлалын хүрээнд хэлэлцэх эсэх асуудлыг Улсын Их Хурал 2021 оны 5 дугаар сарын 19-ний өдрийн чуулганы нэгдсэн хуралдаанаараа хэлэлцэн шийдвэрлэж, анхны хэлэлцүүлэгт бэлтгүүлэхээр Хууль зүйн байнгын хороонд шилжүүлсэн.

Монгол Улсын Ерөнхийлөгчийн тухай хуулийн 12 дугаар зүйлийн 18 дахь хэсэгт Монгол Улсын Ерөнхийлөгч Шүүхийн ерөнхий зөвлөлийн дарга, гишүүдийг томилж, чөлөөлөхөөр зохицуулсан нь Монгол Улсын шүүхийн тухай хуультай зөрчил бий болгоод байгаа тул хууль хоорондын зөрчлийг арилгахаар Монгол Улсын Ерөнхийлөгчийн тухай хуульд өөрчлөлт оруулах тухай хуулийн төслийг өргөн мэдүүлсэн байна.

Байнгын хороо 2021 оны 10 дугаар сарын 19-ний өдрийн хуралдаанаараа Хуульчийн эрх зүйн байдлын тухай хуулийн шинэчилсэн найруулгын төсөлтэй хамт өргөн мэдүүлсэн Монгол Улсын Ерөнхийлөгчийн тухай хуульд өөрчлөлт оруулах тухай хуулийн төслийн анхны хэлэлцүүлгийг Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлд заасны дагуу явуулж, хуулийн төслийг зүйл бүрээр хэлэлцсэн болно.

Байнгын хорооны хуралдаанаар хуулийн төслийн анхны хэлэлцүүлгийг явуулах үед Улсын Их Хурлын гишүүн Ж.Сүхбаатар Монгол Улсын шүүхийн тухай хуулийн хэрэгжилт, төсөв, санхүүгийн асуудлаар болон Шүүхийн сахилгын хорооны шүүгч бус гишүүдийн сонгон шалгаруулалтын явцын талаар асуулт асууж хариулт авсан болно. Улсын Их Хурлын гишүүн С.Бямбацогтоос хуулийн төсөлтэй холбогдуулан хуулийг дагаж мөрдөх хугацааг өөрчлөх зарчмын зөрүүтэй санал гаргасныг Байнгын хорооны хуралдаанд оролцсон гишүүд санал нэгтэйгээр дэмжсэн болно.

Улсын Их Хурлын эрхэм гишүүд ээ,

Хуульчийн эрх зүйн байдлын тухай хуулийн шинэчилсэн найруулгын төсөлтэй хамт өргөн мэдүүлсэн Монгол Улсын Ерөнхийлөгчийн тухай хуульд өөрчлөлт оруулах тухай хуулийн төслийн анхны хэлэлцүүлгийг явуулсан талаарх Хууль зүйн байнгын хорооны санал, дүгнэлт, зарчмын зөрүүтэй саналыг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа. 
Г.Занданшатар: Ажлын хэсгийн гишүүдийг танилцуулъя. Хууль зүй, дотоод хэргийн яамны Төрийн нарийн бичгийн дарга Барсүрэнгийн Баасандорж, Хууль зүй, дотоод хэргийн яамны Хууль зүйн бодлогын газрын дарга Сайнзориг. Пүрэвжавын Сайнзориг оролцож байна. 
Байнгын хорооны санал, дүгнэлттэй холбогдуулж асуулт асуух Улсын Их Хурлын гишүүд байна уу? Алга байна. 

Байнгын хорооноос гаргасан зарчмын зөрүүтэй саналын томьёоллоор санал хураана. Зарчмын зөрүүтэй нэг санал байгаа. Монгол Улсын Ерөнхийлөгчийн тухай хуульд өөрчлөлт оруулах тухай хуулийн төслийн талаарх зарчмын зөрүүтэй нэг санал байна. Хууль зүйн байнгын хороо дэмжсэн санал байна. 
1.Төслийн 2 дугаар зүйлийг доор дурдсанаар өөрчлөн найруулах:

“2 дугаар зүйл.Энэ хуулийг 2021 оны 11 дүгээр сарын 05-ны өдрөөс эхлэн дагаж мөрдөнө.” Санал гаргасан Улсын Их Хурлын гишүүн Сандагийн Бямбацогт. Санал хураалт. Өглөөний эхний санал хураалт учраас туршилтын санал хураалт явуулж байна. Бүртгэлийн санал хураалт явуулж байна. Санал хураалт явуулъя. 11 гишүүн бүртгэлд орсон байна шүү. Санал хураалтад 39 гишүүн оролцож 29 гишүүн дэмжиж, 74,4 хувийн саналаар санал дэмжигдлээ. Зарчмын зөрүүтэй саналын томьёоллоор санал хурааж дууслаа. Ерөнхийлөгчийн тухай хуулийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлж байна. Дараагийн асуудалд оръё.
Хоёр.Гамшгаас хамгаалах тухай хуульд өөрчлөлт оруулах тухай хуулийн төслийг хэлэлцэнэ. 
Содномын Чинзориг нарын 4 гишүүн санаачилсан хуулийн эцсийн хэлэлцүүлгийг явуулна. Төслийг эцсийн хэлэлцүүлэгт бэлтгэсэн талаарх Аюулгүй байдал, гадаад бодлогын байнгын хорооны танилцуулгыг Улсын Их Хурлын гишүүн Бямбасүрэнгийн Энх-Амгалан танилцуулна. Баттөмөр Аюулгүй байдал, гадаад бодлогын байнгын хорооны дарга Баагаагийн Баттөмөр гишүүн танилцуулна. Индэрт урьж байна. 
Б.Баттөмөр: Улсын Их Хурлын дарга, эрхэм гишүүд ээ,
Монгол Улсын Их Хурлын гишүүн С.Чинзориг нарын 4 гишүүнээс 2021 оны 5 дугаар сарын 14-ний өдөр Улсын Их Хуралд өргөн мэдүүлсэн Гамшгаас хамгаалах тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг Улсын Их Хурлын чуулганы 2021 оны 10 дугаар сарын 15-ны өдрийн нэгдсэн хуралдаанаараа хэлэлцэж, эцсийн хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлсэн билээ.

Аюулгүй байдал, гадаад бодлогын байнгын хороо 2021 оны 10 дугаар сарын 20-ны өдрийн хуралдаанаараа Гамшгаас хамгаалах тухай хуульд нэмэлт, өөрчлөлт оруулах тухай хуулийн төслийн эцсийн хэлэлцүүлгийг Монгол Улсын Их Хурлын чуулганы хуралдааны дэгийн тухай хуулийн 42 дугаар зүйлийг баримтлан хэлэлцэх үед Улсын Их Хурлын гишүүдээс эцсийн хувилбарт бэлтгэсэн хуулийн төсөл болон хуулийн төслийн эцсийн хэлэлцүүлэгт бэлтгэсэн тухай танилцуулгатай холбогдуулан асуулт асуугаагүй бөгөөд Байнгын хорооны хуралдаанд оролцсон гишүүдийн олонх дэмжсэн.

Тус Байнгын хороо нэгдсэн хуралдааны анхны хэлэлцүүлгээр олонхын дэмжлэг авсан саналуудыг төслийн холбогдох зүйл, хэсэг, заалтад нэмж тусган, төслийн агуулга, бодлого, зарчмыг алдагдуулахгүйгээр үг хэллэг, дэс дарааллын шинжтэй засварыг хийж, эцсийн хувилбарт бэлтгэсэн хуулийн төсөл болон эцсийн хэлэлцүүлэгт бэлтгэсэн талаарх танилцуулгыг бэлтгэн та бүхэнд тараасан болно.

Улсын Их Хурлын эрхэм гишүүд ээ,

Гамшгаас хамгаалах тухай хуульд нэмэлт, өөрчлөлт оруулах тухай хуулийн төслийн эцсийн хувилбарын төсөл, эцсийн хэлэлцүүлэгт бэлтгэсэн талаарх Аюулгүй байдал, гадаад бодлогын байнгын хорооны танилцуулгыг хэлэлцэн шийдвэрлэж, хуулийн төслийг баталж өгөхийг Та бүхнээс хүсье. Анхаарал тавьсанд баярлалаа.
Г.Занданшатар: Ажлын хэсгийн гишүүдийг танилцуулъя. Онцгой байдлын ерөнхий газрын дарга Гомбожавын Ариунбуян, Онцгой байдлын ерөнхий газрын дэд дарга Цогтбаатарын Ганзориг, Онцгой байдлын ерөнхий газрын Бодлого зохицуулалт,  хамтын ажиллагааны газрын дарга Лувсаншаравын Өлзийбаяр. 
Байнгын хорооны танилцуулгатай холбогдуулан асуулт асуух Улсын Их Хурлын гишүүд байна уу? Сандаг-Очир, Цэндийн Сандаг-Очир гишүүнээр тасаллаа. Баттөмөрийн Энхбаяр гишүүн асуулт асууна.
Б.Энхбаяр: Гишүүддээ өглөөний амгаланг айлтгаж мэндчилье. Манай Чинзориг гишүүн их сэргэлэн юм. Хавар Шүүхийн шийдвэрийн байгууллагын нөгөө орон нутагт ажиллаж байгаа албан хаагчдын урамшууллыг санаачилж дэмжүүлсэн л дээ. Одоо онцгой байдлын албан хаагчдыг бас сумдад ажиллаж байгаа албан хаагчдын урамшууллыг бас санаачилж байгаа.
Ер нь энэ төсөвтэй ялангуяа цалин урамшуулалттай холбоотой асуудал бол Засгийн газраасаа орж ирж байвал их зүгээр байгаад байгаа юм зарчим нь. Энэ онцгой байдлын байгууллага ч гэсэн анхааралдаа авмаар байгаа юм. Яагаад ийм асуудлыг гишүүдээр санаачилж оруулж ирээд байгаа юм бэ? Энэ чинь Засгийн газрын байгууллага биз дээ. Улсын төсөвтэйгөө холбоотой шүү дээ. Энэ хэдэн тэрбум төгрөгийн яг урамшуулал гарах гээд байгаа юм бэ? Тэгээд энэ төсвийн жилд төсвөөс гадуур зардал нэмэх хууль санаачилж хэлэлцэж болохгүй гээд нэг ийм зарчим байгаад байгаа шүү дээ. 
Тэгээд энэ яг хэдэн төгрөгийн асуудал орж ирээд байгаа юм бэ? Засгийн газраас орж ирэхгүй болохоор нэг ийм л юм болчхоод байгаа юм л даа. Зарим нь одоо энэ гишүүд нь энэ цагдаа ч байна уу, цэрэг ч байна уу энэ байгууллагуудад их тийм оноо авдаг. Зарим нь нөгөө дэмжихгүй энийг нь төсвийн жилээс гадуур ороод ирэхээр тэр зарчмаар нь дэмжихгүй болонгуут энэ онцгой байдлын албан хаагчдыг дэмжихгүй хайргүй болчих гээд ийм улс төр болоод байгаа байхгүй юу. Би нөгөө энд ажиллаж байгаа ялангуяа энэ ковид цар тахлын үед цаг наргүй ажиллаж байгаа албан хаагчдын асуудлыг дэмжих тэр талд нь зүрх нь байгаад байдаг. Тэгээд төсвийн жилээс гадуур урамшуулж болохгүй гэдэг нөгөө хууль зарчмаа барихаар эсрэг өгчих гээд байдаг. Эсрэг санал өгөхөөр энэ, энэ нөхөд онцгой байдлынханд хайргүй. Энэ, энэ нөхөд нь хайртай гээд ийм улс төр болчих гээд байх юм. 
Тийм учраас би нөгөө энэ Засгийн газраасаа энэ асуудал нь орж ирж болоогүй юу? Яагаад ер нь Засгийн газраас энэ асуудал орж ирээгүй юм бэ гэдэг асуудлыг би Байнгын хорооноос асууж байна. 
Г.Занданшатар: Энэ одоо эцсийн хэлэлцүүлэг л дээ. Хэлэлцэх эсэх дээр л энэ асуудлаа ярих ёстой асуудал. Байнгын хороо Баагаагийн Баттөмөр гишүүн асуултад хариулъя. 
Б.Баттөмөр: Засгийн газраас яагаад орж ирээгүй юм бэ гэхээр энд би мэдэхгүй байна. Манай гишүүд хуульд заасан эрхийнхээ дагуу Чинзориг тэргүүтэй 4 гишүүн энийг санаачилж орж ирсэн юм байгаа юм. Онцгой байдлын алба нь бол нийслэл, 21 аймагт салбар нэгжтэй 918 албан хаагч ажиллаж байгаа. Ингээд суманд тасралтгүй нэг жил хүртэл ажиллаж байгаа 253, хоёр жил хүртэл ажиллаж байгаа 224, гурван жил хүртэл ажиллаж байгаа 97, дөрөв жил ажиллаж байгаа 87, тав ба түүнээс дээш ажиллаж байгаа 261 албан хаагч байгаа юм. 
Энэ хуулийн төсөл орж ирэхдээ бол 2022 оноос эхэлж мөрдөнө гэсэн ийм заалттай байсан. Энийг одоо Байнгын хороон дээр хэлэлцээд нэгэнт 2022 оны төсөв өргөн баригдаад хэлэлцэгдэж байгаа учраас энэ боломжгүй. 2023 оноос эхлээд хэрэгжүүлье гэсэн ийм санал дэмжигдсэн юм. Эхний ээлжид 2023 онд 5,6 тэрбум төгрөг хэрэгтэй болно. Цаашид жил 2,3 тэрбум төгрөг шаардлагатай болох юм. 
Г.Занданшатар: Засгийн газраас дэмжсэн санал өгсөн юм байна. Цэндийн Сандаг-Очир гишүүн асуулт асууна.
Ц.Сандаг-Очир: Бүгдэд нь өглөөний мэнд хүргэе. Зарчмын хувьд хуулийн төслийг дэмжиж байгаа. Гэхдээ энэ аймгийн төвөөс бусад суманд гэж байгаа байхгүй юу. Газар нутаг алслалтын хэмжээгээр нь харгалзаж байх шиг байна. Тэгээд манай Онцгой байдлын ерөнхий газар энэ дээр энэ хуулийн төсөл дээр юуны тулд нийслэлийн алслагдсан гурван дүүрэг гэж хэлдэг билээ. Цаадах нь 130 км, нөгөөх нь Багахангай дүүрэг гэхэд 100 км-т байж байна шүү дээ. Гэтэл одоо аймгийн төвөөсөө алслагдсан сумнууд бол 40, 50 км-т л байж байгаа байхгүй юу. Тийм учраас ер нь зөвхөн энэ гамшгийн онцгойгийн ажил хариуцсан улсууд ч биш боловсрол, эрүүл мэнд гээд бүхий л асуудлууд дээр манай алслагдсан 3 дүүргийн багш, эмч нар, төрийн албан хаагч нар ер нь юмнаас хоцордог юм. 
Нийслэлийн 9 дүүрэг гэдэг утгаараа. Яг Амьдрал дээрээ бол яг л адилхан хөдөө орон нутгаас ирж сургалтад хамрагддаг. Хөдөө орон нутагт ажиллаж амьдарч байгаа ийм төрийн албан хаагчид байдаг юм. Тийм учраас цаашдаа бас ээн дээр Засгийн газраас асуудал хариуцсан Онцгой байдлын ерөнхий газраас энэ алслагдсан гурван дүүргийн онцгой байдлын алба хаагчдыг энд оруулах бололцоо боломжийг судлаач. Энэ дээр анхаарч өгөөч гэж хэлэх гээд байна. Яагаад энийг оруулж болоогүй юм бэ? Баярлалаа. 
Г.Занданшатар: Баагаагийн Баттөмөр гишүүн Аюулгүй байдал, гадаад бодлогын байнгын хорооны дарга.
Б.Баттөмөр: Сандаг-Очир гишүүнтэй санал нэг байгаа юм. Ер нь бол энэ асуудлыг бол цаашдаа яах вэ энэ хууль бол ингээд батлагдаад явна. Цаашдаа Засгийн газраас энэ дээр судалгаа шинжилгээ хийж, нэг мөсөн асуудлыг цогцоор нь шийдэх нь зүйтэй. Би бас алслагдсан гурван дүүрэг гэдэгтэй Сандаг-Очир гишүүнтэй санал нэг байна. Нэгэнт хууль нь бол хуулийн төсөл бол ингэж өргөн баригдаад аймгийн төвөөс алслагдсан суманд гэж байгаа учраас ингээд хэлэлцэгдээд явж байгаа юм. 
Энхбаяр гишүүний сая хэлж байгаа тэр Засгийн газраас гэдэг бол үнэхээр зүйтэй. Засгийн газар энэ дээр судалгаа шинжилгээ бол маш сайн хийж, зөв шийдвэрийг гаргах, хуульдаа дахиж өөрчлөлтийг хийх энэ ажлуудаа бол цаашдаа хийх байх гэж ингэж бодож байна. Тэр хүрээнд бол тэр алслагдсан 3 дүүргийн асуудал бол бас яригдах байх гэж ингэж тооцож байна. 
Г.Занданшатар: Гишүүд асуулт асууж, хариулт авч дууслаа. Зарчмын зөрүүтэй санал байхгүй учраас Гамшгаас хамгаалах тухай хуульд нэмэлт, өөрчлөлт оруулах тухай хуулийн төслийг эцэслэн батлуулах бэлтгэл хангуулахаар Аюулгүй байдал, гадаад бодлогын байнгын хороонд шилжүүлж байна. Бригадын генерал Ариунбуян цаашдаа энэ Баттөмөр гишүүний тавьж байгаа асуудлыг анхаараарай. Дараагийн асуудалд оръё.
Гурав.Цөмийн зэвсгийг хориглох тухай гэрээг соёрхон батлах тухай хуулийн төслийг хэлэлцэнэ. 
Хууль санаачлагчийн илтгэлийг Гадаад харилцааны сайд Батмөнхийн Батцэцэг танилцуулна. Ариунбуян генерал. Гадаад харилцааны сайд Батмөнхийн Батцэцэг ажлын хэсгийг индэрт урьж байна.
Б.Батцэцэг: Улсын Их Хурлын дарга, эрхэм гишүүд ээ, 
Монгол Улсын аюулгүй байдлыг улс төр, дипломатын аргаар хангах тухай гадаад бодлогын зорилтыг хэрэгжүүлэх хүрээнд манай улс нутаг дэвсгэрээ цөмийн зэвсэггүй статус хэмээн 1992 онд Нэгдсэн Үндэстний Байгууллагын Ерөнхий ассамблейн 47 дугаар чуулганы үеэр зарласан. Өнгөрсөн хугацаанд цөмийн зэвсэггүй статусаа эрх зүйн үндэстэй болгон баталгаажуулахад чиглэсэн бодлого, үйл ажиллагаагаа явуулж ирсэн. 
 
Нэгдсэн Үндэстний Байгууллагын Ерөнхий ассамблейн 71/258 тоот тогтоолын дагуу зохион байгуулагдсан 2017 оны 7 дугаар сарын 07-ны өдрийн Бага хурлын үр дүнд цөмийн зэвсгийг хориглох тухай гэрээний төслийг гишүүн улсууд баталсан. Энэхүү гэрээ нь 2021 оны 01 дүгээр сарын 22-ны өдрөөс эхлэн хүчин төгөлдөр үйлчилж эхэлсэн бөгөөд энэ оны 10 дугаар сарын байдлаар 86 улс гарын үсэг зурж нэгдэж, 56 улс соёрхон батлаад байна. Тус гэрээгээр цөмийн зэвсэг эсвэл цөмийн аливаа төрлийн тэсрэх бөмбөгийг төхөөрөмжийг хөгжүүлэх, турших, үйлдвэрлэх, бэлдэх болон өөр бусад хэлбэрээр худалдан авах, эзэмших, хадгалах, цөмийн зэвсгийг боловсруулахад дэмжлэг үзүүлэх, өөрийн газар нутаг дээр байршуулах суурилуулахыг гэрээний оролцогч улс бүрд хориглосон байдаг. 
 
Түүнчлэн гэрээгээр хүлээсэн үүргээ биелүүлэх зорилгоор бусад улстай хамтран ажиллах зэрэг асуудлыг зохицуулж байна. Монгол Улсын гадаад бодлогын үзэл баримтлалын 2 дугаар бүлгийн 13-т Монгол Улс дэлхийн хамтын нийгэмлэгийн гишүүний хувьд цөмийн болон үй олноор хөнөөх бусад зэвсэг үл дэлгэрүүлэх зэрэг бүс нутгийн болон дэлхийн чанартай тулгамдсан асуудлыг шийдвэрлэхэд чиглэсэн бүх нийтийн үйл хэрэгт хувь нэмрээ оруулахыг чармайна гэж заасан байдаг. 
 
Монгол Улс уг гэрээг соёрхон баталснаар цөмийн зэвсгийг хураах, үл дэлгэрүүлэх чиглэлээр баримталж ирсэн байр сууриа бататгах, энэ чиглэлийн яриа хэлэлцээр, хурал, арга хэмжээнд идэвхтэй оролцох ач холбогдолтой юм.

Монгол Улсын Их Хурлын Аюулгүй байдал, гадаад бодлогын байнгын хорооны 2021 оны 10 дугаар сарын 13-ны өдрийн хуралдаанаар энэхүү хуулийн төслийг дэмжсэн. Хуулийн төслийг хэлэлцэн шийдвэрлэж өгөхийг хүсье. Анхаарал тавьсанд баярлалаа. 
Г.Занданшатар: Хуулийн төслийн талаарх Аюулгүй байдал, гадаад бодлогын байнгын хорооны санал, дүгнэлтийг Улсын Их Хурлын гишүүн Аюулгүй байдал, гадаад бодлогын байнгын хорооны дарга Баагаагийн Баттөмөр танилцуулна.
Б.Баттөмөр: Улсын Их Хурлын дарга, эрхэм гишүүд ээ,
Улсын Их Хуралд Монгол Улсын Засгийн газраас 2021 оны 10 дугаар сарын 06-ны өдөр өргөн мэдүүлсэн Цөмийн зэвсгийг хориглох тухай гэрээг соёрхон батлах тухай хуулийн төслийг Монгол Улсын Их Хурлын чуулганы хуралдааны дэгийн тухай хуулийн 76.1-д заасныг үндэслэн Аюулгүй байдал, гадаад бодлогын байнгын хороо 2021 оны 10 дугаар сарын 13-ны өдрийн хуралдаанаараа хэлэлцлээ.

Хуулийн төслийг хэлэлцэх үед Улсын Их Хурлын гишүүн Ш.Адьшаа, Улсын Их Хурлын гишүүн Д.Ганбат нар хуулийн төслийн талаар асуулт асууж, хариулт авсан. Улсын Их Хурлын гишүүн Ш.Адьшаа хуулийн төслийг дэмжиж байгаагаа илэрхийлээд, цөмийн энергийг энх тайвны зорилгоор, эрчим хүчний чиглэлээр ашиглах нөхцөлийг судалж үзэх нь зүйтэй гэсэн санал гаргасан байна. Хуулийн төслийг Байнгын хорооны хуралдаанд оролцсон гишүүдийн олонх дэмжиж, 81.8 хувийн саналаар соёрхон батлах нь зүйтэй гэж үзлээ.

Улсын Их Хурлын эрхэм гишүүд ээ,

Цөмийн зэвсгийг хориглох тухай гэрээг соёрхон батлах тухай хуулийн төслийг хэлэлцсэн талаарх Аюулгүй байдал, гадаад бодлогын байнгын хорооны санал, дүгнэлтийг хэлэлцэн, уг хуулийн төслийг баталж өгөхийг та бүхнээс хүсье. Анхаарал тавьсанд баярлалаа.

Г.Занданшатар: Баярлалаа. Ажлын хэсгийн гишүүдийг танилцуулъя. Гадаад харилцааны сайд Батмөнхийн Батцэцэг. Гадаад харилцааны яамны Төрийн нарийн бичгийн дарга Нямдоржийн Анхбаяр, Гадаад харилцааны яамны Олон улсын гэрээ, эрх зүйн газрын захирал Сүхээгийн Сүхболд, Цөмийн энергийн комиссын нарийн бичгийн дарга бөгөөд Ажлын албаны дарга Гунаажавын Манлайжав, Цөмийн энергийн комиссын Ажлын албаны Цөмийн аюулгүй байдлын бодлогын газрын дарга Энхгэрэлийн Нямдаваа. 
Хууль санаачлагчийн илтгэл болон Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүд байна уу? Жамъянхорлоогийн Сүхбаатар гишүүнээр тасаллаа. Эрхэм гишүүн Жамъянхорлоогийн Сүхбаатар асуулт асууна. Асуулт асууж, үг хэлнэ. Асуулт үг хоёр нэг. 
Ж.Сүхбаатар: Гишүүдийнхээ өглөөний мэндийг. Би зүгээр энэ цөмийн зэвсгийн асуудал дээр бол ойлгомжтой л доо. Цөмийн зэвсэггүй бүс болгоё, цөмийн зэвсгийг үл дэлгэрүүлэх энэ бодлого бол манай гадаад бодлогын үзэл баримтлал, чиглэл бол жанжин шугам бол ойлгомжтой. Тэгээд энийгээ бататгаад цөмийн зэвсгийг хориглох буюу бүр мөсөн хориглож байгаа нэг ийм юманд ингээд орж байна л даа. Дашрамд нэг зүйлийг сонирхох гээд байгаа юм. Манай улс угаасаа цөмийн зэвсэгтэй гүрэн болох бололцоо ч байхгүй, тийм ч ирээгүй байхгүй.
Гэхдээ улсаа бол жижиг гэж басаж болохгүй. Ер нь энэ дэлхий ертөнцийн хандлагыг харахад чинь бол шинэ ийм эрин цаг үед шилжиж орж байна гээд мэдэгдэж байна шүү дээ. Сая Путины хэлсэн үг бол хэлж байна. Сүүлийн 30 жилийн хугацаанд бол дэлхий ертөнц бол одоо нэг тийм шинэ юм руу эрэлхийлж, шинэ тэнцвэрийг хайж ингэж явж байна гэж. Тэр нь бол олон салбарт ганцхан хүмүүнлэг, эдийн засаг олон улсын байхаас гадна цэрэг зэвсгийн салбарт ч гэсэн. Тэгэхээр энэ манай улсын зүгээр бяр бяд чадал бол цаашдаа бол энэ биологийн чиглэлээр бол бас явж болох юм шиг санагдаад байгаа байхгүй юу. 
Одоо бол инээдтэй байж магадгүй л дээ. Тэгэхээр энэ нөгөө биологийн зэвсэг эд нар гэдэг юм уу биологийн төрөл зүйл тэр чиглэлээр бид хэд чинь өөрсдийгөө бүр мөсөн хориглосон юм биш байгаа даа гэж би зүгээр асуух гээд байгаа юм энэ дашрамд. Энэ асуудал орж ирж байгаа тохиолдолд. Ингээд харах юм бол энэ чинь бас л улс орнууд чинь өөрийгөө батлан хамгаалах хэрэгтэй байна шүү. Тэгээд тэр цөмийн зэвсэг тэр сансартай ноцолдоод байж чадахгүй л байх л даа. Манай Эзэн Чингис хааны үед чинь тахалтай тарвага хэрэм давуулж шидээд л ингээд л явдаг байсан улсууд бас нарийн ярих юм бол. Тэгэхээр зүгээр энэ талын хязгаарлалт юм хум нь юу байдаг юм бол? Манай энэ гадаад харилцааны яамны нөхөд юм л бол энэ зөв гэрээ байна гээд давхиж гүйж ороод байдаг. Энэ улс чинь бас цаашдаа дандаа нэг ийм байгаад байхгүй байх л даа. Би бол энэ биологийн чиглэлээр бол манай улс бол шинжлэх ухаан судалгааны салбарт амжилт гаргах, тодорхой бага мөнгө зараад их амжилтад хүрэх бололцоотой, нөөц чадавх байгаа гэж боддог байхгүй юу биотехнологийн чиглэлээр. 
Тэгэхээр би зүгээр яах вэ энэ бол одоо нэг тийм юугүй ч гэсэн бас энэ та хэд маань энэ чиглэлээр биотехнологийн чиглэл, энэ биотехнологийг цаашаа хөгжүүлээд болох тэр чиглэл дээр бид илүү их өөрсдийгөө хааж боосон юм биш байгаа даа гэж. Энэ дээр ямар мэдээж Гадаад харилцааныхан бол энэ чиглэлийн цэрэг зэвсэгт хүчний улсууд биш. Гэхдээ энэ чиглэлээр тэр олон улсын гэрээ хэлцлүүдэд их болгоомжтой ормоор байгаа байхгүй юу. Болгоомжтой ормоор байгаа юм. Биологийн биотехнологийн чиглэлийн асуудлаар бол. Юу юугүй л одоо цөмийн зэвсгээр бол ч ойлгомжтой их гүрнүүд бол ингээд хаана. Биотехнологийн салбар дээр бол бүгдийг нь ингээд хаагаад байж болохгүй. Куба улс гэхэд жишээлбэл био технологийг хөгжүүлснээр анагаах болоод бусад хэлбэрээр бол хөдөө аж ахуй, бүх цаашилбал бусад чиглэлээр бол амжилт орохоор тийм нөхцөл бүрдүүлсэн улс юм билээ. Ийм зүйл хэлэх гэсэн юм. 
Г.Занданшатар: Хэн хариулах вэ? 83 Анхбаяр Төрийн нарийн бичгийн дарга хариулна.
Н.Анхбаяр: Гадаад харилцааны яамны Төрийн нарийн бичгийн дарга Н.Анхбаяр Ж.Сүхбаатар гишүүний асуултад хариулъя. Биологийг энхийн зориулалтаар буюу бизнесийн зориулалтаар, аж ахуйн зориулалтаар, эрдэм шинжилгээ судалгаа хөгжүүлэлтийн зорилгоор ашиглахыг хориглосон аливаа олон улсын гэрээнд манай улс нэгдэж ороогүй. 
Энэ одоо нэгдэж орж байгаа гэрээний хувьд ч гэсэн цөмийн зэвсгийг биш ээ энэ цөмийн элементийг энхийн зориулалтаар буюу аж ахуйн бизнесийн хөдөө аж ахуйн зориулалтаар ашиглахыг бас хориглосон ийм заалт байхгүй. Нөгөө талаасаа гишүүний хэлж байгаатай аливаа гэрээнд нэгдэж орохдоо бүр талаас нь судалж маш сайтар судалсны үндсэн дээр оруулж ирэх үүрэг чиглэлийг ойлголоо. Манай Гадаад яам тэгж ажиллаж байгаа. Баярлалаа. 
Г.Занданшатар: Биологийн энэ ч нарийн асуудал байх. Ингээд гишүүд асуулт асууж, үг хэлж дууслаа. Одоо Байнгын хорооны саналаар төслийг эцэслэн батлах санал хураалт явуулна. Улсын Их Хурлын чуулганы хуралдааны дэгийн тухай хуулийн 44.2-т заасны дагуу нэгдсэн хуралдаан төслийг эцэслэн батлах санал хураалт явуулах бөгөөд Улсын Их Хурлын нийт гишүүдийн олонх дэмжсэн бол хууль эцэслэн батлагдсанд тооцно гэж заасан. 39-өөс дээш гишүүн батлах ёстой. Аюурсайхан даргаа, Тогтохсүрэн даргаа, Ганбат даргаа. Тэгэхээр 39-өөс дээш гишүүн хууль эцэслэн батална. 
Энд байсан Жамбалын Ганбаатар гишүүн. Тэнд байна. Тэнд байсан. Цогтбаатар, Дамдинням, Мөнх-Оргил гишүүн энд байсан. Мөнх-Оргил гишүүний дуудъя. Жамъянхорлоогийн Сүхбаатар гишүүн асуулт асуучхаад гараад явсан байна. Саналаа өгөөрэй энд зогсож байгаа юм байна. Байнгын хорооны саналаар Гэрээг соёрхон батлах тухай хуулийн төслийг эцэслэн батлах санал хураалтыг 12 цагт явуулна. Дараагийн асуудалд оръё.
Гурав.Төрийн албаны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийг хэлэлцэнэ.

Эрхэм гишүүн Ганзоригийн Тэмүүлэн нарын гурван гишүүн өргөн мэдүүлсэн хууль байгаа. Хэлэлцэх эсэх асуудлыг хэлэлцэнэ. Хууль санаачлагчийн илтгэлийг Улсын Их Хурлын гишүүн Ганзоригийн Тэмүүлэн танилцуулна. 
Г.Тэмүүлэн: Улсын Их Хурлын дарга, эрхэм гишүүд ээ, 
Төрийн албаны тухай хуульд нэмэлт, өөрчлөлт оруулах тухай хуулийн төслийг хоёр мянга хорин нэгэн оны тавдугаар сарын хорин нэгний өдөр Улсын Их Хурлын гишүүн Ж.Бат-Эрдэнэ, Л.Мөнхбаатар нарын хамт Улсын Их Хуралд өргөн барьсан болно. Төрийн албаны хууль тогтоомжийн хэрэгслийг хангаад тулгамдаж буй асуудлуудын нэг болох төрийн албан хаагч, түүний дотор улс төрийн албан хаагчдын ёс зүй, хариуцлагын асуудлыг хөндөн, хууль эрх зүйн харилцаа, зохицуулалтыг илүү боловсронгуй болгох шаардлагатай гэж хууль санаачлагчийн зүгээс үзсэн болно. 

Өргөн барьсан хуулийн төслийн үзэл баримтлалын хүрээнд улс төрийн албанд шинэтгэлийг хийх, тухайн томилогддог албан тушаалд тавигдах нийтлэг болон тусгай шаардлагыг тавьж улс төрийн албан тушаалтны мэдлэг, ур чадвар, ёс зүйн хариуцлага нэмэгдэх, улмаар төрийн бодлого, залгамж чанар, үйл ажиллагааны үр дүнг сайжруулах боломжтой гэж үзэж байна. Үүнд нэгд, Монгол Улсын Үндсэн хуулийн дөчин зургаадугаар зүйлийн гурав дахь хэсэгт төрийн албан хаагчийн ажиллах нөхцөл, баталгааг хуулиар тогтооно гэж заасны дагуу анх мянган есөн зуун ерэн дөрвөн оны арван хоёрдугаар сарын гуравны өдөр Төрийн албан тухай хууль батлагдсан бөгөөд хоёр мянга хоёр, хоёр мянга арван долоон онд тус хуулийг шинэчлэн найруулж, хоёр мянга найм, хоёр мянган хорин онд нэмэлт, өөрчлөлтийг тус тус оруулсан байдаг. 
Өнгөрсөн хугацаанд хийгдсэн эдгээр шинэчилсэн найруулга болон нэмэлт, өөрчлөлтүүд нь төрийн албыг улс төрийн нөлөөллөөс ангид байх баталгааг нэмэгдүүлэх, төрийн албаны мерит буюу чадахуйн зарчмын үнэт зүйлийг нутагшуулах, томилгоонд шатлан дэвших тогтолцоог бүрдүүлэх зэрэг олон асуудлуудыг шийдвэрлэж, төрийн албаны мэргэшсэн, тогтвортой, ил тод, хариуцлагатай байх эрх зүйн үндсийг бүрдүүлсэн. Харин төрөөс төрийн албаны засаглалын чадамжийг сайжруулах, ил тод, хариуцлагатай, шударга үйл ажиллагааг бэхжүүлэх, шинэтгэлийг шат дараатайгаар олон жилийн хугацаанд хийж байгаа боловч улс төрийн албаны шинэчлэлийг хийхгүйгээр, төрийн албаны бодлого нь мэргэшсэн, тогтвортой байх, албан тушаалтнууд нь мерит зарчимд суурилан томилогдох, улмаар төрийн үйлчилгээний чанар, бүтээмжийг сайжруулах, авлига, хүнд суртлыг багасгах, төрийн албаны үр өгөөж, нөлөөг дээшлүүлэх боломжгүй юм. 
Хоёр Монгол Улсын Их Хурлын хоёр мянга хорин оны 52 дугаар тогтоолын хоёрдугаар хавсралтаар баталсан Алсын хараа-2050 Монгол Улсын урт хугацааны хөгжлийн бодлогын хүрээнд хоёр мянга хорин нэгээс хоёр мянга гучин онд хэрэгжүүлэх үйл ажиллагааны 5.4-т иргэндээ үйлчилдэг, мэргэшсэн, чадварлаг, ил тод, үр нөлөөтэй, ухаалаг төрийн албыг төлөвшүүлнэ. Монгол Улсын Их Хурлын хоёр мянга хорин оны 23 дугаар тогтоолын нэгдүгээр хавсралтаар баталсан Монгол Улсыг хоёр мянга хорин нэгээс хорин таван онд хөгжүүлэх таван жилийн үндсэн чиглэлийн 5.4.1-т чадахуйн зарчимд суурилсан, мэргэшсэн төрийн албыг төлөвшүүлнэ. 5.4.3-т төрийн албанд ёс зүй, сахилга хариуцлагын оновчтой тогтолцоог бүрдүүлнэ гэж тус тус заасны дагуу төрөөс баримтлах үзэл баримтлалын хэрэгжилтийг бодитоор хэрэгжүүлэх, хангах үүднээс Төрийн албан тухай хуульд нэмэлт, өөрчлөлт оруулах хэрэгцээ шаардлага бий болж байна. 
Гурав өнөөдөр Монгол Улсын хэмжээнд авсан тоо судалгаагаар буюу хоёр мянга хорин нэгэн оны статистикийн судалгаагаар нийт сонгогдог томилогддог 3619 улс төрийн албан хаагчид Төрийн албаны хуулийн дагуу үйл ажиллагаагаа гүйцэтгэж байна. Гэвч өнөөгийн мөрдөгдөж буй Төрийн албаны тухай хуулийн хүрээнд улс төрийн албаны томилгоо нь ямар нэгэн шалгуур шаардлагагүйгээр хийгдэж, томилгоонд хувийн болон улс төрийн ашиг сонирхлын үүднээс хандах байдал түгээмэл ажиглагдаж байгаа. Улмаар улс төрийн томилгоо нэрээр томилогдсон улс төрийн албан тушаалтнууд нь төрийн албаны ёс зүйн хэм хэмжээ болон мэргэжил, мэдлэг, ур чадварын шалгуур, шаардлагад нийцэхгүй байх үзэгдэл ч нийтлэг байна. Өөрөөр хэлбэл, улс төрийн албанд ямар нэгэн хууль зүйн шаардлага тавиагүйгээс үүдэн төрийн албанд хүнд суртал нэмэгдэх, хууль тогтоомжийг хэрэгжүүлэх, засаглалын чадавх сулрах, төрийн нэр хүнд доройтох, иргэдийн төрд итгэх итгэл буурч байгаагаар авч үзэж болно. 
Төрийн албан тухай хуульд нэмэлт, өөрчлөлт оруулахаар танилцуулж буй хуулийн төсөл нь гурван зүйлтэй бөгөөд төрийн улс төрийн томилдог албан тушаалд тавигдах нийтлэг шаардлага, төрийн улс төрийн томилдог албан тушаалд тавих тусгай шаардлагуудыг тус тус тусгасан болно. Улс төрийн албан тушаалтнуудад тавигдах эдгээр нийтлэг болон тусгай шаардлагуудыг шаардлагуудын дагуу төрийн улс төрийн албан тушаалтанд мэдлэг боловсрол, мэргэжил мэргэшил, дадлага туршлага, ёс зүйн хэм хэмжээний шаардлага тусгагдсан. Мөн бүх шатны Засаг дарга нарыг томилоход ард нийтийн дунд томилгооны сонсгол, хэлэлцүүлэг хийсэн байх, тухайн иргэдийн оролцоог хангасан байх шаардлага мөн тавигдана. 
Уг хуулийн төсөлтэй холбогдуулан бусад хуультай зөрчилдөөгүй нийцүүлэх үүднээс дагалдах хуулиудад нэмэлт, өөрчлөлт оруулах хуулийн төслийг мөн боловсруулсан. Хуулийн төсөлд тусгасан улс төрийн албан тушаалтанд тавигдах нийтлэг болон тусгай шаардлагуудыг баталснаар Монгол төрийн босго хуулийн хүрээнд өндөрсөх, улс төрийн албан тушаалд чадахуйн болон мерит зарчим үйлчлэх, улс төрийн албан тушаалтнуудын мэдлэг, ур чадвар, ёс зүйн хариуцлага нэмэгдэх, төрийг чадварлаг болгох бөгөөд улс төрөөс хараат бус, мэргэшсэн, чадварлаг, хүчтэй төртэй болохын баталгаа болно гэдэгт итгэлтэй байна. Иймд Төрийн албан тухай хуулийн нэмэлт, өөрчлөлтийн төслийг хэлэлцэн шийдвэрлэж өгөхийг та бүхнээс хүсье. Баярлалаа. 
Г.Занданшатар: Баярлалаа. Одоо Байнгын хорооны санал, дүгнэлтийг Улсын Их Хурлын гишүүн Жамъянхорлоогийн Сүхбаатар танилцуулна.
Ж.Сүхбаатар: Улсын Их Хурлын дарга, эрхэм гишүүд ээ, 
Улсын Их Хурлын гишүүн Г.Тэмүүлэн, Ж.Бат-Эрдэнэ, Л.Мөнхбаатар нараас 2021 оны 5 дугаар сарын 21-ний өдөр Улсын Их Хуралд өргөн мэдүүлсэн Төрийн албаны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийн хэлэлцэх эсэх асуудлыг Төрийн байгуулалтын байнгын хороо 2021 оны 10 дугаар сарын 20-ны өдрийн хуралдаанаараа хэлэлцлээ.

Хууль санаачлагч төрийн улс төрийн албан тушаалд тавигдах шаардлагыг хуульд тусгах, төрийн баталсан бодлогын баримт бичгийн хэрэгжилтийг хангах зорилгоор хуулийн төслийг боловсруулсан байна. Төрийн улс төрийн албан тушаалтанд тавигдах шаардлагыг хуульчилснаар төрийн улс төрийн албан хаагчийн мэдлэг, ур чадвар дээшлэх, төрийн албаны нэр хүнд сэргэх, ёс зүй, хариуцлага нэмэгдэх бөгөөд ашиг сонирхлын зөрчил, мэдлэг, ур чадварын дутагдал, ёс зүй, хариуцлагагүй байдал зэрэг сөрөг үр дагаврууд багасна гэж үзжээ.

Байнгын хорооны хуралдаанаар хуулийн төслийг хэлэлцэх үед Улсын Их Хурлын гишүүн М.Оюунчимэг Улсын Их Хурлын хэлэлцүүлгийн шатанд байгаа Төрийн албаны тухай хуультай холбоотой хуулийн төслүүдтэй уялдуулах эсэх талаар, Улсын Их Хурлын гишүүн Ж.Мөнхбат төрийн улс төрийн албан тушаалд тавигдах тусгай шаардлагын үндэслэл, хуулийн төсөлд тусгасан зарим нэр томьёог хэрхэн ойлгож, хэрэглэх талаар асуулт асууж, хариулт авсан болно. Мөн Улсын Их Хурлын гишүүн Ж.Сүхбаатар хуулийн төсөлд тусгасан бүх шатны Засаг дарга болон аймаг, нийслэл, сум, дүүргийн Засаг даргын орлогчид тухайн орон нутагтаа сүүлийн 2-оос доошгүй жил оршин суусан байх тусгай шаардлага тавигдаж байгааг анхаарч үзэх талаар саналаа илэрхийлсэн болно.

Төрийн албаны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийг Байнгын хорооны хуралдаанд оролцсон гишүүдийн олонх буюу 60 хувь нь үзэл баримтлалын хүрээнд хэлэлцэхийг дэмжсэн болно.

Улсын Их Хурлын эрхэм гишүүд ээ,

Төрийн албаны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Улс төрийн намын тухай хуульд нэмэлт оруулах тухай, Монгол Улсын Засгийн газрын тухай хуульд нэмэлт оруулах тухай, Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай, Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуульд нэмэлт, өөрчлөлт оруулах тухай хуулийн төслүүдийн хэлэлцэх эсэх талаарх Төрийн байгуулалтын байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа. 
Г.Занданшатар: Хууль санаачлагчийн илтгэл болон Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүд байна уу? Гомпилдоогийн Мөнхцэцэг гишүүнээр тасаллаа. Эрхэм гишүүн Энхтүвшин.
Т.Энхтүвшин: Баярлалаа. Гишүүдийнхээ энэ өдрийн мэндийг хүргэж байна. Тэгээд энэ хуулийн төсөл дээр хоёр асуулт асуумаар байна. Хуучин бол Төрийн албаны тухай хуулиар Төрийн албаны шалгалтыг одоо жилд нэгээс доошгүй авдаг байсан. Тэгээд одоо энэ шинэчилсэн хуулийн заалтаар бол одоо удирал болгон төрийн албаны шалгалтыг авахаар заасан байна л даа. Дараагийн хууль юм уу? Дараагийнх дээр нь асууя.

Г.Занданшатар: Ням-Осорын Учрал гишүүн.
Н.Учрал: Микрофоноо дахиад авчих уу, яасан.
Г.Занданшатар: Ням-Осорын Учрал гишүүний микрофоныг дахиад эхнээс өгье.

Н.Учрал: Энэ Төрийн албаны тухай хуульд нэмэлт, өөрчлөлт оруулж байгаа хуулийн төсөлтэй танилцсан. Тэгээд энэ хууль бол өөрөө нөгөө хуулийн техник талаасаа шаардлага хангахгүй хууль. Одоо хууль бол ингэж лоозонгийн шинж чанартай, тунхгийн шинж чанартай байж болохгүй. Нэг ёсондоо Төрийн албаны хуулиар ингэж бас хамаагүй оролдож бол болохгүй юм байгаа юм. Тэгэхээр Баатарбилэг гишүүний санаачилж байгаа хууль бол энэ хуулийн үзэл баримтлал танилцуулахаас концепц нь шал өөр. Нэгдэж жишээ нь явах бололцоо бол байхгүй. Яагаад гэхээр өмнө нь бас яригдаж байхад энэ хуулиуд нэгдээд явна гэсэн. Энэ бол концепц нь одоо шал өөр зүг рүү явж байгаа. Энэ Тэмүүлэн гишүүн нарын санаачилсан хууль бол улс төрийн албан тушаалтнуудад тодорхойлж тавигдах шаардлага тавьж байгаа юм байна. 
Гэхдээ яаж хэмжих нь тодорхойгүй. Жишээ нь одоо аливаа гаж зуршилгүй, зан төлөвийн доголдолгүй байх гэж одоо юуг ойлгох вэ? Жишээ нь гаж зуршилгүй гэдэг чинь бол гар хөлөө оролддог, нүүр амаа мааждаг, байж сууж одоо зогсож чаддаггүй ийм онцлогтой хүмүүс байна шүү дээ. Тэгээд хамрын тамхи татдаг чинь хүртэл гаж зуршилд орох гээд байгаа юм. Тэгээд сүүлдээ зан төлөвийн доголдолгүй байх гэхээр зан төлөвийн доголдол гэдгийг чинь яг юугаар хэмжих вэ? Тэгээд сүүлдээ мэргэжлийн ёс зүйгээ ухамсарласан, шударга ёсыг эрхэмлэдэг, хүний эрхийг дээдэлдэг, бусдын нөлөөнд автахгүй гэж. Бусдын нөлөөнд автахгүй юугаар хэмжих юм, хүний эрхийг яаж дээдэлдэг байх юм, яаж шударга ёсыг эрхэмлэх юм бэ? Тэгээд сүүлдээ энэ ямар байдалд шилжих вэ гэхээр дарга нар нь нөгөө албан хаагчдыгаа чи ер нь хүний эрхийг дээдэлдэггүй хүн байна гэж хэлэх юм байна. Тэгээд чи ер нь гаж зуршилтай, чи ер нь зан төлөвийн доголдолтой гэж хүмүүсийг одоо ингэж ялгаварлан гадуурхана.

Тэгээд сүүлдээ нэг энэ шаардлагад нийцээгүй гэж хэлээд одоо тухайн хүнийг ажиллах бололцоогоор хангахгүй. Тэгээд одоо бүр сүүлдээ улс төрийн албан тушаалтнууд дээр төрийн жинхэнэ албанд тавигддаг шалгуурууд нөгөө сануулах, хэд хэдэн арга механизм авахыг чинь энэ улс төрийн албан тушаалтнуудаар тавьдаг болох гээд байна шүү дээ. Хэрэв үнэхээр хариуцлага тооцох гэж байгаа бол шууд л чөлөөлдөг болох ёстой шүү дээ. Гэтэл яагаад төрийн жинхэнэ албан тушаалтнуудтай адилхан сануулах энэ арга хэмжээнүүдийг энд бас авах гээд байгаа юм. Тэгээд энэ чинь бас ойлгомжгүй. 
Тэгэхээр яаж хэмжинэ ойлгомжгүй ийм хууль хийчих юм бол сүүлдээ төрийн энгийн албан хаагч нарыг хэлмэгдүүлж эхэлнэ шүү эд нар ерөөсөө сүүлдээ. Энэ бол бүр сүүлдээ завхрал болно. Тэгэхээр манай Архангайн гурван гишүүн маань хоорондоо энэ хуулиудаа яриад, тэгээд нэг гишүүн нь Төрийн байгуулалтын байнгын хорооны дарга хийж байгаа. Тэгээд одоо хоёр гишүүн маань хууль санаачлаад ингээд хоорондоо энийгээ яриад нэг нэгдэж нийлээд ороод ирж болдоггүй юм уу? Тэгэхгүйгээр одоо ийм хууль оруулж ирчхээд сүүлдээ нөгөө нуухыг нь авах гэж байгаад нүдийг нь сохолчих вий гэдэг шиг хэд нь энгийн сайхан төрийн албан хаагч нарыг хэлмэгдүүлээд эхлэх вий дээ гэдэг зүйлийг бол бас хэлэх ёстой байх гэж бодож байна. 
Тэр мөн улс төрийн албан тушаалтнууд дээр тавигдах шаардлага дээрээ ерөнхий шаардлага тусгасан мөртөө нөгөө Хурлын дарга, аймаг, нийслэл, сум дүүргийн Иргэдийн төлөөлөгчдийн Хурлынх нь дарга, хот тосгоны захирагч гээд албан тушаалтнуудыг шаардлагаас чөлөөлчихсөн байгаа шүү дээ. Яагаад ингэж ялгаварлаад байгаа юм бэ бас? Тавих гэж байгаа бол нийтэд нь л энэ шаардлагаа тавих ёстой. Гэтэл эдгээр албан тушаалтнуудад хамаарахгүй гээд. Яг хэнд хамаарах гээд байгаа юм. Тэгэхээр яг нөгөө анхан шатны дарга нар дээр хамаарах гэж байгаа юм шиг байгаа юм. Тэгээд сүүлдээ яг нөгөө дээд албан тушаалтнууд нь чи зуршилтай шүү, чи шударга ёс эрхэмлэдэггүй шүү, чи хүний эрх дээдэлдэггүй шүү, чи бие даасан шийдвэр гаргадаггүй шүү, чи хариуцлага хүлээх чадваргүй шүү гэж ингэж ялгаварлах гэж байна шүү дээ. Тэгэхээр энэ хуулийг нэг эргэж хараад засаж сайжруулаад хуулийн техник талаас нь ажилласан нь дээр байх л гэж бодож байна.
Г.Занданшатар: Ганзоригийн Тэмүүлэн гишүүн хууль санаачлагч.
Г.Тэмүүлэн: Та бүхэнд энэ өглөөний мэндийг хүргэе. Тэгэхээр энэ Төрийн албаны тухай хуульд Мөнхбаатар болон Ж.Бат-Эрдэнэ гишүүдийн санаачилсан Төрийн албаны хувьд нэмэлт, өөрчлөлт оруулж байгаа энэ хуулийн төсөл маань бол зөвхөн улс төрийн албан хаагч нарт тавигдаж байгаа шаардлага. Тэгэхээр би Учрал гишүүний асуултад хариулъя. Энэ төрийн жинхэнэ албан хаагч нартай хамааралтай. Тэд нарт ялгаварлан гадуурхах гэдэг юм уу, тэд нарыг ямар нэгэн байдлаар хэлмэгдүүлэх энэ зүйл заалт бол энд байхгүй. Харин өнөөдөр Монголын төрд нийтдээ хоёр зуун зургаан мянган төрийн албан хаагч байгаа. Төрийн албан хаагч. Үүнд бол төрийн жинхэнэ албан хаагч, төрийн улс төрийн албан хаагч, төрийн үйлчилгээ болон төрийн тусгайгийнх орж байгаа. Үүн дотроо улс төрийн албан хаагчид бол нийтдээ гурван мянга зургаан зуу гаруй л хүн байгаа. Нийт өнөөдөр Монголын төрийн албанд нүүрлэж байгаа магадгүй өнөөдөр намчирхал талцлаараа хуваагдаж, улс төрждөг, төрийн жинхэнэ алба хаагчдыг хэлмэгдүүлдэг энэ салбарын бус мэргэжлийн бус энэ хүмүүс дээр бол шаардлага тавья л гэдэг асуудал байгаа. Та бүхэн мэдэх байх. 
Гол энд тавигдаж байгаа асуудлууд бол нийтлэг болон тусгай шаардлага тавигдаж байгаа. Тусгай шаардлага бол тэр дундаа улс төрийн өндөр албан тушаалтнууд, сайд, дэд сайд, Хэрэг эрхлэх газрын дарга, дэд дарга, Ерөнхийлөгчийн Тамгын газрын дарга гэдэг юм уу, төрийн өндөр албан тушаалтнууд дээр энэ төрийн албаны болоод тухайн салбарын туршлагын асуудлыг тавьж байгаа юм. Шаардлагыг тавьж байгаа. Өнөөдөр магадгүй салбартаа хүлээн зөвшөөрөгдөөгүй, танигдаагүй мэргэжлийн бус ур чадварын хувьд хүлээн зөвшөөрөгдөхгүй сайд нар байгаа. Энийг мэдэж байгаа. Эдгээр тухайн салбартаа ч ажиллаж үзээгүй мөртөө тухайн салбартаа томилогдож, тухайн салбарыг самардаг, тухайн мэргэжлийн хүмүүсийг хэлмэгдүүлдэг, энэ нөхцөл байдлаас бол ангид байлгах энэ асуудлыг болбол тавьж байгаа юм. 
Таны тавьсан саяын тэр ёс зүйн зөрчилтэй холбоотой асуудал. Тэгэхээр манай төрийн албанд энэ ёс зүйн шаардлага тогтоох ёс зүйн хэм хэмжээтэй холбоотой асуудал бол шинэ зүйл бол биш. Өнөөдөр Монгол Улсын Засгийн газраас баталсан тогтоолоор ч тэр төрийн захиргааны болон үйлчилгээний албан хаагчийн ёс зүйн дүрэм батлагдсан. Мөн дээрээс нь Цагдаагийн ерөнхий газар гэдэг юм уу, төрийн тусгай албан хаагч нарт тавигддаг ёс зүйн дүрмүүд бол хэдэн арваараа байгаа. Эдгээр дүрмүүд дээр тухайн тэр улс төрийн одоо албан тушаалтан ёс зүйн хэм хэмжээ, ёс зүйн зөрчил, түүний бүртгэл, тэрний зөрчлийг тогтоох гэдэг юм уу энэ хариуцлага тогтоох асуудлууд бол тухайн энэ журмын хэмжээнд зохицуулагдаж байгаа юм. 
Өнөөдөр бид нар энэ Монголын төрийг ёс зүйтэй болгох, улс төрийн албан тушаалтнууд ёс зүйн хариуцлагыг тавьж байгаа цаг үе дээр бол эдгээр асуудлуудыг хуульчилж оруулж ирэх суурь үндсийг нь эрх зүйн одоо тогтолцооны хүрээнд бүрдүүлэх бол шаардлага байна гэж бол хараад байгаа юм. Эрх зүйн шаардлага байна гэж харж байгаа. Тэр дундаа саяын тэр гаж зуршил гэдэг юм уу, зан төлөвийн доголдол гэдэг юм уу, энэ асуудлууд бол одоо дараах байдлаар бол та бас ойлгож болно. Жишээ нь зан төлөвийн доголдлыг одоо мөрдөгдөж буй шалгуурын хүрээнд төрийн албан тушаалаас сахилгын зөрчил гэдэг юм уу, шийтгэлээр халагдаж огцорч байгаагүй гэж ерөнхий нийтлэг ойлголт байгаа. Гэмт хэрэгт ял шийтгэгдэж байгаагүй. Ерөнхийдөө эдгээр одоо юу гэдэг юм асуудлын хүрээнд бол бид нар тухайн тэр томилогдож байгаа хүн маань зан төлөвийн доголдолгүй, тухайн албан тушаалд тэнцэж байгаа гэдэг юм уу, ёс зүйн хэм хэмжээтэй хүн гэж бол бас ойлгож болно. 
Гаж зуршил гэдэг юм уу, эдгээр асуудлуудыг ч гэсэн бусад одоо юу гэдэг юм төрийн тусгай албан хаагч нар болоод төрийн жинхэнэ албан хаагч нар дээр байгууллагын дотоод журам, Засгийн газрын тогтоолоор баталсан журмуудын хүрээнд бол бас зохицуулагдаж байдаг. Нийтээр хүлээн зөвшөөрөхгүй, байж боломгүй гаж зуршил буюу ихэнхдээ бол энэ маань бол нуугдмал хэлбэртэй байдаг, хожуу илэрдэг. Тэгэхээр ер нь одоо мөрдөгдөж буй зарим байгууллагын болоод энэ Засгийн газрын журмын хүрээнд гаж зуршил гэдэг нь архидан согтуурах донтой эсхүл мансуурах эм бодис хэрэглэж байсан эсэхтэй бол хамааралтай байдаг. Тэгэхээр эдгээр бид нар эдгээр асуудлыг бол тухайн тэр одоо хүний түүх болоод эмнэлгийн магадалгаагаар бол тогтоон…/минут дуусав/
Г.Занданшатар: Ням-Осорын Учрал гишүүн тодруулж асуун нэг минут.
Н.Учрал: Би Төрийн албаны босгыг бас өндөрсгөж энэ шаардлагуудыг тавих гээд байгаа энэ зарчмыг нь бол хүндэтгэж байна. Гэхдээ ял шийтгэл эдэлж байгаагүй гэдэг тодорхойлолтыг Цагдаагийн ерөнхий газар өгдөг. Энэ бол аягүй ойлгомжтой. Гэтэл аливаа гаж зуршилгүй юуг тооцох вэ гээд. Миний мэдэх одоо тэр нөгөө хамрын тамхи татдаг гээд яриад байгаа чинь тийм дэд сайдууд надад зөндөө байгаа. Тэр хүмүүс бол гаж зуршилтай л болоод л явчих л юм байгаа юм. Энэ хуулиар бол. Тэгэхээр энэ гаж зуршил гэдгийг чинь тодорхойлох бололцоо бол үнэндээ байхгүй байна. 
Дээрээс нь тэр шударга ёсыг эрхэмлэнэ гэдгийг яаж хэмжих гэж байгаа юм бэ? Хүний эрхийг дээдэлнэ юугаар хэмжих юм бэ? Хурал зөвлөгөөнд орсноороо хэмжүүлэх гэж байгаа юм уу? Хүний эрхийн чиглэлээр магистртай гэж тэр хүн дээдэлдэг болох юм уу. Энэ чинь ойлгомжгүй байна шүү дээ. Ийм ойлгомжгүй юм хийгээд байх тусмаа ялгаварлан гадуурхал бий болно гэдэг зүйлийг хэлэх гээд байгаа юм. Тэгэхээр энийг хэмжих нь тодорхойгүй болохоор ийм олон заалт хийх тусмаа үүний чинь цаана дандаа гадуурхал бий болох гээд байна.
Г.Занданшатар: Ганзоригийн Тэмүүлэн гишүүн хууль санаачлагч.
Г.Тэмүүлэн: Тэгэхээр өнгөрсөн зунаас эхлээд бас энэ төрийн албан хаагч нарын ёс зүйтэй холбогдуулаад Төрийн албан хаагчийн ёс зүйн сахилгын тухай хуулийг бол Улсын Их Хурлаас бас боловсруулж байгаа. Бид бүгд энэ Төрийн албаны хуульд нэмэлт, өөрчлөлт оруулах энэ хуулийн төслийг бол өнгөрсөн хавар Улсын Их Хуралд өргөн барьсан. Түүнээс хойш бол Улсын Их Хурал одоо бас яг энэнтэй холбогдуулж Ёс зүйн сахилгын хуулийг хийж байгаа. Тэгэхээр ерөөсөө энэ ёс зүйн сахилгын асуудал гэдэг маань саяын таны ярьж байгаа тэр одоо шударга ёс гэдэг юм уу энэ асуудлууд маань бол өнөөдөр Монгол Улсын Засгийн газрын хоёр мянга арван есөн оны нэгдүгээр сарын хорин гуравны одоо гучин гуравдугаар тогтоолоор баталсан Төрийн захиргааны болон үйлчилгээний албан хаагчийн ёс зүйн дүрмийн хүрээнд бол тусгачихсан заалтууд байгаад байгаа юм. Эдгээр асуудлууд яагаад зөвхөн төрийн жинхэнэ албан хаагч дээр үйлчлээд, төрийн нэг эд эс болсон төрийн улс төрийн албан хаагч дээр үйлчлэхгүй байгаад байгаа юм бэ гэдэг асуудал байгаад байгаа юм. Тэгэхээр эдгээр асуудлыг бол хуульчилж нэн одоо ялгаа ялгаварлалгүйгээр харин төрийн захиргаа болоод тусгай, үйлчилгээнийхэн, төрийн жинхэнэ бүгд нийтлэг зарчмын хүрээнд бол төрийн үйлчилгээг явуулах…/минут дуусав/
Г.Занданшатар: Мөнхөөгийн Оюунчимэг гишүүн асуулт асууна.
М.Оюунчимэг: Өглөөний мэнд хүргэе. Төрийн улс төрийн албан тушаалтанд тавих шаардлагыг тодорхой болгох шаардлага бол үнэхээр байгаа. Тийм учраас зарчмын хувьд бол дэмжиж байгаа. Харин бид нар зүгээр нэг хууль дүрэм гаргахдаа гол биш. Хамгийн гол нь гаргасан энэ хууль маань яг бодит амьдралд хэрэгжээд өнөөдөр тэр тухайн салбарт нийгэмд тэг гажуудаад байгаа тэр гажуудлыг л засах нь өөрөө чухал байгаа шүү дээ. Одоо би энд бол төрийн улс төрийн албан тушаалтан гээд 3600 орчим хүний тухай асуудал яригдаж байна л даа. Өнөөдөр манай сайд, дэд сайд, Төрийн нарийн бичгийн дарга, аймаг нийслэлийн Засаг дарга нарыг сонгох асуудал болоход нийгмээрээ нэг таавар талцал болдог. Яагаад гэвэл энэ тухайн дарга болон бүлэглэлийн томилгоо явдаг. Эсвэл хэний ч мэдэхгүй нэг хүн гэнэт маргааш өглөө нь сайд болоод энэ нь тэгээд тэр салбарынхных болоод нийгмээрээ төрийн нэр хүнд энэ төрийн нөгөө нэг ёс зүй бүгдийг нь умартуулах, нэр хүндийг нь ёстой нөгөө шороотой хутгахад хүрээд гучин жил болоод явж байгаа нь бодит үнэн шүү дээ. 
Тэгэхээр энэ хууль дээр одоо сая Тэмүүлэн гишүүн нөгөө шалгуурыг хэлж байна л даа. Одоо гэмт хэрэгт холбогдоогүй байдаг ч гэдэг юм уу гээд ийм ёс зүйн шалгуур чинь өнөөгийн мөрдөж байгаа хуульд байгаа. Харин одоо энэ хуулиар бид юу өөрчлөх гээд байгаа юм гэхээр сайд гэдэг хүн ямар, ямар шалгуурыг хангаад сайд болох гэдэг, дэд сайд гэдэг хүн ямар шалгуур хангаад, Төрийн нарийн гэдэг үй ямар шалгуур хангавал болох юм байна гэдгийг маш тодорхой зааж өгсөн байх нь өөрөө хэрэгтэй байгаа. Жишээлбэл Япон Улсад гэхэд Байнгын хороон дарга хийсэн хүн л сайд байна. Тийм учраас бусад хүн сайд болох гээд одоо маргалдах биш харин Байнгын хороон дээр жинхэнэ өрсөлдөөн болдог. Жишээлбэл Сингапурт гэхэд Их Хурлын гишүүн дэд сайд байдаг. Яагаад гэвэл тухайн салбарыг тэр ард түмнийг төлөөлөн сууж байгаа гишүүн мэдээлэл сайтай байх, юмыг нухацтай асуудлыг хөндөхийн тулд бас дэд сайд байж ингэж яамтай нь уяж өгдөг ч гэдэг юм уу, бүх зүйл нь тодорхой байдаг. 
Төрийн нарийн бичгийн дарга гэдэг бол өөрөө бүр маш чухал албан тушаал. Бид өнөөдөр Төрийн нарийн бичгийн дарга дээр л гэхэд зургаан жил энэ хүн байна, тогтвортой байна, бодлого барьдаг хүн байна гээд ярьж байгаа боловч томилгоо явахаар бас л тухайн салбарын шаардлага хангахгүй хүн томилогдчихоод юм уу, эсвэл зүгээр л энд тэнд ингээд л нүүгээд яваад байгаа хүнийг гэнэт Төрийн нарийн бичгийн дарга болгочихдог. Тэгэхээр одоо энэ хуулийн заалт дээр яг одоо саяын хэлээд байгаа тэр бид нарын яриад байгаа нөгөө Япон лугаа хөгжье гэдэг шиг тэр Японы мерит зарчим, тэр Канадын мерит зарчим шиг сайд болох хүн яг ийм албан тушаал, ийм шалгуур, ийм ёс зүйн дүрмийг хангасан байна. Тийм учраас энэ болох нь л ер нь тодорхой юм байна. Дэд сайдынх ийм байна гэдэг юм уу, тэр шалгуурыг яаж тодорхой зааж өгч байгаа юм бэ? 
Тэрнээс биш ёс зүйн хэм хэмжүүрийг бид угаасаа одоо мөрдөж байгаа хууль дээр ч гэсэн ийм, ийм шалгуур хангасан байх ёстой гээд байдаг ч амьдрал дээр хэрэгждэггүй. Тиймээс энэ хуулийн гол утга учир нь бол яг тэр саяын хэлээд байгаа тухайн албан тушаалд тэнцэх хүн, ямар ажил, ямар албан тушаал, хэдэн жил яаж хашдаг байсан ийм хүн л энэ албан тушаалд очих нь гэдэг тэр нь өөрөө тодорхой болчихвол бид одоо ингээд нийгмээрээ нэг ингээд л талцаад л таавар өрнүүлээд л тэр ч болох гэнэ, энэ ч болох гэнэ. Тэгээд тэр хүмүүсийнхээ нэр хүндийг сошиалаар юм уу, хэвлэл мэдээллээр нь гутаагаад л. Тэгээд тэр хүн нь ч унана, салбар нь ч унана, төрийн нэр хүнд ч унадаг. Энэ бол үнэхээр сүүлийн гучин жил явж ирсэн ийм зарчим. Одоо ерээд оноос хойш энэ тухай бүгд л ярьж байгаа. Тэгэхдээ хэрэгждэггүй. 
Одоо тэгээд яг тухайн салбарын алдаа дутагдлыг засахаар энд Их Хурлын гишүүд ч юм уу хүмүүс ярингуут нөгөө улс төрийн алба албан тушаалд томилогдсон зүгээр цүнх барьж явж байгаад оччихсон хүмүүс маань одоо олон нийтийн сүлжээгээр гишүүдийн ч юм уу хэлж байгаа тэр дутагдлыг засах гэж байгаа хүмүүсийн нэр хүндийг гутаагаад, ингээд янз янзын төлбөртэй юм явуулаад хүртэл суудаг ийм л гажуудал бий болчхоод байна л даа. Тийм учраас засахыг бол дэмжиж байна. Харин саяын шалгууруудыг яг яаж тодорхой тусгаж өгсөн бэ? Эсвэл тусгаж өгөөгүй бол хэлэлцүүлгийн явцад манай Баатарбилэг нарын гишүүдийн өргөн барьсан хуультай, энийг нийцүүлээд ингээд засаад заалтыг тодорхой болгоод явах хэрэгтэй байна. Энэ дээр хариулт авъя гэж бодож байна.
Г.Занданшатар: Тэмүүлэн гишүүн Ганзоригийн Тэмүүлэн гишүүн асуултад хариулъя.
Г.Тэмүүлэн: Би Оюунчимэг гишүүнд бас баярлалаа. Би тэгээд хариулаад. Мөнхбаатар гишүүн нэмээд та бас хариулаад яваарай. Хууль санаачлагчийн хувиар. Тэгэхээр яг өнөөдөр одоо юу гэдэг юм энэ Монгол төрийн албыг төрийн албыг хашиж байгаа хоёр зуун таван мянга гаруй хүн байгаа. Үүн дотроо бол гурван мянга зургаан зуу гаруй нь энэ улс төрийн албан тушаалтнууд байна. Тэгэхээр өнгөрсөн гучин жилийн хугацаан дахь энэ түүх маань Төрийн албаны маань хуулийн түүхэнд бид бүгдийн хувьд энэ улс төрийнхөө албан тушаалтнууд дээрээ, улс төрийнхөө албан хаагч нар дээрээ ямар нэг шалгуур болоод ямар нэг шаардлагыг бол тавьж байгаагүй. Тухайн албан тушаалтай нь холбогдуулж, томилгоотой нь холбогдуулж. Тэгэхээр жишээ нь одоо та бүхэн бүгдээрээ мэдэж байгаа. Төрийн жинхэнэ алба хаагч байна уу, төрийн тусгай албан хаагч байна уу, бүгдээрээ мэдлэг боловсрол, тухайн мэргэжил, мэргэшил, ур чадвар, туршлага гэдэг юм уу, адаглаад тэр эрүүл мэндийн байдлыг хүртэл харгалзаж байгаа. 
Гэтэл өнөөдөр энэ Монгол төрийн бодлогыг тодорхойлж байгаа, хөгжлийг тодорхойлж байгаа, шийдвэр гаргаж байгаа, нийгмийг манлайлж байгаа тухайн салбарыг удирдаж байгаа, магадгүй тухайн аймаг, дүүргийг манлайлж удирдаж байгаа тэр улс төрийн албан тушаалтнууд дээр бол бид нар нэг ч шалгуурыг бол тавьж ирж байгаагүй нэг ч шалгуурыг. Тэгэхээр анх удаагаа бид нар улс төрийн албан тушаалтнууд дээр энэ ядаж дээд боловсролтой байх, мэдлэг боловсролтой байх, магадгүй сайдаар очиж байгаа бол туршлагатай байх, ёс зүйн хэм хэмжээтэй байх, ямар нэг гэмт гэмт хэрэгт холбогдож байгаагүй байх гэдэг юм уу, ямар нэг одоо юу гэдэг юм шүүх хуулиар хариуцлага хүлээж байгаагүй байх гэдэг юм уу энэ шалгуур, шаардлагуудыг бол тавьж байгаа. Дээрээс нь энэ томилгоог хийдэг, улс төрийн томилгоог хийдэг улс төрийн намуудад ч гэсэн энэ хариуцлагын асуудлыг тавьж өгч байгаа. 
Зөвхөн энэ хууль батлагдвал хуулийн шаардлагыг хангасан, тухайн тэр хүнийг улс төрийн албан хаагчийг томилдог байх, оруулж ирдэг байх, энэ хариуцлагын тогтолцоог бол хуулийн хүрээнд хийж өгч байгаа. Тэгэхээр магадгүй өнөөдөр суман дээр, дүүрэг дээр тухайн тэр Засаг даргыг улс төрийн албан тушаалд томилох гэж байгаа бол эсвэл Засгийн газар ч гэдэг юм уу, сайдаар, дэд сайдаар энэ улс төрийн албан тушаалтныг тухайн нам нь томилох гэж байгаа бол эдгээр шаардлагуудыг хангасан хүмүүсийг оруулж ирж тавьдаг. Тухайн төрийн албыг явуулахад шалгуур шаардлагыг нь хангасан хүн бол томилогдог байхыг нь бол зарчим бол үйлчилнэ гэж харж байгаа юм. Тэгэхээр бид нарын хувьд бол нийтлэг том зургаараа улсын эрх ашгаас илүү одоо тэр улс төрийн эрх ашиг гэдэг юм уу, намын эрх ашиг гэсэн зүйл бол байх ёсгүй. Тэгэхээр энэ ч үүднээсээ бид нар энэ Улс төрийн намын тухай хуульд ч гэсэн энэ шалгуур, хариуцлагын асуудал, улс төрийн намд тавигдах энэ хариуцлагын асуудлыг ч гэсэн мөн тавьж байгаа гэдгийг бол хэлэх байна. 
Ингэж байж бид нар цаашдаа Монголын төр маань одоо хүчтэй байх, Монгол төрийн босго өндөр байх энэ хоёр зуун мянга гаран төрийн албан хаагч нарыг удирдаж байгаа, энэ тухайн салбарыг одоо юу гэдэг юм манлайлж байгаа хүмүүс дээр бол бид нар шалгуур шаардлагыг тавих энэ үндэс бол бүрдэнэ гэж бол харж байгаа юм. Тэгээд Мөнхбаатар гишүүн бас та нэмээд хариулаарай.
Г.Занданшатар: Хууль санаачлагч Лхагвын Мөнхбаатар гишүүн.
Л.Мөнхбаатар: Оюунчимэг гишүүний асуултад бас нэмээд хариулъя. Ер нь бол улс төрийн ёс зүйн код нь одоо улс төрийн өндөр албан тушаалтнаас бусад иргэнтэй харьцуулахад илүү өндөр стандартыг шаарддаг байгаа. Ийм учраас энэ улс төрийн албан тушаалтан тодорхой, одоо тусгай шалгууруудыг бол нэмж тавих нь зүйтэй гэж үзэж байгаа. Сүүлийн гучаад жил энэ шалгууруудгүй явж ирсэн. Оюунчимэг гишүүн бол энэ манай хуулийн төслийг бол дэмжиж сая үг хэлж байгаа гэж ойлгож байна. Яагаад гэвэл ихээхэн шүүмжлэл дагуулж байгаа зүйл бол улс төрийн албан тушаалтнуудад тодорхой шалгуур тавигдаагүйгээс болоод  боловсон хүчний томилгоонд тодорхой бэрхшээлүүд гарч байгаа юм. Төрийн жинхэнэ албан хаагчид их томоохон шалгуур тавьдаг. Маш өндөр шалгуур тавьж байгаа шүү дээ. 
Яамны Төрийн нарийн бичгийн даргад арван зургаан жил ажилласан байгаа, тэрний дотор найман жилд нь газрын даргаар ажилласан байх шалгуур тавьж байх жишээтэй. Гэтэл тухайн яаманд гэдэг юм уу тухайн аймагт ажиллаж байгаа төрийн албан хаагчдад нь ийм өндөр шалгуур тавигдсан мөртөө сайд, дэд сайд нь төрийн албанд одоо нэг өдөр ч ажиллаагүй хүн томилогдоод очиж байх жишээтэй байгаа юм. Тэгээд тэр мэргэшсэн мэргэжлийн тэр салбарын чинь одоо тухайн салбарт ажиллаж байгаагүй төрийн яаманд ажиллаж байгаа хүн очиж удирдахад тодорхой бэрхшээл гардаг. Энэнээс үүдсэн иргэд олон нийтийн энэ төрд итгэх итгэл алдагдаад байгаа зүйл гарч байгаа юм. Ийм учраас энэ шалгуурыг бол өндөрсгөж тавьж байгаа. 
Ямар шалгууруудыг тавьж байна вэ гэхээр тусгай шаардлага тавьж байгаа. Энд бол Их Хурал, Засгийн газар, сайд, дэд сайд, Засаг дарга, түүний орлогч нар бол бүх шатны орлогч нарт бол тодорхой шалгуурууд тавьж байгаа. Энэ дээр бол тухайн одоо салбарынхаа албан тушаалын чиг үүрэгт хамаарах мэргэжилтэй байх, эсхүл энэ чиглэлээр мэргэшсэн эрдмийн зэрэг цолтой байх гэж байгаа юм. Ийм шалгуур тавьж байгаа юм. Тухайн салбартаа дөрвөөс доошгүй жил ажилласан туршлагатай байх, төрийн албанд дөрвөөс доошгүй жил ажилласан байх гэсэн ийм тусгай шаардлагуудыг одоо тавьж байгаа юм. Сайд сайдын хэмжээнд гэсэн үг. Орон орон нутагт бол Засаг дарга болон түүний орлогч нарт тавьж байгаа тусгай шаардлагын хувьд бол орон нутагтаа хоёроос доошгүй жил оршин суусан байх. Хуульд өөрөө заагаагүй бол төрийн албанд гурваас доошгүй жил ажилласан байх. Мөн одоо Засаг захиргаа, нутаг дэвсгэрийн нэгжийн тухай хуулийн тавин зургаадугаар зүйлд заасан шаардлагыг хангасан байх гэсэн ийм шалгууруудыг тодорхой тусгайлсан шаардлагуудыг тавьж байгаа. Ингэснээр бас энэ шалгуур нэмэгдсэнээр одоо төрийн алба, миний нэр хүнд одоо дээшлэх, төрийн албыг удирдах, мэргэжлийн аппаратыг удирдах энэ боломж нь бол нэмэгдэнэ гэж үзэж энэ шалгууруудыг оруулсан байгаа гэдгийг хэлье.
Г.Занданшатар: Оюунчимэг гишүүн тодруулж асууя.
М.Оюунчимэг: Сая хариултаас харахад нөгөө ёс зүйн кодыг л ингээд ер нь чухалчлаад л энэ хуулийн төслийн гол цөм нь бол ёс зүйн код л юм байна даа гэж ойлгогдохоор байна л даа. Миний асуугаад байгаа асуулт бол энэ бол улс төрийн албан тушаалын томилгоотой холбоотой хэрэв асуудал хөндөгдвөл Улс төрийн намын тухай хууль, Сонгуулийн тухай хуулиудад ёстой бүр үндсээр нь өөрчлөлт оруулж байж л бид нарын өнөөдрийн энд яриад байгаа нөгөө хүлээн зөвшөөрөгдсөн, салбараа томоор нь харж хөгжлийн бодлогыг тодорхойлж чаддаг, сайд, дэд сайд,Төрийн нарийн, аймаг, сум, дүүргийн Засаг дарга нар, хотын Засаг байж байх ёстой л доо. Тэгэхээр энийг бид нарын нөгөө заавал нэг салбартаа дөрвөн жил ажилласан ч гэдэг юм уу, хүлээн зөвшөөрөгдсөн гээд л ингээд яриад байна л даа. Гэтэл одоо яагаад Япон, Швед, Сингапур улсын төр энэ бодлого нь тогтвортой, засаглал нь тогтвортой хэдэн жилээр явчихсан юм бэ гэхээр сая хэлээд байна л даа. Одоо жишээлбэл Байнгын хороон дарга нь сайд байдаг гэдэг юм уу, Их Хурлын гишүүн нь дэд сайд байдаг, Их Хурлын гишүүн нь өөрөө маш өндөр шалгуураар ордог. Нөгөө сонгуулийн санхүүжилт улс төрийн намын санхүүжилт нь тодорхой байдаг гээд эд нар чинь нийлж байж л өнөөдөр бид нар яриад…/минут дуусав/

Г.Занданшатар: Тэмүүлэн гишүүн хариулъя.
Г.Тэмүүлэн: Тэгэхээр Оюунчимэг гишүүнд бас баярлалаа. Энэ яг төрийн албан дээр яаж байна гэхээр энэ төрийн улс төрийн албан тушаалтнууд дээр ерөөсөө ямар ч шаардлага байхгүй байгаад байгаа юм. Одоо ерөөсөө анх удаагаа бид нар ядаж энэ хүн чинь Монгол Улсын иргэн байх гэдэг юм уу, дээд боловсролтой байх, авлига албан тушаалын гэмт хэрэгт холбогдож байгаагүй байх, адаглаад эрүүл мэндийн хувьд ч гэдэг гэсэн одоо асуудалгүй байх гэдэг юм уу, ёс зүйн ноцтой зөрчил гаргаж байгаагүй байх. Дээрээс нь бид нар энэ тухайн салбарын асуудлыг тавьж байгаа юм. Магадгүй тэр одоо юу гэдэг юм, салбартаа томилогдож байгаа хүн байвал энэ одоо юу гэдэг юм, сайд байна уу, дэд сайд байна уу энэ хүмүүс ядаж салбартаа хүлээн зөвшөөрөгдсөн байх гэдэг асуудлыг тавьж өгч байгаа. Мэргэжлийн байх. Тухайн чиглэлээрээ одоо юу гэдэг юм мэргэжил эзэмшсэн гэдэг юм уу, эсвэл мэргэжил дээшлүүлсэн. Тухайн салбартаа доод тал нь дөрвөөс доошгүй жил ажилласан байх ч гэдэг юм уу энэ асуудлуудыг бол тавьж өгч байгаа юм. 
Тэгэхээр энэ асуудлууд бол яг л одоо энэ Улс төрийн намын тухай хууль эд нар дээр бас дагалдах хуулиудаар бол бас давхар сууж өгсөн. Ингэж байж улс төрийн томилгоо, сонголт нь бол бас эрүүл зөв байх боломж болбол бүрдэх байх гэж харж байгаа юм.
Г.Занданшатар: Цэндийн Сандаг-Очир гишүүн.
Ц.Сандаг-Очир: Баярлалаа. Би энэ хуулийн төслийг үзэл баримтлалын хувьд бол хэлэлцэхийг нь дэмжиж байна. Зайлшгүй бол одоо улс төрийн албан тушаалтнуудад тавигдах шаардлага юм бол энэ цаг үед бол өндөр байна. Гэхдээ хэлэлцүүлгийн шатанд бас хэрэв дэмжигдээд хэлэлцэхийг дэмжигдээд явбал хэлэлцүүлгийн шатанд бас анхаарах зүйлүүд байна. Тухайлбал би бас Учрал гишүүн, Оюунчимэг гишүүдтэй санал нэг байна. Энэ одоо нийтлэг тавигдаж байгаа шаардлага бол яг тунхаглалын шинж чанартай болчхоод байна. Энийг чинь сонсоод аягүй бол энэ гурван мянга зургаан зуу энэ хоёр зуун мянган төрийн албан хаагч чинь бас шоолно шүү. Гаж зуршил гэж юу байх юм. Энийг хэн тодорхойлох юм бэ? Улс төрийн албан тушаалд томилогдож байгаа улсууд бол ХОМ гэвэл Авлигатай тэмцэх газраас тодорхойлолтоо гаргадаг. Тэгвэл энэ одоо аливаа гаж зуршилгүй гэдгийг одоо хэн тодорхойлох юм, энэний цаана яг юу байх юм, гаж зуршил гэдэгт юуг оруулах юм гэдэг ийм асуудал. Зан төлөвийн доголдолтой байх, доголдолгүй байх гэдгийг хэн тодорхойлох юм гэдэг энэ асуудал нийтлэг энэ зарчим, шалгуурыг бол одоо бас эргэж харах зайлшгүй шаардлагатай байх гэж. 
Бусад одоо тэр дөрвөөс доошгүй жил салбартаа ажилласан байх ч гэдэг юм уу. Одоо дээд боловсролтой байх ч гэдэг юм уу, сая Тэмүүлэн гишүүн бүх шаардлага байдаггүй гээд яриад байх юм. Бүх шатны гэдэг юм уу, аймаг, нийслэл, сум, дүүргийн Засаг дарга, Иргэдийн хурлын даргад бас тодорхой шаардлага байдаг юм. Төрийн албанд одоо гурваас дөрвөн жил ажилласан байх ёстой. Өндөр бакалавр доод тал нь мэргэжилтэй байх ёстой энэ тэр гээд гээд бас нэг юм байдаг юм. Тийм учраас энэ хууль хэрэгжсэнээр цаашдаа харин энэ сайд нарт, жишээ нь Хууль зүйн яамны сайдыг зөвхөн хуульч мэргэжилтэй, эрх зүйч мэргэжилтэй л хүн байх ёстой гэж ойлгож байгаа зөв үү? Боловсролын яам дээр одоо зөвхөн багш мэргэжилтэй хүн л байх юм байна, өөр мэргэжилтэй хүн одоо Боловсролын яамны сайдыг хийж болохгүй юм байна гэж ингэж ойлгож байна, зөв үү гэдэг ийм асуултыг асууя. Тэгээд зарчмын хувьд дэмжиж байна. Хэлэлцүүлгийн шатандаа бас анхаарах юмнууд, санал бодлоо хэлээд явъя гэж бодож байна. Баярлалаа.
Г.Занданшатар: Тэмүүлэн гишүүн.
Г.Тэмүүлэн: Сандаг-Очир гишүүнд бас баярлалаа. Тэгэхээр эд нарын хувьд энэ яг л төрийн жинхэнэ албан хаагч нар болоод төрийн тусгай албан хаагч нар ч гэдэг юм уу, эдгээр одоо ер нь бусад энэ төрийг авч явж байгаа үндсэн албан хаагч нарыгаа бас нэг талдаа эрх ашгийг нь хамгаалах үүднээс энэ хуулийн өөрчлөлтийг тухайн улс төрийн албан тушаалтнуудад шалгуур шаардлагыг тавих энэ шаардлага бол байна гэж хараад байгаа юм. Тэгэхгүйгээр бид нар цаашдаа одоо юу гэдэг юм, яг энэ улс төрийн албан хаагч нарт тавигддаг нийтлэг шаардлага. Одоо жишээ нь бид бүгдийн тавиад байгаа, яриад байгаа асуудлууд маань энэ нийтлэг шаардлага, тусгай шаардлага гэдэг зүйл бол бусад төрийн албан хаагч нар дээр бол үйлчилж байгаа. Гэтэл өнөөдөр Төрийн албаны тухай хуулиар улс төрийн албан тушаалтнууд дээр бол энэ шалгуур шаардлагууд бол байхгүй болчхоод байгаа юм. 
Саяын одоо салбарын гэдэг юм уу энэ асуудал бол яах вэ энийг бид нар одоо хуулийн хүрээнд оруулж өгсөн нь бол тухайн салбарын болон албан тушаалын чиг үүрэгт хамаарах үндсэн мэргэжилтэй гэдэг юм уу, эсвэл тухайн чиглэлээр мэргэшсэн эрдмийн зэрэг хамгаалсан ч гэдэг юм уу энэ хүнийг бол бид нар мэргэжлийг харах гээд байгаа юм. Мэргэжлийн. Өнөөдөр бид бүхний хувьд одоо юу гэдэг юм мэргэжлийн Засгийн газар байгуулна, эсвэл одоо юу гэдэг юм, мэдлэг боловсрол, мэргэжил мэргэшил туршлагыг ёс зүйг үнэлнэ ч гэдэг юм уу энэ асуудлуудыг хөндөж ярьдаг. Гэтэл уриа лоозон тунхгийн хэмжээнд яваад байдаг энэ зүйл маань өнөөдөр хуулийн хэлбэртэй бол байхгүй байгаад байна. Өнөөдөр онцлогтой салбарууд байна. Магадгүй одоо юу гэдэг юм тухайн саяын тэр таны ярьсан тэр хууль зүйн салбар гэдэг юм уу, цаашлаад одоо юу гэдэг юм уул уурхай гэдэг юм уу, эрчим хүч ч гэдэг юм уу энэ салбарууд дээр бол доод тал нь тэр салбартаа дөрвөөс доошгүй жил ажилласан туршлагатай байх гэдэг шаардлагыг тавьж байгаа юм. Ажилласан туршлагатай байх. 
Өнөөдөр мэргэжлийн хүн бол мэргэжлийн шийдвэрийг л гаргана. Тэгэхээр бид нар энэ төрийг цаашид хүчтэй болгох, энэ мэргэжлийн Засгийн газрыг бүрдүүлэх энэ үүднээс бол энэ шалгуур, шаардлагуудыг бол тавьж байгаа. Салбарын шаардлагыг тавьж байгаа. Төрийн албаны туршлага, шаардлагыг ч бас тавьж байгаа. Өнөөдөр төрийн сайд болж байгаа хүн бол ядаж төрд ажилласан туршлагатай байх, адаглаад албан бичгээ бас нэг зөв төлөвлөөд бичдэг болчихсон байх ч гэдэг юм уу энэ шалгуур, шаардлагуудыг бол бид нар нийцүүлж тавихгүй бол өнөөдөр нийгмээрээ энэ салбартаа хүлээн зөвшөөрөгддөггүй, танигдаагүй ч гэдэг юм уу, мэргэжлийн бус ч гэдэг юм уу, ур чадварын хувьд шаардлага хангадаггүй хүмүүс бол бас нэлээн байгаа. Тэгэхээр бид нар цаашид энэ улс эх орны том эрх ашгийг харах үүднээс бол энэ шинэчлэлийг, тэр дундаа улс төрийн албанд энэ шинэчлэлийг бол хийж хэрэгжүүлэх бол шаардлагатай гэж бол бас үзэж байгаа.
Г.Занданшатар: Дуламдоржийн Тогтохсүрэн гишүүн асуулт асууя.
Д.Тогтохсүрэн: Төрийн албаны тухай хуульд нэмэлт, өөрчлөлт оруулахаар манай Тэмүүлэн нарын гурван гишүүн өргөн барьсан байна. Яах вэ, өргөн барьсан зарчмын асуудал нь бол зөв асуудал байгаа юм. Улс төрийн албан тушаалтанд тодорхой хэмжээний шаардлага тавья гэдэг бол зөв, тийм. Гэхдээ миний одоо харж байгаагаар бол энэ Төрийн албаны тухай хуульд биш Засгийн газрын тухай хууль болон Нутаг дэвсгэрийн нэгжийн хуульд орох ёстой юм. Өнөөдөр дөрвөн төрлийн төрийн алба байгаа улс төрийн, захиргааны, тусгай, үйлчилгээний гэж. Төрийн тусгай албан хаагч болон төрийн захиргааны албан хаагчид буюу төрийн жинхэнэ албан хаагчдын харилцааг Төрийн албаны хуулиар зохицуулж байгаа. Улс төрийн албан хаагчдын харилцааг хоёр хуулиар зохицуулж байгаа. Засгийн газрын гишүүдийн асуудлыг Засгийн газрын хуулиар, орон нутгийн бүх шатны Засаг дарга нарын асуудлыг Нутаг дэвсгэрийн нэгжийн хуулиар зохицуулж байгаа юм. Яах вэ, энэ хуулийг дагалдсан хууль нь дотор Нутаг дэвсгэрийн нэгжийн хууль, Засгийн газрын хууль хоёрыг бас дагаад өргөн барьчихсан байна лээ. 
Тийм учраас бол уул нь тэрүүгээр нь зохицуулбал зөв хүн байх юм. Үйлчилгээний албан хаагчид бол өөрийнхөө хуулиар явдаг. Боловсрол нь Боловсролын хуулиараа, эрүүл мэнд нь Эрүүл мэндийнхээ хуулиар, соёл нь Соёлын хуулиараа, халамж нь Халамжийн хуулиараа явдаг ийм хуультай. Яах вэ, нэгэнт одоо нөгөө өргөн бариад, тэгээд түүнийг нь хэлэлцүүлж байгаа учраас бол би энэ хуулийг бол санал хэлэхэд бол хэлэлцэх эсэхийг нь бол дэмжчих хэрэгтэй байх гэж бодож байна. Харин тавьж байгаа шаардлага дотор бол одоо шуудхан хэлэхэд нэг л шаардлага авмаар ганцхан шаардлага байгаа юм. Бид энэ хуульд янз бүрийн одоо асуудал тусгадгийг бол болих хэрэгтэй. Одоо бол гурван, дөрвөн шаардлага. Орон нутгийн хууль буюу энэ Нутаг дэвсгэрийн нэгжийн хуульд энэ дөрвөн шаардлага нь дөрвүүлээ байгаа. Ажилласан жилийн шаардлага байгаа, ял шийтгэлийн шаардлага байгаа, өр төлбөрийн шаардлагагүй байгаа. Энийгээ л тавих ёстой. 
Түүнээс биш хуульд байхгүй өөр янз бүрийн юмыг бол хуулиар тавьж болохгүй. Зүгээр харин би тэр хорин гурвын нэгийн хоёр, хорин гурвын нэгэн гуравтай холбоотой хоёр заалтыг бол авч болох заалтууд байгаа юм. Төрийн албанд ажилласан жилийн шаардлага, салбарт ажилласан жилийн шаардлага хоёрыг бол авч болно. Өөр энэ дотор авахад бол бас хэцүү байгаа юм. Орон нутаг дээр бол жишээлбэл сумын Засаг даргыг заавал сумандаа ажилласан байна гэж шаардлага тавих гэж байна л даа. Ингэж болохгүй. Гаднаас сайн хүмүүсийг бид нар харин очиж ажиллах нөхцөлийг бүрдүүлэх чиглэлд нь бол анхаарах хэрэгтэй байгаа юм. Тийм учраас би санал хэлэхэд бол Төрийн албаны тухай хуульд нэмэлт, өөрчлөлт орж байгаа дээр хэлэлцэх эсэхийг нь дэмжээд, тэгээд харин хорин гурав, хорин дөрөвдүгээр зүйлтэй холбоотой юм.  
Улсын Их Хуралд одоо Төрийн байгуулалтын байнгын хорооны даргаар ахлуулсан ажлын хэсэг ажиллаж байгаа. Энэ Сахилга хариуцлагын тухай хууль гэж. Энэ хуульд орчихмоор ганц заалтууд бас байгаа юм. Тийм учраас хэлэлцэх эсэхийг нь дэмжээд, тэгээд бусад хуулиудтай нь нэгтгэж авч үзээд ингээд явах хэрэгтэй. Улс төрийн албан тушаалтанд шаардлага тавиагүйгээс болоод асуудал үүсэж байгаа ганц нэг юм бол гараад байгаа юм. Тийм учраас би энийг хаах үүднээс одоо өргөн барьсан хууль гэж ингэж одоо бодож байгаа юм. Засгийн газар энд огт санал өгөөгүй байгаа юм. Засгийн газраас саналыг яагаад аваагүй юм гэдэг асуултыг л би асуух гэж байгаа юм. Өөр бол асуулт байхгүй. Саналаа хэлчхэж байгаа юм.
Г.Занданшатар: Ганзоригийн Тэмүүлэн гишүүн.
Г.Тэмүүлэн: Тогтохсүрэн даргын асуултад хариулъя. Тэгэхээр сая энэ Төрийн албан тухай хуульд нэмэлт, өөрчлөлт оруулж байгаа хуулийн төсөлтэй холбогдуулж Засгийн газарт санал авахаар албан бичгээ хүргүүлсэн. Хуулийн хугацаандаа багтаж бол ирээгүй. Ингээд хоёр мянга хорин нэгэн оны таван сарын хорин дөрөвний өдөр буюу хууль өргөн барьсны дараа бол Засгийн газрын санал хуралдаанаар хэлэлцэгдээд Засгийн газрын тэмдэглэлээр санал нь бол ирсэн. Бид нарын хувьд бас хуулийн төслийг санаачлахдаа Төрийн албаны зөвлөл дээр Төрийн албаны зөвлөлийн одоо гишүүдтэй бас хэлэлцүүлгийг хийж эргээд албан бичгээр бас ингээд тодорхой саналыг бол авсан. 
Энэ үндсэн дээр одоо бас эдгээр шалгуур, шаардлагуудыг бас нийцүүлж боловсруулсан гэж бол та бүхэн бас ойлгож болно. Тэгэхээр энэ хуулийн хүрээнд орж ирж байгаа энэ одоо өөрчлөлтийн асуудал маань бол зөвхөн Төрийн албаны тухай хууль дээр орж ирж байгаа биш, мөн дээрээс нь дагалдах хуулиуд буюу Улс төрийн нам, Монгол Улсын Засаг захиргаа нэгжийн тухай хууль, мөн Засгийн газрын тухай хууль, Монгол Улсын Их Хурлын чуулганы хуралдааны дэгийн тухай хууль ч гэдэг юм уу эдгээр хуулиуд дээр бол өөрчлөлтүүд болбол орж байгаа. Бид нарын хувьд энэ ер нь нийтлэгээрээ бүх төрийн албан хаагч нар дээр тавигддаг нийтлэг нэг хэдэн шаардлагууд байдаг юм. Энэ Төрийн албаны тухай хуульд заасан хорин хоёрын нэгийн нэг, хорин хоёрын нэгийн хоёроос ингээд цаашаа хорин хоёрын нэгийн тав хүртэл. Энэ маань юу байдаг юм гэхээр хорин хоёрын нэг дээр нь бол Монгол Улсын иргэн байх, дээд боловсролтой байх, авлига болон гэмт хэрэгт одоо холбогдож байгаагүй байх, мөн одоо адаглаад Монгол хэлний шаардлагыг хүртэл тавьдаг, эрүүл мэндийн шаардлагыг хүртэл тавьдаг хорин хоёрын нэгийг нь таваар нь. Тэгэхээр эдгээр шаардлагууд бол өнөөдрийг хүртэлх энэ улс төрийн албан тушаалтнууд буюу энэ одоо нийтдээ гурван мянга зургаан зуу гаруй сонгогдог, томилогддог албан тушаалтнууд дээр бол үйлчилж байгаагүй. 
Тэгэхээр бид нарын хувьд энэ нийтлэг энэ бүх шаардлагыг ямар ч бай өнөөдөр бүх энэ томилогддог албан тушаалтнууд дээр бол тавья. Дээрээс нь нэмж бол ёс зүй, энэ хэм хэмжээтэй холбоотой асуудлыг хууль дээр нэмж тусгая. Засгийн газрын тогтоол болоод бусад байгууллагын журмын хүрээнд зохицуулагдаж байгаа энэ асуудлуудыг ч гэсэн бид нар цаашид Монгол төрийн ёс зүйн хэм хэмжээг дээшлүүлэх үүднээс бол оруулах ёстой гэж бол тавьж байгаа. Тэгэхээр ингэж байж бид нар цаашдаа, магадгүй одоо энэ Монголын төр, сүүлийн гуч гаруй жил энэ улс төрийн албан тушаалтнууд дээрээ ямар нэг хуулиараа шалгуур шаардлагагүйгээр явж ирсэн асуудал дээр бол бас нэг цэг тавьж, эргээд энэ Монгол төрийн босгыг өндөр байлгах, энэ хүчтэй байлгах асуудлын өөрчлөлтийг бол сууринаас нь бол бас эхэлж байгаа гэж бол та бүхэн бас ойлгож болно.
Г.Занданшатар: Жамъянгийн Мөнхбат Төрийн байгуулалтын байнгын хорооны дарга.
Ж.Мөнхбат: Төрийн байгуулалтын байнгын хороон дээр Төрийн албаны тухай хуульд нэмэлт оруулах Тэмүүлэн, Ж.Бат-Эрдэнэ, Л.Мөнхбаатар нарын гишүүдийн мөн Ё.Баатарбилэг гишүүний ийм хууль өргөн баригдсан, хэлэлцэгдэж байгаа. Тэгээд энэ Төрийн албаны тухай хуульд өөрчлөлт оруулах энэ хуулийн зүйл заалтууд Төрийн байгуулалтын байнгын хороо, Улсын Их Хурлын Тамгын газар, нэр бүхий гишүүд Төрийн албаны ёс зүйн хууль, Сонгон шалгаруулалтын хууль хоёрыг Засгийн газраас санал авхуулахаар явуулсан. Тэгэхээр энэ асуудал, энэ хууль өргөн баригдаад ингээд нэг ажлын хэсэг гараад энэ дээрээ аль нь одоо энэ Ёс зүйн хуульдаа орох юм, аль нь Төрийн албаны хуульдаа орох юм, аль нь сахилга хариуцлагын шинжтэй асуудал юм. Аль нь одоо босго шалгуурын шинжтэй зүйл байх юм бэ гэдэг юмаа ажлын хэсэг дээрээ сайн ярилцах юм. Зарчмын хувьд бол Тэмүүлэн нарын Мөнхбаатар, Бат-Эрдэнэ гишүүдийн өргөн барьсан энэ хуулийг бол хэлэлцэх эсэх дээр дэмжиж байгаа. Зарчмын хувьд.
Дотор нь ажлын хэсэг дээр бол бас ярих, бөөс түүх ч гэдэг юм уу ийм зүйлүүд бол бас байгаа. Зарчмын хувьд бас Баатарбилэг гишүүний өргөн барьсан Төрийн албаны тухай хуульд өөрчлөлт оруулах хуулийг дэмжиж байгаа. Энэ дээр бас хоёр, гурван зүйл байж байгаа. Одоо жишээлбэл жилдээ хоёр удаа ч юм уу энэ төрийн албаны сонгон шалгаруулалтыг хийдэг болохоос авхуулаад, тэгэхгүй бол жилд ганцхан удаа л хийдэг ийм асуудал байгаа юм байна лээ. Тэгэхээр энэ хуулиуд энэ гурав, дөрвөн хуулиуд, нэг ажлын хэсэг гарч ингэж цаашдаа бол ажиллана. Тэгэхээр бол манайхан энэ хэлэлцэх эсэхийг нь дэмжээд, анхны хэлэлцүүлгийн өмнө бол бид нар ажлын хэсгээ байгуулаад энэ дээрээ сайн суугаад. Ер нь бол цаашдаа энэ төрийн албыг ёс зүйтэй болгох, сахилга хариуцлагатай болгох, сая Тэмүүлэн гишүүний түрүүн бас Мөнхбаатар гишүүн хэлсэн. Энэ одоо төрийн албыг бол босго өндөр болгох, хэн дуртай нь ороод тэнд төрийн албан дээр хариуцлагатай ажил албан тушаал дээр очоод төр төлөөлж суучхаад, тэнд дадлага хийгээд байдаг байж болохгүй. Ийм, ийм одоо зарчим, шаардлагуудыг бол цаашдаа тавих ийм хуулиуд одоо байгаа. 
Тэгэхээр өнөөдөр энэ орж ирж байгаа хууль Тэмүүлэн нарын гишүүдийн одоо өргөн барьсан, энэ бол бас чухал асуудлыг хөндсөн ийм хууль гэдгийг бас Дэгийн дагуу асуултад холбогдох Байнгын хороо хариулдаг учраас бол Байнгын хорооны даргын хувьд бол энэ хариултыг хэлье гэж ингэж бодож байна. Бид нар энэ төрийг төлөөлж байгаа, ард түмэнд үйлчилж байгаа, энэ төрийн байгууллагыг цаашдаа чадварлаг байлгах хэрэгтэй, хариуцлагатай болгох хэрэгтэй, ёс зүйтэй болгох хэрэгтэй, зарчимтай болгох хэрэгтэй, хүнд сурталгүй болгох хэрэгтэй, ард иргэдийг чирэгдүүлээд байдаг чирэгдэлгүй болгох хэрэгтэй. Тэнд ажиллаж байгаа хүмүүс одоогийн Төрийн албаны хуулиар бол зөвхөн мерит зарчим буюу шатлан дэвжих зарчмаар явж байгаа. Тэгвэл тэр тухайн хүнийх нь ур чадварынх нь асуудлыг яах юм, чадавх чадамжийнх нь асуудлыг яах юм. Ийм зүйлүүдийг нь одоо бид нар бол энэ төрийн албанд бол нээж өгч, төрийн албыг ур чадвартай, чадамжтай, чадавхтай, хариуцлагатай, ёс зүйтэй болгох ийм чиглэл рүү, мөн одоо төрийн албанд ажиллахаар орохоор бодож зүтгэж байгаа хүмүүстээ бас одоо боломж олгосон. 
Гэхдээ босго шаардлага, шалгуур нь өндөр байхаар намчирхдаггүй байхаар, орон нутгийн одоо шинжтэй талцал, бүлэглэлийн шинжтэйгээр энэ төрийн албанд ханддаггүй, ажилладаггүй байх шаардлага, шалгуурыг тавьсан ийм хуулиуд бол одоо ийм гурав, дөрвөн хуулиуд орж ирж байгаа юм. Тийм учраас энэ цаашдаа нэг ажлын хэсэг гарч, ажлын хэсэг дээрээ одоо нэлээн сайн шүүсээ шахаж сайн ярилцаад ингээд явна. Тийм учраас энэ хуулийг бол зарчмын хувьд хэлэлцэх эсэх дээр нь бол одоо дэмжиж байгаа гэдгийг илэрхийлье, хариулъя.
 Т.Аюурсайхан: Улсын Их Хурлын гишүүн Ганибалын Амартүвшин асуулт асууна.
Г.Амартүвшин: Баярлалаа. Тэмүүлэн гишүүн нарын өргөн барьсан хуулийн төсөлтэй танилцлаа. Тэгээд зарчмын хувьд бол хэлэлцэхийг нь дэмжиж байгаа. Гэхдээ би Учрал гишүүний ярьсан тэр болгоомжлол дээр бас санал нэгдээд байна л даа. Одоо энэ хувь хүний зан төлөвийг хуульчилж болох юм уу. Энэ ерөнхий томьёололтой шалгуур оруулчихаар дараа нь ёстой жинхэнэ томилох дээр нь нээнтэглээд хэрэгтэй хүмүүс нь ажилдаа орж чадахгүй тийм байдал нөхцөл байдал үүсэх юм биш үү гэсэн болгоомжлол байна. Ер нь бол миний гол асуух зүйл бол Баатарбилэг гишүүний өргөн барьсан хууль дээр байгаа юм л даа. Тийм болохоор би дараагийн асуудал дээр нь бас дахиж асууна. Зүгээр зарчмын хувьд болохоор Их Хурал Хурлын дарга, ер нь энэ хоёр хуулийг нэгтгээд хэлэлцэх нь зөв биш үү? Ер нь нэгтгэсэн нь дээр юм биш үү? Энэ чинь хоёулаа зөв, зөв санал гаргаж байна. Гэхдээ сая Мөнхбат гишүүний хэлдгээр нэлээн деталь руу нь орж сайжруулах шаардлагатай байгаа болохоор нэгтгэж ер нь хэлэлцэх дээр биш үү гэдэг санал байна. Баярлалаа.
Т.Аюурсайхан: Хэнээс асууж байгаа юм. Байнгын хорооноос, Байнгын хороо Мөнхбат дарга хариулъя.

Ж.Мөнхбат: Би энэ Амартүвшин гишүүний саналтай бол бас ижилдүү саналтай байгаа юм. Ер нь бол энэ Тэмүүлэн нарын гишүүдийн, Баатарбилэг гишүүний одоо Улсын Их Хуралд өргөн баригдах энэ Төрийн албаны ёс зүйн тухай хууль, Төрийн албаны сонгон шалгаруулалтын тухай хууль энэ хуулиудаа ажлын хэсгийг нэг болгож байгаа Амартүвшин гишүүнээ. Ажлын хэсгээ нэг болгоно гэдэг бол цаашдаа бид нар бол эднийгээ нэг болгоод асуудлуудаа яриад ингээд багцлан хэлэлцээд явна л гэсэн үг. Сая өөрийн чинь ярьсан түрүүн Учрал гишүүн бас яриад байна лээ. Тэр хувь хүмүүсийн зан төлөвтэй холбоотой асуудлууд гээд. Жишээлбэл жендерийн тэгш байдлыг эрхэмлэдэг байх гэдэг шалгуур тавьчих юм бол бид нар энийг ямар одоо шүүлтүүрээр шүүх юм, жендерийн тэгш байдлыг эрхэмлэдэг байх ч гэдэг юм уу. Бие дааж одоо даасан шийдвэр гаргаж, хариуцлага хүлээх чадвартай байх гэдгийг, жишээлбэл одоо тухайн нэр дэвшигч нь хангаж байгаа эсэхийг ямар шалгуураар тогтоох, хэн тогтоох юм гээд ингээд асуудлууд байгаа.

Тэгэхээр энэ асуудлыг бол бид нар бол цаашдаа бол ажлын хэсэг дээрээ ярина. Зарчмын хувьд бол энэ бол зарчмын хувьд юу байдаг вэ гэхээр, зарчмын хувьд бол энэ хуулийн төслийг бол би дэмжиж байгаа юм. Хэлэлцэх эсэхийг. Цаашлаад бол ажлын хэсэг дээрээ сайн, одоо нухацтай яриад явах ийм зүйлүүд бол байгаа. Тийм учраас бол Амартүвшин гишүүний хэлж байгаа асуудал бол ажлын хэсэг дээр шийдэгдээд явах боломжтой. 
Т.Аюурсайхан: Байнгын хорооны санал, дүгнэлтээс бас асууж болно. Наянтайн Ганибал гишүүн асуулт асууя. Хууль санаачлагчийн илтгэл болон Байнгын хорооны санал, дүгнэлттэй холбогдуулан асуулт асууна.

Н.Ганибал: Төрийн албаны төрийн улс төрийн албан тушаалтанд бас шаардлага тавих, ёс зүйн хэм хэмжээ тавих энэ асуудал бол зайлшгүй шаардлагатай байна. Энэ хуулийн хувьд бол одоо хэлэлцэх нь зүйтэй. Тэгэхдээ яах вэ зүгээр гишүүн болгон янз бүрийн саналууд гаргаж байна. Энэ дотор бас янз бүрийн асуудлуудыг нь улам сайжруулах ийм асуудал байх шиг байна. Тэгэхээр төрийн албан хаагчийг одоо ер нь хууль бусаар төрийн албанаас чөлөөлсөн асуудал Төрийн албаны тухай хууль, Захиргааны хууль, Иргэний хуульд байдаг. Энэ төрийн хоёр зуун мянган албан хаагчийн эрх ашиг руу хамгийн их довтолдог, тэдний одоо эрх ашгийг зөрчүүлдэг хүмүүс бол төрийн улс төрийн албан тушаалтнууд. Энэ дотроос бид нар тодорхой шаардлагыг хангаад томилогдсон тэр албан тушаалтнууд, гаргаж байгаа үйлдэл нь үнэхээр ёс зүйгүй үйлдлүүд гаргадаг. Өнөөдөр улс төрийн намууд сонгуулийн дараа хоморголон халах, төрийн албан хаагчдыг хоморголон халдаг. Энийг одоо бас зохицуулаад хамгаалсан. Харамсалтай нь энэ хууль өнөөдөр хэрэгждэггүй. 
Өнөөдөр яг төрийн улс төрийн албан тушаалтнууд төрийн одоо захиргааны албан хаагчдыг шахаж шаардаж, энэ шийдвэрүүдийг гаргуулдаг. Тэгээд буцаагаад гарч байгаа хохирол, төлбөрийг нь хаацайлан өнөөдрийг хүртэл ингээд яваад байгаа юм. Энэ дээр одоо Монгол Ардын нам маань Засгийн газар солигдох болгонд сайд нар нь тэр яамнуудын газрын дарга нар, хэлтсийн дарга нарыг сольдог. Бүгд мэдэж байгаа үнэн. Шийдвэрийг нь хөөрхий тэр Төрийн нарийн бичгийн дарга гаргадаг. Хэн шахаж гаргуулдаг вэ гэхээрээ улс төрийн албан тушаалтнууд тэр үйлдлийг нь шахаж гаргуулдаг. Тэгээд тэрийгээ буцаагаад гаргуулсан алдаа завхралыг нь төрийн хуулийн дагуу шийдвэрлүүлэх гэхээр хамгаалаад өнөөдрийг хүрсэн ийм асуудлууд байгаа. 
Би хэдэн тоо хэлье. Хоёр мянга арван зургаагаас хоёр мянга хоёр хорин нэгэн оны хооронд 1935 албан тушаалтныг ажилд эргүүлэн томилж, тэдгээрийг ажилгүй байсан хугацааны нөхөн олговорт арван нэг аравны долоон тэрбум төгрөгийг олгох шүүхийн шийдвэр гарсан юм байна. Арван нэг аравны долоон тэрбум төгрөг шүү. Тэгээд өнөөдөр яг тэр асуудлаар 1068 хүнийг одоо ажилд эргүүлэн авсан шүүхийн шийдвэрийн гүйцэтгэлийг хангасан байна. Нөхөн олговорт Монгол Улсын 6.6 тэрбум төгрөг гарсан, 6,6 тэрбум төгрөг. Харамсалтай нь энэ мөнгөнөөс дөнгөж энэ төсвөөс гарсан мөнгийг буцаагаад алдаа гаргасан, буруу үйлдэл гаргасан тэр албан хаагч төлөх ёстой. Энийг бол Иргэний тухай хууль дээр ингээд заачихсан байдаг юм. Тэгсэн өнөөдрийн байдлаар дөнгөж төлөлт нь 500 гаруйхан сая төгрөг байна. 
Тэгээд Монгол Улсын төр өнөөдөр төсвөөс зургаан тэрбум төгрөгийг энэ алдаа албан тушаалын томилгоо хийхдээ алдаа гаргасан тэр албан тушаалтнуудаас нөхөж авах ёстой. Харамсалтай нь нөгөө улс төрийн албан тушаалтнууд энэ асуудлыг нь хамгаалаад өнөөдөр хүртэл явж байгаа. Тэгэхээр би юу гэж хэлэх гээд байна вэ гэхээр өнөөдөр бид нар гаргасан хуулийн хэрэгжилт дээрээ илүү анхаармаар байна. Сая Төрийн байгууллагын байнгын хорооны даргад уг нь яг энийг би асуумаар байсан юм. Түрүүн бас юм хариулах гээд байх шиг байсан. Тэгэхээр энэ асуудлуудыг бид нар нэгтгэж, Монгол төрийн энэ бодлого, төрийн албаныхаа, хүмүүсийн ёс зүйтэй байлгах, энэ гаргаж байгаа алдаануудыг нь хуулийн дагуу шийдэхэд зайлшгүй бид нар зохион байгуулалтын алдаанууд өнөөдөр хүртэл гараад явж байна. Энийг л одоо нэгтгэж явуулах. Ёс зүй гэдэг бол зайлшгүй байх ёстой. Ёс зүйн хэм хэмжээг бид нар сайн томьёолж өгөх ёстой. Энэ бол олон жилийн эртний бүр ингээд уламжлалт…/минут дуусав/

Т.Аюурсайхан: Улсын Их Хурлын гишүүн Цэвэгдоржийн Туваан асуулт асууна.
Ц.Туваан: Энэ бол маш чухал хууль орж ирж, дэмжиж байгаа. Дэмжихээс ч өөр арга байхгүй. Төрийн албан хаагчийн тоонууд ингээд хоёр зуун зургаан мянга болжээ. Энэ одоо нөгөө төрийн данхар бүтэц гэдэг чинь одоо энэ дээр шууд харагдаж байна. Хоёр мянга арван зургаан онд төрийн албанд зуун дал гаруй мянган хүн байсан санагдаж байна. Энэ тоо яг өнөөдөр хэд байгаа вэ? Энэ хууль оруулж ирж байгаа хүмүүс мэдээлэл байвал хэлээд өгөөч. Хоёр мянга арван хоёроос арван зургаан онд ажиллаж байсан хүмүүсийг намын харьяаллаар нь ажилд орсон, огноогоор нь хоморголон халсан. Нийтдээ гучин мянган хүн ажлаас халсан. Энэ бол энэ одоо Монголд энэ Төрийн албан хаагчийн тухай энэ хуульд өөрчлөлт оруулах шаардлагуудын нэг гэж ингэж харж байгаа юм. Одоо өнөөдөр бүгдээрээ л мэдэж байгаа шүү дээ. Төрийн албанд чадваргүй, тэгээд хэн нэгний одоо дэмжлэгээр орж ирсэн, лифтээр гэж ярьдаг, орж ирсэн хүмүүс зөндөө болчихсон. Нутгархах байдлаар томилгоо хийдэг. Тэрний хүн, энэний хүн гээд бараг одоо нөгөө онигоо байдаг шүү дээ. Монголд нэг хамгийн хол хүнийг үсрээд л гурав дамжаад танилыг нь олдог гэдэг шиг дандаа тэр энэний эзэн нь хэн юм бэ гэсэн байдлаар ханддаг ийм байдал бол төрийн албанд хавтгай болчихсон.

Тэгээд энэ хуулийн одоо үзэл баримтлал дээр шаардлага дээр оруулж ирсэн тэр иргэдэд нээлттэй үйлчилдэг гээд байна. Өнөөдөр яг үнэндээ төрийн албан хаагчид чинь иргэдэд биш эзэндээ үйлчилдэг болчихсон шүү дээ. Томилуулсан хүндээ үйлчилдэг болчихсон. Энийг энэ хуулиар одоо яаж хааж өгөх зорилготой хууль санаачлагчид маань оруулж ирсэн бэ? Энэний нэг томоохон хохирогч нь Ардчилсан нам болчхоод сууж байгаа. Яг өнөөдөр Ардчилсан намын тамга тэмдэгтэй холбоотой асуудал бид нарын дотоод хагаралд огт байгаа юм биш. Хэн нэгэн зарим хүмүүстэй хуйвалдаж байгаа хүмүүсийн өргөдлөөр төрийн албаны эзэндээ үйлчилдэг, ганц нэгэн албан хаагчид л дугаар олгоод, шийдвэр гаргаснаас л энэ болж байгаа юм. Ард нь нөгөө хүмүүс нь бүгд хамгаалаад сууж байдагтай холбоотой энэ асуудал ингээд гарчихсан юм. Энэ асуудлыг бас одоо өнөөдөр зайлшгүй ярих шаардлагатай болчхоод байгаа юм. 
Энэ тэгээд ер нь төрийн албанд чинь, ялангуяа энэ улс төрийн алба томилогддог, улс төрөөр томилогдож байгаа албан тушаалтнууд чинь ер нь ажлаа мэддэг, дээрээс нь энэ ажлынхаа төлөө, улс эх орныхоо төлөө сэтгэл гаргаж ажилладаг хүн аягүй ховор болчихсон юм байна лээ шүү дээ. Зөвхөн одоо ажлыг яаж гацааж байж, яаж одоо өөрсдөө ашигтай шийдвэр гаргах вэ гэдэг тал дээр л боддог. Тэгэхээр бол ер нь энэ ёс зүй энэ тэр гэдэг дээр одоо чухам яаж томьёолох юм. Тухайн одоо салбартаа сэтгэл зүрхээ гаргаж ажилладаг, тэрнийхээ төлөө одоо хууль ном дүрэм санаачилж, ингэж барьж гүйж ажилладаг байдлыг нь болж өгвөл энэ хуульд ямар байдлаар энэ тусгаж өгмөөр л санагдаад байгаа юм. 
Энэ хуулийг дагаж орж ирж байгаа энэ хуулиуд дээр энэ Төрийн албаны тухай хууль дээр энэ улс төрийн, төрийн улс төрийн томилдог албан тушаалууд дээр тавигдах шаардлага бол зайлшгүй болсон. Энийгээ бол тавих нь зүйтэй. Тэгээд ер нь одоо юу гэдэг юм хэний ч мэдэхгүй, салбараа ч мэдэхгүй ийм хүмүүсийг томилсноос болоод өнөөдөр хүн болгон гишүүд үг хэлж байна. Төрийн албаны нэр хүнд, төрөө дээдэлж сүсэлдэг Монголын ард түмний төрдөө итгэдэг итгэл уначхаад байгаа. Тэр нөхдийн сахилга алдсан, ёс зүйгүй үйлдлүүдээс болж төрийн албаны нэр хүнд навс уначхаад байгаа. Тэгэхээр энэ шаардлагуудыг бол тавих нь зүйтэй. Тэгээд түрүүний асуултууддаа тодруулж хариулт авъя, баярлалаа.
Т.Аюурсайхан: Хууль санаачлагч Ганзоригийн Тэмүүлэн гишүүн хариулъя.
Г.Тэмүүлэн: Туваан гишүүний асуултад хариулъя. Тэгэхээр өнөөдөр нийт бас яг өнөөдөр хоёр мянга хорин нэгэн оны байдлаар хоёр мянга хорин нэгэн оны есөн сарын байдлаар өнөөдөр нийтдээ 206 мянга орчим төрийн албан хаагч байгаа. Тэгэхээр Төрийн албаны тухай хуулийн төрийн албаны ангилал буюу зургаагийн нэгээр зааснаар бол өнөөдөр бид нар төрийн албыг төрийн улс төрийн алба, төрийн захиргааны алба, төрийн тусгай алба, төрийн үйлчилгээний алба гэж бол ангилж байгаа юм. Тэгээд энэ дотроо бол төрийн улс төрийн алба нь бол 3619 хүн байна. Энэ бол сонгогдог томилогддог албан тушаалууд байгаа. Хоёрт энэ төрийн захиргааны албан дээр бол нийтдээ 20553 хүн байгаа. Төрийн тусгай албан дээр 45453 хүн бол ажил алба эрхэлж байгаа. Төрийн үйлчилгээний албан дээр 135386 хүн одоо ажилладаг. Ингээд нийтдээ бол Монгол төрийн алба бол 205011 хүнтэй. 
Тэгэхээр бид нарын хувьд ерөөсөө Төрийн албаны маань хуулийн гол үндсэн зарчим маань энэ бүх төрийн албан хаагч нар энэ төрийн улс төрийнх нь байна уу, төрийн захиргааных нь байна уу, төрийн тусгай, үйлчилгээ нь байна уу бүгд энэ ард түмний төлөө үйлчлэх ёстой. Нийтлэг зарчим. Татвар төлөгч нарын төлөө, нийтийн эрх ашиг сонирхолд үйлчлэх ёстой. Тэгэхээр ерөөсөө нэг талдаа бол төрийн албыг бол бид нар нийгмийн алба гэж бол болно. Нийгмийн алба гэж бол болно. Өнөөдөр Монголын нийгэмд энэ улс төрийн алба нь илүү давамгайлах, нийгмийн итгэлийн албаасаа нийгмийн итгэлийг хөсөрдүүлэх ийм алба болох маягтай бол болоод байна. Тэгэхээр иргэд бол өөрсдөө үйлчлүүлэх, ашиг сонирхлоо хамгаалуулах гэж энэ хүмүүсийг бол томилж байгаа, сонгож байгаа, төрийг төлөөлүүлж байгаа юм. Тэгэхээр бид нар энэ хүмүүсийн эрх, эрх ашигт нийцүүлэх үүднээс энэ суурь зарчмыг баримтлах үүднээс бол тодорхой шалгуур, шаардлагыг бол тавихаас өөр арга бол байхгүй. Таны хэлж байгаатай би зуун хувь санал нийлж байна. 
Өнөөдөр Монгол төрийн алба бол тэр дундаас сүүлийн таваас арван жилийн дотор асар ихээр доройтож байна. Чадавх нь суларч байна. Энэ бол би төрийн жинхэнэ албан хаагч болоод захиргаа, төрийн тусгай үйлчилгээний албан хаагчдыг хэлж байгаа асуудал биш. Энэ хүмүүсийн дээр нь шийдвэр гаргаж байгаа, бодлого гаргаж байгаа, хөгжил тодорхойлж байгаа энэ улс төрийн албан тушаалтнууд нь өөрсдөө ёс зүйгүй, зарчимгүй, тухайн шалгуур шаардлагад нийцээгүй, мэдлэг боловсрол болоод мэргэжлээрээ ч гэсэн нийцэхгүй байгаад байгаа учраас бол эргээд том бодлого нь буруу гарч байгаа энэ асуудлууд байгаа юм. Тэгэхээр бид нар энийг бол зайлшгүй энэ өнгөрсөн гучин жилийнхээ алдаа оноон дээрээ, бодлогынхоо гажуудал дээрээ, тогтолцооныхоо энэ асуудал дээр бол өөрчлөлт шинэчлэлтийг бол хийх ёстой. Шалгуур, шаардлагыг бол тавих ёстой гэж бол бас харж байгаа.

Т.Аюурсайхан: Мөнхбаатар гишүүн. Санаачилсан юм уу тийм ээ хууль. Мөнхбаатар гишүүн. 
Л.Мөнхбаатар: Нэмээд хариулчихъя. Туваан гишүүн бас чухал асуудлыг хөндөж энэ хуулийн төслийг дэмжиж байна. Энэ ёс зүйн одоо төрийн албан хаагч, тэр дотроо улс төрийн албан хаагчийн ёс зүйн асуудлыг бол ингэж хуульчлах нь зүйтэй гэдэг зүйлийг хэлж байна. Ер нь бол олон улсын чиг хандлага ч гэсэн ийм байгаа юм байна лээ. Энэ хуулийн төслийг бид санаачлах явцдаа Улсын Их Хурлын Тамгын газраар бас ийм харьцуулсан судалгаа хийлгэсэн. Ингээд олон улс, олон улсын энэ чиглэлийн одоо судалгаануудыг нэгтгэсэн. Үүн дээр бол одоо энэ ёс зүйн асуудлыг бол чухалчилж үзэж одоо хуульчилж байгаа юм байна лээ. Ер нь бол одоо улс төрийн албан хаагч гэдэг юм уу, улс төрч хүн гэж ямар хүн байх вэ гэдгийг одоо бүгдээрээ томьёолж хуульчлах боломжгүй. 
Гэхдээ төрийн ийм чухал энэ улс төрийн албанд ямар хүн томилогдож болохгүй вэ гэдгийг бол хуульчлах боломжтой байгаа юм. Энэ агуулгаар нь одоо ингэж оруулж ирсэн. Нөгөөтээгүүр энэ бас гишүүд удаа дараа бас ярьж байна. Ганибал гишүүн ч түрүүн хэлсэн. Амартүвшин гишүүн ч яриад байгаа юм. Энэ дээр энэ бидний гол барьж байгаа зарчим бол биеэ засаад гэрээ зас, гэрээ засаад төрөө зас л гэсэн үг шүү дээ. Энэ л одоо философийг шалгуур болгож тавьж оруулж ирж байгаа юм. Ийм учраас энэ нийтээр зөвшөөрсөн ийм зан суртахуунтай байхыг нь асуудал, нөгөөтээгүүр энэ түрүүний хэлсэн зүйл дээр гишүүд бас эмзэглээд байх шиг байна лээ. Хэмжигдэхүйц биш ийм бас шалгууруудыг тавьсан байна гэж. 
Гэхдээ энэ бол бас тодорхой одоо хуулиудад байгаа. Одоо бас практикт хэрэглэгдэж байгаа зүйлүүд ер нь байгаа шүү. Би бас тодотгоод хэлчихье гэж бодлоо. Энэ түрүүн гаж зуршил гээд гишүүд, зарим гишүүд бас ч нэлээн одоо шүүмжилж ярьсан. Энэ бол одоо, тухайлбал одоо шүүгч нар дээр төрийн тусгай албан хаагч нар дээр бол сонгон шалгаруулалт дээр байж байгаа зүйл шүү дээ. Шалгуур болгож тавьдаг зүйл, одоо хэрэглэж байгаа практик дээр байх жишээтэй. Гэхдээ яах вэ мэдээж нэр томьёоны хувьд, хэлэлцэх эсэхийг нь шийдсэний дараа бусад дараагийн хэлэлцүүлгийн явцад бол эдгээрийг та бүгдийнхээ саналуудыг бол тусгаад явах боломжтой байгаа гэдгийг хэлье. 
Т.Аюурсайхан: Улсын Их Хурлын гишүүн Амгалангийн Адьяасүрэн асуулт асууна.
А.Адьяасүрэн: Төрийн улс төрийн албан тушаалд аймаг, нийслэл, сум, дүүргийн иргэдийн Төлөөлөгчдийн хурлын дарга, хот тосгоны захирагчийн албан тушаалаас эхлээд Монгол Улсын Ерөнхийлөгч хүртэл албан тушаалтнууд багтдаг. Үнэндээ эдгээр албан тушаалтанд Төрийн албаны тухай хуулийн хорин хоёрдугаар зүйлд заасан төрийн жинхэнэ албан тушаалд тавих нийтлэг шаардлагаас өөр зүйл байдаггүй. Тиймээс Тэмүүлэн нарын гишүүдийн өргөн барьсан хуульд төрийн улс төрийн албан тушаалтанд тавигддаг тусгай шаардлагуудыг оруулж ирснийг зөв гэж үзэж энэхүү хуулийн төслийг дэмжиж байна. Ингээд энэ хуультай холбогдуулан хууль санаачлагчаас гурван асуултад тодруулга авах гэсэн юм. 
Эхнийх нь хоёр мянга арван есөн онд олонхын бүлэг Цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуулийг баталснаар Төрийн албаны тухай хуулиар төрийн албан тушаалд ажиллах хүмүүст тавигддаг тусгай шаардлагууд бол юу ч биш болсон. Энэ нөхцөлд та нарын өргөн барьсан энэ хууль хэрэгжих боломжтой гэж үзэж байгаа юу? Хоёрдугаарт нь, үүнтэй холбоотойгоор Төрийн албаны тухай хуулийн хорин гурвын хоёрын нэг, хорин гурвын хоёрын гуравт заасан төрийн албан тушаалтанд тавих тусгай шаардлагыг хангаагүй, төрийн албан хаагчдын тоог гаргаж үзсэн үү? 
Эцэст нь нэг асуух асуулт. Энэ хууль мөрдөгдөж эхлэхэд энэ хуулийн тусгай шаардлагад заасан тухайн салбарт дөрвөөс доошгүй жил ажилласан туршлагатай, төрийн албанд дөрвөөс доошгүй жил ажилласан байх гэсэн тусгай шаардлагыг хангахгүй маш олон хүн гарна гэж бодож байна. Миний бодлоор. Эдгээр хүмүүсийг одоо яаж зохицуулахаар төлөвлөж байгаа вэ? Эдгээр асуултуудад хариулт авах гэсэн юм.
Т.Аюурсайхан: Тэмүүлэн гишүүн хариулъя.
Г.Тэмүүлэн: Адьяасүрэн гишүүний асуултад хариулъя. Тэгэхээр сая бас өөрийн тань хэлсэнчлэн одоо яг бас нэг дэх асуулт нь энэ Цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай гээд хуулийг бол бид нар хоёр мянга арван есөн онд баталсан. Энэ хуулийг бол яах вэ тухайн үедээ энэ цар тахлын одоо нөхцөл байдлын үед зайлшгүйгээр, одоо баталсан. Гэхдээ өнөөдөр цар тахлын арван есөн онд баталсан хууль хэрэгжээд бараг хоёр жил болчихлоо. Одоо бид нар энэ хуулийн зохицуулалтыг эргэн харах цаг нь бол болсон. Эргэн харах цаг нь бол боссон. 
Өнөөдөр энэ хуулийн үйлчлэлийн хүрээнд төрийн жинхэнэ алба хаагч нар гэдэг юм уу, төрийн албан дээр ямар нэг сонгон шалгаруулалтгүйгээр, ямар нэгэн шалгуургүйгээр гэдэг юм уу энэ асуудлуудыг томилдог, үүрэг гүйцэтгэгч тавьдаг гэдэг юм уу энэ асуудлууд бол нэлээн хавтгайрч байгаа. Сая Төрийн албаны зөвлөлөөс байнгын хороон дээр хоёр хоногийн өмнө бас мэдээлэл хийсэн. Тэгээд Төрийн албан зөвлөлөөс хийсэн мэдээллийн хүрээнд бол яг энэ түр томилгоотойгоор томилогдсон төрийн жинхэнэ алба хаагч нар бол нийтдээ нэг мянга гучин зургаа байна гэж ярьсан. Мянга гучин зургаа. Тэгэхээр төрийн алба жинхэнэ албан хаагч нарын тоо бол төрийн захиргааны алба хаагч нарын тоо хорин мянга байгаа гээд аваад үзэхэд бараг хорин хүний нэг нь бол ийм түр томилгоотой байна гэсэн энэ судалгаа гарч ирж байгаа юм. 
Тэгэхээр бид нар цаашдаа энэ Цар тахлын хуулийн үйлчлэлийг зогсоох, цаашлаад одоо бол бусад бүх зүйл бол жирийн одоо бусад энгийн хуулийнхаа хүрээнд зохицуулагдаад явах, тэр дундаа энэ Төрийн албаны хуулийг дагаж мөрдөх, сонгон шалгаруулалтыг хийх, түр томилгоо хийдэг энэ байдлыг бол зогсоох зайлшгүй шаардлагатай. Зайлшгүй шаардлагатай.

Саяын Төрийн албан тухай хуулийн хорин гурвын хоёрын нэг, хорин гурвын хоёрын гуравт заасан гэдэг. Энэ асуудал маань юу вэ гэхээр ерөөсөө түшмэлийн албан тушаалд наймаас доошгүй жил ажилласан байх гэж байгаа юм. Нөгөө хорин гурвын хоёр, хоёрын хоёр нь бол ахлах түшмэлийн албан тушаалд дөрвөөс доошгүй жил ажилласан байх гэж байгаа юм. Тэгэхээр энэ нь бас л нөгөө нэг төрийн албан тушаалтнуудад тавигддаг шалгуурууд байгаад байгаа шалгуурууд. Энэ яг шаардлагыг хангаагүй хэчнээн яг ийм тооны албан хаагч нар байна вэ гэдэг бол тодорхой тоо судалгаа бол байхгүй байна. Энийг бол бид нар Төрийн албаны зөвлөлөөс бол тодруулж үзэх нь бол зүйтэй байх гэж бодож байна. 
Гурав дахь нь энэ хууль мөрдөгдөж эхлэхээр одоо энэ тусгай шаардлагад, тусгай шаардлага бол зөвхөн одоо энэ улс төрийн албан тушаалтнууд, тэр дундаа сайд болон дэд сайд, дээрээс нь Хэрэг эрлэх газрын дарга болон дэд дарга, Ерөнхийлөгчийн Тамгын газрын дарга ч гэдэг юм уу эдгээр хүмүүст бол тавигдаж байгаа шаардлагын асуудлууд байгаа. Төрийн албанд дөрвөөс доошгүй жил ажилласан байх гээд тусгай шаардлага. Тэгэхээр цаашид энэ хэрэв одоо энэ хуулийн төсөл маань хууль болоод батлагдах юм бол батлагдсан өдрөөсөө хэрэгжээд эхэлнэ. Үүнээс хойших дараа дараагийн томилгоонууд дээр бол энэ тусгай шаардлагууд бол мөрдөгдөөд явна л гэж бас ойлгож байгаа юм. Баярлалаа.
Т.Аюурсайхан: Улсын Их Хурлын гишүүн Хассуурийн Ганхуяг байна уу? Алга байна. Улсын Их Хурлын гишүүн Дамбын Батлут асуулт асууна.
Д.Батлут: Та бүхэндээ энэ өдрийн мэнд хүргэе. Хуулийн төслийг бол зарчмын хувьд дэмжиж байгаа юм. Улс төрийн албан тушаалтнууд, ер нь бол салбараа мэддэг, салбартаа бас ажиллаж үзсэн, төрийн албанд ажиллаж үзсэн ийм хүмүүс байх нь зүйтэй гэж одоо зөв гэж одоо үзэж байгаа. Тэгээд эндээс бас нэг асуулт байна тодруулах хууль санаачлагчаас. Хуулийн төслийн хорин гурвын… зааснаар Засгийн газрын гишүүн, Ерөнхийлөгчийн Тамгын газрын дарга, Засгийн газрын Хэрэг эрхлэх газрын даргын даргад тавигдах тусгай дөрвөн шаардлагыг жагсаасан байна л даа. Тэгэхээр хуульд өөрөөр заагаагүй бол Засгийн газрын гишүүн, Ерөнхийлөгчийн Тамгын газрын дарга, Засгийн газрын Хэрэг эрхлэх газрын дарга нь 231.1-д зааснаар тухайн салбарын болон албан тушаалын чиг үүрэгт хамаарах мэргэжилтэй, эсвэл тухайн чиглэлээр мэргэшсэн эрдмийн зэрэг цолтой, цол хамгаалсан байх гэж байгаа юм. 
Тэгэхээр нэг жишээ дурдъя. Ерөнхийлөгчийн Тамгын газрын даргын талаар тавигдах шаардлагыг өөр хуулиар зохицуулж өгөөгүй байгаа юм. Тэгэхээр энэ хуулийн шаардлагыг одоо хангасан хангаж байх ёстой болж байна л даа. Ерөнхийлөгчийн Тамгын газрын даргын чиг үүргийг Монгол Улсын Ерөнхийлөгчийн Тамгын газрын дүрмээр зохицуулж байгаа юм. Энэ дүрэмд бол газрын удирдлага, зохион байгуулалтыг удирдах талаар чиг үүргүүд тусгагдсан. Мөн одоо Ерөнхийлөгчийн төсвийн ерөнхийлөн захирагч болохынхоо хувьд Төсвийн тухай хуульд заасан эрхийг одоо эдэлж байгаа юм. Тэгэхээр Засгийн газрын Хэрэг эрхлэх газрын дарга, Ерөнхийлөгчийн Тамгын газрын дарга нь чиг үүрэгт хамаарах мэргэжилтэй байна гэдэгт нийцэх ёстой гэвэл ямар мэргэжилтэй хүн байх ёстой юм бэ энэ дээр? Зүгээр захиргаа, хүний нөөцийн удирдлагын мэргэжлээр төгссөн хүн байх ёстой юм уу? Тэгж ойлгогдохоор байна. Хэрэв хуулийн үзэл баримтлалд тусгаснаар улс төрийн албан хаагчийн шаардлагыг өндөрсгөж байгаа бол тухайн чиглэлээр мэргэшсэн гэхийн оронд тодорхой чиглэлээр мэргэшсэн байх гэж томьёолж өгөх нь одоо зүйтэй юм бус уу? Энэ дээр нэг хариулт аваадахъя. 
Хоёрдугаарт нь, бүх шатны Засаг дарга, аймаг, нийслэл, зас, нийслэл, сум, дүүргийн Засаг даргын орлогч болохын тулд тухайн орон нутагт сүүлийн хоёр хоёроос доошгүй жил оршин суусан байна гэж. Ийм зүйл байна л даа. Энийг ямар үндэслэлээр ингэж оруулж өгсөн юм бэ? Заавал энэ одоо шалгуур үзүүлэлтүүд, шалгуур үзүүлэлтүүдэд энэ заалттай байх ёстой гэж үзэж байгаа юу? Энэ асуултыг асууя. Баярлалаа.
Т.Аюурсайхан: Хууль санаачлагч Тэмүүлэн гишүүн хариулъя.
Г.Тэмүүлэн: Батлут гишүүний асуултад хариулъя. Тэгэхээр энэ төрийн албанд тавигдах тусгай шаардлагын хүрээнд бид бүгдийн хувьд бас нэг энэ төрийн өндөр дээд албан тушаалтнууд дээр тухайн салбарын болон албан тушаалын чиг үүрэгт хамаарах үндсэн мэргэжилтэй байх, эсвэл тухайн чиглэлээр мэргэшсэн эрдмийн зэрэг цол хамгаалсан байх ч гэдэг юм уу энэ асуудлыг бол тавьж өгч байгаа. Энэ бол яг тухайн онцгойлсон салбарууд дээр, онцгойлсон мэргэжлүүдээр бол хамаарах асуудлууд. Дээрээс нь нэмж бол бид нарын хувьд тавьж байгаа асуудал маань бол магадгүй тухайн салбарт дөрвөөс доошгүй жил ажилласан туршлагатай байх, салбарын туршлагатай байх, тухайн салбартаа хүлээн зөвшөөрөгдсөн гэдэг асуудлыг тавьж өгч байгаа юм. Мөн дээрээс нь төрийн албанд дөрвөөс доошгүй жил ажилласан туршлагатай гэдэг асуудлыг тавьж өгч байгаа юм. 
Тэгэхээр бол саяын таны хэлсэн Засгийн газрын Хэрэг эрхлэх газрын дарга ч гэдэг юм уу, Ерөнхийлөгчийн Тамгын газрын дарга ч гэдэг юм уу энэ хүмүүс бол нэг талдаа доод тал нь төрийн албанд дөрвөөс доошгүй жил ажилласан байх гэдэг асуудлыг тавьж өгч байгаа юм. Мэдлэг, мэргэшил, боловсролын хувьд бол мэдээж энэ бол төрийн алба. Дээрээс нь одоо юу гэдэг юм тухайн төрийн албаны чиглэлээр гэдэг юм уу мэргэшсэн. Эсвэл энэ чиглэлээр одоо ажилласан ажлын дадлага туршлага гэдэг зүйл бол бас хамаарч таарна. Сая хоёр дахь асуудалтай холбоотой орон нутгийн  буюу одоо бүх шатны Засаг дарга, орлогч нарт тавигдах тусгай шаардлагыг бол хийж өгсөн. Үүн дээр бол яах вэ энэ бол тухайн орон нутгаас тавигдсан шаардлага. 

Бид бүгдийн хувьд бас хуулийн төслийг боловсруулахдаа тухайн аймаг орон нутгуудаас тодорхой хэмжээний саналуудыг, тэр тутамдаа анхан шатнаас сумаас бол саналыг авсан. Энэ бол юу тавьж байна вэ гэхээр нэг талдаа бид нарын хувьд сум орон нутаг, аймагт бол одоо тухайн сумынхаа онцлогийг мэдэхгүй, аймгийнхаа онцлогийг мэдэхгүй, зовлон жаргалыг нь ойлгохгүй ингээд нэг талдаа хотоос, өөр газраас дарга нар бол шууд улс төрийн томилгоогоор ирж томилогддог. Нүүдлийн шувууд ирж томилогддог. Энэ асуудлыг цэгцэлж өгөөч, хуулийн хүрээнд бол бий болгож өгөөч. Үнэхээр энэ хүн энэ нутаг орондоо сэтгэлтэй, энэ нутаг орны хөгжлийн төлөө юм хийе, энэ зовлон жаргалыг нь ойлгоё, асуудлыг нь шийдье, удирдах албан тушаалд ажиллая гэж байгаа бол энэ хүн бол одоо орон нутагтаа ядаж хоёр жил оршин суугаач, бид нартай цуг байгаач, зовлон жаргалыг нь ойлгооч гэдэг асуудлыг бол тавиад байгаа юм. 
Тэгэхээр энэ хуулийн үндэслэлийн хүрээнд бол бас энэ одоо заалтыг тусгаж оруулсан. Тэгээд яах вэ, бид нарын томьёолсноор бол одоогоор бол сүүлийн хоёроос доошгүй жил оршин суусан гэдэг байдлаар бол томьёолж оруулж ирсэн. Цаашид Улсын Их Хурал хэлэлцээд явахад бол ямар байдлаар одоо өөрчлөх, засах энэ бол Улсын Их Хурлын өөрийнх нь бүрэн эрхийн асуудал бол болоод явна. Мөнхбаатар гишүүн бас нэмээд энэ асуудал дээр тодруулаад тайлбар өгөөд яваарай.
Т.Аюурсайхан: Энэ тухайн салбарт жишээлбэл салбарын сайд болж байгаа хүн салбарт туршлагатай байх шаардлагыг тавьж байгаа бас үзэл баримтлалтай нийцэж байна л даа. Зарчим байна. Гэхдээ одоо Засаг даргаар ажиллах хүн тухайн орон нутагтаа сум, аймаг тийм ээ, нийслэл, дүүрэгт хоёроос доошгүй жил оршин суусан гэдэг чинь тэр чадавх, зарчим, ёс суртахуун, тэрэнтэй нь яаж нийцэх юм бэ? Энийг бас бодолцож үзэх шаардлагатай л даа. Яагаад энэ чинь орон нутгийн сонгуулийн хуульд нэг ийм заалт байсан юм. Тухайн орон нутагтаа оршин суудаг байх гээд. Тэгэхээр тэрийг сүүлд нь зассан л даа. Суманд нэр дэвшихийн тулд заавал суманд оршин суудаг байсан. Нийслэл, дүүрэгт нэр дэвшихийн тулд тухайн дүүрэгтээ оршин суудаг ийм байж байгаад сүүлд нь тэрийг нь засаж байсан юм. Нийслэлд, дүүрэгт нэр дэвшиж байгаа хүн нийслэлд оршин сууж байж болно. Суманд нэр дэвшиж байгаа хүн тухайн аймагтаа оршин сууж байж болно гэж засаж байсан юм. Яг тийм утга агуулгаар, жишээлбэл сумын Засаг дарга болохын тулд тухайн сумдаа л хоёроос доошгүй жил оршин суудаг. Дүүргийн Засаг дарга болохын тулд зөвхөн тухайн дүүрэгтээ л оршин суудаг ийм шаардлага тавиад байна шүү дээ. Нийслэлд биш.

Бүр цаашлах юм бол яагаад өөр суманд оршин суудаг, хөдөө орон нутагт аймагт оршин сууж байгаа хүн яагаад аль нэг сумын Засаг даргаар ажиллаж болохгүй гэж. Яагаад нийслэлд байгаа үнэхээр чадавх, чадвар, тэр ёс суртахуун бусад шаардлага нийцсэн юм бол яагаад аймгийн Засаг даргаар ажиллаж болохгүй гэж. Боловсон хүчнийг үеийн үед л шилж сонгодог, томилдог, бэлтгэдэг, шат шатанд ажиллуулдаг, мерит зарчмаар явуулдаг ийм жишгээр Монгол Улс бас тэр сайн туршлагаараа үеийн үед бас явсаар ирсэн шүү дээ. Тэгээд энийг нь бас маш сайн бодолцохгүй бол энэ заалт дээр нэлээн одоо эргэж хараад хууль чинь бас тогтвортой байх ёстой. Батлут гишүүн тодруулъя гэж байна. Ээг минут өгье.
Д.Батлут: Тэр Засгийн газрын гишүүд, салбар хариуцсан сайдууд, Засаг дарга орлогч нартай холбоотой асуудлыг бол ерөнхийдөө ойлгож байгаа юм. Хамгийн гол нь Засгийн газрын Хэрэг эрхлэх газрын дарга, Ерөнхийлөгчийн Тамгын газрын дарга гэх мэтчилэнгийн улс төрийн албан тушаалтнууд дээр бол арай өөр зохицуулалт хэрэгтэй байх. Энэ таны оруулж ирж байгаа энэ хуулийн төслөөр бол одоо тухайн салбарын болон албан тушаалын чиг үүрэгт хамаарсан мэргэжилтэй гэсэн байгаа байхгүй юу. Нэг тийм тодорхой бус болчихсон байна. Тэгэхээр энийгээ нэг тодорхой болгоод явах хэрэгтэй болов уу гэж одоо бодож байна шүү гэдгийг хэлье. Баярлалаа.
Т.Аюурсайхан: Энэ хэлэлцүүлгийнхээ үед анхаараарай Байнгын хороо болон гишүүд. Эрхэм гишүүд танхимдаа цуглана уу. Хуулийг эцэслэн батлах санал хураалтыг явуулна. Улсын Их Хурлын дарга эцэслэн батлах цагийг зарласан байгаа. Улсын Их Хурлын гишүүд танхимдаа цуглаарай. Нэг гишүүн асуулт асуугаад тэгээд эцэслэн батлах санал хураалтыг явуулна. Гучин есөөр. Улсын Их Хурлын гишүүн Жигжидийн Батжаргал асуулт асууя. Гишүүд дуугүй, дуугаа багасгая.
Ж.Батжаргал: Төрийн албаны тухай хуульд өөрчлөлт оруулах хуулийн төсөл дагуулж бас өөрчлөлт оруулах хуулийн төслүүд орж ирлээ л дээ. Тэгэхээр үзэл баримтлалынхаа хувьд бол дэмжмээр байгаа юм энүүнийг. Яг тухайлсан заалтуудынх нь хувьд эргэж хармаар юмнууд байгаад байгаа юм биш байгаа даа гэж бодоод байна. Тэр нийтлэг шаардлага гээд нэг юм биччихээд байна л даа. Бид хэд. Тэр өөрөө угаасаа тэр Төрийн албаны хуулийн дөчийн нэгээр тэр ёс зүйн хэм хэмжээг тусгай хуулиар зохицуулахаар заачихсан юм. Тэгэхээр наад яригдаад байгаа нийтлэг жишиг юу чинь шаардлага чинь өөрөө ёс зүйн л асуудлууд юм байна лээ бараг. Тэгэхээр тэр хуульдаа зохицуулалт хийх бололцоо байхгүй юу гэдэг нэг ийм асуудал байна. 
Хоёр дахь асуудал нь тусгай шаардлагын тухай асуудал байгаад байгаа юм. Тэгэхээр дам дамаа энэ төрийн албанд ажилласан жил, салбарт ажилласан жил гээд ингээд тодорхой босгууд тавьж байна. Тэгээд Монгол Улсын Засгийн газрын гишүүн гэдэг юм уу, дэд сайд гэдэг юм уу, энэ нөхөд төрийн албанд ер нь бараг нэг багийн даргын албан тушаалд тавьж байгаа шаардлага шалгуурын босготой бараг тэнцүү хэмжээний л юм тавигдаж байгаа байхгүй юу. Тэгэхээр ер нь энийг юу гэж ойлгомоор юм бэ гэдэг асуудал байгаад байна л даа. Энэ тусгай шаардлагууд дээр нэг тодорхой хариулт авъя гэж. 
Хоёр дахь хэлмээр байгаа зүйл тэр Нэгжийн хуульд өөрчлөлт оруулах гээд байгаа юм бид дагуулж. Мэдээж одоо үйлчилж байгаа хууль бий. Энэ нэг сарын нэгнээс хорин хоёр оны нэг сарын нэгнээс үйлчлэхээр бас шинэ хууль батлагдчихсан. Тийм учраас би Нэгжийн хуулийн тийм хоёр өөрчлөлтийн юм орж ирж байгаа юм байна гэж харж байна. Хорин хоёр оны нэг сарын нэгнээс мөрдөгдөх гэж байгаа хуульд оруулж байгаа өөрчлөлтийг чинь харахаар зэрэг тэр сонсох ажиллагааны асуудал орж ирээд байгаа юм. Энэ Засаг дарга, Засаг даргын орлогч нарыг томилоход сонсох ажиллагаа хийж байж томилохоор ийм юм орж ирээд байх юм. Энэ дээр нэг тодорхой тайлбар хариулт авъя. Багийн дарга нарыг чинь угаасаа хорин дөрвөн оноос, хорин хоёр онд хууль үйлчилж байгаа ч гэсэн хорин дөрвөн оноос мөрдөхөөр тусгайлан заагаагүй билүү? Тэр дээд боловсролын асуудлыг, тийм юм шиг санаад байх юм би энэ чинь.Тэгэхээр энэ төсөл дотор давхардаж орж ирээд байгаа байхгүй юу. Ийм зүйлүүд дээр юу авъя. Тайлбар авъя.
Т.Аюурсайхан: Хууль санаачлагч Ганзориг гишүүн хариулъя.
Г.Тэмүүлэн: Батжаргал гишүүний асуултад хариулъя. Тэгэхээр сая энэ төрийн албанд тавигдаж байгаа нийтлэг шаардлага тусгай шаардлага гэдэг юм. Эдгээр шаардлага, асуудлууд маань бол яг өнөөгийн мөрдөгдөж байгаа Төрийн албаны тухай хуулиар энэ төрийн захиргаа болоод төрийн тусгай үйлчилгээнийхээ албан хаагч нар дээр бол мөрдөгдөж байгаа заалтууд байгаа, мөрдөгдөж байгаа. Тэгэхээр одоо юу гэдэг юм өнөөдөр яг улс төрийн албан тушаалтнаас бусад бүх албан тушаалтнууд дээр бол саяын тэр хорин хоёрын нэг, хорин хоёрын нэгийн хоёр гэдэг юм уу тэр дээд боловсрол, авлига, гэмт хэргээс одоо зөрчилгүй ангид байх, Монгол хэл, тухайн тэр одоо эрүүл мэндийн асуудлууд гэдэг юм уу эдгээр шаардлагууд бол бусад бүх төрийн албан хаагч нар дээр бол тавигдаж байгаа. 
Гэтэл өнөөдрийг хүртэл бүх энэ улс төрийн албан тушаалтнууд дээр бол энэ хорин хоёрдугаар зүйлд заасан нийтлэг шаардлагууд бол ерөөсөө тавигддаггүй. Нийтлэг шаардлагууд ерөөсөө тавигддаггүй. Тэгэхээр бид нар ерөөсөө ялгаварлан гадуурхахгүй байх зарчмын хүрээнд төрийн алба л юм бол Төрийн албаныхаа хуулиар зургаагийнхаа нэгээр бид нар төрийн албаны ангиллаараа улс төрийн албыг төрийн албанд оруулсан л юм бол адилхан энэ шалгуур, шаардлага бол үйлчлэх ёстой. Нийтлэг шаардлага юм бол бүх одоо улс төрийн албан хаагч нар дээр ялгаагүй нийтлэг энэ шаардлага бол тавигдах ёстой гэдэг үндсэн дээр энийг үйлчлүүлж оруулж ирж байгаа юм. 
Дээрээс нь хоёр дахь нь энэ тусгай шаардлага. Тэгэхээр одоо жишээ нь яг та сая хэлж байна л даа, бас томьёоллоор харж байж магадгүй. Дөрөвхөн шаардлага тавьж байгаа юм шиг гээд. Багийн Засаг даргаас доор шаардлагыг л нь төрийн өндөр албан тушаалтнууд тавих гээд байна уу даа гэж яриад байгаа юм. Тэгэхээр хуучин байсан энэ мөрдөгддөггүй байсан нийтлэг, тусгай нийтлэг шаардлага буюу энэ зургаан заалт дээр нэмэх нь тусгай заалт гээд нийтдээ арван нэгэн заалт бол өнөөдөр цаашид мөрдөгддөг болно гэсэн үг болчхож байгаа юм. Арван нэгэн заалтыг. Үүн дээр юу орж байна вэ гэхээр адаглаад иргэн харьяаллаас нь авхуулаад дээд боловсрол, авлига, гэмт хэрэг, Монгол хэлний мэдлэг шалгуур ч гэдэг юм уу, эрүүл мэндийн асуудал, тэгээд дээрээс нь салбартаа ажилласан, мэргэжлийн, төрийн албаны туршлага, дадлага ингээд ёс зүйн асуудлууд гээд ингээд орж ирж байгаа юм. 
Тэгэхээр бол энэ бол нэг талдаа бүх төрийн албан тушаалтнууд дээр тавигддаг энэ шаардлагыг нийтээр нь үйлчлүүлэх, өнөөдөр улс төрийн албанд үйлчилдэггүй байсан энэ арван нэгэн тусгай шаардлагыг бол шинээр бий болгож үйлчлүүлэх энэ шалгуур шаардлага бол тавигдаж байгаа гэж бол та ойлгож болно. Өөр дутуу юм байсан билүү? Тийм. Сүүлийн гурав дахь асуулт нь энэ бүх шатны Засаг дарга, дарга нарыг томилоход энэ ард нийтийн дунд томилгооны сонсгол, хэлэлцүүлэг хийсэн байх, тухайн иргэдийн оролцоог хангасан байх гэдэг бол шалгуур, шаардлагыг тавиад байгаа юм. Шалгуур шаардлагыг. Тэгэхээр бид нар энэ сонсох ажиллагаа буюу иргэдийн санал энэ авна гэдэг энэ асуудал маань бол магадгүй энэ асуудал маань бол хэлэлцүүлгийг цахимын хүрээнд ч хийж болно. Тухайн саналыг ямар уулзалтын хүрээнд ч хийж болно. Ямар ч бай тухайн тэр томилогдож байгаа хүн, хариуцлагатай албан тушаалд томилогдож байгаа хүн тухайн орон нутгийнхаа иргэдтэй уулзалт хийж, магадгүй хийх гэж байгаа ажил үйлс, мөрийн хөтөлбөрөө танилцуулсан ингээд сонсгол хийсэн, хэлэлцүүлэг хийсний үндсэн дээр бол цаашаа томилогдоод явдаг энэ асуудлыг бол хуульчилж тусгаж өгч байгаа юм. 
Ингэж байж бол цаашдаа бид нар орон нутагт анхан шатанд иргэдийн оролцоог бол томилгоонд хангаж байгаа нэг хэлбэрийг бол одоо энэ хуулийн хүрээнд бүрдүүлж байгаа.
Т.Аюурсайхан: Батжаргал гишүүнд нэг минут өгье. Асуултаа тодруулъя.
Ж.Батжаргал: Үгүй ээ, тэр төрийн албан хаагчдад шалгуур шаардлагууд нэгэн ижил тавигдана гэдэгтэй бол би санал зөрөхгүй байна. Ёс зүйн хэм хэмжээг дөчийн нэгээр тусгай хуулиар зохицуулна гээд хэлчихсэн байхгүй юу. Гэтэл одоо энэ наад нийтлэг шаардлагад явагдаад байгаа үгнүүд чинь дандаа л ёс зүйн хэм хэмжээний асуудал байгаад байгаа байхгүй юу. Тэгэхээр тэр ёс зүйн хэм хэмжээ зохицуулах гээд байгаа хууль дотроо багтаж орвол яасан юм бэ? Наад асуудал чинь гэдэг юм би тавиад байгаа юм. 

Хоёр дахь асуудал. Би бол ерөөсөө тэр хэдэн зүйлээр шаардлага тавьсан бэ гэдэг юм, шалгуур тавьсан бэ гэдэг юм яриагүй ээ. Багийн даргыг та хэд гурван жилээр төрийн албанд гурван жил ажилласан хүн байхаар оруулж ирж байгаа юм байна лээ. Тэгээд Засгийн газрын гишүүнийг дөрвөн жил ажилласан хүн байхаар оруулж ирээд байгаа байхгүй юу. Тэгээд энэ энэ хоёрыг чинь түвшин хийгээд эрхлэх асуудлын хүрээнд ер нь нэлээн том зөрүү бий дээ. Тэгээд энэ болох юм уу, үгүй юм уу л гэдэг талаас нь би асууж…/минут дуусав/

Т.Аюурсайхан: Эрхэм гишүүд танхимдаа цуглаарай, хууль эцэслэн батлах санал хураах гэж байна шүү. Гишүүд цуглаарай. Улсын Их Хурлын гишүүн Борхүүгийн Дэлгэрсайхан асуулт асууя. Алга байна. Улсын Их Хурлын гишүүн Чимэдийн Хүрэлбаатар алга байна. Танхимдаа цуглаарай. Дэлгэрсайхан гишүүн, Хүрэлбаатар гишүүн. Улсын Их Хурлын гишүүн Цагаанхүүгийн Идэрбат асуулт асууна.
Ц.Идэрбат: Та бүхэнд энэ өдрийн мэндийг хүргэе. Өнөөдрийн хэлэлцэгдэж байгаа энэ Төрийн албаны хуулийн нэмэлт, өөрчлөлттэй холбоотой энэ хуулийн төсөл дээр бол одоо бас зарчмын хувьд бол одоо бас дэмжиж байгаа. Энэ бол одоо бас ард иргэдийн бас ярьдаг өгүүлдэг ийм зүйлүүд бас яригдаж байна. Тэгээд хууль санаачлагчийн зүгээс өгч байгаа танилцуулга дээр бол энэ хуулийн үйлчлэл маань өөрөө гурван мянга зургаан зуу гаруй улс төрийн албан тушаалтнуудад хамааралтай гэсэн ийм зүйлийг ярьж байгаа. Энэ гурван мянга зургаан зуу дотор маань ер нь бол одоо дийлэнх буюу жар, далан хувийг нь бол багийн Засаг дарга нар маань эзэлж байгаа. Тэгэхээр энэ багийн Засаг дарга нарын асуудал бол одоо яг ингээд яригдаад эхэлж байна. Коронавирус байна, өндөржүүлсэн бэлэн байдлын хүрээнд бол багийн иргэдийн Нийтийн хурлууд огт хийгдээгүй.

Гэхдээ ард иргэд бол хийхийг хүсэж байгаа. Төрийн албанд ч гэсэн яг анхан шатанд бол энэ багийн Засаг даргын асуудлыг шийдвэрлэх ийм зайлшгүй шаардлага байгаа. Зарим сумнууд ч бас шийдэж байгаа. Тэгэхээр энэ багийн Засаг дарга нар дээр тавигдаж байгаа шаардлагууд бол тэр хорин дөрвөн оноос эхлээд Нэгжийн хуулийн өөрчлөлтөөс дээд боловсролтой гэж орж ирж байгаа. Бусад тэр шаардлагууд нь ингээд жишээ нь гаж зуршилгүй ч гэдэг юм уу ийм зүйлүүд одоо орж ирж байна. Тэгэхээр энэ бол одоо бас энэ хууль маань хэрэв батлагдвал яг батлагдсан цагаасаа эхлээд мөрдөөд явна гэж байгаа. Тэгэхээр одоо ингээд нэг арван хоёр сараас эхлээд багийн иргэдийн Нийтийн Хурлууд хийгдээд эхлэхээр энэ тавигдаж байгаа шаардлагуудыг одоо хэрхэн яаж тодорхойлох юм бэ? 
Энэнээс болоод төрийн анхан шатны, хамгийн анхан шатны нэгж болох баг дээр нэлээдгүй асуудлууд үүсэх байх шүү. Энийг хэн тодорхойлох юм бэ? Гаж зуршилтай гэдгийг юу гэж үзэх юм? Эрүүл мэндийн шалтгаанаар, магадгүй эрүүл мэндийн салбарынхан бол тамхи татдаг хүнийг бол гаж зуршилтай гэж хэлэх байх гэх мэтчилэнгээр ингээд ийм зүйлүүд бас байна гэж ингэж хэлж бас асууя гэж бодож байна. Ер нь бол энэ Төрийн албаны хууль дээр яг одоо анхан шатан дээр бол маш хүндрэлтэй зүйлүүд үүсэж байгаа. Энэ одоо орон тоо сулардаг энэ дээр төрийн албаны шалгалт өгөөд бас тэнцдэггүй. Төрийн албаны шалгалт жилдээ ганц хоёрхон удаа явагддаг. Арай чамай тэнцсэн нэг нь төд удалгүй цалинг нь голоод яг сумын Засаг даргын мэргэжилтэн дээр ажиллаж байгаа хүн бол цалинг нь голоод гардаг. Тэгээд дахиад хоосон орон зай үүсдэг. Нэг хэн нэгэнд нь давхар хариуцуулдаг ингээд нэг хийдэл үүсээд байдаг.

Тэгэхээр миний хувьд бол бас сайн бол одоо мэдээгүй байна. Гэхдээ бол одоо өнөөдөр гишүүдийн ярьж байгаагаар бол нэлээд олон гишүүд, энэ улс төрийн, төрийн албаны энэ шинэчлэлтэй холбоотой хуулийн өөрчлөлтийн төслүүд одоо Баатарбилэг гишүүнээс эхлээд бас өргөн барьсан байгаа юм байна. Тэгэхээр нийтэд нь ер нь Төрийн албаны энэ хуулиа нийтэд нь авч үзвэл одоо яасан юм бол гэсэн ийм одоо асуулттай бас мөн саналтай байна. Баярлалаа.
Т.Аюурсайхан: Хууль санаачлагч Тэмүүлэн гишүүн хариулъя.
Г.Тэмүүлэн: Тэгэхээр энэ Төрийн албаны тухай хуулийн дөчийн нэг дээр энэ асуудлыг уг нь бас зааж өгсөн юм. Энэ хуулийн арвын нэгийн нэг, арвын нэгийн гуравт заасан албан тушаал эрхэлж байгаа төрийн албан хаагчийн ёс зүйн хэм хэмжээг хууль тогтоомжоор тогтооно гэж байгаа юм. Хууль тогтоомжоор. Батжаргал гишүүн бол түрүүн тусгай хуулийн дагуу гэж ярьж байна л даа. Тусгай хууль гэсэн зүйл, заалтууд бол хууль дээр байхгүй. Хууль тогтоомжоор заана гэж байгаа юм. Тэгэхээр энэ хууль дээрээ ч зааж өгч болно. Тусдаа хууль гаргаад ч хийсэн ч болно. Гэхдээ Улсын Их Хурлаас өнөөдөр Төрийн албан хаагчийн ёс зүйн хариуцлагын тухай хуулийг бол боловсруулаад явж байгаа. Тэнд мэдээж хэрэв энэ хууль боловсруулагдаад Улсын Их Хуралд орж ирэх юм бол энд тусгагдсан гэдэг юм уу, энэ төсөл боловсруулагдсан, энэ ёс зүйн хэм хэмжээний асуудлууд бол бүрэн хийгдээд явах ёстой гэж харж байгаа юм. 
Өнөөдөр энэ заалтын дагуу бол Төрийн албаны тухай хуульд заасан энэ улс төрийн албан тушаалтнуудын хэм хэмжээний асуудлыг бол бид нар ямар ч бай нэг байдлаар хуульчлах ёстой гэдэг асуудлыг бол хууль дээр тусгаж өгсөн. Тэгэхээр энэ хууль эрх зүйн шаардлагын хүрээнд бол энэ заалт бол тусаж орж ирж байгаа юм. Өнөөдөр анхан шатанд, тэр дундаа энэ улс төрийн албан тушаалтнуудын дийлэнхийг нь багийн Засаг дарга дарга нар томилж одоо бүрдүүлж байгаа гэж та бас ярьж байх шиг байна. Өнөөдөр яг нийтдээ гурван мянга зургаан зуу гаруй энэ улс төрийн албан тушаалтнуудаас томилогддог нь бол 2726 байгаад байгаа томилогддог нь. Тэгэхээр ерөөсөө дийлэнх нь бол улс төрийн томилгоотой байна гэсэн үг. Улс төрийн томилгоотой. Бусад нь бол сонгогддог албан тушаалтнууд байгаад байгаа юм. 
Энэ хүрээндээ бид нар саяын, ер нь энэ ёс зүйн хэм хэмжээний асуудлыг ч гэсэн тавихаас өөр гарц байхгүй. Бид нар тухайн өдөр одоо юу гэдэг юм, энэ төрийн албанд ажилласан дадлага туршлагаас гадна, мэдлэг боловсролоос гадна цаашдаа Монгол төрийг хүчтэй байлгах үүднээс анхан шатнаасаа авхуулаад, төрийн өндөр албан тушаалтнаа хүртэлх энэ шалгуур, хариуцлагын асуудлыг бол зайлшгүй хуульчилж хийж, эрх зүйн орчныг нь бол бүрдүүлж байж магадгүй Монголын төр цаашдаа хүчтэй байх энэ нөхцөл бол бүрдэнэ гэж бол бас харж байгаа. 
Т.Аюурсайхан: Улсын Их Хурлын гишүүн Гомпилдоогийн Мөнхцэцэг асуулт асууна.
Г.Мөнхцэцэг: Энэ хуулийг зарчмынх нь хувьд бас дэмжиж байгаа юм. Энэ гурван мянга зургаан зуун хүнд зориулагдсан хууль бас биш юм. Энэ гурван мянга зургаан зуун хүнийг бол Монголын ард түмэн юу гэж хардаг вэ гэхээр Монголын төр л гэж харж байгаа. Тэгэхээр төрийг одоо бас ёс суртахуунтай байх, төр өөрөө дархлаатай байх, төр чанартай байхыг ард иргэд биднээс үргэлж шаардаж байгаа. Тийм учраас бол энэ хууль зөвхөн төрд зориулагдсан гурван мянга зургаан хүнд зориулагдсан гэхээсээ илүүгээр төрийн энэ одоо хэм хэмжээ, төрийн ёс суртахууныг бас одоо зааж өгсөн ийм одоо чанартай хууль байх ёстой гэж ингэж харж байгаа учраас бол дэмжиж байгаа юм.

Гишүүд ярьж байна. Тэр хоёр жил гээд хугацааны тухайд ярьж байна орон нутагтаа ажилласан байх ёстой гээд энэ шаардлагуудыг тавьж байна гээд. Цаг хугацааны шаардлага тавьсан байна гээд. Энийг би бас нэг талаасаа зөв гэж бодож байгаа. Яагаад гэвэл хөдөө орон нутгаас сонгогдсон гишүүд энэ одоо бас зовлонг нь илүү ойлгож байгаа учраас энэ хугацааг зааж өгсөн гэж харж байгаа юм. Мэдээж одоо хөдөө орон нутагт боловсон хүчний одоо хүрэлцээ муутай, боловсон хүчний одоо дутмагшил их байдаг. Тийм болохоор одоо яалт ч үгүй Засаг даргын эхнэр бол сургуулийн захирал ч байх юм уу ингээд ямар нэгэн байдлаар одоо тэр боловсон хүчин дээр бол шаардлага тавигддаг учраас ийм одоо хугацаа зааж өгөх нь бол би зөв гэж харж байгаа юм. Харин ч одоо хугацааг бол их бага зааж өгч үү гэж ингэж бодож байгаа.

Гаднаас мэдээж одоо бас чанартай боловсон хүчнүүдийг авчраад ажиллуулах нь бол бас зүйн хэрэг. Гэхдээ энэ орон нутгаа мэддэг хүн, дээр нь орон нутгийнхаа ард иргэдийн ажил амьдралыг мэддэг хүн орон нутгийг удирдана уу гэхээс биш гаднаас хэн ч мэдэхгүй хүн орж ирээд энэ одоо орон нутгийг удирдана гэвэл бас нэг доголдол үүснэ. Тийм болохоор энэ цаг хугацааны хувьд бол бас бас нэг тийм харин ч одоо бага зааж өгсөн үү гэж ингэж бодож байгаа юм. 
Хоёрдугаарт тэр арван нэгэн зүйлийн шаардлага тавьсан байна. Энэ дотор би хамгийн зөв зүйтэй шаардлагыг тавьжээ гэж. Тэр бол яалт ч үгүй Монгол хэлээрээ Монгол хэлний мэдлэгтэй байх, энэ бол ямар ч хуульд байхгүй хамгийн зөв заалт гэж би ингэж дэмжиж байгаа юм. Мэдээж одоо тухайн салбарын удирдлага бол мэдээж таван хэлтэй байна уу, зургаан хэлтэй байна уу, байж болно. Хамгийн гол нь энэ Монгол хэлээрээ эх хэлээрээ зөв бичдэг, эх хэлээрэй ядаж л одоо зөв сэтгэдэг, зөв ярьдаг байх тавигддаг зөв гэж ингэж харж байгаа. Тийм учраас энэ хуульд зарчмын хувьд бол би дэмжиж байгаа юм. 
Харин Засгийн газар энийг юу гэж үзэж байгаа юм бэ гэдэг дээр манай хууль санаачлагчид одоо ямар хариулт хэлэх бол. Засгийн газар энийг оруулж ирээгүй, гишүүд маань өөрсдөө санаачлаад ингээд оруулаад ирсэн. Цаг үе, шаардлага байгаа учраас оруулж ирсэн гэж үзэж байгаа. Тийм болохоор энэ Засгийн газартайгаа ер нь ямар одоо санал асуулга юмнуудыг авсан бэ гэдэг дээр одоо хууль санаачлагчаас асуулт байгаа юм.
Г.Занданшатар: Баттөмөрийн Энхбаяр гишүүн. Баттөмөрийн Энхбаяр гишүүний дараа санал хураалттай. Эцэслэн батлах санал хураалттай. Хариулж яах юм бэ. Ганзоригийн Тэмүүлэн гишүүн хариулъя. 
Г.Тэмүүлэн: Мөнхцэцэг гишүүний асуултад хариулъя. Тэгэхээр бид бүгдийн хувьд энэ хуулийн төслийг бол бас энэ өнгөрсөн энэ оны хоёр мянга хорин нэгэн оны хавар бол Улсын Их Хуралд өргөн барьсан. Хуулийн төслийг боловсруулахдаа Төрийн албаны зөвлөл дээр бас тодорхой хэлэлцүүлэг хийж, тодорхой өөрсдийн боловсруулсан хуулийн төслийг танилцуулж, ингээд энэний үндсэн дээр бол хуулийнхаа төслийг бол эцэслэн боловсруулсан. Мөн одоо Монгол Улсын Засгийн газарт албан бичгээр одоо бас санал авахаар бол хүргүүлээд энэ маань бол Засгийн газрын хариу санал бол хуулийнхаа хугацаанд бол багтаж ирээгүй. Ингээд бид бүхэнд ирсэн нь бол хоёр мянга хорин нэгэн оны таван сарын арван есний өдөр бол ингээд ирсэн байгаад байгаа. Тэгэхээр Засгийн газраас болбол яг энэ хуулийн бүх зүйл заалт, асуудал болгоноор нь бол тодорхой саналыг аваад ингээд явсан. Тэгээд та бүхэнд бас энийг хүргүүлж болно. Хуулийн хугацаа хэтэрсэн байсан учраас хуулийн төсөл бол багтаагүй гэдгийг бол бас хэлэх байна. 
Тэгээд ер нь энэ хууль энэ тусгай шаардлагууд, нийтлэг шаардлагууд ерөнхийдөө хэрэгжиж байж төрийн алба маань бол нийтлэгээрээ жигд, төр маань одоо бас илүү нэг хүчтэй болох, энэ иргэдийн дуу хоолой, оролцоо ч бас нэмэгдэх, цаашдаа Монгол төрийн одоо улс төрийнх нь томилгоонууд нь зөв байх, сонголт нь зөв байх, улс төрийн намууд нь хариуцлагатай байх энэ нөхцөл байдал бол бүрдэнэ гэж бол харж байгаа. Тэгээд зарчмыг нь дэмжиж байгаа та бүхэнд бас баярлалаа гэж хэлэх байна.
Г.Занданшатар: Эрхэм гишүүн Баттөмөрийн Энхбаяр.
Б.Энхбаяр: Улс төрийн албан тушаалтнууд буюу улс төрчдөд тавигддаг ёс зүйн шаардлага, ажилласан жилийн шаардлагуудыг тавьж одоо хариуцлагыг өндөржүүлье гэдэг хуулийн төслийг бид хэлэлцэж байна. Энэ бол ер нь нэлээн аргаа барсан учраас л энэ орж ирж байна гэж ингэж үзэж байгаа. Ёс зүй бол өөрөө ёс суртахууны асуудал нь бол хуулиас ялгаатай нь бичигдээгүй хууль гэж яригддаг. Тэр дотроо их олон хэлбэртэй. Түүний нэг нь улс төрийн ёс зүй гэж байгаа юм. Тэгэхээр улс төрийн ёс зүйн энэ шаардлага бол уг нь бол хуульчлагдаж биш улс төрийн намын улс төрийн соёлын төлөвшлийн асуудал л даа. 
Өөрөөр хэлбэл улс төрийн нам тухайн одоо улс төрч хэнийг сайдаар тавих вэ, хэнийг дэд сайдаар тавих уу гээд энэ асуудлаа бол намынхаа дотоод дүрэм журмаар хариуцлагаа тавьдаг, болж бүтэхгүй нөхдүүдийг тавивал тэр нам ялагддаг, ёс зүйтэй хүмүүсийг өөрсдөө тавихаас өөр аргагүй, туршлагатай хүмүүсийг өөрсдөө тавихаас өөр аргагүй шахдаг асуудал бол улс төрийн дотоод соёл болон улс төрийн ёс зүйгээр шийдэгддэг юм. Тэгэхдээ гишүүд маань бол ийм шаардлагыг бол тавья гэж байгаа юм юм байна. Би тэгэхээр нэг хоёр асуулт байгаа юм. Нэгдүгээрт шууд улс төрийн асуудалд. Энэ хууль гарснаар Засгийн газрын хэн, хэн сайд, хэн, хэн дэд сайд огцрох вэ? Өөрөөр хэлбэл энэ шаардлагыг хангахгүй вэ? Одоо байгаа Засгийн газрын сайд болон дэд сайд нар дотор гаж зуршилтай, зан төлөвийн доголдолтой хэчнээн сайд байгаа вэ? Тухайн салбартаа дөрвөөс доошгүй жил ажилласан хэчнээн сайд байгаа вэ? Дэд сайд байгаа вэ гэдэг асуудал руу орно л доо. 
Тэгэхээр шууд энэ дээр яг хэдэн сайд байгаа, одоо миний сая ингээд л дөнгөж уржигдар жишээлбэл Хууль зүйн дэд сайд шинээр томилогдож байгаа харагдана лээ. Яг салбартаа бол жишээлбэл ажиллаагүй, төрийн албанд ажиллаж байгаагүй л хүн л дээ. Тэгээд энэ хууль батлагдвал энэ сайд маань ирэх долоо хоногт л чөлөөлөгдөх нь л дээ, хэд хоноогүй. Ер нь шаардлага дотор шударга ёсыг эрхэмлэдэг байх, хүний эрхийг дээдэлдэг байх гэдэг шаардлагууд байгаа юм. Тэгэхээр энэ шударга ёс гэдэг маань өөрөө тусдаа бас онолтой. Ер нь шударга ёс гэдэг бол яг юу юм бэ? Барьцгүй, баригддаггүй байхгүй юу. Тэгэхээр шударга ёс гэдгийг бол юу гэж үздэг вэ гэхээр энэ бол нотлогддоггүй, тэгэхдээ үгүйсгэгддэггүй зүйл гэж үздэг. Нотлогдохгүй гэдэг нь бол харагдахгүй баригдахгүй, тэгэхдээ үгүйсгэдэггүй үнэн ийм зүйл. Тэгэхээр одоо энэ сайд нар дотор шударга биш хэчнээн сайд байна вэ? Шударга биш, шударга биш хэчнээн дэд сайд байна вэ? 
Яг энүүгээр нь ярихаар одоо яг хэчнээн сайд огцрох гээд байна вэ гэж байгаа юм. Тэгэхээр энэ шударга ёсны Р.рациональ онол гэж байдаг л даа. Р.Рационал онолыг үндэслэгч  Фридрих Ницше гэж хүн бол юу гэж хэлж байсан бэ гэхээр шударга ёс гэдэг бол өөрийгөө бусдаас илүү дээр гэж бусдыг дарах,  өөрийгөө товойлгох зэвсэг юм гэж үзсэн байдаг юм. Өөрөөр хэлбэл шударга, би бол шударга гэж харагдаж, энэ бол шударга биш гэж одоо харагдаж байгаа ийм зохиомол зүйл гэж үзсэн, жишээлбэл ийм онол байдаг. Тэгэхээр хэн нэгнийгээ шударга, шударга биш гэж ийм барьцгүй ангиллаар энэ сайд, дэд сайд нар чөлөөлөгдөх асуудал яригдаад байна л даа. Ер нь энэ Засгийн газар одоо явчих вий дээ. Энэ хуулийг баталчихсан чинь бүгд шударга биш болоод. Тэгэхээр энэ асуудал дээр нэг хариулт авмаар байна. Яг хэчнээн сайд, дэд сайд нар энэ огцрох вэ гэсэн шууд асуулт байна.
Г.Занданшатар: Ганзоригийн Тэмүүлэн гишүүн. Тэгэхээр энэ хуулийн маань үндсэн гол зорилго бол бид нар энэ улс төрийн албанд бол шинэчлэлийг хийх үндсэн дээр оруулж ирж байгаа. Тэр дундаа улс төрийн албан тушаалтнууд дээр шалгуур шаардлага тавих, цаашдаа магадгүй Монгол төрийн алба энэ тасралтгүйгээр шинэчлэх, энэ төр төгөлдөрших энэ процесс бол зөв болоосой гэдэг үндсэн дээр бол нэг оруулж ирж байгаа юм. Тэр дундаа магадгүй одоо юу гэдэг юм тухайн тэр албан тушаалтнуудыг томилж байгаа, сонгон шалгаруулж байгаа энэ процесс болгон, тогтолцоо болгон эрүүл, зөв, цэвэр тунгалаг бол болох ёстой гэж хараад байгаа юм. 
Тэгэхээр саяын таны хэлсэн яг тэр хувь хүний төлөвшлийн асуудал. Энэ хуульд заасан асуудлууд. Улс төрийн намын төлөвшлийн асуудал. Энэ бол нийгмийн ёс зүйн төлөвшлийн асуудал. Тэгэхээр бид нарын хувьд өнөөгийн нөхцөл байдалд нийцүүлж тодорхой энэ асуудлуудыг хуульд тусгаж хуульчилж өгөхгүй бол болохгүй шаардлага байна гэж бол харж байгаа, болохгүй шаардлага байна. Уг нь бол яг таны хэлсэнчлэн уг нь намынхаа дотоод дүрмийнхээ хүрээнд тухайн тэр томилгоо нь эрүүл байдаг, сонголт нь зөв байдаг, улс төрийн томилгоонууд нь зөв хийгддэг байх энэ дүрэм журмын хүрээнд уг нь зохицуулагдчихаар асуудлууд байгаа. Гэсэн ч өнөөдрийн бид бүхний гучин жилийн түүхэнд явж байсан түүхээр аваад үзэхээр энэ бол бид нар хуульчилж хийж өгөхгүй бол Төрийн албаныхаа хууль тэр дундаа төрийн албаныхан ангиллаар тодорхойлсон улс төрийнхөө албан дээрээ энэ шалгуур шаардлагаа тавьж өгөхгүй бол болохгүй энэ бол цаг үеийн шаардлага байна гэж харж байгаа юм. 
Энэ бол зарчмын асуудал. Энэ бол бодлогын асуудал байгаад байгаа юм. Цаашдаа бид нар энүүгээрээ тогтолцоог бий болгох гэж зорьж байгаа нэг ийм асуудал байна гэж харж байгаа юм. Саяын улс төрийн албан тушаалтнууд дээр тэр дундаа улс төрийн өндөр албан тушаалтнууд, сайд, дэд сайдаар тавигдаж байгаа тусгай шаардлагын асуудал, мэргэжлийн байх гээд. Энэ ажилласан төрийн албанд ажилласан дадлага туршлагатай байх гэдэг энэ шаардлага бол хэн нэг хүнд зориулагдаагүй. Энэ бол Монголын төрд зориулагдаж байгаа. Монголын төрд зориулагдаж байгаа юм. Монголын төр цаашид хүчтэй байх, мэргэжлийн Засгийн газар бүрдэх үүднээс бол бид нар ийм тусгай шаардлагуудыг бол тавих ёстой гэж харж байгаа юм. 
Өнөөдөр томилогдсон Засгийн газар сайд нараас хэн нь мэргэжлийн, хэн нь мэргэжлийн бусыг бол мэргэжлийнх нь салбарынх нь хүмүүс бол мэдэж байгаа. Бид нар энэ салбартаа танигдсан хүнийг, салбартаа хүлээн зөвшөөрөгдсөн хүнийг бол цаашдаа томилдог байж, магадгүй мэргэжлийн Засгийн газар энэ мэргэжлийн хүмүүс нь томилогддог байх нөхцөл байдал бол бүрдэнэ гэж бол харж байгаа юм. Хууль бол гарсан өдрөөсөө бол үйлчилж эхэлнэ. Энэнээс цааших дараа дараагийн томилгоонууд дээр бол эрүүл зөв томилгоо, эрүүл зөв улс төрийн тогтолцоо бол бүрдэх байх гэж бол би бас харж байгаа юм. Хэрэв батлагдсан тохиолдолд. Тэрнээс хууль бол эргэж үйлчлэхгүй. 
Тэгэхээр цаашдаа Монголын төр хүчтэй байх үүднээс зөв эрүүл тогтолцоо бүрдээсэй гэдэг үүднээс бол одоо та бүхэн маань энэ хуулийн зарчмыг дэмжиж байгаа гэдэгт бол би бас итгэлтэй байна. Баярлалаа.
Г.Занданшатар: Одоо санал хураалт явуулна. Дараа нь хууль эцлэн батлах санал хураалт явуулна. Тэгээд энэ гадна, дотнын туршлага энэ тэрийг хэлэлцэх эсэхийнхээ дараа бас сайн судлаад. Баттөмөрийн Энхбаяр гишүүнээ, Үндсэн хууль ингэж эхэлдэг шүү дээ. Монголын ард түмэн бид улсынхаа тусгаар тогтнол, бүрэн эрхт байдлыг бататган бэхжүүлж, хүний эрх, эрх чөлөө, шударга ёсыг шударга ёс, үндэснийхээ эв нэгдлийг эрхэмлэн дээдэлж, төрт ёс, түүх, соёлынхоо уламжлалыг нандигнан өвлөж гэж Монгол Улс, Монголын ард түмэн бид гэж. Улсын Их Хурлын гишүүд ч гэсэн тэгж тангараг өргөдөг гэдгийг бас. Тэгэхээр шударга ёс гэдгийг чинь одоо бас Үндсэн хуульд байгаа зарчмыг хүн төрөлхтөн нийтлэг зарчмыг бас огт үгүйсгэж ч болохгүй. Ингээд санал хураалт явуулна. Эхлээд туршилтын санал хураалт явуулъя. Гишүүд асуулт асууж, хариулт авч, үг хэлж дууслаа. Дараа нь хууль эцэслэн батлах санал хураалттай учраас. 
Одоо Төрийн албаны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Улс төрийн намын тухай хуульд нэмэлт оруулах тухай, Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд нэмэлт, өөрчлөлт оруулах тухай, Монгол Улсын Засгийн газрын тухай хуульд нэмэлт оруулах тухай, Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслийг үзэл баримтлалын хүрээнд хэлэлцэх нь зүйтэй гэсэн саналын томьёоллоор санал хураалт явуулъя. Санал хураалтад тавин гишүүн оролцож гучин дөрвөн гишүүн дэмжиж жаран найман хувийн саналаар Байнгын хорооны саналыг дэмжлээ. 
Төслүүдийг хэлэлцэх нь зүйтэй гэж гишүүдийн олонх үзсэн тул төслүүдийг үзэл баримтлалын хүрээнд хэлэлцэхийг дэмжсэнд тооцон анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлж байна. Нөгөө Сахилга, хариуцлагын хуулиа, Ёс зүйн хуулиа, Засгийн газрын санал аваад өргөн бариад нэгтгээд энийгээ бас нөгөө шалгуур энэ тэрүүдийг тодорхой болгоод хэмжиж болдог, тооцож болдог шалгуурууд тавихгүй бол бас үзэмжийн юм болгож болохгүй гэж гишүүдийн хэлж байгааг бас анхны хэлэлцүүлэгт бэлтгэхдээ анхаараарай. 

Тав.Одоо хууль эцэслэн батлах санал хураалт явуулна. 
Гучин есөн гишүүн эцэслэн батлах ёстой. Үндсэн хуульд орсон нэмэлт, өөрчлөлтийн дагуу хууль эцэслэн батлахад Улсын Их Хурлын нийт гишүүдийн олонх буюу гучин есөөс дээш хүн гишүүнээр эцэслэн баталдаг дэгтэй болсон. Ингээд Гэрээ соёрхон батлах тухай хуулийн төслийг эцэслэн баталъя гэсэн томьёоллоор санал хураалт явуулна. Цөмийн зэвсгийг хориглох тухай гэрээг соёрхон батлах тухай хуулийн төслийг эцэслэн батлах санал хураалтыг арван хоёр цагт явуулахаар зарласан. Одоо цаг болсон байна. Цаг өнгөрсөн байна. Ингээд хуулийг эцэслэн батлах санал хураалт явуулна. Гучин есөн гишүүн дэмжиж санал хураалт авна. Бүгд бүрэн байна уу? 
Гэрээг соёрхон батлах тухай хуулийн төслийг эцэслэн баталъя гэсэн саналын томьёоллоор санал хураалт явуулна. Энэ эхлээд бүртгэлийн санал хураалт явуулна. Эхлээд бүртгэлийн санал хураалт. Гучин есөөс дээш гишүүн батлах учраас. Анужин гишүүнийх, Бат-Амгалан, Саранчимэг, Туваан, Цогтгэрэл Чинбүрэн, Чинзориг, Энх-Амгалан, Чинзориг гишүүн таных эсрэг гараад байна. Адъяасүрэн Анужин, Бат-Амгалан, Сүхбаатарын Батболд, Жамбын Батсуурь, Дашдэмбэрэлийн Бат-Эрдэнэ, Дашдондогийн Ганбат, Доржийн Туваан, Жигжидсүрэнгийн Чинбүрэн, Содномын Чинзориг, эцэс нь Энх-Амгалан гишүүн байсан уу? Таных хэсэг гаргаад байна. Лувсанцэрэнгийн Энх-Амгалан гишүүн. Хуулийн Монгол Улсын Их Хурлын чуулганы хуралдааны дэгийн тухай хуулийн дөчин дөрвийн хоёрт заасны дагуу нийт гишүүдийн олонхоор хуулийг, энийг эсэргүүцэж байгаа гишүүн байна шүү дээ цөмийн зэвсгийг дэмжиж байгаа гишүүд л одоо цөмийн зэвсгийг хориглох тухай хуулийг.

Ингээд Гэрээ соёрхон батлах тухай, Цөмийн зэвсгийг хориглох тухай гэрээг соёрхон батлах тухай хуулийн төслийг эцэслэн баталъя гэсэн саналын томьёоллоор санал хураалт явуулъя. Санал хураалтад тавин гишүүн оролцож дөчин нэгэн гишүүн дэмжиж хуулийг эцэслэн баталлаа. Хуулийн эцсийн найруулгыг уншиж сонсгоё, эцэслэн батлагдсан учраас.

Монгол Улсын хууль Гэрээ ойрхон батлах тухай.

Нэгдүгээр зүйл.Цөмийн зэвсгийг хориглох тухай, Монгол Улсын Засгийн газар Цөмийн зэвсгийг хориглох тухай гэрээг Монгол Улсын Засгийн газрын өргөн мэдүүлснээр соёрхон баталсугай. Хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо. 

Аюулгүй байдал, гадаад бодлогын байнгын хороо Гамшгаас хамгаалах тухай хуульд нэмэлт, өөрчлөлт оруулах тухай хуулийн төслийг эцэслэн батлуулахаар батлуулах төслийн хувилбарыг бэлтгэж, гишүүдэд тарааж эцэслэн батлуулахад бэлэн болсон учраас эцэслэн батлах санал хураалт явуулъя. 
Гамшгаас хамгаалах тухай хуульд нэмэлт, өөрчлөлт оруулах тухай хуулийн төслийг эцэслэн баталъя гэсэн саналын томьёоллоор санал хураалт байна. Мөнхцэцэг гишүүн ээ, гучин есөөс дээш эцэслэн батална шүү. Санал хураалтад тавин гишүүн оролцож, дөчин нэгэн гишүүн дэмжиж, наян хоёр хувийн буюу нийт гишүүдийн олонхын саналаар Гамшгаас хамгаалах тухай хуульд нэмэлт, өөрчлөлт оруулах тухай хууль эцэслэн батлагдлаа. Дараагийн асуудалд орно. 
Зургаа.Төрийн албаны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслийг хэлэлцэх эсэхийг асуудлыг хэлэлцэнэ. 
Ёндонпэрэнлэйн Баатарбилэг нарын гишүүд өргөн мэдүүлсэн хууль байна. Хууль санаачлагчийн илтгэлийг Улсын Их Хурлын гишүүн Ёндонпэрэнлэйн Баатарбилэг танилцуулна. Индэрт урьж байна.
Ё.Баатарбилэг: Улсын Их Хурлын дарга, эрхэм гишүүд ээ, 
Улсын Их Хурлын гишүүн миний бие Төрийн албаны тухай хуульд нэмэлт, өөрчлөлт оруулах тухай хуулийн төслийг хоёр мянга хорин нэгэн оны долоон сарын тавны өдөр Улсын Их Хуралд өргөн мэдүүлсэн. Уг хуулийн төслийг боловсруулах дараах хэрэгцээ, шаардлага үүссэн болно. 
Үүнд Монгол Улсын Их хурлаас Төрийн албаны тухай хуулийн шинэчилсэн найруулгын төслийг хоёр мянга арван долоон оны арван хоёр сарын долооны өдөр баталж, арван есөн оны нэг сарын нэгний өдрөөс эхлэн даган мөрдөхөөр тогтсон билээ. Төрийн албаны тухай хуулийн шинэчилсэн найруулга батлагдаад даруй гурван жил есөн сар, хүчин төгөлдөр мөрдөгдөж эхлээд хоёр жил есөн сарын хугацаа өнгөрсөн боловч төрийн албаны шинэтгэлийн дараагийн үе шатыг эхлүүлэх, төрийн албыг иргэдийн эрх ашигт илүү нийцсэн, мэргэшсэн, тогтвортой, хариуцлага, ёс зүйтэй, үр ашигтай тогтолцоонд шиг шилжүүлэх чухал ач холбогдолтой хуулийн зарим зохицуулалтын биелэлт хангалтгүй байна. 
Төрийн байгууллагын үйл ажиллагаа цалгардах, эзэнгүйдэх, Төрийн албаны хууль зөрчигдөх нөхцөл үүсэж байна. Энэ нь төрийн захиргааны албан тушаалд томилогдох иргэнд төрийн алба болон төрийн захиргааны албанд ажилласан байх хугацаа тогтоох, төрийн захиргааны албанд шинэ менежмент, мэдлэг, хандлага нэвтрэх, хөгжихийг хязгаарлаж, төрийн үйлчилгээний албан тушаалд ажиллаж байгаа болон төрийн тухайн салбарт мэргэжлээрээ ажиллаж байгаа ажил мэргэжлийн өндөр дадлага, мэргэжил, туршлагатай иргэн төрийн захиргааны албанд ажиллах боломжгүйд хүргэсэнтэй шууд холбоотой юм. 
Түүнчлэн төрийн жинхэнэ албаны ерөнхий шалгалтыг жилд нэг удаа зохион байгуулж байгаа нь төрийн жинхэнэ албан хаагчийн нөөцийг бүрдүүлж, төрийн албаны сул орон тоо гарсан даруйд нөхөх, төрийн байгууллагын хэвийн, тасралтгүй үйл ажиллагааг хангах шаардлагыг хангахгүй байна. Иймд төрийн албаны хөгжил, шинэтгэлийг бодитойгоор шуурхай хэрэгжүүлэх эрх зүйн орчныг бүрдүүлэх шаардлага, өндөр боловсрол, мэдлэг чадвартай, ажлын туршлагатай ёс зүй, сахилга хариуцлагын хэм хэмжээг чанд баримтлах иргэдийг төрийн жинхэнэ албанд ажиллуулах боломжийг бүрдүүлэх, Төрийн албаны зөвлөлийн хуулиар хүлээсэн чиг үүргээ хараат бусаар гүйцэтгэх нөхцөлийг хангах зэргийг харгалзан Төрийн албаны тухай хуульд нэмэлт, өөрчлөлт оруулах тухай хуулийн төслийг боловсрууллаа. 
Төрийн улс төрийн, төрийн тусгай, төрийн үйлчилгээний албан тушаалд ажилласан болон тухайн салбарт мэргэжлээрээ ажилласан хугацааг төрийн албанд болон төрийн захиргааны албан тушаалд ажилласан хугацаанд тодорхой хувиар дүйцүүлэн тооцох, ийнхүү дүйцүүлэн тооцох журмыг Засгийн газар батлах, улмаар төрийн жинхэнэ албан тушаал, төрийн жинхэнэ албан тушаалын төрийн захиргааны жинхэнэ албан тушаалын сул орон тоог төрийн улс төрийн, төрийн тусгай, төрийн үйлчилгээний албан тушаалд ажиллаж байгаа болон мэргэжлээрээ ажиллаж байгаа иргэнээс нөхөх зохицуулалтыг тусгасан. Мөн төрийн албаны хүний нөөцийн удирдлагын чиг үүргүүд Засгийн газарт байх талаар Монгол Улсын Засгийн газрын тухай хуульд заасан зохицуулалтад нийцүүлэн төрийн жинхэнэ албаны ерөнхий шалгалтыг улиралд нэгээс доошгүй удаа зохион байгуулж байхаар тусгалаа. 
Төрийн албаны тухай хуульд нэмэлт, өөрчлөлт оруулах тухай хуулийн төсөлтэй холбогдуулан Авлигатай тэмцэх газраас хувийн ашиг сонирхол үүсэх эсэхээс бусад асуудлаар дүгнэлт, мэдэгдэл гаргахыг хориглох зохицуулалт бүхий Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд нэмэлт оруулах тухай хуулийн төслийг хамтран боловсруулсан болно. 
Энэхүү төсөлд Хууль тогтоомжийн тухай хуульд заасны дагуу Засгийн газраас санал авч олон нийтээр хэлэлцүүлсэн бөгөөд төслийн хэрэгцээ шаардлагыг тандан судалж, төслийн үр нөлөө, зардлыг тооцсон болно. Хуулийн төслийг хэлэлцүүлэгт бэлтгэх явцад Засгийн газраас болон зарим төрийн бус байгууллагаас иргэдээс ирүүлсэн саналуудыг тусгаж, анх боловсруулахад тусгаж байсан зарим заалтуудыг хассан болно. Иймд Төрийн албаны тухай хуульд нэмэлт, өөрчлөлт оруулах тухай хуулийн төслийг хэлэлцэн шийдвэрлэж өгөхийг та бүхнээс хүсье. Баярлалаа.
Т.Аюурсайхан: Төслийн талаарх Төрийн байгуулалтын байнгын хорооны санал, дүгнэлтийг Улсын Их Хурлын гишүүн Цэндийн Мөнх-Оргил танилцуулна. 
Ц.Мөнх-Оргил: Улсын Их Хурлын дарга, эрхэм гишүүд ээ, 
Улсын Их Хурлын гишүүн Баатарбилэг хоёр мянга хорин нэгэн оны долоодугаар сарын тавны өдөр Улсын Их Хуралд өргөн мэдүүлсэн Төрийн албаны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслийн хэлэлцэх эсэх асуудлыг Төрийн байгуулалтын байнгын хороо хорин нэгэн оны аравдугаар сарын хорины өдөр хуралдаанаараа хэлэлцлээ. 
Хууль санаачлагч төрийн жинхэнэ албан тушаалын сул орон тоог төрийн албан хаагчдаас гадна тухайн салбартаа мэргэжлээрээ ажиллаж байгаа иргэнээс сонгон шалгаруулж нөхөх, Төрийн албаны төв байгууллагын зарим чиг үүргийг Монгол Улсын Засгийн газарт шилжүүлэх, төрийн жинхэнэ албаны ерөнхий шалгалтыг улирал тутам зохион байгуулж байхаар хуулийн төслийг боловсруулсан байна. Байнгын хорооны хуралдаанаар хуулийн төслийг хэлэлцэх үед Улсын Их Хурлын гишүүн Энхболд төрийн албаны шалгалтыг улирал тутам авч байхаар төсөлд тусгасныг дэмжиж, төрийн албаны мерит зарчмыг алдагдуулахгүй байх нь зүйтэй талаар, Улсын Их Хурлын гишүүн Мөнхбат хуулийн төслийн хэлэлцэх эсэх хэлэлцүүлгийг дэмжиж байгаа бөгөөд Улсын Их Хурлын гишүүдээс өргөн мэдүүлсэн бусад Төрийн албаны тухай хуульд өөрчлөлт оруулах хуулийн төслүүдтэй нэгтгэн нэг ажлын хэсэг гарган хэлэлцэх нь зүйтэй талаар саналаа илэрхийлсэн болно. 
Төрийн албаны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслийг Байнгын хорооны хуралдаанд оролцсон гишүүдийн дийлэнх нь буюу наян нэг аравны найман хувь нь үзэл баримтлалын хүрээнд хэлэлцэхийг дэмжсэн болно. 
Улсын Их Хурлын эрхэм гишүүд ээ, 
Төрийн албаны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Нийтийн албанд нийтийн болон ашиг сонирхлын хувийн ашиг сонирхлыг зохицуулах, ашиг сонирхлын улмаас урьдчилан сэргийлэх тухай хуульд нэмэлт оруулах тухай хуулийн төслийг хэлэлцэх эсэх талаарх Төрийн байгуулалтын байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсэн хүсье. Анхаарал тавьсанд баярлалаа.
Т.Аюурсайхан: Хууль санаачлагчийн илтгэл болон Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүд байвал нэрээ өгье. Нэрсийг тасаллаа. Энхтүвшин гишүүнээр нэр таслагдаж байна. Ганибалын Амартүвшин гишүүн асуулт асууя.
Г.Амартүвшин: Баярлалаа. Би Баатарбилэг гишүүнээс энэ хуулийн төслийн талаар нэг юм асуух гэсэн юм. Энэ хуулийн төсөл дээр нэгдүгээр зүйл дээр хорин гурвын гурав, арван нэгийн нэгийн улс төрийн албан тушаалд заасан албан тушаалд ажилласан, тухайн салбартаа мэргэжлээрээ ажилласан хугацааг энэ хуулийн хорин гурвын хоёрт заасан төрийн албанд болон төрийн захиргааны албан тушаалын ангилалд хамаарах албан тушаалд ажилласан хугацаанд тодорхой хувиар дүйцүүлж тооцно гэсэн байна. Тэгэхээр энэ чинь нөгөө нэг төрийн албыг улс төрөөс хамааралгүй болгох, одоо нэг ёсондоо хамгаалах, янз бүрийн шахааны томилгоо хийхгүй байх тийм үзэл баримтлалыг чинь зөрчөөд байгаа юм биш үү? Би л бол буруу ойлгоогүй бол. 
Тэгэхээр энэ бол миний хувьд бол аягүй чухал одоо гол энэ хуулийн төслийн үзэл баримтлал гэж бодож байгаа. Тэгэхээр энэ цаашдаа бид нар юу гэдэг юм, нэг Их Хурлын гишүүний туслах ч юм уу, зөвлөх ч юм уу, сонгуульд нь ажилласан хүмүүсээ энд тэндгүй ингээд томилоод байдаг тийм юм газар авах юм биш үү гэсэн болгоомжлол байна. 
Тэмүүлэн гишүүний өргөн барьсан хуулийн төсөл дээр би бас хэлсэн байгаа. Ер нь бол цаашдаа байнгын хороо дээр танай, таны одоо өргөн барьсан хуулийг Тэмүүлэн гишүүн бусад гишүүдийн өргөн барьсан хуультай, хамтатгаад хэлэлцүүлэх нь дээр биш үү гэсэн санал байсан юм. Баярлалаа.
Т.Аюурсайхан: Хууль санаачлагч Ёндонпэрэнлэйн Баатарбилэг гишүүн хариулна.
Ё.Баатарбилэг: Амартүвшин гишүүний асуултад хариулъя. Тэгэхээр энэ өнөөдөр төрийн жинхэнэ албанд болон төрийн захиргааны албан тушаалуудад бол улсын хэмжээнд Төрийн албаны зөвлөлөөс өгсөн мэдээлэл ирүүлсэн мэдээллээр бол маш олон орон тоон дээр одоо боловсон хүчний дутагдалтай, түр томилгоотой, орлон гүйцэтгэгч нар тавьсан. Зарим ажил мэргэжлийн, энэ чинь төрийн захиргааны албан тушаал чинь сумын Тамгын газрын мэргэжилтнээс эхлээд явна шүү дээ, тийм ээ. Тэгэхээр энэ дээр бол заавал ч үгүй нөгөө ажилласан жилийн шаардлага тавьдаг, төрийн захиргааны ажилласан жил нь шаардлага нь хангагддаггүй ийм албан тушаалууд дээр одоо хавсран гүйцэтгэдэг нэлээд тийм асуудлууд байна. Улсын хэмжээнд.
Нөгөө талаараа энэ салбартаа маш олон жил ажилласан, хорь, гучин жил ажилласан, одоо ялангуяа манай эрүүл мэндийн салбарт, боловсролын салбарт, энэ эдийн засгийн бусад салбаруудад ч гэсэн энэ маш олон жил ажилласан энэ хүмүүсээ төрийн захиргааны жинхэнэ албанд яам, тамгын газруудад энэ аймаг, нийслэл, дүүргийн Тамгын газруудад ажилд орох бүх боломжийг нь энэ өнөөдрийн хэрэгжиж байгаа хуулиар хаачихсан байгаа. Яагаад гэвэл тэр улсууд төрийн захиргааны албан тушаалд төрийн жинхэнэ албанд ажиллаж байгаагүй гэдэг томьёолол төрийн үйлчилгээ байна шүү дээ. Наадах чинь төрийн жинхэнэ алба биш байна гэдгээр ингээд хаачихсан энэ хуулийн зохицуулалт байгаад байгаа байхгүй юу. 
Тэгэхээр өнөөдөр бид нарын яриад байгаа энэ төрийн шинээр мөрдөгдөж эхэлж байгаа Төрийн албаны хуулийн одоо шатлан дэвших мерит зарчим гэж яриад байгаа шүү дээ. Энэ чадахуйц суурилсан энэ мэргэжил боловсролоороо яг одоо туршлагажсан, тухайн салбартаа мэргэшчихсэн энэ хүмүүсийг төрийн албанд нь оруулах, төрийн албанд энэ хүмүүсийнхээ мэдлэг боловсролыг ашиглах, энэ зайлшгүй шаардлага байгаа үүднээс энэ зохицуулалтыг зайлшгүй тусгахаас өөр аргагүй байна гэдэг энэ үндэслэл орж ирж байгаа. Таны болгоомжилж байгаа тэр болгоомжлолтой бол нэг их тийм хамаарал багатай. Төрийн улс төрийн гэдэг нь бол одоо улс төрийн өндөр албан тушаалд хүрч байгаа хүмүүс байна шүү дээ. Жишээлэхэд, одоо элчин сайдаар ажиллаж байсан энэ хүмүүсийг одоо тэр жишээлэхэд. Одоо ингээд сайд, Их Хурлын гишүүнээр ажилласан хүмүүс төрийн захиргааны албанд одоо ажиллаж болохооргүй л байгаа юм л даа угаасаа . Яах вэ, тэр нь бол цөөхөн.

Ер нь бол нийтдээ бол ялангуяа нийгмийн салбаруудад боловсон хүчнийг бол бас маш сайн боловсон хүчнийг, салбартаа ажиллаж байсан боловсон хүчнийг энэ төрийн захиргааны байгууллагуудад ажиллуулах энэ нөхцөл боломжийг одоо нээж өгөх шаардлагатай байгаа юм.
Т.Аюурсайхан: Улсын Их Хурлын гишүүн Дуламдоржийн Тогтохсүрэн асуулт асууна.
Д.Тогтохсүрэн: Хоёр мянга арван долоон онд Улсын Их Хурал Төрийн албаны тухай хуулийн шинэчилсэн найруулгын төслийг хэлэлцэж батлаад, арван есөн оноос эхлэн хэрэгжиж байгаа. Энэ хууль бол төрийн албыг тогтвортой болгох, хариуцлагатай болгох, чадавхтай болоход чиглэгдсэн ийм хууль. Дэлхий нийтийн хэмжээнд ч гэсэн байдаг. Мерит буюу карьерын зарчим хоёрыг хослуулсан ийм хууль байгаа. Харамсалтай нь бид нар өнгөрсөн жилээс энэ Ковидын хууль гэж гаргаад, энэ Ковидын хуулиар төрийн албыг, зарим газруудад арай л дампууруулаад байгаа юм. Ковидын хууль гэдгээр сонгон шалгаруулалт хийхгүй, үүрэг гүйцэтгэж томилдог, мэргэжлийн биш хүн томилдог, нөгөө Төрийн албаны хуулийн мерит зарчим алдагдсан ийм юм бол гараад байгаа юм. 
Тэгээд одоо энэ удахгүй энэ арван хоёр сард энэ хуулийн үйлчлэл дуусна. Тэгэхлээр бол би жаахан цэгцэндээ орох болов уу гэж ингэж бодож байгаа юм. Баатарбилэг нарын өргөн барьсан хуультай холбогдуулаад би нэг хэдэн зүйлийг тодруулж ярья гэж ингэж бодож байгаа юм. Зарим нь асуулт, зарим нь санал. Баатарбилэг гишүүний барьсан гурван зүйл бүхий хуулийг хараад байхаар энэ хоёр мянга арван долоон онд батлагдсан Төрийн албаны хуулийн эрс эсрэг хууль болоод байгаа юм. Бид чинь төрийн албыг тогтвортой байлгах, хариуцлагатай байлгахад чиглэгдсэн буюу чадавхтай байхад чиглэгдсэн мерит зарчим гэдэг нэг юмыг авсан ийм хууль байгаа юм. 
Баатарбилэг гишүүний хуулийг гарахаар гурван зүйл харагдаж байгаа юм. Нэгдүгээр дүйцүүлэх юмыг оруулж ирж байгаа юм. Дүйцүүлэх юм оруулж ирж, дүйцүүлэх юмыг оруулж ирснээрээ төрийн албыг тогтворгүй болгох гээд байгаа юм. Дүйцүүлэх юмыг орж ирснээрээ төрийн албанд байгаа шатлан дэвших тогтолцоог байхгүй болгох гэж байгаа юм. Гадна байгаа хэн нэгэн иргэнийг авчраад л шууд төр албанд дүйцүүлээд тавьдаг болох гэж байгаа юм. Хорин гурвын гурав гэдэг заалт нь бол ийм заалт оруулж ирсэн байгаа юм. 
Гуравдугаарт нь бид нар төрийн албыг хараат бус болгоход чиглэгдсэн юм. Энэ хуулиар хараад болоход чиглэгдсэн ийм одоо хууль ороод ирчихсэн юм. Би бүр заалтаар нь хэлье гэж бодоод байгаа. Хорин гурвын гурав гэдэг заалтыг шинээр оруулж ирсэн. Энэ бол дүйцүүлэх заалт байгаа юм. Төрийн жинхэнэ алба хаахад шатлан дэвших тогтолцоогоороо явж байхад нь хажуугаас нь нэг нөхөр дүйцээд ороод ирчих гээд байгаа юм. Гадаа зүгээр компанид ажиллаж байсан нөхөр юм уу, би мэргэжлээрээ ажиллаж байсан учраас дүйцнэ гээд ороод ирчхэж байгаа юм. Тийм. Ингэхээрээ бол энэ төрийн албыг нөгөө шатлан дэвших тогтолцоог байхгүй болгочхож байгаа юм. 
Хоёрдугаарт нь бид нар энэ арван долоодугаар зүйлийн нэг, арван наймдугаар зүйлийн долоо, хорин нэгдүгээр зүйлийн таваар төрийн албыг хараат бус болгох үүднээс Засгийн газраар журмыг нь баталдаггүй Их Хурал баталдаг болгосон юм. Энэ журмуудыг буюу одоо төрийн албан хаагчдын удирдах болон гүйцэтгэх албан тушаалтны ангилал, зэрэглэлийг Засгийн газар батлаад байвал Засгийн газар тогтворгүй байлгах гээд байгаа байхгүй юу төрийн албаа. Томилдог, чөлөөлдөг, өөрчилдөг субъект чинь Засгийн газар байхгүй юу. 
Гэтэл тэндээс нь хараад болгож Их Хуралд шийдвэрлэдэг болгосон гурван том журам байгаа юм. Тэр арван долоогийн нэг, арван наймын долоо, хорин нэгийн тав гэж. Энэ журмуудыг бүгдийг нь Засгийн газар баталж байхаар оруулаад ирчхэж байгаа юм. Энэ нь яах гэж байгаа юм бэ гэхээр бид нар төрийн албыг удирдах албан тушаалтнуудыг Засгийн газраас хараат бус болгох гэж ийм заалт оруулсан байхгүй юу. Энийг байхгүй болгож байгаа юм. Тэгэхээр би төрийн албыг хараат бус болгох заалтыг өөрчилж байгаа юм. Нөгөө талаас нь хорин гурвын гурав гэдэг нь уутыг бий болгочхож байгаа юм. Дүйцүүлдэг уут. Тэр уутнаас хүн авч болно гэдэг ийм. Одоо бол бид нар сул оронтой гарсан тохиолдолд төрийн албан хаагчдын дотроосоо авна, эсвэл нөөцөөс авна. Өөр юмнаас авахгүй. 

Нэг л одоо би заалтыг дэмжиж болмоор заалт байгаа юм. Тэр төрийн албаны шалгалтыг жилд нэг байгааг өөрчилье гэдэг заалт бол болж байгаа юм. Яах вэ, жилд нэг хоёр болгож болно энийг. Хоёроос илүү бас хэрэггүй. Тийм. Улирал бүр гэдэг бол тийм оновчтой зүйл биш байх гэж бодож байгаа. Бусад нь бол ний нуугүй хэлэхэд арван долоон онд батлагдсан хуулийн концепцоос эсрэг, бүр одоо тогтворгүй болгоход чиглэгдсэн ийм л хуулийн төсөл байгаад байгаа юм. Тийм учраас би Баатарбилэг гишүүнийг тэр дүйцүүлэх гэдгийг хараат бус болгож байгаа хоёрынх нь талаар…/минут дуусав/

Т.Аюурсайхан: Баатарбилэг гишүүн хариулъя.
Ё.Баатарбилэг: Тогтохсүрэн гишүүний асуултад хариулъя. За яах вэ, зүгээр хоёр талтай юмыг нэг юм, энэ нэг, нэг талын нэг талыг нь бариад л яриад байна л даа. Нэгдүгээрт хууль өөрөө гурван асуудлыг хөндөж байгаа. Тогтохсүрэн гишүүн бол нэг заалтыг нь барьж аваад энэ өргөн барьсан хуулийн төслийг бол дэмжих боломжгүй гэж яриад байна л даа. Цаана нь хоёр заалт байгаа. Нэг нь тэр шалгалтын давтамжийг ойртуулъя, маш их хүнд сурталтай болгож байгаа шүү дээ. Жилд нэг удаа авч байгаа. Их дээд сургууль хүртэл жилд хоёр төгсөлт хийдэг юм шүү дээ. Тэгээд одоо овооруулдаг. Төрийн албаны зөвлөл жилд нэг удаа авна гээд одоо ковид гээд одоо сүүлдээ замхарлаа шүү дээ энэ шалгалт. Энэ шалгалт бол бүр Байнгын байсан ч болох юм байгаа юм шүү дээ. 
Тэр тухай тухайн үед нь энэ нөөцөөсөө бүрдүүлээд бүрдүүлээд явдаг. Энэ боломжийг нь бүрдүүлэх ёстой. Тэгж байж наад төрийн албаны хэвийн, тасралтгүй хэвийн үйл ажиллагаа хангагдана. Тогтохсүрэн гишүүн ээ, та асуусан. Би хариулж байна. 
Хоёрдугаарт наад шатлан дэвших гэдгийгээ та юу гэж ойлгоод байгаа юм. Салбартаа ажиллаж үзээгүй нэг төрийн захиргааны байгууллагад орчхоод насаараа тэр ширээний ард суусаар байгаад дарга цэрэг болоод явахыг чинь шатлан дэвших гэж ойлгуулаад байгаа байхгүй юу. Тэгэхэд тэр яг хөдөө хээр нь, суманд нь, багшаас нь эмчээс нь эхлээд ажилласан тэр улсууд яахаараа тэр төрийн захиргааны албанд ажиллаж болдоггүй юм. Тэр улсууд чинь яг практик дээр өөрсдийгөө чадахуйгаа сайжруулаад, чадамжаа дээшлүүлээд, тэгээд онол практик нь хослоод ингээд явах ёстой байдаг юм байгаа биз дээ. Тэгээд энэ нь нэг талтай юмыг нэг тал руу нь хэтэрхий гуйвуулж, бүр эсрэг болж эсрэг хууль оруулж ирж байгаа юм шиг ингэж гуйвуулсан юмыг энэ ярьж байгаад бол би бол бухимдаж байна. 
Журмуудыг Засгийн газар батална, яаж дүйцүүлэх юм. Мэдээж бүрнээр нь бүгдээрэнгээр нь одоо төрийн албаны хүмүүсийг халж, солих гэж байгаа асуудал биш шүү дээ. Шаардлагатай тэр газруудад нь, тэр салбартаа ажилласан чадвартай, олон жил салбартаа ажилласан хүмүүс нь ажиллаж байх энэ боломжийг л бүрдүүлж өгөх гэж тэгж байгаа юм. Бас нэг заалт байгааг та орхилоо. Авлигатай тэмцэх газар яахаараа ашиг сонирхлын зөрчлөөс өөр юмнууд дээр дүгнэлт гаргадаг юм. Одоо тэр ажилласан жил мэргэжил одоо тийм, тийм ашиг сонирхол бол илэрсэнгүй. Тэгэхдээ ийм юм ажилласан жил нь тийм байна, тэгэхдээ энэ мэргэжил нь ийм байна гэдэг юмыг чинь Төрийн албаны зөвлөл гаргах ёстой байхгүй юу. Энийг хориглосон заалт орж ирж байгаа энэ хуульд. Тэгэхээр энэ нөгөө гурван зохицуулалт. Энэ бол яг энэ гүйцэтгэх албан тушаал дээр энэ яг хүмүүсийн томилгоо хариуцаад сууж байсан яг энэ жаргал зовлон дээр ийм хүндрэлүүд гарч байдаг байсан болохоор энэ Засгийн газрын гишүүнээр ажиллаж байхад ийм хүндрэлүүд гарч байсан болохоор энийг засаж сайжруулахгүй бол болохгүй юм байна гэдэг үүднээс энийг оруулж ирсэн юм. 
Маш олон жил салбартаа ажилласан улсуудыг энэ төрийн жинхэнэ албанд ажиллуулах боломж үүдийг л нээх гэсэн юм гол нь. Энэ хүмүүс хаалттай байгаад байгааг, одоо тэгвэл та юу гэж ойлгох вэ гэдэг дээр бас та ярих ёстой байхгүй юу.
Т.Аюурсайхан: Тогтохсүрэн гишүүн тодруулъя.
Д.Тогтохсүрэн: Баатарбилэг гишүүн ээ, та яг өөрөө хуулиа л тайлбарла. Дүйцүүлэх гэдгээ яг яаж дүйцүүлэх гэж байгаа юм бэ? Би тэрийг л асуусан юм.  Хоёрдугаарт нь арван долоогийн нэг, арван наймын долоо, хорин нэгийн тав буюу Их Хурал баталж байгаа энийг яагаад Засгийн газар руу өгч байгаа юм бэ гэдгийг би асуусан юм. Хоёрдугаарт одоо бол ерөнхий шалгалт бол жилд нэг байгаа ерөнхий шалгалт байхгүй юу. Тусгай шалгалт өдөр бүр байгаа. Тусгай шалгалт гэдэг чинь тухайн албан тушаалын шаардлагыг тавьсан шалгалт байхгүй юу. Тэр өдөр бүр байгаа хуулиараа. Иргэн хүн өөр салбарт ажиллаж байгаа хүн төрийн албанд орж ирэх нь нээлттэй байгаа. Жилд яах вэ хоёр болгож болно. Тэр шалгалтаа өгөөд, дараа нь тусгай шалгалт эхэлж, ерөнхий шалгалт өгөөд л, дараа нь тусгай шалгалтаа өгөөд л, ингээд л явна. Тэр бол явдгаараа бол байгаа. Манай хүмүүс ингэдэг юм Их Хурлын гишүүд. Их Хурлын гишүүн болохоор бол Төрийн албаны хуулийг сайн ярина. Засгийн газрын гишүүн болохоороо Төрийн албаны хууль хэрэггүй болчихдог байхгүй юу. Хамгийн муу хууль болчихдог байхгүй юу.
Т.Аюурсайхан: Баатарбилэг гишүүн. 

Ё.Баатарбилэг: Энэ одоо мөрдөгдөж байгаа Төрийн албаны хуульд маш олон зүйл заалт одоо зүйл заалтаар энэ хүснэгтээр байна. Маш олон асуудлууд дээр Төрийн албаны зөвлөл энэ журмыг батална, Төрийн албаны зөвлөлөөс санал авч батална. Төрийн албаны зөвлөл зөвлөлтэй хамтарч батална гэсэн маш олон заалтууд байна. Энд надад байна л даа. Энийг одоо бүгдийг нь унших хугацаа алга. Нэмэлт тодруулгын минууд учраас. Энэ дотроос тодорхой яг Засгийн газар хуулиараа энэ Монгол Улсын энэ гүйцэтгэх засаглал энэ хүний нөөцийг бүрдүүлэх энэ эрх, үүргийнхээ хүрээнд тодорхой заалтуудыг Засгийн газар руу шилжүүлж, Засгийн газар энэ хүний нөөцөө бүрдүүлэх энэ журмуудаа боловсруулж, батлуулахаар л оруулж ирж байгаа. Энэ дээр бол нэг их тийм Төрийн албаны зөвлөлийн хамаг эрхийг нь Засаг руу аваад байгаа юм байхгүй. Нөгөө талаараа энэ гүйцэтгэх засаглалд чинь би өөрөө ажиллаж байсан болохоор тэнд хүндрэл гардаг юмнуудыг нь би харин засах гэж энэ юмыг оруулж ирж байгаа байхгүй юу. Өөр байр суурь илэрхийлж байгаа юм бол байхгүй шүү дээ.
Т.Аюурсайхан: Улсын Их Хурлын гишүүн Баттөмөрийн Энхбаяр асуулт асууна. 
Б.Энхбаяр: Би яг энэ Тогтохсүрэн даргатай адил агуулгатай асуулт асуух гэж байгаа юм. Энэ хуулийн төслийг аваад үзэхээр ер нь энэ Төрийн албаны хуулиа ер нь хүчингүй болгочихвол яасан юм. Төрийн албаны зөвлөлөө ер нь татан буулгачихвал яасан юм. Ийм одоо нэр зүүж байхаар. Яагаад гэхээр яг гарцаагүй ингэж уншигдаад байна шүү дээ. Төрийн албаны хоёр мянга арван долоон онд баталсан хууль чинь бол мерит зарчим буюу шатлан дэвших зарчмыг хуульчилсан. Тодорхой жилүүд тавьсан бүр. Жишээлбэл, Төрийн нарийн бичгийн даргын түвшний тэргүүн түшмэлийн албан тушаалд бол одоо төрийн албанд арван зургаан жил, удирдах албанд найман жил ажиллаж байж л очно шүү. Үсдээд чирүүлээд лифтэнд суугаад, цүнх барьж байгаад ингээд очихгүй шүү буюу бас нэг жоохон туршлагатай, дотроосоо ажилладаг байх. Гаднаас шууд одоо нөгөө нам дагасан, дарга дагасан нөхдүүд үсдээд чирүүлээд орж ирээд байхгүй байх. Энэ бүх юм чинь Монгол төрийн дархлаа юмыг чинь сулруулаад хүчгүйдүүлээд байгаа гэж энэ ажилласан жил тавьсан шүү дээ. 
Тэгээд одоо ерөөсөө хэдхэн жил болоод л нөгөө ажилласан жилийн хуулиар тавьсан шаардлагыг нь байхгүй болгочхож байгаа байхгүй юу. Тодорхой хуваарь гэж байна. Яг хэдэн хувь юм. Тодорхой хувиар дүйцүүлж тооцно гээд байгаа. Энэ яг хэдэн хувь нь ч байхгүй. Тэгээд тэр тодорхой хувь буюу хэдэн жил, хэдэн жилийн шаардлага тавихыг нь Засгийн газар өөрөө шийднэ гээд байгаа байхгүй юу. Энэ Засгийн газар чинь өөрөө дураараа загнаад, янз бүрийн томилгоо хийгээд байгаа учраас хуулиар Их Хурал хатуу зааж өгсөн байхгүй юу энэ хугацааг. Хэдэн жил ажилласан, ахлах түшмэлийн анги дээр тэдэн жил ажилласан байх. Газрын дарга болох гэж байгаа бол тэдэн жил ажилласан байх гэдэг шаардлагыг чинь хуулиар хатуу тавьж өгдөг чинь учиртай шүү дээ. Энийг нь байхгүй болгох гэж байгаа юм. 
Хоёрдугаарт энэ сул орон тоо гараад энэ төрийн албаны мерит зарчим гэдэг чинь гол нь энэ шалгалт шүүлэг өгч байж орж байх ёстой гэдэг ийм шаардлага байгаа шүү дээ. Шалгалт шүүлэг өгч байх ёстой. Тэгээд энэ Засгийн газар чинь Засгийн газрыг энэ дур дураараа томилгоо хийгээд, энэ төрийн албыг төрлийн алба болгоод байхгүй гэдэг утгаар Төрийн албаны зөвлөл гэдэг байгууллагыг Улсын Их Хурлын харьяа бүтцийн байгууллага байлгадаг чинь учиртай шүү дээ. Яагаад гэхээр Засгийн газраа хянах гэж байгаа байхгүй юу. Төрийн албаны зөвлөл чинь Улсын Их Хурлын буюу ард түмний төлөөллийн байгууллагын Засгийн газрыг хянах гэж байгаа гар хөл нь байхгүй юу. Гар хөл нь. Одоо энд ажиллаж байгаа хүмүүс нь муу ажиллаж байгаа, арчаагүй байгаа, тэр Улсын Их Хурлын хяналтыг Засгийн газарт тавих, одоо хяналтыг хийхгүй байгаа. Шуудхан хэлэхэд үлбийсэн байгаагийн гор яаж гарч ирээд байна вэ гэхээр сая хэлж байна шүү дээ. 
Өнөөдөр төрийн албанд шалгалт шүүлэг өгөөгүй мянга гучин зургаан хүн томилогдчихсон байна гэж байна шүү дээ. Энэ яам, агентлагт чинь. Манай энэ яам, агентлагууд чинь цөөхөн шүү дээ. Таван мянга гаруй бол албан хаагч байдаг шүү дээ. Таван мянга гаруй жинхэнэ албан хаагч л байдаг. Таван мянгыг чинь мянга нь түр хүмүүс томилогдчихсон байна шүү. Шалгалт өгөөгүй хүмүүс. Энэ хэний арчаагүйнх юм Төрийн албаны зөвлөл. Тэгээд ийм арчаагүй байсных нь одоо төлөөс нь юу болж байна гэхээр ерөөсөө Төрийн албаны зөвлөлийн энэ санал шүүлгээр ордгийг нь больчихъё, Засгийн газрын санал шүүлгээр оруулаад л бүр энийг нь оодруулах гэж байгаа байхгүй юу. 
Улсын Их Хурлын хяналтаас ерөөсөө гаргах гэж байгаа байхгүй юу. Засгийн газар хангалттай Улсын Их Хурлын хяналтаас гарчхаад байгаа шүү дээ одоо. Мянган хүн түр тавьчихсан. Энийг нь одоо бүр чөлөөнд чөлөөлж…/минут дуусав/

Т.Аюурсайхан: Баатарбилэг гишүүн хариулъя.
Ё.Баатарбилэг: Энхбаяр гишүүний асуултад хариулъя. Тэгэхээр ийм л дээ Энхбаяр гишүүн. Тэр шалгалт шүүлэг өгдөг юмнууд хэвээрээ. Одоо энэ миний түрүүний хэлсэн салбартаа олон жил гээд байгаа шүү дээ олон жил ажил ажилласан байж байж л наад тодорхой албан тушаалууд дээр ажилласан жил байдаг юм уу, мэдлэг туршлага байдаг юм уу ийм юмаар л одоо дүгнэгдэнэ шүү дээ. Тэгэхээр ийм хүмүүсийг одоо ийм хүмүүсийг шууд авах юм байхгүй шүү дээ. Төрийн албаны зөвлөл шалгалтаа авдгаараа аваад тэгээд энэ албан тушаалуудад хүмүүсээ томилох асуудлууд яригдана. Мэдээж энэ Төрийн албаны зөвлөл Төрийн албаны хуулиа хэрэгжүүлээд ажилладгаараа ажиллаад явна. Шалгалт шүүлэггүйгээр одоо ингээд явах юм шиг ийм буруу ойлголт төрүүлж болохгүй л дээ. Сая бас тодорхой тэр дүйцүүлэх юуг асууж байна. 
Тэгэхээр энэ одоо жишээлэхэд яамны хэлтсийн дарга хэдэн жил, газрын дарга бол одоо найман жил гээд Төрийн нарийн бичгийн дарга бол арван зургаан жил гээд ингээд явж байгаа шүү дээ. Засаг даргын Тамгын газрын дарга, сумын Тамгын газар энэ чинь ерөөсөө дандаа зөвхөн яам агентлагууд яриад байдаг бид нар. Тэгж байтал нэг аймгийн боловсролын хэлтэст, аймгийн эрүүл мэндийн газарт одоо сум орон нутагтаа өчнөөн олон жил ажиллачихсан багш, сургуулийн захирлаар ажиллаж байсан багш, сумын эрүүл мэндийн төвийн одоо эмч, эрүүл мэндийн төвийн даргаар ажиллаж байсан хүн аймгийнхаа эрүүл мэндийн газарт, аймгийнхаа боловсролын газарт орох л эрх нь байдаггүй байхгүй юу. Улсын хэмжээнд энэ чинь маш их тоо гарна. Зөвхөн удирдах албан тушаалтнуудын юмыг бол бас тэгж ойлгоод байх шиг байна. 
Тэгэхээр энэ цаана нь байгаа энэ их тоо, цаана нь байгаа их энэ их олон салбарын хүмүүсийн эрх ашиг л хөндөгдөөд байгаа юм л даа. Тэгээд яг ингээд болохгүй талаас нь бол яриад байвал энэ өндөр албан тушаалтнуудтай холбоотой юмтай холбоод ингээд болгохгүйгээр яриад байж болно. Тэгж байтал энэ чинь салбар салбарт ажиллах энэ чадвар, мэдлэг туршлагатай энэ хүмүүсийг төрийн албанд бид нар ашиглаж чадахгүй, хуулиараа хаагаад хаячихсан байгаа ийм юмыг л оруулж ирэх гээд байгаа юм л даа. Хаалгыг нь нээж өгөх гээд байгаа юм. 
Т.Аюурсайхан: Энхбаяр гишүүн тодруулъя. Баттөмөрийн Энхбаяр гишүүн.
Б.Энхбаяр: Төрийн албаны хуулийн гол үзэл санаа бол төрийн жинхэнэ алба улс төрөөс хараат бус, тусдаа байх ёстой. Улс төр хийх гэж байгаа бол улс төрөө хий. Төрийн мэргэшсэн албаар явах гэж байгаа бол мэргэшсэн албаараа яв. Энэ гол зарчим нь. Одоо энийг будаа болгох гэж байгаа байхгүй юу. Яагаад хорин гурвын гурав чинь ингээд байна шүү дээ. Арвын нэг, энэ хуулийн арвын нэгийн нэг буюу тэр арвын нэгийн нэг нь юу вэ гэхээр төрийн улс төрийн албан тушаал, улс төрийн албан тушаалд ажилласан, тухайн салбартаа мэргэжлээрээ ажилласан хугацааг төрийн жинхэнэ албаны хаасан хугацаанд дүйцүүлэн тооцно гэчхэж байгаа байхгүй юу. Өөрөөр хэлбэл улс төрчид төрийн мэргэшсэн алба руу орох үүд хаалгыг цэлийтэл нээх гэж байгаа байхгүй юу. Нөгөө төрийн мэргэшсэн албаа улс төрийн байгууллага болгох гэж байгаа байхгүй юу. Энэ ерөөсөө бүр суурь зарчим руугаа ороод байна шүү дээ. Үндсэн хуульд төрийн жинхэнэ албаны эрх зүйн байдлыг хуулиар тогтооно гэж бүр зориуд заасан нь улс төрөөс тусдаа байна шүү гэдэг санаа Үндсэн хуульд байгаа байхгүй юу.
Т.Аюурсайхан: Баатарбилэг гишүүн хариулъя.
Ё.Баатарбилэг: Тэгэхээр энэ ийм юм. Төрийн улс төрийн, төрийн үйлчилгээний болон салбартаа ажилласан гэж гурван ангилал байгаа. Тэгэхээр энийг ингээд гишүүд хэлэлцээд улс төрийнхнийг бол байхгүй гэвэл тэрийгээ ажлын хэсэг дээрээ аваад хаячихад ямар ч асуудал байхгүй. Дийлэнх нь төрийн үйлчилгээ дээр яваад байгаа юм. Одоо манай нийт төрийн албан хаагчдын дийлэнх хоёр зуугаад мянган хүний чинь зуун жар, далан мянган хүн нь төрийн үйлчилгээний албан тушаалд байгаад байгаа байхгүй юу. Тэгээд маш том нийгмийн хэд хэдэн том салбарууд байгаад байдаг. Тэгэхээр энэ гурван юунаас нь улс төрийнхийг нь хасна гэвэл тэгээд л хасаад л хаячихна биз дээ. Яагаад энэ асуудлыг оруулж ирсэн юм гэхээр төрийн тусгай, төрийн улс төрийн, төрийн үйлчилгээний гээд бусад салбарууд байдаг болохоор нэг төрийн захиргаа гэдэг рүү нь одоо адилхан оруулаад ингээд хаалгыг нь нээх ёстой гэдэг л тийм зарчим л явсан юм
Т.Аюурсайхан: Улсын Их Хурлын гишүүн Балжиннямын Баярсайхан асуулт асууна.
Б.Баярсайхан: Баярлалаа. Хоёр мянга арван есөн оны нэг сарын нэгнээс хэлэлцэж эхэлсэн энэ мөрдөгдөж эхэлсэн Төрийн албаны хууль төрийн албыг илүү тогтвортой байлгах, улс төрөөс хараат байлгах, мөн хариуцлагатай байлгахад чиглэсэн ийм сайн хууль болсон нь үнэн. Гэхдээ одоо төрийн захиргааны төв байгууллага дээр Төрийн нарийн бичгийн даргын ажил хийж байсан хүний хувьд энэ хууль яг газар дээрээ амьдрал дээр яаж хэрэгжиж байгаа гэдгийг бас мэдэрсэн. Тийм учраас өнөөдрийн энэ хуулийн төслийг бас би дэмжээд байгаа юм. Яагаад дэмжиж байгаа юм бэ гэхлээр мерит гэдэг зарчмаа хэтрүүлж юм уу, гуйвуулж ойлгоход байдаг. Ур чадварын болоод тэр ёс зүйн үнэлгээ гэдгээ хийдэггүй. Өчигдөр, уржигдар одоо Төрийн албаны зөвлөл Ёс зүй, сахилга хариуцлагын байнгын хороонд мэдээлэл хийсэн. 
Энэ дээр яаж байна вэ гэхлээр газрын дарга нар, хэлтсийн дарга нар, төрийн албан хаагчид өөрсдийнхөө үнэлгээг өөрсдөө хийгээд дандаа одоо ерэн найман хувийн үнэлгээг өөрсөд дээрээ өгөөд ирчихдэг. Энэ дээр нь одоо ямар нэгэн тэр үйлчилгээнд иргэд ямар сэтгэл хангалуун байгаа юм. Энэ одоо бодлого боловсруулж байгаа энэ төрийн үйлчилгээг ямар түвшинд хийж байгаа гэдэг дээр иргэдийн тэр үнэлгээ ерөөсөө орж ирдэггүй. Хөндлөнгийн үнэлгээ гэж байдаггүй, өөрөө өөрсдийгөө үнэлдэг. Үүнээс болоод энэ хууль дээр одоо нэг дутуу зүйл байгаа нь юу гэхлээр ажил хийсэн ч, хийгээгүй ч тэр одоо яамандаа нэг чив чимээгүй арван таван жил болчихвол удирдах ажил хийх боломж нь бүрдээд байгаа. 
Би энэ гишүүдийн мэтгэлцээн дээр нэг санаа хэлье. Энэ хөгжингүй орнууд яг энэ дээр ямар шийдэл өгсөн юм бэ? Жишээлбэл Япон улсад бодлого боловсруулаад яамандаа ажилласан хүнээ эргээд таны бодлого шийдвэр амьдрал дээр яаж хэрэгжиж байгаа гэдгийг мэдрүүлэхийн тулд буцаагаад багшаар таван жил ажиллуулж байна. Боловсролын яамандаа таван жил ажиллуулаад. Энэ бодлогын чинь одоо үр дүн нь ямар байгаа юм, яг амьдрал дээр яаж хэрэгжиж байгаа юм, хэрэгжихгүй байгаа юм уу гэдгийг мэдрүүлэхийн тулд нөгөө төрийн албан хаагчаа буцаагаад багш болгож болгодог. Ингэж одоо ингээд сэлгүүлэн ажиллуулдаг ийм одоо шийдэлтэй. 
Тийм учраас яаманд ирсэн л бол ажил хийдэггүй л бол ингээд л тэндээ байж байх ёстой. Намайг хэн ч одоо халдаж чадахгүй гэсэн ийм одоо бас ийм сул тал яваад байгаа юм. Энэ дээр бол бид нар мерит зарчмаа юу гэж үнэлж байгаа юм. Хариуцлагаа одоо яаж тооцох юм бэ гэдэг энэ асуудлаа энэ дээрээ давхар ингээд чангатгаад явахгүй бол энэ хууль чинь амьдрал дээр бол бас хэрэгжихгүй байгаа юм гэдгийг би хэлэх гэсэн юм. 
Дээрээс нь энэ босоо тогтолцооны асуудал байгаа. Зүгээр яг энэ гурван заалттай холбоогүй ч гэсэн би минут байгаа юм чинь ярьчихъя. Одоо улс орны хамгийн чухал салбарууд болох эрүүл мэнд, боловсрол, хөдөө аж ахуйн энэ салбаруудын томилгооны асуудал хэвтээ байгаагаас энэ салбарын дээрээ гаргаж байгаа Засгийн газрын бодлого нь орон нутагтаа очиж хэрэгжиж чаддаггүй бас нэг ийм асуудал байгаа. Тэгэхээр Төрийн албаны хууль хэдийгээр сайн болсон боловч энэ хуульд эргэж харах, нэмэлт, өөрчлөлт оруулах олон зүйл заалт байгаа шүү гэдгийг бас хэлмээр байна. Сая Энх-Амгалан сайд хэлж байсан шүү дээ. Яаманд одоо зуу гаруй хүн байна. Ажил хийдэг нь тэдэн хувь юм байна. Үнэн шүү дээ. Тэгээд тэндээсээ л одоо салхи оруулахгүй, төрийн албыг чадваржуулахгүй, гаднаасаа хүн оруулахгүй байсан нь тэр чигтээ ингээд байгаад үүрд мөнх насан туршдаа тэтгэвэрт гартлаа байна гэвэл энэ чинь учир дутагдалтай болоод байгаа юм шүү гэдгийг хэлье. Тэгээд миний энэ хэлж байгаа дээр Баатарбилэг гишүүн бас хариулт хэлбэл хэлнэ биз. Би ерөнхийдөө бол санал хэллээ.
Т.Аюурсайхан: Санал хэлж байна. Улсын Их Хурлын гишүүн Лувсанцэрэнгийн Энх-Амгалан асуулт асууна.
Л.Энх-Амгалан: Би үг хэлнэ. Асуулт асуугаад. Ингээд ер нь бид нар энэ төрийн албаны шинэчлэл гэдгийгээ их сайн ойлгож мэдэрч ухаарах ийм цаг болсон юм байна л гэж бодож байгаа юм. Тэгээд магадгүй энэ Төрийн албаны тухай хуулийн бас санаачлагчийн нэг нь би л дээ. Тэгээд яг энэ Төрийн албаныхаа хуулийг амьдрал дээр очоод ингээд хэрэгжүүлэх гэхээр бас их олон амьдрал өөрөө баян байдаг учраас их олон нөхцөл байдлууд үүсдэг юм байна. Энэ Баатарбилэг гишүүний ярьж байгаа нөгөө жор мэддэг ламаас зовлон үзсэн чавганц дээр гэдэг шиг яг энэ өнөөдөр шатлан дэвших тогтолцоо гэдгийг бид нар юу гэж ойлгох юм, мерит тогтолцоо гэдгийг юу гэж ойлгох юм гэдгээ бид нар нэг их ойлгомжтой болгомоор юм байна лээ. Ер нь ойлгомжтой болгомоор байна. 
Тэгэхээр энэ Сингапурын одоо эцэг гэж хөгжлийн эцэг гэж яригддаг Ли Куан Ю-гийн нэг хэлсэн үг байдаг юм. Сингапур улс ер нь яагаад хөгжчихсөн юм бэ гэж. Тэгэхээр Сингапур бол би хамгийн чадварлаг улсуудыг Сингапурын төрд зүтгүүлээд л Сингапур улс хөгжсөн гэж. Тэгвэл өнөөдөр Монголын төрд манай хамгийн чадварлаг, хамгийн туршлагатай, хамгийн мэдлэгтэй энэ хүмүүс орж ажиллах энэ боломжийг бид нар их хаасан юм байна лээ. Их хаасан. Тэгээд одоо нэг мэдлэггүй, чадваргүй, сэтгэлгүй хүнд сурталтан царайлсан хэдэн нөхөд ингээд олон жил ажилласнаараа түрий бариад ингээд дарга гэсэн нэг ийм ширээ сандал зууралдаад ингээд суудаг нэг ийм л төртэй болчихсон шүү дээ бид нар. Ийм төртэй болчихсон. 
Өнөөдөр яагаад Монголын төрд манай ард иргэдийн маань итгэх итгэл өдрөөс өдөрт унаад байна уу гэхээр өөрөөс нь чадваргүй, өөрөөс нь мэдлэггүй, өөрөөс нь туршлагагүй нөхөд гарч ирж толгой дээр нь суучхаад байгаа учраас л ард иргэд маань бухимдаад байгаа байхгүй юу. Тэгэхээр ер нь яагаад одоо жишээ нь жишээ авахад нэг сургуулийн шилдэг сайн захирал өнөөдөр аймгийнхаа боловсролын салбарыг удирдаж болдоггүй юм бэ. Өнөөдөр боловсролын хүрээлэн, их дээд сургуулиуд дээр ингээд боловсрол судлалаараа арван таван жил, хорин жил ажиллачихсан Монголын төрд зүтгэж байгаа шүү дээ энэ чинь. Тэр нь үйлчилгээний алба байна уу, төрийн алба байна уу Монголд нэг л төр байгаа. Тэгээд энэ хоёр зуун мянган хүнд зүтгэж байгаа энэ хүмүүс дотор чинь шилдгийн шилдгүүд нь өнөөдөр бас байна шүү дээ. Эд нар нь яагаад ингээд өнөөдөр ингэж энэ өөрийнхөө тэр төрийн захиргааны албан дээр яагаад дэвшиж ажиллаж болдоггүй юм. 
Боловсролын хүрээлэн дээр арван таван жил одоо энэ боловсрол судлалаар мэргэшсэн энэ хүн өнөөдөр яагаад яамныхаа газрын дарга болж болдоггүй юм бэ? Яагаад ийм эрх байхгүй байна вэ? Яагаад тэр боломжийг нь бид нар олгохгүй байгаа юм. Энэ бүх зүйлүүдийг бид нар их сайн яримаар. Тэгэхдээ бид нар нэг зүйлийг ойлгох ёстой. Энэ манай энэ Төрийн албаны тухай хууль бол их олон зуун сая хүн амтай хүмүүст тохирсон хуулийг бид нар илүү эртдээд хийчихсэн юм болов уу гэж бас би бодоод байгаа юм. Бид нар чинь гурав аравны хоёрхон сая. Монголд төрд хоёр зуухан мянган хүн зүтгэж байгаа юм. Энэ дотроос чинь яг үнэхээр Монголын төрд зүтгэж байгаа чадварлаг менежерүүд байна гэвэл ховор шүү, маш ховор. 
Тэгэхээр ингээд энэ бид нар тэртээ тэргүй хүний нөөц цөөхөн ард түмэн байхгүй юу. Тэгэхээр тэр тусмаа Монголын төрийн хүний нөөц бол маш цөөхөн юм байна лээ. Маш хомс юм байна лээ. Тэгэхээр энэ боломжуудыг бид нар ингээд олгох ийм л зүйлүүдийг энэ эрх зүйн энэ шинэчлэлийг л бид нар хийх ёстой юм байна л гэж ойлгож байгаа шүү дээ. Ер нь нэг дарга болчихсон бол яагаад гурваас таван жилийн дараа дахиж ажлаа үнэлүүлээд, тэгээд яагаад тэр ажлынх нь шаардлага, хэрэв хариуцлага алдсан бол энэ хүн яагаад буурч болдоггүй юм. Дандаа дээш ахих ёстой юм уу гэх мэтчилэнгээр ингээд бид нарын өмнө тулгамдаж байгаа их олон асуудал байгаа учраас энэ хуулийг одоо би бас үнэхээр дэмжиж байгаа юм. 
Тэгээд энэ хуулийн хэлэлцэх эсэхийг бид нар ингээд дэмжээд тэгээд хэлэлцүүлгийн явцад бол одоо саяын гишүүдээс гарч байгаа зүйлүүдийг нягтлах, илүү гүйцээж боловсруулах ийм шаардлага бол байгаа болов уу л гэж харж байгаа. Ерөнхийдөө гол зарчим бол энийг одоо Монголын төрд бас нэг шинэ салхи, шинэ менежмент оруулах энэ боломжуудыг хүн бүхэнд олгох ёстой л гэж харж байгаа.
Т.Аюурсайхан: Улсын Их Хурлын гишүүн Цэндийн Мөнх-Оргил асуулт асууна.
Ц.Мөнх-Оргил: Баярлалаа. Би нэг товчхон хоёр санаа хэлье гэж бодсон юм байна. Нэгдүгээрт хуулийн төслийг дэмжиж байгаа. Сая Баатарбилэг гишүүний, Баярсайхан гишүүний, Энх-Амгалан гишүүний хэлсэн саналуудтай би санал нэг байгаа юм. Бид нар дэндүү цөөхүүлхнээ байхгүй юу. Маш цөөхүүлэхнээ. Дээр нь хэд хэдэн намд хуваагдчихна. Тэгээд ингээд аймагт хуваагдана. Аймаг дотроо сумдаа хуваагдана. Суман дотроо ингээд жалга жалгаараа хуваагдана. Ийм цөөхүүлхнээ байж бид нар энэ төрийн албыг яаж бэхжүүлж болох вэ гэдэг алхам болгоныг арга болгоныг сэдэж болмоор байгаа юм. Тэгээд маш тодорхой жишээнүүд хэлж байна шүү дээ. Тийм ээ. Насаараа одоо сургуулийн багш хийчхээд аймгийнхаа боловсролын газарт эсвэл боловсролынхоо газрын даргаар ажиллаж болохгүй, ийм одоо хиймэл хязгаар хориг тавиад яах вэ л гэж бодсон. Дэмжиж байгаа юм. Би энэ хуулийн төслийг хэлэлцэхийг нь.
Тэгээд Тэмүүлэн гишүүний хуулийн төсөлтэй хамтраад хэлэлцэж болох байх гэж бодож байна. Миний хоёр дахь гол хэлэх гэсэн санаа бол энэ ийм юм яриад байгаа юм. Төрийн албан хаагчийн ёс зүйг хуульчлах юм яриад байгаа юм. Аюурсайхан дарга аа, та энийг одоо дэд даргын хувьд сайн бодож анхаарч, цааш нь дамжуулж хэлээрэй. Ёс зүй хуульчлагдана гэж байхгүй. Хэрэв ёс зүй хуульчлагдчих юм бол тэр чинь ёс зүй биш хууль болоод явчихна. Ёс зүй гэдэг чинь бол хуульчлагдаагүй тэр нийгмийн юм уу, тухайн хувь хүний итгэл үнэмшил, үнэт зүйлсийг л бид нар тэнд ёс зүй гэж ойлгож хэрэглэж байна шүү дээ. Тэрийг нь ёс зүй чинь бол хувь хүний ёс зүй гэж байна. Нийгмийг бүхэлд нь хамарсан ёс зүй гэж байна, эсвэл мэргэжлийн ёс зүй гэж байна жишээ нь одоо хуульчдын ёс зүйн асуудал маш чухал асуудал. 
Тэгэхдээ тэрийг хуульчилдаггүй. Яагаад гэвэл хуульчилчих юм бол тэр чинь ёс зүйгээ алдаад, хуулийн харилцаа болчхож байгаа байхгүй юу. Хуульчилна гэдэг чинь өөрөө эсвэл хориглодог, эсвэл зөвшөөрдөг, хамгийн гол нь энэ зөвшөөрсөн, хориглосон зүйлийг зөрчих юм бол шийтгэл оногдуулдаг зүйл. Ёс зүй гэдэг чинь бол хувь хүний өөрийнх нь тухайн асуудал дээр бол хувь хүний өөрийнх нь байр суурь буюу тэрэн дээр шийтгэл байдаггүй. Тэгээд энэ өөрөө ингээд ёс зүй, хууль хоёр олон юман дээр давхардана. Олон юман дээр давхардана. Давхардаж байгаа нь бол хууль болоод явчихна. Давхардахгүй нь ёс зүйгээрээ үлдэнэ. Энэ хоёрыг ялгаж салгаж гаргахгүй бол төрийн албан хаагчдыг ёс зүйтэй болгох гэж байгаа юм гэж байна гээд хуульчлаад явчих юм бол бид нар юу хуульчилж болдог юм, юу хуульчилж болдоггүй юм гэдэг энэ ялгаа салгаагаа алдана. 
Тэгээд эцэст нь нэг юм хэлэх гэсэн юм. Бид нар хууль тогтоож байгаа л даа. Тэгэхдээ нийгэмд тулгамдсан бүх асуудлыг хуулиар зохицуулна гэж байхгүй. Нийгэм чинь ганцхан хуулиар захирагдахгүй шүү дээ. Энд чинь ёс зүй нь байна, ёс суртахуун нь байна, хуультайгаа үйлчилнэ. Тэгэхээр энэ дээр их анхаарч Их Хурал энэ хуулийн төслийг одоо хэлэлцэх гэж байгаа, ажлын хэсэг байгуулж байгаа бол ажлын хэсгийн гишүүд энэ асуудал дээр их анхаарлаа хандуулж, ялгаа салгааг нь гаргаж өгөөрэй л гэж хүсмээр байна. Баярлалаа.
Т.Аюурсайхан: Санал хэлчихсэн үү? Улсын Их Хурлын гишүүн Ням-Осорын Учрал асуулт асууна.
Н.Учрал: Би Үндсэн хууль хэлэлцэж байхад тодорхой хэлсэн. Тэр үед бол шатлан дэвших зарчим гэдэг үгийг оруулах гэж байсан шүү. Тэр хуульд. Тэгсэн байсан бол өнөөдөр төрийн албанд ажиллаж байгаа нэг хэдэн буг болчихсон нөхөд насаараа ажиллах л ийм л юм бүрдэнэ. Тэгээд төрийн албаныхны дунд бол сайн ажилладаг хүмүүс байгаа. Гэхдээ та нар бол салхи оруулахгүйгээр, өөрсдийгөө хаагаад энэ хайрцаг дотроо бүгдийг чаддаг гэж бодоод өнөөдрийг хүрсэн шүү. Тийм учраас салхи оруулахгүй бол үнэхээр болохгүй байгаа. 
Тэгэхээр энэ Баатарбилэг гишүүний хуулийг одоо бүрэн дэмжиж байгаа. Тэгэхээр энэ хууль дээр энэ салбартаа мэргэшсэн байдал гэдэг бол маш их чухал зүйл. Салбартаа мэргэшсэн байдал. Жишээ нь өнөөдөр та бүхэн бодоорой. Төрийн албаны өнөөдрийн хуулиар Хүнс, хөдөө аж ахуйн яаманд газрын дарга насаараа хийсэн хүн Эрүүл мэндийн яамны Төрийн нарийн болж болох л хууль. Уг нь бол тэр салбарыг огт мэдэхгүй, гэхдээ төрийн албанд ажилласан жилтэй гээд аваачаад хаана хамаагүй томилдог. Ер нь бид нар мерит зарчим гэдэг зүйлээ ойлгохгүй байгаа. Мерит зарчим гэдэг бол Монголоор буруу орчуулсан шатлан дэвших гэсэн үг биш. Энэ мянган есөн зуун тавин найман онд Англид анх энэ Micheal Young-ийн бүтээл дээр Meritocracy гэдэг үг чинь анх үүссэн. 
Тэр бол юу юм бэ гэхээр оюуны мэдлэгийг хичээл зүтгэлтэй нийлүүлээд, тэгээд бусдад хүлээн зөвшөөрөх байдлыг мерит гэж хэлж байгаа юм. Оюуны мэдлэг, хичээл зүтгэл хоёр. Тэрнээс биш нэг газраа буг чөтгөр шиг тэгээд өдөр хоногийг өнгөрөөж, цагийг бүртгүүлдэг байснаараа гавьяа байгуулчихсан юм шиг. Би энэ салбарт энд арван таван жил ажилласан. Одоо би дарга болно гээд. Гаднаас салхи оруулдаггүй. Өнөөдөр манай мэдээллийн технологийн салбарынхныг хараарай. Жишээ нь КТМС-ийг өнөөдөр сайн сурч байсан оюутнууд нь оюутан байхдаа аль хэдийн гадаадын компани, компьютерын араас гурав, дөрвөн мянган долларын цалинтай ажилд орчихдог. 
Дараагийн сайнууд нь төгсөнгүүтээ хэдэн оператор компани, сүлжээний компаниуд одоо цалин санал болгоод ажилд авчихдаг. Тэгээд зарим нь гадаад руу явчихдаг, зарим нь программ хангамжийн компани өөрөө байгуулчихдаг. Гэтэл хичээлдээ нэг сул сурч байсан нөхөд нь компьютер форматлахаас хэтэрдэггүй нөхдүүд нь яаманд очоод мэргэжилтэн болчихдог. Тэгээд тэр нөхдүүд эргээд нөгөө хэдийгээ хянахаар ирдэг. Энэ чинь бол одоо инээдтэй байна шүү дээ. Энэ хүмүүс яаж тэр бүр бүхэл бүтэн баялаг бүтээгээд тав, арван мянган доллароор хэмжигдсэн хүмүүсийн ажлыг шалгах гээд байгаа юм. Өнөөдөр эрүүл мэндийн салбарыг хар л даа. Өрхийн эрүүл мэндийн төвүүд байгаа. Энд олон сайн эмч нар байна. Энийг төрийн үйлчилгээний албанд ч хамааруулдаггүй шүү дээ. Өнөөдөр гэрээгээр явдаг гээд. 
Гэтэл яагаад энэ өрхийн эрүүл мэндийн төвд ажиллаж байсан энэ эмч нар энэ ажил ажилтан албан хаагчид яагаад энэ төрд орж ажиллаж болдоггүй юм. Ажиллах гэхээр чи төрд байгаагүй гээд байдаг. Энэ чинь салбартаа л ажилласан шүү дээ. Яагаад өнөөдөр энэ хувийн том эмнэлгүүд байна шүү дээ. Энэ хувийн том эмнэлгүүдэд газар хэлтсийнх нь даргыг нь хийж байсан, мэс заслын эмч хийж байсан хүмүүсийг яагаад тэр гадаад, дотоодод төгссөн мундаг мэргэжилтнүүдийг урьж залаад энэ яам тамгын газар ажиллуулж болдоггүй юм. Ингэж байж энд нэг салбарт салхи орохгүй бол бие биеэ хараад л нэг болно, бүтнэ гээд л байж байдаг. Тэр салбарт өөр хүн олддоггүй юм шиг ийм бүр байдалтай болчихсон. Тэгээд л ингээд л нэг тойроод л нэг хэдэн дарга нар. Бие биеэ ээлжлээд дарга болж байдаг, ийм л байдалтай болчихлоо. 
Тэгэхээр үнэхээр энэ салхи оруулах хууль бол хэрэгтэй байна. Дэлхий дахин өнөөдөр school based биш skill based болсон шүү. Тэр бол чадварт суурилсан байдлыг үнэлж хүнийг ажилд авдаг болсон болохоос биш чи ямар сургууль төгссөн юм. Чи тэнд таван жил болсон уу, зургаан жил болсон уу, ямар сайн юм гэж авдаг дэлхийн ямар ч том компани байхгүй. Чадварт суурилна. Чадвар гэдэг бол салбартаа ажилласан байдлаас, салбартаа ажиллана гэвэл хувь, хувьсгал хамаа байхгүй. Тухайн салбарт ажиллаж жаргал зовлонг нь мэдэрсэн хүмүүсийг л хэлдэг. Тэгэхээр энэ хуулийг дэмжиж байна.
Т.Аюурсайхан: Үг хэллээ. Санал хэллээ, тийм ээ. Улсын Их Хурлын гишүүн Төмөртогоогийн Энхтүвшин асуулт асууна.
Т.Энхтүвшин: Баярлалаа. Тэгээд энэ хуучин Төрийн албаны тухай хуулиар бол ерөнхий шалгалтыг бол жилд нэгээс доошгүй авахаар заасан байсан л даа. Тэгээд Баатарбилэг гишүүний энэ өргөн барьсан хууль дээр бол одоо улирал болгон одоо төрийн албаны ерөнхий шалгалтыг авахаар ингэж заасан байдаг. Яг өнөөдрийн байдлаар үзэхэд энэ хоёр мянга хорин оны байдлаар үзэхэд одоо төрийн албаны хүний нөөцөд бүртгэлтэй байгаа 3823 төрийн албан хаагч байж байна. Хорин нэгэн онд бол 2315 төрийн албан хаагч бол нөөцөд бүртгэлтэй байж байна. Тэгэхээр энэ хүнд дутагдаж байгаа асуудал бол биш байх гэж би бодож байна. Заавал одоо улирал болгон энэ төрийн алба, төрийн албаны ерөнхий шалгалтыг авах ийм шаардлага байгаа юм уу. Тэртээ тэргүй хуучин Төрийн албаны тухай хууль дээр жилд нэгээс доошгүй ерөнхий шалгалтыг авдаг байсан. Зарим жил хоёр удаа авдаг байсан. Зарим жил гурван удаа авдаг байсан. Заавал одоо улирал болгон авна гэж одоо энийг хуульчлах шаардлага байгаа юм уу гэдгийг нэгдүгээрт асуумаар байна. 
Хоёр дахь асуудал энэ хорин гурвын гурвыг бол сайн ойлгохгүй байгаад байгаа юм. Эхний хэсэгтээ бол энэ ажилласан гээд таслал аваад дараа нь бол тухайн салбартаа мэргэжил мэргэжлээрээ ажилласан хугацааг одоо хугацаа гээд биччихсэн байж байгаа юм. Яг энэ маань одоо юу гэдэг юм төрд ажиллаж байгаа албан хаагчдаа хэлээд байна уу, эсхүл бол энэ хувийн хэвшлийг, бас хувийн хэвшилд ажиж байгаа хүмүүсийг энэ дүйцүүлэх хэлбэрээр оруулах ийм бололцоо боломжийг нээж өгч байгаа юм уу? Яах вэ, Учрал гишүүний хэлдэг бол зөв л дөө. Тэр эрүүл мэндийн салбарт эмчээр ажиллаж байсан хүн бол дээшээ одоо дэвшээд одоо ажиллаж болно. Тухайн салбартаа. Бусад энэ хувийн хэвшилд ажиллаж байгаа хүмүүс бас ингэж орох бололцоо боломжийг нь энэ хуулиар одоо нээж өгч байна уу гэдэг ийм асуултыг бол асууя.
Т.Аюурсайхан: Хууль санаачлагч Баатарбилэг гишүүн хариулъя. 
Ё.Баатарбилэг: Энхтүвшин гишүүний асуултад хариулъя. Тэгэхээр одоо мөрдөгдөж байгаа, хуучин мөрдөгдөж байсан арван долоон оноос өмнө мөрдөгдөж байсан хуулиар бол нэгээс доошгүй удаа жилд төрийн албаны шалгалт авдаг байсан. Одоо мөрдөгдөж байгаа хуулиар ерөөсөө нэг гээд хязгаарлачихсан. За яах вэ, зүгээр ковидын нөхцөл байдал гээд бүр шалгалтгүй ч өнгөрч байсан жил боллоо л доо арван ес, хорин он бол нэлээн хүнд өнгөрлөө. Тэгэхдээ яах вэ, байнга ийм байх биш. Одоо ямар юм ажиглагдаж байгаа вэ гэхээр жилд нэг удаа авдаг. Тэгж байтал нөгөө нэг төрийн албаны тасралтгүй жигд хэвийн үйл ажиллагааг хангах ёстой гэдэг ийм нөгөө зарчим алдагдах гээд байдаг юм нь яадаг вэ гэхээр адаглаад наад төрийн албаны шалгалтад чинь одоо сургууль төгссөн оюутнууд, хүүхдүүд оръё гэхэд жилд их дээд сургуулиуд чинь хоёр удаа төгсөлт хийж байгаа шүү дээ. 
Дээр нь одоо ингээд тэтгэвэрт гардаг. Төрийн албаны сул орон тоонууд гардаг юм чинь жилийн турш тасралтгүй явдаг. Тэгээд энэ хооронд яадаг вэ гэхээр түр томилгоонууд хийгддэг дандаа. Өнөөдрийн байдлаар Төрийн албаны зөвлөлөөс надад ирүүлсэн мэдээллээр хоёр мянга таван зуу гаруй төрийн удирдах албан тушаалтнуудын төрийн захиргааны удирдах албан тушаалтнуудын зургаан зуу гаруй нь одоо түр томилгоотой л явж байгаа байхгүй юу. Түр орлон гүйцэтгэгч. Тэгээд наадах чинь төрийн алба, яг тэр ажил үүргээ гүйцэтгэж явж байх хугацаандаа алдаа дутагдал гаргавал яах вэ, хариуцлага хүлээх үү, үгүй юу гээд цаана нь нарийн юмнууд байна л даа. Тэгэхээр яах вэ ер нь бол яах вэ төрийн ерөнхий шалгалтыг улирал тутам, тусгай шалгалтыг бол ерөөсөө тухайн байгууллагын төрийн албаны нөгөө салбар зөвлөлүүд нь тухай бүр нь ингээд аваад яваад байх энэ жигд хэвийн юм болгох л энэ зохицуулалтыг тусгах гээд байгаа юм л даа. 
Тэр нөгөө нэг асуултынх нь хувьд яах вэ түрүүн бол зөндөө л ярилаа л даа. Ялангуяа энэ одоо нийгмийн томоохон салбарууд, боловсролын, эрүүл мэндийн гээд энэ том, том салбаруудын энэ нийгмийн хамгааллын энэ том, том салбаруудын боловсон хүчний асуудал дээр үнэхээр нэг эргэж харахгүй бол энэ хууль бол одоо ажиллаж байгаа яам тамгын газар, сумын Тамгын аймгийн, Тамгын газар би одоо энэ яам, тамгын газар ажиллаж байгаа энэ дарга цэргүүдэд бол нэлээн халтай хууль болох юм. Халтай гэдэг нь түрүүний гишүүд нөгөө эсэргүүцэж байна гэж хэлээд байгаа гишүүдийн байр суурь байхгүй юу. Тогтвортой одоо ингээд хараат бус тогтвортой ажиллах гэж. 
Тэгэхээр өнөөдөр мерит гэдгийг манайхан зөвхөн ажилласан жилээр л яриад байгаа байхгүй юу. Тэдэн жил энд энэ даргын суудал бөглөөд суучихсан учраас дараа нь одоо дараагийн шатны дээд шатны дарга хийх боломж бүрдсэн л гэдэг ийм юм яриад энийгээ мерит гээд байгаа юм. Тэр хүний тэр салбартаа ажилласан байдал нь байдал гэдэг юмыг бол ерөөсөө анхаарахгүй. Мэргэжлээрээ ажилласан байдлыг нь ерөөсөө анхаарахгүй, нэг ажил амьдралын туршлага хослуулж байж одоо бид нарын муу хэлээд байдаг тэр социализмын үед чинь маш сайн боловсролын мэргэжилтэн бэлдэхийн тулд сумын багийн сургуулийн багшаас нь эхлүүлдэг, маш сайн эрүүл мэндийн том бодлоготон зүтгэлтэн бэлдэхийн тулд сумын эмнэлгийн эмчээс нь эхлүүлээд ингэж явуулж байгаад аймаг руу нь, нийслэл рүү нь, агентлаг руу нь татдаг. Энэ байсан тогтолцоо л алдагдчихаад байгаа юм л даа. 
Тэгэхээр яах вэ зүгээр энийг тэр улс төрийн гэдгийг нь бол орхичхож болно. Энэ бол одоо нэлээн хэдэн заалтууд хөндөгдөж байгаа учраас. Тэгээд энэ ажлын хэсэг юман дээрээ дэмжигдээд явах юм бол саяын болохоор бүтэхээр заалтуудыг нь авч яваад болохоор бүтэхээргүй ганц нэг тийм юм байгаа бол тэрийг нь хасаад л явна биз. Ер нь бол дарга нарт халтай одоогийн энэ нэг бугшчихсан, олон жил нэг ширээний ард бөглөөд чимээгүйхэн шиг сууж байгаад шат дэвшээд ахиад байдаг. Тэгж байгаад нэг чимээгүй шиг байж байгаад гай ч үгүй, гавьяа шиг нэг тэтгэвэрт сууя гэдэг ийм юмыг л халж салхи оруулъя л гэсэн ийм хууль байгаа юм шүү гэдгийг хэлье.
Т.Аюурсайхан: Улсын Их Хурлын гишүүн Төмөртогоогийн Энхтүвшин тодруулъя гэж байна. Нэг минут өгье.
Т.Энхтүвшин: Энэ Баатарбилэг гишүүнээ ийм юм байгаа юм. Энэ одоо Төрийн албаны тухай хууль дээр жилд нэгээс доошгүй гэж байж байгаа юм. Тийм учраас төрийн одоо ерөнхий шалгалтыг бол зарим аймгууд, зарим дүүрэг дээр энэ нар бол хоёроос гурван удаа зохион байгуулаад явчихдаг шүү дээ. Тэгэхээр заавал одоо энэ улирал болгон гэдэг энэ үгээр одоо юу гэдэг юм, хуульчлах шаардлага бол одоо баймааргүй л одоо санагдаад байгаа юм. Би өөрөө одоо бас Төрийн албаны салбар зөвлөлийн бас даргын ажлыг хашиж байсан. Зарим тохиолдол бол үнэхээрийн одоо юу гэдэг юм, шаардлагатай тохиолдолд аймаг орон нутагт бол гурваас дөрвөн удаа ч гэсэн зохион байгуулагддаг юм. Тэгэхээр энийг улирал гэж одоо заавал ингэж хуульчлах шаардлага байхгүй л гэж бас ийм одоо бодолтой байна.
Т.Аюурсайхан: Баатарбилэг гишүүн хариулъя.
Ё.Баатарбилэг: Ийм асуудал юм. Намайг Засгийн газрын гишүүнээр ажиллаж байхад одоо энэ Төрийн албаны зөвлөл шинэ хууль батлагдаад хоёр жил шахуу одоо би түрүүн танилцуулгад яасан л даа. Журмуудаа боловсруулдаггүй, шалгалтаа авдаггүй. Нэлээн хүндрэлтэй байж, байж нэг юм, ажил юмнууд нь нэг цэгцрээд. Одоогийн байдлаар жилд нэг авч байгаа энэ юу нь одоо би сая орон нутагт ажиллаж байгаад ирлээ л дээ. Төрийн албаны шалгалт хүлээсэн л хүмүүс байна. Арван нэгэн сард авна гэсэн гээд. Ноднин нэг удаж, удаж арван сард нэг авсан юм. Тэгэхээр нөгөө яг нэг, нэгээс доошгүй гэдгээр нь нэг гэдгээр нь барьчхаад байгаа байхгүй юу. Тэгэхээр наадхыг чинь ядаж давтамжийг нь хуульчилж өгч байж энэ Төрийн албаны зөвлөл, Төрийн албаны салбар зөвлөлүүд тухай тухайн үедээ ингэж аваад байх. Шаардлага гарахгүй бол авахгүй байж болно л доо. Тэгэхээр зайлшгүй амьдрал дээр ийм шаардлага гараад байгаа болохоор одоо бол овоорчихсон байгаа улсын хэмжээнд нэлээн их юу байна гэж байна лээ. Эртээд би Төрийн албаны зөвлөлийнхнөөс асуусан. Маш олон хүн бүртгүүлчихсэн байгаа юм байна лээ.
Т.Аюурсайхан: Гишүүд асуулт асууж хариулт авч дууслаа. Үг хэлэх гишүүд байвал нэрээ өгье, дэмжсэн гурав, дэмжээгүй гурав. Баярсайхан гишүүнээр тасаллаа Улсын Их Хурлын гишүүн Жигжидсүрэнгийн Чинбүрэн үг хэлнэ.
Ж.Чинбүрэн: Баярлалаа. Тэгэхлээр би Баатарбилэг гишүүний санаачилсан энэ хуулийн төслийг бол дэмжиж хэлэлцэх шаардлагатай. Ер нь бол энэ төрийн удирдах ажлыг хийж байгаа энэ зарчим бид одоо зөвхөн одоо мерит гэдэг үгээ олон жил гэдэг утгаар аваад, тэгээд дээрээс нь одоо энэ олон жил гэдэг утгаараа, заримдаа үр бүтээлгүй ажиллаж байгаа олон жил болчихсон улсуудыг бас хэт их одоо хамгаалах, тэр жил гэдэг нь одоо нэг номерт нь орчхоод чанар гэдэг нь ард нь орчхоод ингээд явж байгаа тал байна. Тийм учраас энэ дээр бол онцгой анхаарч төрийн ер нь жинхэнэ албан хаагчийн ёс зүй, тэгээд бүтээлч байдал, төр түмний төлөө зүтгэх тэр ёс зүйн талаар бол бид одоо ямар нэгэн байдлаар энэ өөрчилж салхи оруулж өгөх нь бол зайлшгүй хэрэгтэй. Тийм учраас энэ хуулийг хэлэлцэх нь зүйтэй. 
Зарим гишүүдийн хэлж байгаагаар бол улс төрийн одоо өнцөг жинхэнэ албан хаагчид руу бас орчих вий гэдэг болгоомжлолыг мэдээж хэлэлцүүлгийн явцад бол болж, болохгүй зүйлүүдийг нь бид ярьж энэ хуулийг улам л одоо сайжруулах. Ер нь бол хууль ингээд өргөн барилаа гэхлээр ямар бас ард иргэд бас нэг зүйлийг бас андуурч ойлгоод байгаа зүйл бол хууль өргөн барилаа, бараг баталчихсан юм шиг ойлгоод байдаг. Энд бол одоо ажлын хэсэг гарна, дэд ажлын хэсэг, олон хэлэлцүүлэг хийсний дараагаар бүх гишүүдийн ахиж одоо чуулганд орж ирж байж энэ маань батлагддаг учраас бид энэ зөв зүйтэй зүйлийг бол одоо хэлэлцээд цааш нь одоо энэ төрийн албаа түмний алба болгох, ямба биш ял болгох, ард түмнийхээ төлөө үйлчилдэг энэ тогтолцоог бий болгох чиглэлд бол одоо анхаарал тавьж ажиллах нь зүйтэй гэж бодож байна. 
Т.Аюурсайхан: Улсын Их Хурлын гишүүн Балжиннямын Баярсайхан үг хэлнэ.
Б.Баярсайхан: Би энэ хуулийн төслийг хэлэлцэхийг бол бүрэн дэмжиж байгаа юм. Тэгээд би ер нь бол төрийн албан хаагчдыг сонгон шалгаруулах, үнэлэх, хариуцлага тооцдог байх гэсэн энэ гурван зүйл дээр нэг гурван санал хэлье. Сонгон шалгаруулах Сингапур улсад жишээлбэл, төрийн албанд анх хүн сонгон шалгаруулж авахдаа чадварын өмнө тэр хүний төлөвшил, хандлагыг тогтоодог хардаг. Энийг одоо тодорхой хэмжээний асуулт асуугаад ярилцлага, хэд хэдэн ярилцлагын үндсэн дээр энэ зөв хүн байна уу, төрд ороод хулгай хийх нь үү, авлига авах нь уу гэдгийг нь тодорхойлчихдог. Тэгэхээр сонгон шалгаруулах дээрээ нэгдүгээрт анхаармаар байгаа юм. Анхнаасаа зөв хүн авах.

Хоёрдугаарт ажлынх нь явцад нь үнэлэх, дүгнэх асуудал байгаа юм. Түрүүний миний хэлсэнчлэн өөрөө өөрсдийгөө үнэлээд зуун хувь үнэлээд цалингаа аваад өөрийгөө одоо ингээд үнэлээд яваад байдаггүй. Энэ Төрийн албаны зөвлөл ажлаа хийж, энэ ёс зүйн хороо зөвлөл, тийм ээ, энэ үнэлгээ, дүгнэлт дээр нь энэ төр өөрөө оролцдог байх. Тэгээд түрүүний энэ яриад байгаа мерит зарчим гэдэг энэ зарчмаа зөв ойлгож, ур чадварын болоод хичээл зүтгэл, ёс суртахууны тал дээр нь одоо үнэлгээ өгөөд ингээд цаашаа ажиллах уу, ажиллахгүй юу гэдгийг нь тодорхойлж явдаг байх, ийм шаардлагатай.

Гуравдугаарт нь хариуцлага тооцох зарчим. Энэ бол одоо манай улсын хувьд бол бүр үнэхээр одоо замбараагаа алдсан. Нэг сайдын дагуулж ирсэн нэг газрын дарга идэж, идэж, ууж, ууж самарч, самарч явдаг. Ажлаа өгөөд явчихаар араас нь өшиглөөд яах вэ дээ. Унасан дээр нь унаад яах вэ дээ ч гэх шиг. Хууль дүрмийг нэг сайд, нэг хэсэг дарга нар ингээд мэдээд тэр хүнийг ажлаас нь чөлөөлсөн бол хариуцлагаа үүрсэн гэж одоо үзээд байдаг нэг ийм соёл тогтчихлоо. Хэрэв авлига аваад, ашиг сонирхолтой ажиллаад, ингээд улсыг хохироочихсон бол ажлаа өгөхөөс гадна хариуцлагаа хүлээж тэр төлбөр мөнгөө тооцдог байх зарчим одоо хэзээ үйлчилж эхлэх юм бэ? Авлигатай тэмцэх газар өгнө, нөгөө хууль хяналтын байгууллагууд нь энэтэйгээ бас нэгдээд шалгадаггүй. 
Тэгээд түүгээр барахгүй дараа дараагийнхаа яаманд илүү одоо өндөр албан тушаал ингээд бид төрд тэдэн жил ажилласан, төрийн захиргааны байгууллагад хэдэн жил ажилласан гээд ингээд албан тушаал ахиад яваад өөр салбарыг самраад. Ингээд төрийн албаны нэр хүндийг унагаагаад ингээд яваад байдаг нэг ийм асуудал газар авлаа. Тийм учраас Улсын Их Хурал, энэ Улсын Их Хурлын энэ харьяанд байгаа энэ Төрийн албаны зөвлөл, энэ дампуу байдлыг зогсоохгүй бол өнөөдөр энэ ард түмний нэхээд байгаа ёс суртахуун гэдэг зүйл чинь, төрийн албаны сайн үйлчилгээ гэдэг юм чинь бол энэ нийгэмд ирэх ирэхгүй байна. Төрийн үйлчилгээ төрийн одоо нэр хүндийг дээшлүүлж, ард түмний төрдөө итгэх итгэлийг сэргээхийн тулд энэ гурван ажлыг л одоо чанартай хийж гүйцэтгэмээр байна. Хууль бол гараад байна, хэрэгжилт байхгүй байна. Тэгээд тэр төрийн албан хаагчдаа хамаарч байгаа Төрийн албаны зөвлөл нь одоо түрүүн хэлж байна шүү дээ. Мохоо ажиллаад байдаг нь үнэн шүү дээ. Гөлгөр ажиллаад байна, зоригтой шинэчлэлт өөрчлөлтөө хиймээр байна  
Хоёр мянга хорин оны сонгууль дээр ард түмэн юу хүссэн гэхээр энэ нийгмийн ёс суртахуунтай, төрийн үйлчилгээгээ нэг сайхан одоо өгдөг ийм нийгмийг байгуулаад өгөөч л гэсэн. Тэгээд төрийн албанаасаа л энэ чинь эхлэх ёстой, төрийн үйлчилгээнээс эхлэх ёстой болоод байгаа юм. Ингэж байж ард түмний төрдөө итгэх итгэл нэмэгдэж, энэ нийгмийн бухимдал илааширч, энэ нийгэм чинь эрүүлжих гээд байна. Ер нь бол энэ сайд нарын багаа дагуулж ирнэ гэдэг нэрийдлээр баахан хулгайч нар авчирч энэ яам тамгын газарт одоо энэ шахдаг энэ юмыг өөрсдөө болих хэрэгтэй. Өөрсдөө болих хэрэгтэй шүү.
Т.Аюурсайхан: Улсын Их Хурлын гишүүн Гонгорын Дамдинням үг хэлнэ.

Г.Дамдинням: Баатарбилэг гишүүний өргөн барьж байгаа энэ хуулийг дэмжиж байгаа. Энд одоо манай энэ гишүүд ч бас хэлээд байна. Энэ Монголын төрийн алба гээд бид нар. Энэ улс төрийн албан тушаалтнууд, Улсын Их Хурал, Засгийн газрын түвшинд өндөр түвшиндээ бид нар бол хууль эрх зүйн орчныг бий болгоод, бас нэг ард иргэддээ үйлчилж байгаа төрийн үйлчилгээ ажил албаа сайжруулъя гээд үргэлж ярьдаг, хичээдэг, зүтгүүлдэг. Тэгээд энэ маань энэ дунд болон доод шатанд очоод ерөөсөө замраад байгаа юм. 
Тэгэхээр эндээс одоо ингээд ажлаа хийж чадахгүй байгаа, эсхүл алдаа дутагдал гаргаж байгаа эсхүл одоо шаардлага хангахгүй байгаа энэ хүмүүсийг өөрчилье гэхээр гай ч болоогүй, гавьяа ч болохгүй тэнд нэг сандал бөглөөд сууж байсан хүмүүс нь нэг ийм сөрөг нэг ийм нийгмийн давхарга бий болгочхоод байгаа юм л даа. Халаад явуулахаар шүүх дээр очоод ялаад ирдэг. Ер нь бүх шатны шүүхээр явна. Тэгээд сүүлдээ бид нар нөгөө дарга удирдлагуудад нь хариуцлага тооцдог болгоод цалин урамшууллыг нь өөрөөс нь гаргадаг болох ийм хууль хийгээд өгчихсөн чинь одоо ер нь үгэнд нь орохоо байгаад халчих л юм бол сайхан шүүхдээд л ажлаа хийхгүй, давхар цалингаа аваад л явж байдаг ийм байдал руугаа орох нөхцөл рүү орчхоод байгаа юм. 
Тэгэхээр энэ төрийн албанд салхи оруулах ёстой гэдэг дээр бол ялангуяа бид нар энэ хаалт хашилтуудыг болиулах ёстой юм байна лээ. Хувийн хэвшилд ажиллаж байсан Монгол Улсад хувь нэмрээ оруулаад нийгмийн даатгалын шимтгэлээ төлөөд явж байсан эсхүл төрийн бус байгууллагад ажиллаж байсан тухайн салбар чиглэлээр тэгээд нийгмийн даатгалын шимтгэлээ төлөөд явж байсан ийм хүмүүсийг төрийн албанд төрд зүтгэсэн ажилласан гэдэг шалгуураар тооцдог энэ журмыг оруулж ирж энэ бас өрсөлдөөнийг бий болгохгүй бол нэг ийм хэсэг бүлэг хүмүүс тойрч суучхаад тэгээд бие биеэ дарга болгоод тэгээд ажил нэхэхээр зэрэг аятайхан аргалж өнгөрөөх ур чадвар нь улам өсөөд ярихаараа их сайхан яриад хөдөлмөр бүтээл ерөөсөө гардаггүй ийм байдалд орчхоод байгаа юм.
Тэгэхээр энэ төрийн албаны шинэчлэлийг бол бид нар энэ бас өрсөлдөх олон хүн өрсөлдөж болдог тал талд ажиллаж байсан мэргэжил туршлагатай эсхүл судалгааны лабораторид ажиллаж байсан, гадаад, дотоодод ажиллаж байсан хүмүүсийг тооцож оруулж болдог, өрсөлдөөн болдог ийм зарчим руу оруулах өөрчлөлтийг хийх ёстой. Баярлалаа.
Т.Аюурсайхан: 13 цаг өнгөрсөн байна. үдээс өмнөх чуулганы хуралдааныг түр завсарлуулж байна. Үдээс хойших нэгдсэн хуралдаан 14 цагаас санал хураалтаар эхэлнэ. 
ЗАВСАРЛАГА
Т.Аюурсайхан: Чуулганы нэгдсэн хуралдааныг үргэлжлүүлье. Гишүүд танхимдаа цуглаарай. Хуралдаан үргэлжлэхэд бэлэн боллоо. Гишүүд танхимдаа цуглаарай. Санал хураалтаар үргэлжилж байгаа. Дараа нь бас хэд хэдэн асуудал байна. Дараагийн асуудлын ажлын хэсэг бэлэн байгаа биз дээ. Ажлын хэсэг, хэлэлцэх эсэх дээр үү тийм ээ? Дөрвөн асуудал байна уу дараа нь. Хоёр. Дэмжиж үг хэлсэн гишүүд хаачсан бэ? Гишүүдээ суудлаа эзлээрэй. Санал хураалт явуулна. Үдээс хойших чуулганы нэгдсэн хуралдаах үргэлжилж байна. Төхөөрөмжийнхөө бэлэн байдлыг шалгаж санал хураалт явуулъя. Техникийн санал хураалт. Ирцэд байгаа гишүүд тийм дарахыг хүсье. 
Г.Занданшатар: Гишүүд үг хэлж дууссан. Одоо санал хураалт явуулна. Төрийн албаны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд нэмэлт оруулах тухай хуулийн төслийг үзэл баримтлалын хүрээнд хэлэлцэх нь зүйтэй гэсэн саналын томьёоллоор санал хураалт явуулна. Туршилтын санал хураалт. Санал хураалт явуулъя. Одоо Төрийн албаны тухай хуульд нэмэлт, өөрчлөлт оруулах тухай хуулийн төсөл болон Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд нэмэлт оруулах тухай хуулийн төслийг үзэл баримтлалын хүрээнд хэлэлцэх нь зүйтэй гэсэн саналын томьёоллоор санал хураалт явуулъя. Энхбаяр гишүүнээ. Энэ хууль дээр бол би эсрэг санал өгсөн. Гэхдээ 52,3 хувийн саналаар хэлэлцэх нь зүйтэй гэж үзлээ.
Гэхдээ ер нь бол Үндсэн хуулийн зөрчлийн хувьд Улсын Их Хурлын эрх мэдэлд халдсан байна гэсэн агуулгатай зүйлийг Энхбаяр гишүүн хэлээд байгааг бол бас хэлэлцүүлгийн явцад анхаарах нь зүйтэй. Тэгээд энэ Төрийн албаны болон бусад хуультай энийгээ уялдуулах шаардлагатай. Төрийн албаны ёс зүй, сахилга хариуцлага хууль Төрийн байгуулалтын байнгын хороон дээр бусад хуультайгаа уялдуулж хэлэлцэх нь зүйтэй. Олон жилийн турш энэ Төрийн албаны зөвлөлийг хараат бус болгох гэж мерит зарчим суулгах гэж ингэж явж байж энэнээсээ бас ухарч болохгүй. Ингээд төслийг хэлэлцэх нь зүйтэй гэж гишүүдийн олонх үзсэн тул төслүүдийг үзэл баримтлалын хүрээнд хэлэлцэхийг дэмжсэнд тооцон анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлж байна. Дараагийн асуудалд орно.
Долоо.Монгол Улсын Их Хурлын тухай хуульд нэмэлт оруулах тухай хуулийн төслийг хэлэлцэх эсэх асуудлыг хэлэлцэнэ.
Хууль санаачлагчийн илтгэлийг Улсын Их Хурлын гишүүн Хүрэлбаатарын Булгантуяа танилцуулна. 
Х.Булгантуяа: Улсын Их Хурлын дарга, эрхэм гишүүд ээ,
Монгол Улсын Их Хурлын хоёр мянга арван нэгэн оны хоёрдугаар сарын аравны өдрийн арав дугаар тогтоолоор баталсан Монгол Улсын гадаад бодлогын үзэл баримтлалын нэгдүгээр зүйлийн хоёр дахь хэсэгт Монгол Улсын гадаад бодлогын зорилго нь дэлхийн улсуудтай найрсаг харилцаатай байж, улс төр, эдийн засгийн болон бусад салбарын харилцаа, хамтын ажиллагааг хөгжүүлэх, олон улсын хамтын нийгэмлэгт байр сууриа бэхжүүлэх, хөгжил дэвшлийг хурдасгах замаар улсынхаа тусгаар тогтнол, бүрэн эрхт байдлыг бататгах явдал мөн гэж, хоёрдугаар зүйлийн арав дахь хэсэгт Монгол Улсын улс төрийн гадаад харилцааны бодлогын зорилго нь тус улсын аюулгүй байдал, хөгжил дэвшлийг хангах таатай гадаад орчин бүрдүүлэх, дипломат болон консулын харилцааг хөгжүүлэх, нөлөө бүхий улсуудтай харилцааныхаа түвшинг дээшлүүлэх, олон улсын байгууллага дахь үйл ажиллагаагаа идэвхжүүлэх, дэлхий нийтийн тулгамдсан асуудлыг шийдвэрлэхэд хувь нэмрээ оруулахад оршино гэж заасан байдаг. 
Монгол Улсын Их Хурлаас хоёр мянга хорин оны тавдугаар сарын долооны өдөр баталсан Монгол Улсын Их Хурлын тухай хуулийн дөчин хоёрдугаар зүйлд Улсын Их Хурлын гишүүний хавсран гүйцэтгэх болон ажил, албан тушаалыг заасан бөгөөд Улсын Их Хурлын гишүүн бүрэн эрхийнхээ хугацаанд Ерөнхий сайд, Засгийн газрын гишүүн, улс төрийн намын сонгуульт албан тушаал, багшлах болон эрдэм шинжилгээний ажил эрхлэх, төрийн бус байгууллагын сонгуульт албан тушаал эрхэлж болох зохицуулалттайгаар заасан байдаг. 
Түүнчлэн Улсын Их Хурлын гишүүн, Монгол Улсын Их Хурлын тухай хуулийн наймдугаар зүйлийн наймын нэгийн долоод Улсын Их Хурлын дарга, дэд дарга, Байнгын дэд, түр хорооны дарга, Улсын Их Хурлын сонгууль, бусад удирдах албан тушаалд сонгогдох, тэдгээрт өөрийн нэр дэвшүүлэх эрхтэй гэсэн нь зөвхөн хоёр талт парламентын бүлгийн даргаар сонгогдох тохиолдолд хэрэглэж болох зохицуулалт юм. Улсын Их Хурлын гишүүн, олон улсын парламентын холбоо, олон улсын хамтын нийгэмлэгийн байгууллагууд зэрэг Улсын Их Хурлын гишүүний үндсэн чиг үүрэгтэй холбоотой олон улсын байгууллага, төрөлжсөн байгууллагын сонгуульт ажил сонгогдох нөхцөлийг хаасан төдийгүй хэрэв сонгогдох бол хуулийн зөрчил үүсгэж болзошгүй зохицуулалт болоод байгаа юм. 
Дээр дурдсан олон улсын улс төрийн гадаад харилцааны бодлогын зорилгыг хэрэгжүүлэх, олон улсын байгууллага дахь үйл ажиллагаагаа идэвхжүүлэх, өөрийн орны болон дэлхий нийтийн тулгамдсан асуудлыг шийдвэрлэхэд хувь нэмрээ оруулах, Монгол Улсын парламентын бодлогыг олон улсын байгууллага болон төрөлжсөн байгууллагын бодлого, шийдвэрт тусгуулахын тулд Улсын Их Хурлын гишүүний хувиар тухайн байгууллагын сонгуульт албан тушаалд сонгогдох нь чухал байдаг. Иймд эдгээр хууль зүйн үндэслэл, шаардлагын үүднээс Монгол Улсын Их Хурлын тухай хуульд нэмэлт оруулах тухай хуулийн төслийг санаачлан боловсруулсан бөгөөд тухайн байгууллагын өдөр тутмын удирдлага, зохион байгуулалтын ажил эрхэлдэг, гүйцэтгэх удирдлагыг сонгуульт албан тушаалд хамруулахгүй байхаар хуулийн төслийг боловсруулаад байгаа юм. Хэлэлцэн шийдвэрлэж өгнө үү.
Г.Занданшатар: Төслийн талаарх Төрийн байгуулалтын байнгын хорооны санал, дүгнэлтийг Улсын Их Хурлын гишүүн, Төсвийн зарлагын хяналтын дэд хорооны дарга Бөхчулууны Пүрэвдорж танилцуулна.
Б.Пүрэвдорж: Улсын Их Хурлын дарга, эрхэм гишүүд ээ, 
Улсын Их Хурлын гишүүн Булгантуяа, Доржханд нар Улсын Их Хурлын тухай хуульд өөрчлөлт оруулах тухай хуулийн төслийг хоёр мянга хорин оны арван сарын дөрөвний өдөр Улсын Их Хуралд өргөн мэдүүлсэн. Энэ хуулийг Байнгын хороо арван сарын хорины өдөр хэлэлцлээ.

Тэгэхээр Монгол Улсын Их Хурлаас Үндсэн хуулийн нэмэлт, өөрчлөлтийн дагуу хоёр мянга хорин оны таван сарын долоонд өөрчлөлт оруулж, Улсын Их Хурлын гишүүн хавсарч ажиллах ажил, албан тушаалыг зааж өгсөн байгаа. Энэ одоо хуулийн дагуу Улсын Их Хурлын гишүүн бүрэн эрхийнхээ хугацаанд Монгол Улсын Ерөнхий сайд, Засгийн газрын гишүүн, улс төрийн намын албан тушаал эрхлэх мөн түүнчлэн багшлах, эрдэм шинжилгээний ажил хийх, төрийн бус байгууллагад сонгуульт албан тушаал одоо хашихаар одоо зааж өгсөн байгаа. Тэгэхдээ энэ хуулийн хүрээнд олон улсын байгууллагууд болон олон улсын төрөлжсөн байгууллагад Монгол Улсынхаа төрийн гадаад бодлогыг хэрэгжүүлэх, олон улсад Монгол Улсын нэр хүндийг өндөрт өргөх зориг зорилгоор энэ сонгуульд албан тушаал хашиж хаших ийм зүйлийг зааж өгсөн. 
Тэгээд энэ хүрээнд Байнгын хороо хэлэлцээд Их Хурлын гишүүн Баатарбилэг гишүүн яг заавал энийг хуулиар одоо хуульчилж өгөх шаардлага байна уу гэдгийг, мөн түүнчлэн Мөнхбат гишүүн энэ одоо хууль нь ямар одоо олон улсын байгууллага гэж юуг хэлэх юм, төрөлжсөн байгууллага гэж юуг хэлэх юм, сонгуульт албан тушаалд нь одоо ямар ажлыг хаших юм гэдгийг асуусан. Мөн Ж.Сүхбаатар гишүүн энэ төрийн бус байгууллагууд Улсын Их Хурлын гишүүн ажиллах энэ зүйл чинь зөв юм уу, буруу юм уу гэдгийг асууж хариулт авсан юм. 
Тэгээд Байнгын хорооны нийт гишүүдийн наян хувь нь дэмжиж Улсын Их Хурлын чуулганд оруулж байна. Их Хурлын гишүүд та бүхнийг Улсын Их Хурлын тухай хуульд өөрчлөлт оруулах тухай хуулийн төслийг хэлэлцэж шийдвэрлэж өгнө үү гэж хүсэж байна. Баярлалаа.
Г.Занданшатар: Хууль санаачлагчийн илтгэл болон Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүд нэрээ бүртгүүлнэ. Ёндонпэрэнлэйн Баатарбилэг гишүүнээр тасаллаа. Эрхэм гишүүн Баттөмөрийн Энхбаяр.
Б.Энхбаяр: Баярлалаа. Хоёр мянга арван есөн онд Монгол Улсын Үндсэн хуульд өөрчлөлт орсон. Энэ өөрчлөлтийг бол Монгол Ардын нам жаран таван суудалтай парламент бол бас манлайлал үзүүлж энэ шинэчлэлийг хийсэн байдаг. Энэ дотор хийгдсэн бас нэг зарчмын асуудал бол Монгол Улсын Их Хурлын гишүүдийн тангаргийн үг өөрчлөгдсөн. Энэ тангаргийн үг дотор ашиг сонирхлын зөрчлөөс ангид байна гэдэг үг яг таван үг нэмэгдсэн юм. Үндсэн хуулийн өөрчлөлтөөр. Энэ тангаргаасаа няцвал Улсын Их Хурлын гишүүнээсээ огцорно, эсвэл эгүүлэн татагдана гэдэг хуулийн хариуцлага хүлээнэ гээд бид нар яг энэ индэр дээр жилийн өмнө тангараг өргөчихсөн. 
Тэгэхээр энэ их нюанстай л даа. Хууль зүй болон улс төрийн их үр дагавартай. Миний бие өнгөрсөн оны долоодугаар сард тангаргаа өргөөд бараг маргааш нь энэ асуудлыг бас хэлж байсан. Яг энэ танхимд. Өөрөөр хэлбэл ашиг сонирхлын зөрчлөөс ангид байна гээд бид нар тангараг өргөчихлөө шүү. Энэ тангаргаасаа няцвал эргүүлэн татагдах хуулийн хариуцлага хүлээхэд бэлэн байна гэчихлээ шүү гээд хэлсэн чинь маргааш нь Улсын Их Хурлын хуульд өөрчлөлт ороод Улсын Их Хурлын гишүүн төрийн бус байгууллагын ажлыг хавсарч гүйцэтгэдэг болгочихсон. Тэгэхдээ энэ бол ердийн хууль шүү дээ. Үндсэн хуулийн цэц дээр энэ асуудал бол үүсээгүй, маргаан болоогүй байгаа. Миний хувьд бол энэ цаг хугацааны асуудал байх гэж боддог. Яагаад ашиг сонирхлын зөрчилтэй холбогддог вэ гэхээр Улсын Их Хурлын гишүүн бол хууль тогтооно. Одоо бид нар яг төсвөө хэлэлцэж байна, улсын төсвөө баталдаг. 
Гэтэл зарим төрийн бус байгууллагууд бол улсын төсвийг захиран зарцуулдаг юм байгаа юм. Энэ бол маш том ашиг сонирхлын зөрчил. Төсвөө өөрсдөө баталчхаад өөрсдөө зарцуулна гэсэн үг шүү дээ. Тэр утгаараа л энэ Үндсэн хуулийн асуудал үүсэх цаг хугацааны асуудал байх гэж би зүгээр хувьдаа боддог. Хуульчийн хувьд. Тэгээд энийг хязгаарлах шаардлага бол байгаа. Одоо манай Улсын Их Хурлаас бол ноднин жилийн байдлаар бол шинэ Улсын Их Хурлаас гурван зуу гаруй төрийн бус байгууллага эрхэлж байгаа гэдэг судалгааг Улсын бүртгэлийн ерөнхий газар дээр гарчихсан байна лээ. Манай далан зургаа дотор төрийн бус байгууллага хавсарч байгаа гурван зуу гэж. 
Тэгэхээр энэ асуудал бол нэлээн том сонирхлын зөрчил байгаад байгаа юм. Тэгэхээр хууль санаачлагчаас юу асуух гээд байна вэ гэхээр төрийн бус байгууллагын ажлыг Их Хурлын гишүүд хавсарч ажиллахыг хориглох ийм саналыг анхны хэлэлцүүлгийн явцад гаргавал хүлээж авах боломжтой юу? Хууль санаачлагч өөрөө. Энэ дээр ямар байр суурьтай байдаг вэ? Яагаад гэхээр анхны хэлэлцүүлэг дээр бол хөндөгдсөн заалт дээр Улсын Их Хурлын гишүүд санал гаргах эрхтэй байдаг. Хөндөгдсөн заалт дээр. Тэгэхээр заалтыг нь хөндчихлөө л дөө, манай хууль санаачлагч. Тэгэхээр энэ хөндсөн дээр нь ийм санал гаргавал хүлээж авах боломжтой юу гэсэн асуулт байна. Баярлалаа.
Г.Занданшатар: Хууль санаачлагч Хүрэлбаатарын Булгантуяа гишүүн.
Х.Булгантуяа: Хууль санаачлагчдын зүгээс бол миний зүгээс бол манай Доржханд гишүүний өмнөөс бол би хэлж мэдэхгүй байна. Миний зүгээс бол үүн дээр татгалзах зүйл байхгүй. Ер нь энэ ашиг сонирхлын асуудал гэж ярих юм бол ганцхан төрийн бус байгууллага дээр ч ярихгүй байх. Бидний харилцан хамааралтай этгээд, гэр бүлийн хүмүүсийн бизнес, үйл ажиллагаатай холбоотойгоор бид нар ямар нэгэн байдлаар шийдвэр гаргахад ч гэсэн дээ өөрөө татгалздаг, оролцдоггүй, хууль, тэр чиглэлээр хууль санаачилдаггүй, кноп дардаггүй, нийгэм, иргэд олон нийтэд энэ талаар мэдээлэл, өөрийнхөө одоо байр суурийг ашиглаад мэдээлэл өгдөггүй. Энэ бүгд л бүгдээрээ л ерөнхийдөө бол ашиг сонирхлын зөрчилд орно гэж би бодож байгаа юм.  
Яг энийг одоо яг дагаад явж байна уу, үгүй юу гэдгийг бол би бас сайн мэдэхгүй байгаад байна. За яах вэ, миний одоо харж байгаагаар зарим нэг гишүүдийн маань хувьд төсвөөс өнөөдөр дэмжлэг авч байгаа төрийн бус байгууллагад орж ажиллах нь бол зөрчил үүсгэж байгаа байх. Харин өнөөдөр жишээлбэл нэг төгсөгчдийн холбоо, нөгөө орон нутгийн нэг одоо аймаг орон нутгийн төрийн бус байгууллага гэсэн ийм бас төрийн бус байгууллагуудад орж ажилладаг байх. Би тэр талаар бол төдийлөн сайн мэдээлэл байхгүй байгаад байна гишүүдийн хувьд. Тэгэхээр үүнийг бол энэ бол Улсын Их Хурлын бүрэн эрхийн асуудал. Улсын Их Хурлын гишүүдээс өнөөдөр ажлын одоо хэсэг мэдээж энэ дээр байгуулагдаж таарах байх. Холбогдох Байнгын хорооноос үүнтэй холбоотойгоор санал гаргаад дэмжигдээд явах юм бол хууль санаачлагчийн зүгээс бол миний хувьд бол үүн дээр татгалзах зүйл бол байхгүй.
Г.Занданшатар: Ёндонпэрэнлэйн Баатарбилэг гишүүн.
Ё.Баатарбилэг: Хууль санаачлагчаас асууя. Энэ Их Хурлын гишүүн бол яах вэ, ард түмний элч, нийт иргэн, улсын ашиг сонирхлыг эрхэмлэн баримтална гээд Үндсэн хуулийн хуулийн заалттай л даа. Тэгээд яах вэ Их Хурлын тухай хуульд бас ноднин сая Энхбаяр гишүүн хэлж байна. Ноднин бас яг энэ асуудал яригдаж байхад би Их Хурлын чуулганы хуралдаан дээр байр сууриа илэрхийлж байсан. Улсын Их Хурлын гишүүн бол одоо хуулиар заагдсанаас бусад ийм давхар төрийн бус байгууллагууд хавсраад байх нь зохимжгүй юм. Их Хурлын гишүүнийхээ ажлыг л сайн хийгээд явбал яадаг юм бэ гэдэг саналыг хэлж байсан. Төсвөөс санхүүждэггүй нутгийн зөвлөл юм уу, зарим нэг сайн дурын төрийн бус байгууллагууд оролцоод төлөөлөн удирдах зөвлөлд оролцоод удирдаад явах юмнууд бол байгаа. Хуулиар зөвшөөрөгдөж байгаа юм.
Зарим нэг төрийн бус байгууллагууд жишээлэхэд, их спортын холбоод Их Хурлын гишүүд удирдах бол зохимжгүй байдаг юм. Энэ спортын асуудал хариуцсан Засгийн газрын гишүүн хийж байсан учраас их спортын төрлүүд дээр чинь улсын шигшээ багууд байгуулагддаг. Улсын шигшээ багууд чинь төсвөөс санхүүждэг байхгүй юу. Тэгэхээр өөрсдөө төсөв батлаад, тэгээд төсвөө захиран зарцуулдаг ийм юм руу нь бас ингээд холилдоод ороод байх нь зохимжгүй юм гэдэг ийм байр суурьтай байдаг юм. Зүгээр Булгантуяа гишүүн, Доржханд гишүүн хоёрын оруулж ирсэн энэ хууль дээр яах вэ олон улсын байгууллага гэдгийг одоо юу нэгдүгээрт яаж томьёолж байгаа юм. Олон улсын байгууллага гээд одоо яг албан ёсны Нэгдсэн Үндэстний Байгууллагын болон Ази номхон далай, бүс нутгийн, тив, дэлхийн гээд олон улсад хүлээн зөвшөөрөгдсөн олон улсын байгууллагууд байна. Төр засгийн түвшний.
Тэгж байтал сайн дурын ийм олон улсын байгууллагууд байдаг. Төрөлжсөн байгууллага гэж одоо юуг олон улсын энд ингэж байгаа байхгүй юу. Олон улсын байгууллага, төрөлжсөн байгууллага гэж орж ирж байгаа юм. Тэгэхээр төрөлжсөн байгууллага гэдэг нь олон улсын төрөлжсөн байгууллага гэж уншигдаад байгаа байхгүй юу. Тэгэхээр энэ одоо энийгээ нэг жаахан тодорхой болгож, энийг хэрэв дэмжих юм бол тодорхой болгож ингэж явахгүй бол олон улсын байгууллагууд чинь янз бүрийн байдлаар гадаад улсуудад үйл ажиллагаа явуулж байгаа шүү дээ. Олон улсад. Ялангуяа хүчирхэг энэ том гүрнүүд бол жижиг дорой буурай эдийн засагтай ийм улс орнууд руу бол одоо улс төрийн зорилготой, шашны агуулгатай, өөр ямар байдаг юм, соёлын нөлөөлөл хийх ч гэдэг юм уу, төрийн бус байгууллагуудыг одоо сайн маш олноор байгуулдаг л даа. 
Тэгэхээр энэнээс яг зайлсхийх ийм байлгахгүй байх, энэнээс урьдчилан сэргийлэх чиглэлээрээ энийг яаж харж, яаж ойлгох вэ гэдгийг л би жаахан тодруулах хэрэгтэй юм уу гэж бодоод байгаа юм. Тэгэхээр энэ дээр Булгантуяа гишүүн хууль санаачлагч маань ямархуу бодолтой байгаа юм бэ. Энийгээ хэлэлцүүлгийн явцад эсвэл тодруулга тодруулж яах юм уу? Яг энэ томьёоллоороо орвол бас нэлээн бүрхэг, учир дутагдалтай болчхоод байгаа юм. Энэ дээр таны байр суурийг сонсъё.
Г.Занданшатар: Хүрэлбаатарын Булгантуяа гишүүн асуултад хариулна.

Х.Булгантуяа: Баатарбилэг гишүүний асуултад хариулъя. Өнөөдөр бид нар нөгөө Улсын Их Хурлын гишүүний үндсэн чиг үүрэгтэй холбоотой олон улсын байгууллага, төрөлжсөн байгууллага гэж оруулж өгсөн байгаа. Энүүнийг нэлээн хэлэлцүүлгийн явцад Баатарбилэг гишүүнээ жоохон бүр нарийсгаад оруулаад өгчих болох байх. Тэгэхгүй бол яг олон улсын байгууллага, төрөлжсөн байгууллага гэдгээр дамжуулаад олон улсын янз янзын байгууллагуудын үзэл санаа ийм юу Монгол төрийн бодлогод орчих вий дээ гэсэн ийм болгоомжлол бас бас гишүүдээс байх шиг байна. Бид бол үүнийг анх одоо харахдаа Монгол Улсын гишүүнээр элссэн олон улсын, Засгийн газар хоорондын Улсын Их Хурлаар соёрхон баталсан нийтдээ тавин зургаан олон улсын байгууллага байдаг. Нэгдсэн Үндэстний Байгууллагын нэлээн төрөлжсөн байгууллагууд, улс төр, зэвсэг хураах чиглэлээрх байгууллага гэхэд жишээлбэл Нэгдсэн Үндэстний Байгууллагын зэвсэг хураах комисс, эдийн засаг, санхүү, нийгмийн хөгжлийн асуудлаарх байгууллага гэхэд Дэлхийн банк, Азийн хөгжлийн банк байдаг юм уу гээд эдгээр байгууллагууд.
Хүмүүнлэгийн тусламжийн гээд тэгж байхад Олон улсын иргэний хамгаалалтын байгууллага, Байгалийн гамшгийн аюулыг бууруулах азийн бүсийн төв, бүс нутгийн байгууллага, яриа хэлэлцээний механизм гэхэд Ази, европын уулзалт буюу АСЕМ гэх мэтчилэн нийтдээ тавин зургаан улсад энэ олон улсын, Засгийн газар хоорондын байгууллагад Монгол Улс гишүүнээр элсэн байдаг. Эдгээр энд гишүүнээр элсэхэд мөн Улсын Их Хурлаар орж энэ нь одоо бас соёрхон батлагддаг байгаа. Тэгэхээр эдгээр байгууллагуудад өнөөдөр Засгийн газраас бол төлөөлөл ороод, бас одоо яриа хэлэлцээрт нь ороод яваад байдаг. Манай парламентын дуу хоолой төлөөлөл тэнд бас байхгүй байгаад байгаа. Энэ нь яг хуулиар хэдийгээр хатуу хориглосон заалт байхгүй ч гэсэн дээ, бас яг зөвшөөрсөн зүйл заалт бас байхгүй. 
Магадгүй Улсын Их Хурлын гишүүн хүн удирдах хороонд нь ороод нэг ажиллахад энэ нь хуулийн зөрчил үүсгэхээр бас нөхцөл байдал үүсээд байгаа учраас энийг бол оруулж өгч байгаа юм. Бусад төрийн бус байгууллагын хувьд бол бид нар Улсын Их Хурлын тухай хуульд гишүүд маань өөрсдөө санал гаргаад явахад бол асуудал байхгүй, хориглоод явж бол болох байх.
Г.Занданшатар: Гишүүд асуулт асууж хариулт авч дууслаа. Одоо санал хураалт явуулна, гишүүд бэлдээрэй. Дэмжсэн, дэмжээгүй үг хэлж болно. Үг хэлэх гишүүн байна уу? Алга байна. Энхбаяр гишүүнээр тасаллаа. Цэрэнжамцын Мөнхцэцэг гишүүн.
Ц.Мөнхцэцэг: Тэгэхээр Монгол Улсын гадаад бодлогын үзэл баримтлалд Монгол Улс гадаад бодлого, үндэсний аюулгүй байдлаа улс төр, дипломатын аргаар хангана гэж заасан байдаг. Тэгэхээр энэ хүрээнд одоо Монгол Улсын олон улсын тавцан дахь үйл ажиллагаа бүх салбарт идэвхтэй байх ёстой. Түүний дунд Монгол Улсын нэгдэн орсон олон улсын гол байгууллагууд, Нэгдсэн Үндэстний Байгууллага, мөн түүний төрөлжсөн байгууллагууд, дээр нь бүс нутгийн байгууллагууд болон мөн олон улсын хүмүүнлэг эсвэл эдийн засгийн, улс төрийн, энх тайвны гэх мэт тодорхой ийм салбар байгууллагуудын хүрээнд бол Монгол Улс маш идэвхтэй ажиллах ёстой. Энэ бол энэ жижиг улсын идэвхтэй гадаад бодлого гэдэг энэ утгаар бол улс орны аюулгүй байдал, олон улсын харилцаанд эергээр нөлөөлнө.
Тийм учраас Улсын Их Хурлын гишүүн олон улсын тодорхой байгууллагын энэ удирдлагад байх нь бол олон улсын болон Монгол Улсын гадаад бодлогын үзэл баримтлалд нийцсэн, дээрээс нь тухайн бүс нутгийнхаа хүрээнд, олон улсын болон Монгол Улсын нэр хүндийг өргөх, олон талын болон хоёр талын хамтын ажиллагааг бэхжүүлэх ийм эерэг үр дагавартай. Тийм учраас энэ одоо хуулийн төсөл маань Монгол Улсын Үндсэн хууль болон Үндэсний аюулгүй байдлын үзэл баримтлал, гадаад бодлогын үзэл баримтлалд нийцсэн гэдэг утгаараа бол энэ хуулийн төслийг бол дэмжиж байна.
Г.Занданшатар: Дэмжиж үг хэллээ. Эрхэм гишүүн Нямаагийн Энхболд.
Н.Энхболд: Энэ хуулийн төслийг дэмжиж байгаа. Ер нь янз бүрийн л байгууллагууд байдаг л даа. Сая Булгантуяа гишүүн бас хэлж байна. Шаардлагатай гэвэл бид нар хуульдаа жишээ нь юу яаж, ийм байгууллагад гишүүнээр элсэх боломж гарлаа гэдэг юм уу, санал тавилаа гээд энэ Их Хурал дээрээ яриад зөвшөөрөл олгодог тийм систем бас байж болно хуульдаа. Жишээ нь гадаадын иргэдийг шагнахад цаад улсаас нь зөвшөөрөл юм авдаг шиг. Тэгээд тэрийг нь судалж үзээд энэ бол Улсын Их Хурлын гишүүний үндсэн үүргээ биелүүлэхтэй холбоотой, манай улсын бодлого, үндэсний аюулгүй байдал, гадаад бодлогын үзэл баримтлалтай нийцэхүйц үйл ажиллагаа явуулдаг байгууллага байна гэж үзээд зөвшөөрөл олгоод явдаг ийм систем хэрэв их болгоомжлоод байвал ийм заалт оруулж болно. 
Төрийн бус байгууллагуудтай холбоотой заалтын хувьд бол энэ дээр хуулийн л асуудал юм даа. Нэгэнт хуулиар олгогдчихсон тийм боломж байгаа бол одоогийн үйлчилж байгаа төрийн бус байгууллагуудад сонгуульт ажил эрхэлж болох энэ заалтыг би Үндсэн хуультай учиргүй зөрчилдөөд байна гэж ерөөсөө харахгүй байгаа. Яг үнэнийг хэлэхэд тэр Энхбаяр гишүүний яриад байгаа тэр төсөвтэй холбоотой төсөв мөнгийг шууд зарцуулдаг, эрх эдэлдэг тийм сонгуульт ажил гэж бараг байхгүй дээ. Тэрийг нь шийддэг бүтцүүд нь тусдаа байдаг юм. Хуулиар зохицуулагдчихсан тийм төрийн бус байгууллага байна, тусгайлсан хуультай. Мөнгө сан, төгрөг, энэ Их Хурлын гишүүний үйл ажиллагаатай, ийм учраас зөрчилдөөд байна гэж хэлээд байхааргүй ийм төрийн бус байгууллагууд бол олон бий. 
Тэгэхээр энийг гишүүд яах вэ, тухайн үед хэрэв ийм асуудал гарвал ярьж байгаад шийднэ биз. Олон төрийн бус байгууллагуудыг одоо хэд гэсэн бэ сая Улсын Их Хурлын. Би ч өөрөө тийм төрийн бус байгууллагад сонгуульт ажилтай. Гэхдээ өдөр тутмынх нь ажилд, мөнгө төгрөг зарцуулах ажил энэ юманд нь огт оролцдоггүй. Төлөөлөн удирдах зөвлөлд нь ажиллаад л, бодлого шийдвэрийг нь гаргахад нь туслалцаа дэмжлэг үзүүлээд, тэгээд тэр төрийн бус байгууллагын өөрийнх нь улсад хэрэгтэй, явуулж байгаа үйл ажиллагаануудыг жишээ нь байгаль хамгаалах төрийн байгууллагууд байна. Улсаас ямар ч мөнгө авдаггүйгээр үйл ажиллагаагаа явуулдаг. Маш хэрэгтэй зүйлүүдийг хийдэг. Энэ дээр бас хүмүүсийн одоо юу гэдэг юм туршлага, дэм, дэмжлэг хэрэг болдог юм байна лээ. Энийг бүгдийг нь тэгж хавтгайруулж үзэх шаардлага байхгүй болов уу л гэж би бодож байгаа. Тэгээд санал гаргах эрх нь яах вэ гишүүдэд байгаа юм чинь хэлэлцүүлгийн явцад ярина биз. 
Яг энэ хуультай холбогдуулж ярихад энэ бол олон улсын харилцаатай холбоотой, олон улсын мэргэшсэн ийм байгууллагуудын тухай ярьж байгаа болохоос биш угаасаа төрийн байгууллага гэж ярьж байгаа биш болохоор үзэл баримтлал юмтай нэг их таарахгүй болов уу л гэж бодож байна. Тийм санал гарсан ч яг энэ хуулийн үзэл баримтлалтай бол нийцээд байхгүй байх гэж бодож байгаа юм.
Г.Занданшатар: Дэмжиж үг хэллээ. Гишүүд үг хэлж дууслаа. Тэгээд сая Энхбаяр гишүүний хэлсэнтэй холбогдуулаад би бас дэмжсэн үг хэлчихье гэж бодож байна. Энэ жишээлбэл, манай Учрал гишүүн Олон улсын парламентын холбооны НҮБ-ын асуудлаарх Байнгын хорооны удирдах зөвлөлийн гишүүн. Энд одоо аль, аль намын гүйцэтгэх удирдах зөвлөлийн гишүүд сууж байна. Тэгтэл нөгөө бүх төрийн бус байгууллагыг хориглочихоор амьдрал юм чинь хязгаартай байхгүй бол одоо жишээлбэл НҮБ-ын Хүний эрхийн комисс, НҮБ-ын тодорхой асуудлаар өрсөлдөж байгаа гишүүн байж байна. Тэгээд иймэрхүү жишээлбэл олон улсын социалдемакратуудын холбооны гишүүн ч байдаг юм уу ийм холбооны гишүүнээр одоо ажилладаг гишүүд бий. Энэ үндсэн үүрэгт нь хамаарах ажлаар. Тэгэхээр үндсэн үүрэгт нь хамаарах олон улсын байгууллагууд гэж байгаа утгаараа энийг нээж өгөхгүй бол энэ гишүүд ингэж удирдах зөвлөл энэ тэр сонгогдохоор Олон улсын парламентын холбоо шүү дээ. Ингээд парламентын асуудал ярьдаг асуудлууд дээр хуулийн зөрчилтэй юм шиг гараад байгаа учраас энийг нь нээх ийм зайлшгүй шаардлагын үүднээс ийм хууль санаачилсан байна. 
Тэгээд энэ дашрамд хэлэхэд энэ хуулийн агуулгыг иргэдэд зөв тайлбарлаж ойлгуулах, хэлэлцүүлэг хийх, Хууль тогтоомжийн хуулийн дагуу анхааралтай судалгаа хийж ажиллаж байхгүй бол энэ хуулийн талаар буруу зөрүү ойлголт нийгэмд дэлгэрүүлэх, цаад муу учир утга агуулгыг судлахгүйгээр маргаан дэгдээх ийм байдал бол энэ хууль тогтоомжийн чанарт болон гишүүд, Улсын Их Хурлын нэр хүндэд ч гэсэн сөргөөр нөлөөлж байгааг манай зарим гишүүд анхаарч ажиллах шаардлагатай гэдгийг бас энэ дашрамд хэлье. Ингээд Монгол Улсын Их Хурлын тухай хуульд нэмэлт оруулах тухай хуулийн төслийг үзэл баримтлалын хүрээнд хэлэлцэх нь зүйтэй гэсэн саналын томьёоллоор санал хураана. Туршилтын санал хураалт явуулъя. Төхөөрөмж. Энэ 15 гишүүн бүртгэлд орохгүй байна шүү. Энэ 15 гишүүнийг дуудаарай. Төслийг хэлэлцэх нь зүйтэй гэсэн Байнгын хорооны саналын томьёоллоор санал хураалт явуулъя. Санал хураалт. Гучин нэгэн гишүүн дэмжиж 70,5 хувийн саналаар Байнгын хорооны санал дэмжигдлээ. 
Төслийг хэлэлцэх нь зүйтэй гэж гишүүдийн олонх үзсэн тул төслийг үзэл баримтлалын хүрээнд хэлэлцэхийг дэмжсэн тооцон анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлж байна. Дараагийн асуудалд орно.
Найм.“Төрөөс мөнгөний бодлогын талаар 2022 онд баримтлах үндсэн чиглэл батлах тухай” Улсын Их Хурлын тогтоолын төслийг хэлэлцэнэ.
Хэлэлцэх эсэх асуудлыг хэлэлцэнэ. Төслийн талаарх танилцуулгыг Монголбанкны Ерөнхийлөгч Бядрангийн Лхагвасүрэн танилцуулна.
Б.Лхагвасүрэн: Монгол Улсын Их Хурлын дарга, Улсын Их Хурлын эрхэм гишүүд ээ,
Төрөөс мөнгөний бодлогын талаар хоёр мянга хорин хоёр онд баримтлах үндсэн чиглэлийн төслийг боловсруулан Улсын Их Хуралд өргөн барилаа. Мөнгөний бодлогын үндсэн чиглэлийг боловсруулахдаа Төв банкны үндсэн зорилтын хүрээнд дэлхий нийтийг хамарсан цар тахлын хүндрэлийг даван туулах, дэлхий нийтийн өмнө тулгамдаж буй асуудлыг шийдвэрлэх аянд улс орнуудтай хамтран ажиллах, санхүүгийн зах зээлийн хөгжлийг тэтгэх зарчмыг баримтлан боловсруулсан болно.  
Цар тахлын сөрөг нөлөөгөөр эдийн засагт оролцогчдын хүлээлт өөрчлөгдөж, бизнесийн үйл ажиллагаа доголдсоноос Монгол Улсын эдийн засаг өнгөрсөн онд огцом агшсан хэдий ч энэ оны эхний хагаст зургаа аравны аравны гурван хувиар өсөж сэргэлтийн төлөвт шилжээд байна. Эдийн засгийн сэргэлт жигд хүртээмжтэй бус байгаа үед цар тахлын сөрөг нөлөөг бууруулах, эдийн засгийн сэргэлтийг дэмжих зорилгоор Монгол Улсын Засгийн газар, Төв банкны зүгээс бодлого зохицуулалтын багц арга хэмжээг авч хэрэгжүүлэн ажиллаж байна. Энэхүү бодлого арга хэмжээ нь үндсэндээ өрхийн орлогыг тэтгэх, санхүүгийн нөхцөлийг зөөлрүүлэх, зээлийн өсөлтийг сэргээх, эдийн засгийн идэвхжилийг түргэсгэж, хямрал, хүндрэлийг богино хугацаанд даван туулахыг зорин ажиллаж байна. 

Дэлхийн эдийн засгийн сэргэлтийг даган эрдэс түүхий эдийн үнэ сэргэсэн нь ч худалдааны тэнцэлд дэмжлэг болж байна. Хэдийгээр эдийн засгийн сэргэлт, гадаад үнэ, хөрөнгө оруулалтын өсөлтийг даган барааны импорт 30 хувиар өссөн хэдий ч экспортын орлого 24 хувиар нэмэгдэж, барааны тэнцэл 1,2 тэрбум долларын ашигтай, одоогийн байдлаар ашигтай байна. Гадаад эрэлт сэргэж, эрдсийн үнийн өсөлтийг даган экспортын орлого 24,4 хувиар нэмэгдсэн хэдий ч гадаад худалдааны тээвэрлэлтийн доголдол арилахгүй байгаа нь орлогын боломжийг бидний хувьд бас алдагдуулсаар байгаа болно. Энэ нь эцэстээ бодлогын орон зайд сөргөөр нөлөөлөх эрсдэлтэйг бодлогын түвшинд бид хэд зайлшгүй онцгойлон анхаарч ажиллах ийм болж байна. 

Улсын Их Хурлын дарга, Эрхэм гишүүд ээ,

Төв банкны 2021 оноос инфляцыг 6 хувийн голчтой, +/- 2 хувийн интервалд тогтворжуулах хэв маягт шилжсэнийг та бүхэн сайн мэднэ. Энэхүү зорилтыг 2022-2024 онд үргэлжлүүлэн хэрэгжүүлнэ. Хэдийгээр дэлхий нийтээр нийлүүлэлтийн саатлаас үүдсэн инфляцтай тулгарч байгаа ч Монголбанкны хувьд эдийн засгийн сэргэлттэй уялдуулан инфляцын зорилтоо хангахад чиглэсэн мөнгөний бодлогыг макро зохистой бодлого, санхүүгийн зохицуулалтын арга хэмжээтэй хослуулан үргэлжлүүлэн хэрэгжүүлнэ. Сүүлийн саруудад эрчимжиж буй инфляцын талаас илүү хувийг гадаад, дотоодын нийлүүлэлтийн шалтгаанаар өдөөгдсөн цөөхөн барааны үнийн огцом өсөлт бүрдүүлж байна. Ийм нөхцөлд Төв банк бодлогын төлөвөө чангаруулах эсэх нь бүх Төв банкнуудын хувьд том асуултын тэмдэгтэй сорилт болж байгаа болно. 
Банкны хяналт шалгалтын бодлого, зохицуулалтын хувьд эдийн засаг, бизнесийн идэвхжилтэй уялдуулан хөнгөлөлтийн төлөвөөс ердийн төлөвт үе шаттай шилжиж байна. Олон улсын зохицуулалтын стандартуудыг үргэлжлүүлэн нэвтрүүлж эхэллээ. Нээлттэй хувьцаат компанийн зохицуулалтын шинэчлэлийг бүрдүүлэх ажлуудыг одоо маш эрчимтэйгээр хийж байна.
  

Төв банкны зүгээс Мөнгөний бодлого, банкны зохицуулалтаас гадна санхүүгийн захын дэд бүтцийг хөгжүүлэх чиглэлээр хэд хэдэн чиглэлээр ажиллана гэж төлөвлөлөө. Монгол Улсын хувьд Төв банкны цахим мөнгө гаргах эсэхийг судалж, тодорхойлно. Төлбөр тооцооны технологийн дэвшилтэй уялдуулан үндэсний төлбөрийн системийн тасралтгүй, найдвартай байдлыг ханган эрсдэлээс сэргийлж, хөгжлийг тэтгэсэн бодлого, зохицуулалтуудыг хэрэгжүүлж ажиллана. Монгол Улсын цахим шилжилттэй уялдуулан бодлогын шинжилгээ, зохицуулалтын хөгжлийг хангах их өгөгдлийн сан үүсгэж, ашиглах дунд хугацааны төслийг бас эхлүүлэхээр төлөвлөсөн болно. Түүнчлэн, Төв банкны зүгээс олон нийттэй харилцах харилцааг нээлттэй ил тод байх зарчмыг баримтлан олон нийтийн санхүүгийн боловсролыг сайжруулах, ялангуяа жижиг, дунд бизнес эрхлэгчдийн санхүүгийн суурь боловсролыг сайжруулахад бас түлхүү анхаарч ажиллахаар төлөвлөж байна. 

Улсын Их Хурлын дарга, Улсын Их Хурлын гишүүд ээ,

Ирэх онд Монголбанкны зүгээс төрийн бусад байгууллагуудтай хамтран хэд хэдэн ажлыг хийхээр төлөвлөж, үндсэн чиглэлийг батлах Улсын Их Хурлын тогтоолын төсөлд тусгалаа. Цар тахлын үеийн эдийн засгийн хүндрэлд эдийн засгийн ѳсѳлтийн хүртээмжийг нэмэгдүүлэх асуудал чухал ач холбогдолтой. Цар тахлын хүндрэлд нийгмийн эмзэг бүлгүүд илүү ѳртѳж, ажилгүйдлийн түвшин нэмэгдэж байгаа нь улс орнуудын өмнө тулгарах нэн тэргүүний сорилт энэ болж байна. Иймээс иргэдийн амьдралын чанарыг сайжруулахад шаардлагатай дунд, урт хугацааны тогтвортой хөгжлийн зорилтуудыг эдийн засгийн сэргэлтийг дэмжих, цаашдын төрийн болон хувийн хэвшлийн хөрөнгө оруулалтын бодлоготойгоо нягт уялдуулахаар бас төсөлдөө оруулсан болно.
Дэлхий нийтээр, улс орон бүр дэлхийн уур амьсгалын өөрчлөлтийн эсрэг аянд өөр өөрийн хувь нэмрээ оруулахаар хамтын ажиллагааг өрнүүлж байна. Уур амьсгалын өөрчлөлтийн асуудал нь манай улсын хувьд ч хойшлуулшгүй чухал асуудал болсон нь бидний хийж байгаа судалгаанаас харагдаж байна. Тухайлбал, Монгол Улсын жилийн дундаж агаарын хэмийн дулаарал дэлхийн дунджаас 2 дахин өндөр байгаа, газрын хөрсний доройтол, экосистемийн тэнцвэргүй байдал нэмэгдэж буй нь эдийн засаг, иргэдийн амьдралын чанарт бас эрсдэл дагуулахаар байна. Иймд уур амьсгалын өөрчлөлтөд дасан зохицох, тэсвэрлэх чадварыг нэмэгдүүлэх, эко системд ээлтэй шилжилтийг эрчимжүүлэх, дунд, урт хугацааг харсан бодлого, зохицуулалтыг улс орны хэмжээнд нэгтгэн тодорхойлох, хэрэгжилтийг нь хангахад бодлогын дэмжлэг үзүүлэх нэн чухал гэдгийг Монголбанкны хувьд бас гэнээ ухамсарлаж байна. Энэ хүрээнд Монголбанк уур амьсгалын өөрчлөлтийн нөлөөллийг судлах, ногоон, тогтвортой санхүүжилтийн тогтолцоог хөгжүүлэхэд олон улсын байгууллага, төрийн болон хувийн хэвшлийн байгууллагатай хамтран ажиллаж, мөнгөний бодлого, санхүүгийн зохицуулалтын арга хэрэгслүүдийг ашиглан хэрэгжилтийг нь дэмжиж ажиллана. 

Монгол Улсын эдийн засгийн төрөлжилт, салбарын тэнцвэртэй хөгжлийг хангах нь макро эдийн засгийн тогтвортой байдал нэн чухал ач холбогдолтой болох нь одоо илүү тод харагдаж байна. Энэ хүрээнд уул уурхайн бус салбарын экспортыг нэмэгдүүлж, дэлхийн өртгийн сүлжээнд холбох асуудлыг хойш тавилгүйгээр дунд, урт хугацааг харсан бодлогыг хэрэгжүүлж эхлэх шаардлагатай байна. Энэхүү бодлогыг амжилттай хэрэгжүүлэхийн тулд өнгөрснөөсөө сургамж авч, ирээдүйг харан төрийн бодлогын уялдааг хангаж, зохион байгуулалтын нэгдмэл байдлыг хэрэгжүүлж ажиллахад Монголбанк өөрийн зүгээс хийх шаардлагатай бүх арга хэмжээг авч хэрэгжүүлнэ.
 

Ирэх жилийн хувьд Олон улсын мөнгө угаах, терроризмтой тэмцэх байгууллага ФАТФ-ын 2023 оны харилцан үнэлгээний бэлтгэл ажлыг хангах, санхүүгийн гэрээний маргааныг шийдвэрлэх үйл явцыг хялбаршуулах, зээлийн эрсдэлийн зардлыг бууруулахад чиглэсэн холбогдох хууль тогтоомжийг боловсронгуй болгох ажилд та бүхнээс бас дэмжлэг хүсэж байгаа, ийм шаардлагатай байна. 
Танилцуулгынхаа төгсгөлд эдийн засгийн төлөвийг товчхон та бүхэнд танилцуулна. Цар тахлын нөлөөгөөр өнгөрсөн онд огцом агшсан эдийн засаг энэ онд сэргэж эхэлж байгаа ч өсөлтийн цаашдын төлөв эдийн засгийн салбар хооронд харилцан адилгүй, эмзэг хэлбэрээр үргэлжлэхээр байна. Гадаад орчин сайжирч, экспортын үнэ өндөр түвшинд хадгалагдаж байгаа хэдий ч вирусийн тархалтыг бууруулах, экспортын тээвэрлэлтийн асуудлыг шийдэхгүйгээр, худалдааны түнш орнуудтайгаа нягт хамтын ажиллагааг өрнүүлэх боломжгүй, үүний үр ашгийг хүртэх нь хязгаарлагдмал байгаа нь харагдаж байна. Цар тахлын нийгэм, эдийн засагт үзүүлж буй нөлөө нь урд өмнө нь тохиож байгаагүй том хэмжээтэй байгаагийн дээр олон удаагийн давлагаагаар цаашид ч үргэлжилж болзошгүй байгааг эрсдэлийн удирдлагын хүрээнд анхаарах нь анхаарч үзэх шаардлагатай байна. Цаашид Ковид 19 цар тахлын нөлөөгөөр эдийн засагт бий болсон сөрөг нөлөөг бууруулахын зэрэгцээ үүсэж болзошгүй эрсдэлээс сэргийлэх, эдийн засгийн сэргэлтийг удаашруулахгүйгээр макро эдийн засаг, ажил эрхлэлтийг хэвийн түвшинд хүргэх, нийгмийн хамгааллын тогтолцоог төгөлдөржүүлэх замаар эдийн засгийн өсөлтийн хүртээмжийг нэмэгдүүлэхэд макро эдийн засгийн бодлогуудыг чиглүүлэх нь чухал байна. Монголбанкны бодлого, үйл ажиллагаа ч гэсэн энэ рүү түлхүү анхаарч энэ зорилтыг хангах чиглэлд чиглүүлэн ажиллана.

Монгол Улсын Их Хурлын дарга, Улсын Их Хурлын эрхэм гишүүд ээ,

Төрөөс мөнгөний бодлогын талаар 2022 онд баримтлах үндсэн чиглэлийг баталж өгөхийг хүсье. Анхаарал тавьсан та бүхэнд баярлалаа.

Г.Занданшатар: Төслийн талаарх Эдийн засгийн байнгын хорооны санал, дүгнэлтийг Улсын Их Хурлын гишүүн, Нийгмийн бодлогын байнгын хорооны дарга Мөнхөөгийн Оюунчимэг танилцуулна. Баярдаваа зөвшөөрөлгүй бичлэг хийж болохгүй шүү. 
М.Оюунчимэг: Улсын Их Хурлын дарга, эрхэм гишүүд ээ, 

Монголбанкнаас Төв банкны тухай хуулийн 10 дугаар зүйлийн 10.2 дахь хэсэгт заасны дагуу 2021 оны 9 дүгээр сарын 27-ны өдөр Улсын Их Хуралд ирүүлсэн Төрөөс мөнгөний бодлогын талаар 2022 онд баримтлах үндсэн чиглэл батлах тухай Улсын Их Хурлын тогтоолын төслийг хэлэлцэх эсэх асуудлыг Эдийн засгийн байнгын хороо 2021 оны 10 дугаар сарын 13-ны өдрийн хуралдаанаараа хэлэлцлээ.

Төрөөс мөнгөний бодлогын талаар 2022 онд баримтлах үндсэн чиглэлийн төсөлд хэрэглээний үнийн индексээр хэмжигдэх инфляцыг 2022-2024 онд +/-2 нэгж хувийн интервалд 6 хувийн орчимд тогтворжуулж, Ковид-19 цар тахлын хүндрэлийг даван туулах, эдийн засгийн сэргэлт, дунд хугацааны макро тогтвортой байдлыг дэмжсэн зээлийн тогтвортой өсөлтийг хангах, банкны системд эрсдэл хуримтлагдахаас сэргийлсэн макро зохистой бодлогыг мөнгөний бодлоготой хослуулан хэрэгжүүлэх, эдийн засгийн нөхцөл байдалтай уялдуулан хяналт, шалгалт, зохицуулалтын арга хэрэгслийг олон улсын стандартад нийцүүлэх арга хэмжээг үргэлжлүүлж, цар тахлын эдийн засагт үзүүлэх сөрөг нөлөөллийг бууруулах хүрээнд мөрдөгдөж байгаа зохицуулалтыг ердийн нөхцөлд шилжүүлэх төлөвлөгөөг үе шаттайгаар хэрэгжүүлэх, банк хувьцаат компани хэлбэрээр үйл ажиллагаа явуулахад тавих хяналт, шалгалт, зохицуулалтыг боловсронгуй болгож мөрдүүлэх, Төв банкны цахим мөнгө гаргах талаар судалж, хэрэгжүүлэх, банкны салбарын эрх зүйн зохицуулалтын давхардал, хийдлийг арилгаж нэгдмэл байдлыг хангах, зээлийн мэдээлэл, үүсмэл санхүүгийн хэрэгсэл, буцаан худалдан авах барьцаат санхүүжилтийн хэлцлийн эрх зүйн орчныг боловсронгуй болгох, Үндэсний төлбөрийн системийн эрх зүйн орчныг сайжруулах замаар шинэ технологид суурилсан санхүүгийн үйлчилгээг дэмжиж, хяналтын чиг үүргийг хэрэгжүүлэх, макро эдийн засаг, санхүүгийн зах зээлийн шинжилгээнд их өгөгдлийг ашиглах техникийн болон мэргэжлийн ур чадварыг үе шаттайгаар бүрдүүлж эхлэх зэрэг бодлого, арга хэмжээнүүдийг тусгасан байна.

Тогтоолын төслийг хуралдаанаар хэлэлцэх явцад Улсын Их Хурлын гишүүн Б.Баттөмөр иргэдийн орлогыг хамгаалах, зах зээл дэх тодорхой бус байдлыг бууруулах, санхүүгийн хүртээмжийг дээшлүүлж, ядуурал, тэгш бус байдлыг бууруулахад эерэг нөлөөтэй тул инфляцыг нам түвшинд барих дээр анхаарах, төсвийн орлогын өсөлт хангалтгүй байгаагийн нэг шалтгаан нь хөрөнгийн зах зээл хөгжөөгүй байдал, иймээс хөрөнгийн зах зээлийг хөгжүүлэхэд төсвийн болон мөнгөний бодлогоор дэмжих, ханшийг тогтвортой барихад валютын нөөц чухал тул үүн дээр анхаарч ажиллах, уул уурхайгаас хэт хамааралтай байдлыг бууруулж эдийн засгаа төрөлжүүлэх, доллар орж ирэх сувгийг олон болгож ханшийг тогтвортой байлгах, мөнгөний нийлүүлэлтийг нэмэгдүүлэх зэрэг олон арга хэмжээг хэрэгжүүлэх, эдийн засгийн халалтаас сэргийлж репо санхүүжилтийн хэмжээг багасгаж, эрэлт нийлүүлэлтийг тэнцвэржүүлэх шаардлагатай талаар, Улсын Их Хурлын гишүүн С.Чинзориг арилжааны банкны санхүүжилтээр 10 их наядын хөтөлбөр хэрэгжсэнээр иргэдэд очих хэрэглээний зээл багасаж, банкнуудын төгрөгийн харилцах, хадгаламжийн хэмжээ болон Төв банкны үнэт цаас нэмэгдэж байгаад хяналт тавих, шаардлагатай бол үр дүнгийн талаар Байнгын хороонд танилцуулах, цаашдаа хөтөлбөрийн хамрах хүрээг өргөжүүлж эдийн засгийг сэргээх, бодит ажлын байрыг нэмэгдүүлэх чиглэлээр хөрөнгө оруулалтын зээл олгох, ийм боломжийг эрж хайх тухай саналыг гаргасан.

Улсын Их Хурлын гишүүн Т.Доржханд хөтөлбөр хэрэгжсэнээр бодит салбараа дэмжээгүй, мөнгө угаасан байж болзошгүй асуудалд анхаарах, төв банкны цахим мөнгө гаргах гэж байгааг дэмжиж, энэ тал дээр судалгаа хийх, Санхүүгийн зохицуулах хороо, Монголбанк, Сангийн яам хөрөнгийн зах зээлээ хөгжүүлж, дотоодын үнэт цаасны сувгийг нээхэд хамтарч ажиллах, Засгийн газрын түвшинд хил, гааль, ачаа тээврийн асуудлаа зохицуулахгүй бол Монголбанк дангаараа инфляцыг удирдаж чадахгүй нөхцөл бий болохыг анхаарах, Монголбанк ажлын байрыг өндөр өртөгтэйгөөр хамгаалж байгаа нь зорилтот түвшиндээ хүрэхгүй байгааг болон Монголбанк улс төрөөс хараат бус, хамааралгүй байх ёстойг анхаарах, Улсын Их Хурлын гишүүн М.Оюунчимэг Төв банк улс төрчдөөс хамааралгүй, гүйцэтгэх засаглалаас хараат бус бие даасан байдлаа хадгалж байж систем зөв явах, төсвийн болон мөнгөний бодлогоо уялдуулах, томоохон аж ахуйн нэгжүүдийн ажлын байрыг хадгалах, хадгаламж өссөн боловч жижиг, дунд үйлдвэрлэлийг дэмжээгүй, ажлын байрыг нэмэгдүүлээгүй нь 10 их наядын хөтөлбөрийн хүртээмж муу байгаад анхаарч цаашдаа 2.5 их наядын хөтөлбөрийг хэрэгжүүлэхдээ эдийн засгийн сэргэлтийг дэмжих, өсөлтийн хүртээмжийг нэмэгдүүлэх, жижиг, дунд үйлдвэрлэл эрхлэгч нарыг дэмжих, ингэснээр инфляцаа барих, ажлын байраа хадгалах, нэмэгдүүлэх тал дээр хатуу анхаарч ажиллах шаардлагатай байгаа гэсэн саналуудыг гаргасан.

Улсын Их Хурлын гишүүн Ж.Бат-Эрдэнэ цар тахлын үеийн хүндрэлээс хэрхэн гарах, ажлын байрыг нэмэгдүүлэх, импортод чиглэсэн болон жижиг, дунд үйлдвэрлэлийг нэмэгдүүлэх талаар Засгийн газрын бодлогыг дэмжихэд чиглэсэн бодитой заалт оруулах, 10 их наядын хөтөлбөрийг эдийн засгаа нөхөн сэргээх, хөрөнгө оруулалтыг нэмэгдүүлэхэд түлхүү чиглүүлэх, үүн дотроо ипотекийн зээл, малчдыг болон хөдөө, аж ахуйг дэмжихэд чиглэсэн зээлийг нэмэгдүүлэх, хугацааг нь урт болгоход анхаарах, хөтөлбөрийн хэрэгжилтэд хатуу хяналт тавих гэсэн санал гаргасан болно.

Байнгын хорооны хуралдаанд оролцсон гишүүдийн олонх дээрх тогтоолын төслийг үзэл баримтлалын хүрээнд дэмжиж, Улсын Их Хурлын чуулганы нэгдсэн хуралдаанд оруулж хэлэлцүүлэх нь зүйтэй гэж үзсэн болно.

Улсын Их Хурлын эрхэм гишүүд ээ,

Төрөөс мөнгөний бодлогын талаар 2022 онд баримтлах үндсэн чиглэл батлах тухай Улсын Их Хурлын тогтоолын төслийг хэлэлцэх эсэх талаарх Эдийн засгийн байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал хандуулсанд баярлалаа. 
Г.Занданшатар: Ажлын хэсгийн гишүүдийг танилцуулъя. Монголбанкны Ерөнхийлөгч Бядрангийн Лхагвасүрэн, Санхүүгийн зохицуулах хорооны дарга Дэмбэрэлдашийн Баярсайхан, Монголбанкы Мөнгөний бодлогын газрын дарга Баярсайханы Баярдаваа, Монголбанкны Нөөцийн удирдлага, санхүүгийн зах зээлийн газрын захирал Атарбаатарын Энхжин, Монгобанкны Бүтцийн өөрчлөлтийн бодлогын газрын захирал Найманжингийн Ариунбат. Хууль санаачлагчийн илтгэл болон Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүд бүртгүүлье. Бат-Амгалан гишүүнээр тасаллаа. Энхтайваны Бат-Амгалан гишүүнээр тасаллаа. Одоо Дашдондогийн Ганбат гишүүн. 

Д.Ганбат: Ер нь энэ хүнд хэцүү цагт одоо мөнгөний бодлого маш чухал. Ер нь онцгой анхаарах ёстой Улсын их хурал, Монголбанк. Тэгэхээр энэ дээр одоо хэд хэдэн асуултууд байна. Нэлээн хэдэн жилийн өмнө Валютын сангийн өргөтгөсөн хөтөлбөр явсан. Энэ хөтөлбөрийн дагуу хэрэгжээгүй зүйлүүд үлдсэн үү? Банкны хувьд ямар шатандаа яваа вэ? Сүүлийн хэдэн сар бол гадаад валютын албан нөөц бол маш хурдтай буурч байгаа. Одоо яг ямар болоод энэ одоо ирэх онд ямар болно гэж төсөөлж байна вэ? Бодлогын хүүгээ зургаан хувь дээр нэлээн барилаа. Энэ ч бас цаашдаа ингэж удаан барьж чадах уу? Энэ инфляц гэдэг юм чинь бол явж өглөө. 9,9 гэсэн тоо хэлж байгаа л даа. Энэ есөн сард Улаанбаатар хотод. Хөдөө орон нутагт бол 9,6 гэж байгаа. Би бол одоо бараг талийж өгсөн байх. Энэ бараг худлаа тоо байх. Инфляц гэдэг маань өөрөө хамгийн хүнд хэцүү, хамгийн доод талын байгаа хэсэгт бол хамгийн хүнд тусаж байгаа. 
Өнөөдөр гэртээ бараа, хүнсний бараа цуглуулдаг хүмүүс бол гэрийн эзэгтэй нар бол их сайн мэдэж байгаа байх. За яах вэ, 300 мянган төгрөгтэй цалингийнхаа урьдчилгаа аваад л гарахад насаараа багш хийсэн хүн бол 385 мянган төгрөгийн цалинтай байна гэсэн тэтгэвэртэй байна гэсэн. Тэр хүн тэтгэврээ аваад л гарахад бол ерөөсөө л хоёр, гуравхан өдрийнхөө л юмыг цуглуулж чадаж байгаа. Тэр яриад байдаг наад захын хүнснийхээ зүйлийг цуглуулахад л тийм байгаа юм. Тэр жимс жимсгэнэ, энээ тэрээ зэрэг хүний шаардлагатай юм биш. Зүгээр амьд үлдэхийн тулд л өдөр хоног өнгөрөөхийн тулд авахад л ийм мөнгө бол ерөөсөө л нэг долоо хоногт хүрэхгүй зарцуулагдаад л дуусаж байгаа, ийм байгаа. 
Тэгээд Монголбанк маань хараат ажиллаж чадаж байна уу Хуулийнхаа дагуу? Сүүлийн үед хараад байхад бол Засгийн газартайгаа мэдээж хэрэг ойлголцолгүй яах вэ, хамтралгүй яах вэ. Гэхдээ ер нь яг л АТМ машин шиг л ажиллаж байна. Нэг бэлэн мөнгө касс өгдөг шиг л. Тэгээд энэ бас валютын ханш бол явж өглөө. Хэдхэн жилийн өмнө 1700 зуун төгрөг байхад бол энэ Төрийн ордон руу хүмүүс бол салаавч гаргаад л явдаг байсан. Өдрийнхөө цайнаар. Өнөөдөр 2850 болчихсон байна. Гаргахгүй л байна л даа. Бас аягүй л бол нөгөө зодож нүднэ энэ тэр гэж айгаад хийгээд байгаа юм уу? Ардчилсан намын үед бол тэгээд салаавч гаргаад л явдаг байсан. Өдрийн цайнаар нэг сайхан салаавч гаргачхаад явчихъя гээд л. Тэр гаргаж байсан нөхдүүдийн бас зарим хэсэг нь ингээд л Ард койн гаргаад эхэлжээ. Энэ хожих нэг нь хожиж байна. Эцэст нь энэ маань юу болох вэ? Энэ ядарсан ард түмэн дээр яаж тусах вэ? 
Нөгөө нэг хадгаламж зээлийн хоршоо нөгөө баахан Ардын намын гишүүд, дарга нартайгаа хундага тулгаад л ингээд л байж байгаа Санхүүгийн зохицуулах хорооны даргыг ажлын байран дээр нь тэр мөнгийг гаргасангүй зөвшөөрөл өгсөнгүй гээд ингэчихсэн. Өнөөдөр одоо ингээд харж байхад бол мэдлэгтэй мэдээлэлтэй ийм залуучууд байна, харж байна. Гурав, дөрөвхөн өдрийн дотор хоёр зуун наян сая төгрөг хийж байна. Зүгээр л арван сая төгрөг оруулаад. Гэхдээ тэд нар бол мэдэж байна. Эхний үед бол өснө, дөнгөж гарангуутаа. Тэгээд арван сая төгрөг хийгээд л хэд хоног хүлээж байгаад л хоёр зуун наян сая болгож аваад л гараад явчхаж байна. 
Эцэст нь тэр цаана нь оруулсан хүмүүс хохирно хэзээ нэгэн цагт. Энэ бол одоо Bitcoin биш, тэгээд нэр ус нь бүр Ард мард гээд байгаа байхгүй юу. Яг Ардын нам гэдэг шиг тийм ээ Ард койн энэ тэр гээд. Тэгээд энэ бол одоо Монголын ард түмний мөнгө. 

Г.Занданшатар: 83 Бядрангийн Лхагвасүрэн Монголбанкны Ерөнхийлөгч.
Б.Лхагвасүрэн: Ганбат гишүүний асуултад хариулъя. Олон улсын валютын сантай өргөтгөсөн санхүүжилтийн хөтөлбөрийг хоёр мянга арван долоон оноос хоёр мянга хорин оны хооронд гурван жилийн хугацаатай хэрэгжүүлсэн. Ерөнхийдөө Монголбанкны зүгээс бол нийт энэ хамтарсан, энэ ер нь бол Монголбанк Монгол Улсын Засгийн газрын хөтөлбөр, Олон улсын валютын сангийн дэмжлэгтэйгээр ийм явсан хөтөлбөр байгаа. Монгол банкны зүгээс бол энэ хөтөлбөр бол ерөнхийдөө наяас ерэн хувьтай хэрэгжиж дууссан гэж харж байгаа. Жоохон асуудал үлдсэн нь бол банкны салбар дээр гишүүд сайн мэдэж байгаа байх. Хоёр мянга арван долоон онд бол олон улсын ийм хөндлөнгийн үнэлгээний байгууллагаар Банкны системийн активын чанарын үнэлгээ гэдэг үнэлгээг хийлгэсэн. Энэ олон Европын төв банкны ийм аргачлалын дагуу Азидаа анх удаа хийгдсэн ийм үнэлгээ байгаа. 
Үнэлгээний үр дүнд бол нэг хэсэг банкин дээр бол өөрийн хөрөнгө бол нэмэх зайлшгүй шаардлага байна гэсэн ийм зүйл гарсан. Энэний дагуу бол Монголбанкны зүгээс бол зохицуулагч гэдгээр бол энэ өөрийн хөрөнгөө нэмэгдүүлэх шаардлагыг бол тухайн банкнуудад нь хүргэж байсан. Өөрийн хөрөнгийнхөө нэмэгдүүлэх шаардлагыг биелүүлээгүй нэг банкийг нь бол татан буулгаж байсан. Хоёр мянга арван есөн онд. Тэр Капитал банкийг, бусад банкны хувьд бол тодорхой хэмжээний өөрийн хөрөнгө авчирсан. Тэгээд өөрийн хөрөнгө дээр нь бол бас нягтлан магадлах ийм аудитыг бас хөндлөнгийн байгууллагаар хийлгэж байсан. Энэнийхээ дагуу ингээд явж байгаа.

Өнөөдрийг хүртэл бол одоо зарим банкнууд нь энийгээ бол бүрэн хангаад энэ зүйлээ хийгээд явж байна. Зарим нэг банкнууд бол бас хангаагүй яваад байгаа. Энэ дээр нь бол тодорхой цаг хугацааны боломж өгөөд л ингээд явж байгаа ийм зүйл байгаа. Тэгэхдээ энэ бол одоо гүйцэд хэрэгжээгүй. Хэдийгээр хорь хорин онд бол Олон улсын валютын сангийн хөтөлбөр дууссан ч гэсэн Монголбанкны хувьд бол банкны системийн шинэчлэлийн хөтөлбөр гэдэг хөтөлбөрийг гаргаад Улсын Их Хуралдаа бас танилцуулсан. Тэгээд Байнгын хороогоор бас тогтоол гаргуулаад. Ингээд одоо хэрэгжүүлээд явж байгаа. 
Тэгэхээр бол ерөнхийдөө хөтөлбөр бол одоо ингээд бас хэрэгжилт дутуу зүйлийг нь хэрэгжүүлж байгаа, нэмээд шинээр хөгжүүлж шинэчлэх юмыг нь бүх юмыг нь ингээд хийгээд явж байгаа. Ингээд ирэх оноос эхлээд банкнууд Хөрөнгийн бирж дээр хувьцаат компани хэлбэртэй болно. Олон нийтээс бол бас хөрөнгө татаж одоо олон нийтэд нээлттэй ил тод компани байх юм. Энэ маань өөрөө бас энэ шинэчлэлийн үргэлжлэл болоод ингээд явж байгаа. 
Хоёр дахь асуултын хувьд бол нөөц бол өнөөдөр бол дөрвөн тэрбум орчим долларын хэмжээнд байна. Энэ маань бол өөрөө манай улсын нийт импортын долоо аравны зургаан сарын найм орчим сарын энэ жилийн хэрэгцээг, сарын хэрэгцээг хангахаар ийм нөөц. Энэ маань өөрөө бол олон улсын стандартын дагуу хангалттай нөөц байгаа. Мэдээж арван зургаан онд бол ерөөсөө нөөцгүй шахуу байсан бол одоо энэ дөрвөн тэрбум доллар гэдэг бол хангалттай бас боломжийн нөөц гэж харж байгаа. Гэхдээ бол одоо хил дээр байгаа саатал, экспортын гол, манай уул уурхайн бүтээгдэхүүнүүд экспортлогдож худалдан борлуулж чадахгүй байгаатай холбоотойгоор орлого бол тасарч байгаа. Энэ хэмжээгээр бол нөөц өсөж байсан нөөц маань өөрөө ингээд ерөнхийдөө бага зэргийн ийм зогсонги байдалд л орчихсон явж байгаа. Энэ маань өөрөө нөөцийн хувьд бол хангалттай, бас ханшийг бол савлуулахгүй байхаар хангалттай боломжийн нөөцөө гэж Төв банкны зүгээс харж байгаа. 
Бодлогын хүүг бол саяын есөн сарын Мөнгөний бодлогын хорооны хурлаар бол зургаан хувь дээр хадгалахаар шийдвэр гарсан. Дараагийн Мөнгөний бодлогын ээлжит хурал маань арван хоёр сард болно. Гэхдээ хоёр мянга хорин хоёр он ч юм уу цаашдаа бол энэ бодлогын хүү бол одоо бид хэрэв инфляцаа тогтвортой хэмжээнд бариад манай гадаад худалдаа, экспорт, импорт гадагшаа ордог, гардаг урсгал, валютын нөөц маань ингээд нэмэгдээд явах юм бол энэ бодлогын хүүг бол энэ түвшинд нь хэвээрээ хадгалах боломж бол байгаа гэж харж байгаа. Тэр ч утгаараа ирэх оны Мөнгөний бодлогын үндсэн чиглэлийн инфляцын зорилтыг бол зургаан хувь дээр нь хэвээр нь ингэж хадгалж оруулж ирсэн.  
Өнөөдрийн байдлаар бол инфляцын түвшин маань ес аравны зургаан хувь улсын хэмжээнд байгаа. Ерөнхийдөө инфляцын энэ хэмжээг гаргадаг албан ёсоор гаргадаг, зарладаг байгууллага нь бол энэ Үндэсний статистикийн хороо байдаг. Хэдийгээр Монголбанк инфляцыг бол зорилт болгож явж байгаа ч гэсэн энийг хэмждэг байгууллага нь бол хараат бусаар ингэж яг шийдвэр, статистик тоо баримтаараа хэмжээг нь гаргадаг нь Үндэсний статистикийн хороо. 343…/минут дуусав/

Г.Занданшатар: Нэг минут Дашдондогийн Ганбат гишүүн.
Д.Ганбат: Та бүхэн маань нөгөө банкнуудыг нээлттэй компани, хувьцаат компани болохоор бид нар хууль баталсан. Тэр одоо юу болж байна вэ? Ерөөсөө одоо олигтой ч тэрийгээ хийж байгаа ч юм алга. Өдийд одоо эхнээсээ хувьцаа гаргаад ингээд эхэлчихсэн байх ёстой. Энэ ажил чинь хаана байна вэ? Тэгж байж зээлийн хүү бага буух ёстой. Банкнууд хяналтад орох ёстой. Тэгээд нэг тэр банкны эзэд нь тэгээд давхар бизнес хийгээд байдгаа болих ёстой. Энэ хаана байна вэ? Та нар одоо нөгөө зуутын дэвсгэрт гарах гээд байна уу? Нэг мөнгөний ханш чинь бүр явж өгсөн. Нэг тийм юм яригдаад байсан. Тэр нь юу болсон бэ? Алтны нөөц ямар байгаа вэ? Оюу толгой валютынх нь данс нь хаана байршиж байна вэ? Алт ч одоо Оюу толгойн роялти хэд байгаа вэ алтны? Бусад алтны компаниудын роялти хэд байгаа вэ?
Г.Занданшатар: 83 Лхагвасүрэн Ерөнхийлөгч.
Б.Лхагвасүрэн: Ганбат гишүүний асуултад тодруулаад хариулчихъя. Энэ оны нэгдүгээр сард Улсын Их Хурлаас Банкны тухай хуульд нэмэлт, өөрчлөлт оруулж, арилжааны банкнууд маань хөрөнгийн биржид нээлттэй ийм компани болохоор болсон байгаа, зохицуулалттай. Ялангуяа тэр дотроо бол одоо системийн нөлөө бүхий таван том банк нь бол бүр нээлттэй компани болох ёстой. Хувьцаагаа олон нийтэд арилжаалах ёстой. Хуулийг дагаж гарсан Дагаж мөрдөх тухай хуулийн дагуу бол тодорхой хугацаанууд өгсөн. Ялангуяа энэ оны долоон сарын нэгэнд бол банк хувьцаат компани болох бизнес төлөвлөгөөгөө Монголбанк болон Санхүүгийн зохицуулах хороонд ирүүлэх ёстой.  Энэ төлөвлөгөөгөө ирүүлсэн. Монголбанк, Санхүүгийн зохицуулах хороо бол төлөвлөгөөг хянаад ерөнхийдөө энэ төлөвлөгөөнийх нь дагуу хянаад ингээд явж байгаа. Ирэх оны долоон сарын нэгний дотор хорин хоёр оны долоон сарын нэгний өдөр бол банкнууд IPO буюу олон нийтэд хувьцаагаа зарласан байх ёстой. Ерөнхийдөө Монголбанк болон Санхүүгийн зохицуулах хорооны бид хэдийн төсөөллөөр бол ирэх оны гуравдугаар, нэгдүгээр улирлын төгсгөлд бол жилийнхээ санхүүгийн тайланг аудитаар баталгаажуулаад…/минут дуусав/

Г.Занданшатар: Товч тодорхой хариул л даа 83.

Б.Лхагвасүрэн: Тэгээд ирэх оны долоон сарын нэгний дотор бол IPO хийнэ. Тэгэхээр бол одоо таван банк бол IPO гэдгээрээ ингээд төлөвлөгөө гаргаад хэвийн ажиллаж байгаа. Алтны роялтигийн хувьд бол хуулиараа таван хувь байгаа. Тэгэхээр дотоодын компани байна уу, Оюу толгой байна уу бүгдээрээ энэ таван хувийн ашигт малтмалын нөөц ашигласны төлбөрийг бол төлөөд явж байгаа. Тэгэхээр таван хувь. Өөр нэг асуултын хувьд бол энэ хараат бус, Засгийн газрын арван их наядын хөтөлбөр дотор бол Монголбанк бол энэ дэмжиж явж байгаа. Тэгэхдээ энэ Монголбанкны өөрийн мөнгөөр биш, банкин дээр бол одоо ингээд хуримтлагдаад цар тахлын нөлөөнөөс болоод болгоомжлолтой байгаа энэ эх үүсвэрийг бол эргээд ашиглаад явж байгаа. Тэгэхээр бол одоо арван хоёр их наядын хөтөлбөрийн хүрээнд бол гурван их наяд хоёр зуун тэрбум төгрөгийг гурван хувийн хүүтэй зээл, репо санхүүжилт, ипотекийн зээл, хөдөө аж ахуйг дэмжих зээл гэсэн ийм дөрвөн төрлийн санхүүжилтийг олгоод ингээд гурав аравны хоёр их наяд болсон. Энэ маань өөрөө бол тодорхой үр дүнгээ хүрч байгаа…/минут дуусав/

Г.Занданшатар:  83 гүйцээж хариулъя.
Б.Лхагвасүрэн: Энэ Засгийн газрын нөгөө Дубайн гэрээ гэдэг гэрээтэй холбогдуулаад Оюу толгойн данс бол заавал Монгол Улсад байх шаардлагагүй гэдгээрээ ингээд гадагшаа явж байгаа. Тэгэхээр яг Оюу толгойн төслийн энэ дотор байгаа дотоод гүний уурхайн санхүүжилтийн данс нь бол энэ арилжааны банкнууд дээр байдаг байх. Голцуу төгрөгөөр ингээд явж байгаа. Орлогоо олдог данс нь бол гадаадад байгаа байх аа, тийм. Тэгээд Монголбанкны хувьд бол мөнгөний маштабыг бол өөрөө судалж, судалгаа хийж байнга ямар дэвсгэрт нь хэр хэмжээний насжилттай байна, юуг нь яаж шинэчлэх вэ гэдгээрээ байнгын ийм судалгаа хийгээд мониторинг хийгээд явж байдаг. Монгол Улсын хувьд бол одоо манай хамгийн том дэвсгэрт хорин мянга. Тэгэхлээр хорин мянгаас дээш дэвсгэрт байх боломжтой юу гэдгийг бол судалгааг бол бас л энэ хийдэг үйл ажиллагааны хүрээнд хийсэн. Тэгэхлээр Монгол Улсад бол одоо тавин мянга юм уу, зуун мянгатын дэвсгэрт гарахад бол ямар нэг одоо нөлөө байхгүй. Ийм инфляц ханш дээр дарамт байхгүй, мөнгөний худалдан авах чадварыг унагахгүй байх бүх нөхцөл нь бол бүрдсэн байгаа гэдгээрээ судалгаа бол судалгааны үр дүн бол гарсан байгаа.
Г.Занданшатар: Баттөмөрийн Энхбаяр гишүүн.
Б.Энхбаяр: Миний хувьд хоёр мянга арван зургаан онд Хууль зүй, дотоод хэргийн дэд сайдаар хоёр мянга арван зургаан оны наймдугаар сарын наймны өдөр томилогдоод маргааш нь Монгол Улсын Хөгжлийн банкийг шалгах ажлын хэсгийн ахлагчаар ажиллаж байсан. Уг ажлын хэсэгт Монголбанкны маш том хяналт шалгалтын баг орж ажиллаж байсан. Шалгалтаар нэг аравны хоёр их наяд төгрөгийн зөрчил дутагдал илэрч байсан. Ингээд шалгалтын дүгнэлтээр энэ зөрчил дутагдал гарахад нөлөөлж байгаа гол хүчин зүйл нь хууль нь өөрөө байлаа гэдэг дүгнэлт гарсан. 
Өөрөөр хэлбэл Хөгжлийн банкны удирдлага Хөгжлийн банкнаас санхүүжүүлэх төсөл хөтөлбөрүүдийг шийдвэрлэхэд улс төрийн нөлөөлөл маш их, өөрөөр хэлбэл энэ удирдлага улс төрөөс хараат байна. Энэ нь өөрөө энэ зөрчил дутагдлыг гарахад нөлөөлсөн гэдэг дүгнэлт гарч байсан. Энэтэй холбоотойгоор Хөгжлийн банкны хуулийг шинэчлэн найруулаад удирдлагыг аль болох улс төрөөс хараат бусаар томилох зарчмыг шийдсэн. Улмаар Засгийн газар үйл ажиллагаанд нь хоёр жил тутам шалгалт хийх, Монголбанк жил тутам мэргэжлийн хяналт шалгалт хийх асуудал хуульчлагдсан. Тэр үед Монголбанк бол энийг л хуульчилчихвал Хөгжлийн банк цаашаа аятайхан яваад явчихна гэж байсан. Хууль бол гарсан. 
Өнөөдөр Сангийн сайдын мэдэгдэж байгаагаар бол Хөгжлийн банк үндсэндээ дампуурсан гэж мэдэгдэж байгаа. Нэг их наядын хугацаа хэтэрсэн өртэй болсон гэдэг асуудлыг тавьж байгаа. Тэгэхээр Монголбанк энэ дээр ямар дүгнэлт хийж байгаа вэ? Хөгжлийн банк үндсэндээ тэр дампуурсан гэгдэж байгаад ямар хүчин зүйл, ямар шалтгаан нөлөөлөл байна гэж дүгнэж байгаа вэ? Цаашид Хөгжлийн банк энэ чигээрээ байх юм уу? Дампуурах ёстой юм уу? Тэр хугацаа хэтэрсэн өрнүүд яах вэ гэдэг асуудал байгаа юм. 
Хоёрдугаарт бол Лхагвасүрэн Ерөнхийлөгчөөс хэвлэл мэдээллийн хэрэгслээр Хөгжлийн банкны нэг газрын захирал нь таны хүүхэд гэж яг гараад байх юм. Энэ үнэн юм уу? Хэрэв үнэн бол энэ бол ёстой болохгүй асуудал шүү дээ. Яагаад гэхээр Хөгжлийн банканд шалгалт хийж тайлагнаж байх ёстой байгууллага нь Монголбанк байгаа байхгүй юу. Тэгэхээр энэ хэрэв үнэн бол маш том сонирхлын зөрчил болж хувирна. Та өөрөө улс төрийн асуудалд орно. Хөгжлийн банк дампуурсан шалтгааныг тантай холбож авч үзнэ шүү дээ. Энэ дээр нэг хариулт хэлээч.
Г.Занданшатар: 83 Монгол банкны Ерөнхийлөгч Лхагвасүрэн.
Б.Лхагвасүрэн: Энхбаяр гишүүний асуултад хариулъя. Тийм Хөгжлийн банк бол өөрөө одоо ингээд хуультай, ийм агентлаг ч юм шиг, банк ч юм шиг ийм байгууллага. Улсын Их Хурал дээр бас өргөн барьчихсан нэг хууль байгаа. Хөрөнгө оруулалтын банкны тухай хууль, уул нь бол Хөгжлийн банк бол яг энэ хуулийн зүйн зохицуулалтаар явах ёстой. Энэ дотоодын байна уу, гадаадын хөрөнгө оруулалтын банк маань бүгд л адилхан энэ хууль эрх зүйн хүрээнд ажиллах ёстой болов уу гэсэн ийм байр суурьтай байдаг. 
Ингээд эхнээсээ угаасаа өөрөө ингээд өөр өөрт нь Хөгжлийн банканд зориулсан хуультай ингээд явж байгаа учраас бол ингээд явж байсан. Саяхныг хуульд өөрчлөлт орох, Хөгжлийн банкны хуульд өөрчлөлт ортлоо бол ямар нэг хяналт шалгалтын дээрээс нь зохицуулдаг ийм зүйл байгаагүй. Сүүлд орсон өөрчлөлтөөр бол Төв банкны ийм хяналтад орж байгаа. Тэгэхдээ Төв банкны өнөөдрийн зохицуулалтын хүрээнд бол арилжааны банкны, арилжааны банкнуудыг зохицуулдаг зохистой харьцаа тэр болон үзүүлэлттэй бол Хөгжлийн банкны үйл ажиллагаа бол бас нийцдэггүй хоорондоо. Тэр утгаар, хэдий тийм байгаа ч гэсэн Монголбанк бол дээр олон улсын стандартын дагуу хяналт шалгалтаа тавиад явж байгаа. 
Өнөөдөр ингээд нийт Хөгжлийн банкны нийт активын тавин хувь нь бол одоо чанаргүй болчихсон байгаа. Эдгээр чанаргүй болчихсон актив бол өөрөө сүүлд бий болсон актив биш. Энэ хоёр мянга арван таван оноос өмнө гарсан, одоо тэр зээлүүдтэй. Ялангуяа Хөгжлийн банк маань өөрөө томоохон төсөл хөтөлбөр буюу урт хугацааны зээлийг олгодог гэдэг утгаараа тэрнээс өмнө гарчихсан зээлүүд. Өнөөдрийн үнэлэмжээр эдгээр зээлүүд нь одоо ингээд чанаргүй, ингээд болчихсон, шийдэгдэхгүй явж байгаа. Тэгэхдээ бол ер нь бол Хөгжлийн банкны ихэнх олгож байгаа зээл нь өөрөө Засгийн газрын одоо гаргасан шийдвэрийн дагуу хуулийнхаа тэр үг хуулийнхаа заалтаар Засгийн газраас чиглэл шийдвэр нь гараад тэгээд Хөгжлийн банк олгоод ингээд явж байгаа юм байна лээ. 
Тэгэхээр өнөөдрийн байгаа одоо ингээд чанаргүй болчихсон актив бол өмнөх, бүр хуулийн зохицуулалтаас өмнө нь байгаа зүйл байгаа учраас бол Төв банкны зүгээс бол одоо энэ нэг активыг яаж эдийн засгийн хөдөлгөөнд оруулах вэ, яаж шийдлээ олж Хөгжлийн банкны активын чанаргүй байгааг хэвийн байдалд нь оруулах вэ гэдэг талаараа тодорхой хэмжээнд мэргэжлийн зөвлөгөөг өгөөд ингээд явж байгаа. Тэгэхээр бол өнөөдрийн байдлаар Хөгжлийн банкны нийт активын тавь гаруй хувь нь бол чанаргүй гэсэн ийм манай одоо ангиллын дагуу хяналт шалгалтын дагуу ийм ангилалтай байгаа. 
Манай хүү Тэмүүжин Хөгжлийн банкийг анх байгуулагдсан үеэс нь эхлээд ажилтнаас нь мэргэжилтнээс нь ингээд ажиллаад яваад сая сүүлд одоо шинээр томилогдсон удирдлагын багт нь бол нэг газрыг толгойлохоор томилогдсон юм байна лээ. Тэгэхдээ энд нь бол Монголбанк бол тэр дотоод үйл ажиллагаанд нь ерөөсөө оролцдоггүй. Монголбанкны хяналт шалгалт бол гаргаж байгаа шийдвэр зааварт нь бол нөлөөлдөггүй. Зүгээр харьцааны үзүүлэлт буюу энэ банк хэвийн ажиллах нь уу, эрүүл байх нь уу, ямар юман дээр анхаарал сэрэмжлүүлэх эрсдэл байна гэдгийг нь дүгнэж явдаг л ийм л байгууллага л даа.
Г.Занданшатар: Мөнхөөгийн Оюунчимэг гишүүн.
М.Оюунчимэг: Төрөөс баримтлах мөнгөний бодлого дээр нэлээд анализ хийж, бас салбарын шинжээч эрдэмтэй ч гэсэн хэд хэдэн уулзалтууд зохион байгууллаа. Бид нар өмнө нь ярихдаа төсөв мөнгөний бодлого уях хэрэгтэй байна гээд их ярьдаг байсан. Харин энэ удаа төсөв мөнгөний бодлогыг уяж орж ирж байгаа нь бол харагдаж байна л даа. Бид өмнөх жилүүдийн Төрийн мөнгөний бодлого ярихад ихэвчлэн мөнгө угаалт, зээлийн хүү гэдэг хоёр зүйл дээр л тэгээд инфляц гээд энэ дээр л онцолж ярьдаг байсан бол энэ удаад эдийн засгийн сэргэлтийг дэмжих, өсөлтийн хүртээмжийг нэмэгдүүлэх тал руу ингээд анхаарч орж ирсэн заалтууд байна л даа. 
Өөрөөр хэлбэл Монголбанк маань Засгийн газраас хэрэгжүүлж байгаа энэ хөтөлбөрүүдийг ер нь үргэлжлүүлэх, эдийн засгийг сэргээх, эрчимжүүлэх тал дээр нэлээд анхаарч орж ирж байгаа юм байна гэж харагдахаар л байна л даа. Тэгээд үүний мэдээж шалтгаан нь өнөөгийн нөхцөл байдал цар тахал. Засгийн газрын зүгээс нөгөө эдийн засаг, эрүүл мэнд гээд эдийн засгийг одоо голчилж байгаа л бодлоготой уяж байгаа юм байна гэж ойлгож байна л даа. Тэгэхээр яг энэ үүдээс  та ч түрүүн үгэндээ хэлж байна. Бидний гол зорилго бол одоо энэ нийгэмд энэ тэгш бус байдлыг улам өдөөхгүйн тулд энэ чиглэлээр аль болохоор ажлын байрыг дэмжих, энэ олгогдож байгаа зээл тусламж, хөнгөлөлттэй зээлүүд томоохон аж ахуйн нэгжүүд гэхээсээ илүүтэй иргэдийн орлогыг дэмжсэн одоо жишээлбэл жижиг, дунд үйлдвэрлэл эрхлэгчид юм уу ажлын байрыг хадгалахаас гадна нэмэгдүүлэх чиглэл рүү хандах ёстой гэж бид хараад байгаа юм. 
Тэгэхээр яг энэ эдийн засгийн сэргэлтийг дэмжих, өсөлтийг нэмэгдүүлэх чиглэлийн хүрээнд ажлын байрыг нэмэгдүүлэх, ажлын байрыг хадгалах энэ тал дээр жишээлбэл Төв банкны Мөнгөний бодлого дээр яг тодорхой ямар заалтууд орж ирж байгаа вэ? Түрүүн тэр хоёр аравны таван их наяд гээд энэ удаад яриад байгаа шүү дээ. Тэгэхээр бид арван их наяд шиг бас арилжааны банкны нөгөө өөрсдийн нөөц хөрөнгө дээр, дундах тэр хүүгийн татаас дээр нь л Засаг дэмжлэг үзүүлээд л ингээд явчихсан. Гэхдээ энэ бол нэг их үр дүнгээ яг нөгөө массын аж ахуйн нэгж, жижиг, дунд үйлдвэрлэл эрхлэгчид эд нарт бол нэг их тийм нөлөөлж энэ удаад бол чадаагүй. Яг бодит үнэн. 
Тэгвэл одоо энэ бид нарын хэрэгжүүлж байгаа Төрөөс баримтлах мөнгөний бодлого чинь өөрөө Засгийн газрын эдийн засгийн бодлогыг дэмжих талтай нэлээд уялдаж орж ирж байна шүү дээ. Тэгэхээр энэ дээр яаж дэмжих вэ? Энэ дээр нэгдүгээрт асууя гэж бодож байна. Тэгэхээр одоогоор энэ инфляц бол нийлүүлэлтийн шинжтэй байгаад байгаа шүү дээ. Тэгэхээр хоёр мянга хорин хоёр онд эргэлтийн шинжтэй инфляц хэрэв ажиглагдвал түүний эсрэг Мөнгөний бодлогоор ямар арга хэмжээ авах вэ? Одоо бол нэлээд инфляц найм аравны есөн хувьтай яваад байна. Та бүхэн маань бол зургаа, тэгээд интервал нэмэх, хасах гээд дахиад яг энэ бодлого нь л орж ирж байна л даа. 
Гэтэл өнөөдөр байдал амаргүй байна. Хил гааль хүртэл бас ингээд хаагдаж байна. Импортоор одоо авдаг бараа бүтээгдэхүүнүүд эрс хомсдож байна, бараг үгүй болж байна шүү дээ. Тэгэхээр дотоод нөөц бололцоогоо ашиглах шаардлага бий болж байна. Өөрөөр хэлбэл хүнсний бүтээгдэхүүн, ногоо жимсэн дээр л гэхэд бас дотоодын үйлдвэрлэлүүдийг дэмжихгүй бол, хэрэв хил гааль цаашдаа ийм байвал байдал бол амаргүй нь харагдаж байна. Энэ нь өөрөө эргээд нийгэм тэгш бус байдлыг бий болгох, нөгөө энд яриад байгаа тэр чинь нөхцөл бүрдэх байдал ингээд бодитоор харагдаад байна л даа. Тэгэхээр энийг яаж Мөнгөний бодлого дээр дэмжиж ажиллах вэ, хамтрах уу гэдэг дээр нэгдүгээрт асуулт байна. 
Хоёр дахь нь энд нэг шинээр орж ирж байгаа нь энэ уур амьсгалын өөрчлөлтийн нөхцөлд ногоон зээлийг гаргах тал дээр түлхүү анхаарна гэж заасан байна л даа. Ногоон зээл гэдэг чинь эргээд нөгөө нэг гэр хорооллын юм уу, агаар хөрсний бохирдлыг бууруулах чиглэлийн үйлдвэрлэл үйлчилгээ, аж ахуйн нэгжүүдийг л одоо зээлээр дэмжинэ, иргэдийг дэмжинэ гэсэн бодлого байх би гэж харж байгаа юм. Би жишээлбэл Чингэлтэй дүүргийн дүүргээс сонгогдсон. Манай сонгогчдын дал гаруй хувь нь гэр хороолол байдаг. Бид аль болохоор энийг байшин хороолол болгох, орон сууцжуулах, цахилгаан халаагуур, нүхэн жорлонг нь, янданг нь байхгүй болгох энэ зорилго руу явж байгаа дэд бүтэц рүү. 
Гэвч тэндээс зээл, баримт бичиг яваад очиход энэ ногоон зээлд ер нь олддоггүй. Өмнөх жилүүдэд бас эхэлсэн боловч яг энэ зорилтот хүндээ хүрч очоогүй л дээ. Одоо нийт банкны өгч байгаа зээлийн дөнгөж хоёр аравны таван хувийг нь л ногоон зээл эзэлж байгаа. Бусад нь дандаа та нарын яриад байгаа бор гээд байгаа аж ахуйн чиглэлийн зээлүүд байгаад байгаа. Тэгэхээр энэ дээр энийг та бүхэн яг ямар заалт тусгаж, арилжааны банкнуудтайгаа яаж ажиллаж энийг үр дүнд хүргэх вэ? Энэ дээр хариулт авъя гэж бодож байна.
Г.Занданшатар: 85 Баярдаваа захирал.

Б.Баярдаваа: Оюунчимэг гишүүний асуултад хариулъя. Мөнгөний бодлогын газрын захирал Баярдаваа байна. Цар тахлын үеийн хүндрэлтэй нөхцөл байдал бол яах аргагүй дамжиж орж ирж байгаа суваг нь бол хөдөлмөрийн зах зээл. Одоогийн байдлаар эдийн засаг бүрэн сэргээгүй байгаа. Эдийн засгийн өсөлт жигд бус байна гээд байгаагийн нэг шалтгаан нь бол хөдөлмөрийн зах зээл дээр ажил эрхлэлт сэргээгүй байгаа гэдэг энэ зүйлээс харагдаж байгаа. Ялангуяа хөдөлмөр эрхлэлтийг их шингээдэг үйлчилгээний салбарууд дээр бол уналт үргэлжилсэн хэвээрээ байгаа. 
Гэхдээ бид нар нэгдүгээр улирлын тоонд бол нэг ес аравны ес, арван хувиараа ажил эрхлэлт унаж байсан бол хоёрдугаар улиралд нэг зургаагаас долоон хувь болж уналт багассан байна. Сүүлийн үеийн тоонуудыг нь харахаар зэрэг уналт нь үргэлжилж байгаа боловч сэргэлтийнхээ төлөв рүү ёроолоосоо эргээд сэргэж байна гэсэн ийм дүгнэлт гарч ирж байгаа. Энэ нь бол сайн дүгнэлт явж байна. Энэ ажлын байрыг дэмжихийн зэрэг, дэмжих нэг одоо нааштай бас нэг үзүүлэлт бол хамгийн сүүлийн зээлийн өсөлтийн тоогоор бол өнгөрсөн онд дөрвөөс таван хувиар агшиж байсан зээл энэ жилийн хувьд хамгийн сүүлд арван зургаан хувийн өсөлттэй байгаа. Арван зургаан хувийн өсөлтийг дотор нь аваад үзэх юм бол хэрэглээний бус дандаа бизнесийн зээлийн өсөлтүүд байгаа. Энэний цаана Монгол Улсын Засгийн газартай хэрэгжүүлж байгаа арван их наядын зээлийн төлөвлөгөө бол бодитойгоор хувь нэмрээ оруулсан нь бас харагдаж байгаа. 
Тэгэхээр энэ өөрөө ажлын байрыг нэг талаасаа хангах, нөгөө талаасаа худалдан авалтыг дэмжих ийм бололцоог бол хангаж байгаа гэж харж байгаа. Энэ нь бас эргээд гадаад худалдааны тэнцэл дээр бас харагдаж байгаа. Өөрөөр хэлэх юм бол энэ цаанаа бизнес эрхэлж байгаа хүмүүс хөрөнгө оруулалтынхаа бараа бүтээгдэхүүнийг татаж авах ийм үзэгдлүүд бол импортын тооноос бол харагдаж байгаа. 
Цаашдаа энэ арван их наядын хөтөлбөрийг энэ удаад хэрэгжүүлж байгаа хамгийн гол шалтгаан энэ хүндрэлтэй нөхцөл байдлын үед банк өөрөө зээл шинээр гаргахаасаа илүүтэйгээр илүү эргэн төлүүлэх ийм болгоомжлолын стратеги руу шилжчихсэн байсан учраас Монгол Улсын Засгийн газартай хамтраад энэ арван их наядын зээлийн төлөвлөгөөг бол хэрэгжүүлсэн. Нөхцөл байдал гайгүй болоод хүлээлт ингээд сайжрахын хэрээр эдийн засгийн идэвхжил өөрөө нэмэгдэхийн хэрээр банк бизнесийнхээ дагуу энэ зээлийг бол өөрөө цааш нь ингээд олгоод явах ийм бололцоо нь бол бүрдэж байгаа. Бага багаар энэ бол бүрдэж байгаа юм. 
Нөгөө талаасаа эмзэг бүлгийн орлого гээд таны хөндсөн асуудал Монгол Улсын төдийгүй ер нь дэлхий нийтийн өмнө энэ цар тахлын үзүүлж байгаа хамгийн одоо хүндрэлтэй тал нь бол энд байна гэж дүгнэж байгаа. Улс орнууд. Энэтэй уялдуулаад энэ эдийн засгийн өсөлт гэдэг зүйл чинь тоо биш чанарын асуудал юм байна гэдэг асуудлыг маш тодорхой хэлж байгаа. Энд анхаарах ёстой юм байна. Энэний цаана юу ярьж байгаа вэ гэхээр зэрэг боловсролын хүртээмжийн асуудал, эрүүл мэндийн хүртээмжийн асуудал, амьдрах орчны чанарын асуудал, дээрээс нь нийгмийн халамжийн үр дүнтэй бодлогын тухай асуудлуудыг энэ дэлхий нийтээрээ хөндөж тавьж байгаа. Энэний хүрээнд бол энэ эмзэг бүлгийг хамгаалах тухай асуудал бол яригдах юм байна гэж ийм дүгнэлт гарч ирж байгаа юм. Энэ ч утгаараа Төрийн мөнгөний бодлогын үндсэн чиглэл дээр Монгол Улсын Засгийн газар, Санхүүгийн зохицуулах хороотой хамтран хэрэгжүүлэх тогтоолын төсөл дээр эдийн засгийн өсөлтийн хүртээмжийн асуудлыг сайжруулъя гэдэг ийм зорилтыг нэгийн нэг дээр бол тусгаж өгсөн байгаа. 
Гурав дахь асуулт. Уур амьсгалын өөрчлөлтийн ногоон зээлийн асуудал юунаас эхлэх вэ гэхээр таны хэлсэн хоёр аравны таван хувь бол үнэхээр чамлалттай ийм үзүүлэлт байгаа. Энэ утгаараа Мөнгөний бодлогын үндсэн чиглэл дээр энэ төрийн бусад байгууллагуудтай хамтарч хэрэгжүүлэхээр бас зорилтыг бол тодорхойлсон. Энэ юунаас эхлэх вэ гэхээр зэрэг нэгдүгээрт ногоон зээл гэж яг юу юм бэ? Тогтвортой санхүүжилт гэж юу юм бэ? Уур амьсгалын өөрчлөлт нь өөрчлөлтөд хувь нэмэр оруулдаггүй, энийг энд ээлтэй ийм зээл гэж юу юм бэ гэдэг энэ тодорхойлолт таксономи гэдэг зүйлийг бол батлахаас эхлэх юм байна лээ. Ингэж одоо энэ нь бол хамгийн эхний ажил бол хийгдэж эхэлнэ. Энэ дотор таны хөндөж байгаа тэр гэр хорооллын эрчим хүчний алдагдалгүй орон сууцын асуудал, хүлэмжийн хийн ялгаруулдаггүй энэ халаалтын асуудлууд, энэ бүх зүйл өөрөө энэ дотор орж байж энэ тийм санхүүгийн зах зээл дээр ээлтэй, уур амьсгалын өөрчлөлтөд ээлтэй бүтээгдэхүүн болж ингэж цаашаа хөгжих бололцоотой. Тэгэхээр энэ дээр эхлээд их анхаарал хандуулах ёстой юм байна гэсэн ийм дүгнэлттэй байгаа. Ажил бол эндээс эхлэх юм байна лээ.
Г.Занданшатар: Оюунчимэг гишүүн нэмэлт нэг минут тодруулъя.
М.Оюунчимэг: Сая судалгаанаас харахад аж ахуйн нэгжүүдийн хувьд ямар ч байсан бас орлого нь овоо нэмэгдсэн дүнтэй байлаа гээд та сая хэлж байна. Тэгтэл Худалдаа аж үйлдвэрийн танхим дээр жишээ нь өчигдөр бид нар уулзалт хийхэд аж ахуйн нэгжүүдийн бараг тавин зургаа, долоон хувь нь X тайлан өгсөн. Одоо энэ Х тайлан өгч байна гэдэг чинь өөрөө ажлын байр нь энэ хэмжээгээрээ хумигдаж байгаа гэж тайлбарлаад байгаа юм. Тэгэхээр мэдээж яах вэ, арван их наядын хөтөлбөрийн хүрээнд аж ахуйн нэгж, зарим нь гучаад мянган аж ахуйн нэгж бол нэмэх тайлан баланс нь тэгж гарсан гээд Сангийн яамны зүгээс бас хэлж л байна лээ. Гэхдээ ингээд бодит биш ингээд янз янзын тоо гараад байдаг. Тэгэхээр бид нар энэ дээр маш тооцоотой хандахгүй бол нэг хэдэн томоо дэмжээд яваад эсвэл нөгөөд жинхэнэ олон хүнийг ажлын байраа болгон бий болгодог үйлчилгээ, жижиг, дунд үйлдвэрлэлүүдийг бид ингээд зээлд хамрагдаж чадахгүй хаячхаад байгаа дээр энэ Мөнгөний бодлого дээр онцгой анхаараарай гэж нэг хэлье гэж бодож байна. Хоёрт нь нөгөө нэг нийгмийн тэгш бус байдал бий болчих вий гэдэг болгоомжилно хүүхдийн мөнгөтэй бас холбоотой байгаа учраас, бас Мөнгөний бодлого дээр энэ дээр төсөвтэйгөө уяж анхаарах хэрэгтэй байгаа шүү. 
Г.Занданшатар: Санал юм даа. Анхаар. Ганибалын Амартүвшин гишүүн.

Г.Амартүвшин: Баярлалаа. Би санхүүгийн тогтвортой байдлын талаар хэдэн асуулт асууя. Нэгдүгээрт зээлийн чанар. Одоо нийт зээлийн үлдэгдлийн гучин дөрвөн хувь буюу ес аравны найман их наяд нь нөхцөл өөрчилсөн зээлүүд байгаа. Тэрнээс гадна найдваргүй зээлгүй NPL ес аравны таван хувь, тэгээд анхаарал хандуулах шаардлагатай зээлийн хувь нь болохоор найм аравны тав гээд нийтдээ арван найман, нийт багцын арван найман хувь нь бол ер нь бол эрсдэлтэй гэж харагдаж байна. Дээрээс нь нэг нөхцөл өөрчилсөн энэ зээлүүд чинь миний ойлгосноор хоёр мянган хорин хоёр оны гурван сарын гучин нэгэн хүртэл бол нөхцөлийг нь өөрчилсөн байгаа. Тэрнээс хойш ер нь Монголбанкны харж байгаагаар энэ банкнуудын багцын чанар яаж өөрчлөгдөхөөр байна вэ? Энэ дээр нэлээн том, бас нэг анхаарууштай асуудал болж байгаа юм шиг харагдаж байна. 
Банкнууд банкны тухай хуулийн нэмэлт, өөрчлөлт батлагдсан. Тэрэнтэй холбоотой банкнуудын олон нийтэд одоо нээлттэй хувьцаат компани болох бэлтгэл ажил ямар явцтай байна. IPO хийхэд ер нь банкнууд зөвшөөрлөө нөгөө хөтөлбөрөө батлуулсан уу? Тэгэхээр хэзээнээс одоо анхны банкнууд нь IPO хийхээр хүлээгдэж байгаа талаар бас мэдээлэл өгнө үү? 
Гуравдугаарт зээлийн хүү, бид нар зээлийн хүүг одоо бууруулах ёстой. Сүүлийн үед бол арилжааны банкнуудын хадгаламжийн хүү бол нэг орон тоо руу баттай орсон зургаагаас долоон хувь гээд төгрөгийн хадгаламж, зээлийн хүү дагаад буурч байна уу? Энэ бол хөтөлбөрийн гадуур өөрөөр хэлбэл тэр арван их наядаас гадуур арилжааны зээлийн хүү нь ер нь буурч байна уу, үгүй юу? Энэ талаар бас мэдээлэл өгөөч. 
Банкнуудын эх үүсвэр буюу Монголбанкны үнэт цаасанд байршуулсан үлдэгдэл тав аравны долоон их наяд ингэж харагдаад тав аравны долоон их наяд дээр нэмэгдсэн үү, тав аравны долоо нь их наяд юм уу? Тэрийг бас тодруулж өгөөч. Ер нь өөрөөр хэлбэл банкнууд хорин онд бол зээл гаргахгүй, эрсдэлгүй үнэт цаас руу хийгээд байсан. Хорин нэгэн онд энэ нөхцөл байдал нь өөрчлөгдсөн үү? Банкнууд илүү бодит эдийн засаг руугаа мөнгөө гаргаж чадаж байна уу гэдэг дээр бас нэг мэдээлэл өгнө үү. 
Эцэст нь энэ сүүлийн үед койнтой холбоотой санхүүжилт нэлээн эрч хүчээ авч байна. Газар авч байна. Иргэд маань нэлээн тийм шуурч одоо энэ рүү орж байна. Энэ ирээдүйд ямар нэгэн байдлаар манай санхүүгийн салбарын тогтвортой байдалд муугаар нөлөөлөхөөр байна уу, үгүй юу? Энэ дээр Санхүүгийн зохицуулах хороо болон Монголбанк ямар арга хэмжээ авч байна. Ер нь хоёр байгууллагын байр суурь нь энэ дээр ямар байна. Энэ талаар бас мэдээлэл өгнө үү? Баярлалаа.
Г.Занданшатар: Бядрангийн Лхагвасүрэн 83, дараа нь Санхүүгийн зохицуулах хороо 82.
Б.Лхагвасүрэн: Амартүвшин гишүүний асуултад хариулъя. Тэгээд ерөнхийдөө хорин онд бол зээл бол таслалтай буюу зургаан хувиар бол агшсан байсан. Хорин нэгэн онд бол одоо эдийн засаг жоохон сэргэж байгаа, мөн Засгийн газрын хөтөлбөртэй холбогдуулаад бол зээл бол өсөж байгаа. Сая Баярдаваа захирал бол тодорхой тоонууд хэлсэн. Нийт зээлийн өрийн үлдэгдэл одоо арван есөн их наяд зургаан зуун ерэн тэрбум төгрөгт хүрсэн байна. Найман сарын сүүлийн тоогоор. Зээлийн чанарын хувьд бол одоо таны хэлсэн тоонууд бол одоо энэ найман сарын сүүлийн тоонууд л даа. Тэгэхээр ийм есөн хувийн муу чанаргүй зээл, зургаа аравны нэг хувийн анхаарал хандуулах зээлүүд ингээд байж байгаа.

Энэ маань өөрөө ерөнхийдөө бол арван зургаан он, арван таван он гээд яг эд бас манай эдийн засаг хүндрэлтэй байх үед бол зээлийн чанаргүйдэл бол бүр арван дөрвөн хувь руу хүртэл очиж байсан үе байгаа. Тэгэхээр хэдийгээр энэ ковидын энэ хүнд хэцүү үе байгаа ч гэсэн зээл бол чанаргүйтэх нь бол арай бага байна гэдэг маань өөрөө тодорхой хэмжээний бодлогын үр дүнгүүд бол үр нөлөөгөө үзүүлээд яваад байгаа юм болов уу гэдгээрээ Төв банк харж байгаа. Бас таны түрүүн дурдаж байгаа тэр бас хөнгөлөлт чөлөөлөлтүүд явж байгаа. Тэгэхдээ энэ хорин хоёр онд баримтлах Төрийн мөнгөний бодлогын үндсэн чиглэлийн хүрээндээ ч тэр, одоогоос ч гэсэн бид хэд бол бас тодорхой хэмжээний хөнгөлөлт чөлөөлтөө буцаагаад зугуухнаар хэвийн байдалд нь оруулна гэдгээрээ ингээд зорилт хэрэгжүүлээд явж байгаа учраас арилжааны банкнууд дээр бол тогтмол хийгддэг хяналт шалгалт бол хэвийн хэмжээндээ хийгдээд явж байгаа.

Тэгэхээр бол энэ тоонууд бол ерөнхийдөө манай хяналт шалгалтаар ирсэн тоонууд. Энэ маань өөрөө миний түрүүчийн хэлж байгаа шиг бүр арван дөрөв, таван хувийн хүнд үедээ байдаг тооноосоо харьцангуй нам доор түвшинд байгаа учраас бол Төв банкны зүгээс бол ер нь цаашаа илүү их чанаргүй болж муудахгүй болов уу гэсэн ийм төсөөлөлтэй байж байгаа. 
Банкнуудыг бол олон нийтэд нээлттэй компани болгох хуулийнхаа хүрээнд бол долоон сарын нэгэнд нээлттэй компани болчихсон, IPO-оо хийчихсэн байх ёстой. Тэгэхээр бол түрүүчийн нөлөө бүхий таван том банк бол энд бол орно. Дээр нь бол өөрөө сайн дураараа бас IPO хийх бас боломжийг бол бусад жижиг банкнуудад нь ч гэсэн олгосон. Тэгэхээр эхний банк бол энэ ондоо багтаагаад буюу энэ арван нэгэн сардаа бол IPO хийнэ гэдгээр явж байгаа. Том банкнуудын хувьд бол ерөнхийдөө ирэх оны дөрөв, таван сар, зургаан саруудад бол IPO хийнэ гэж байгаа. Нийт одоо дүрмийн сангийнхаа өөрийн хөрөнгө дүрмийн сангийнхаа таваас арван таван хувийг бол нийтэд олон нийтэд санал болгоно гэсэн ийм төлөвлөгөө ирүүлсэн. Мөнгөн дүнгээрээ бол таван зуугаас долоон зуун тэрбум төгрөгийн босго иргэд олон нийтэд санал болгож хувьцаагаараа босгоно гэдгээрээ ийм төлөвлөгөөтэй явж байгаа. Тэгэхээр төлөвлөгөөг бол бүгдийг нь шалгаад яг хэвийн хэмжээгээр явж байгаа гэж харж байгаа. 
Зээлийн хүү маань өнөөдрийн байдлаар дунджаар арван дөрөв аравны дөрвөн хувь байна. Ерөнхийдөө өнгөрсөн оноос бол бараг хоёр нэгж хувиар буурчихсан гэж Төв банкны зүгээс харж байгаа. Эх үүсвэрийн хүү буурч байгаа нь бол энд нөлөөлж байгаа. Хэрэв энд одоо бас арван их наядын энэ Засгийн газрын хөтөлбөрийн энэ зээлүүдийг оруулж тооцох юм бол бүр арван хоёр хувь руу хүртэл ингээд хүү нь доошоо буугаад орчихсон байгаа. Тэгэхээр бол хөтөлбөрийг нь хасахаар цэвэр дүнгээр арван дөрөв гэдэг маань өөрөө энэ дундаж хүү бол өөрөө нэлээн сайн бууж байгаа. Ялангуяа Улсын Их Хурлаас баталсан зээлийн хүүг бууруулах стратегийнхаа яг тэр төлөвлөгөөний дагуу ингээд хийгдээд явж байгаа. Эдийн засаг хэрэв сэргээд ирэх юм бол илүү их зээл олгогдоно. Тэгэхээр бол энэ хүү бол буурч байгаа хандлага нь илүү цаашаа үргэлжлээд явах болов уу гэсэн ийм төсөөлөлтэй байна.

Төв банкны үнэт цаас Төв банкны үнэт цаасан дээр бол өнөөдрийн байдлаар найм аравны таван их наяд төгрөг байж байгаа. Энэ нь өөрөө нийт банкны активын долоо аравны, хорин нэгэн хувийг эзэлж байна. Энэ маань өөрөө ер нь бол энэ бол тийм зохистой харьцаа гэж үзэж байгаа. Урьд нь бол Төв банкны үнэт цаасан дээр хоёр, гурван сард буюу бас яг л энэ найм аравны гурван их наяд төгрөг байж байхад л нийт активынхаа бараг хорин зургаан хувийг эзэлж байсан бол…/минут дуусав/

Г.Занданшатар: 80 Дэмбэрэлдашийн Баярсайхан.
Д.Баярсайхан: Гишүүний асуултад хариулъя. Банкийг хувьцаат компани болгохтой холбоотой бэлтгэл ажлууд графикийн дагуу хийгдээд явж байна. Өнөөдрийн байдлаар арван нэгэн банкны банк төлөвлөгөөгөө Санхүүгийн зохицуулах хороо болон Төв банканд хүргүүлсэн. Бид нарын хувьд бол хянаж үзээд төлөвлөгөөг нь бол баталчихсан байгаа. Лхагвасүрэн Ерөнхийлөгч дээр нэмээд саяхан Монголбанкны Ерөнхийлөгч, Санхүүгийн зохицуулах хороо хоёр журам гаргасан ёстой байсан. Эхнийх нь төлөвлөгөөний журмаа бол гаргаад есөн сарын нэгэнд материалыг нь аваад бид нар хянаад үзчихсэн байгаа. Дараагийнх нь журам бол саяхан батлагдсан байгаа хувьцаат компани хэлбэртэй Банкны хувь нийлүүлсэн хөрөнгийн хэмжээ, хувьцаа эзэмшигчдийн бүтцэд өөрчлөлт оруулах зөвшөөрлийн журмыг бас Монголбанкны Ерөнхийлөгчийн хамтаар баталчихсан төлөвлөгөөний дагуу явж байна. 
Ер нь бол бид нарын төсөөллөөр банкнууд маань жилийн эцсээр тайлангаа гаргана, тайлангаа гаргасны дараа олон улсын аудит хийлгэх ёстой. Тэгээд энэ аудит маань бас нэлээдгүй цаг хугацаа авдаг. Тэгэхээр хоёрдугаар улиралд бол гарах байх. Олон улсын валютын сантай бол бас ярилцсан. Нэлээн хэдэн болгоомжлол бий. Ялангуяа олон нийтээс татах энэ нэг бид нарын тооцооллоор бол нэг зургаан зуун хориос долоон зуун тэрбум төгрөг маань одоо босох боломжтой юу эхнийх нь. Хоёр дахь нь цаг хугацааны хувьд давхцал гарах юм байна. Энэ дээр ямар журмаар шийдэх вэ? Гуравт нь энэ олон улсын хийж байгаа аудитууд тайлан баланс, банканд хийгдэх тайлан баланс хэр зөв гарах вэ? Ялангуяа том банкнуудын хувьд бол хувьцааны төвлөрлийг хорин хувиар хязгаарлачихсан байгаа. Энэтэй холбоотойгоор мөнгөний гарал үүсэлтэй холбоотой та нар бас тодруулгыг сайн гаргаж чадах уу гэсэн ийм асуудлууд дээр онцгой анхаараарай гэсэн зөвлөмж өгсөн. Энэ хүрээнд бэлтгэл ажлыг хийгээд явж байна. 
Ялангуяа крипто валютууд. Сүүлийн үед зөвхөн Монголын хувьд ч биш олон улсын зах зээл дээр зохицуулагч байгууллагуудын хувьд бол нэн тулгамдсан асуудал болоод байгаа. Саарал жагсаалтаас гарсан ч гэсэн Монгол Улсад бас тодорхой шаардлагуудыг мөнгө угаалт терроризмтой санхүүжилттэй тэмцэх үйл ажиллагааны хүрээнд даалгавар өгсөн байгаа. Бодлогын зөвлөмжийн номер арван тав буюу ялангуяа шинэ технологи үйлчилгээ дээр гарч байгаа энэ бүтээгдэхүүн үйлчилгээ виртуал хөрөнгийг хэрхэн та бүхэн зохицуулах юм бэ? Энэ дээр тодорхой хяналт тавь гэсэн шаардлагыг тавьсан байгаа. Энэ арван тав дугаар шаардлагыг бол бидэнд Монгол Улсын хувьд бол хагас биелэлттэй яваад байгаа. Энийгээ дийлэнх нь буюу бүрэн биелэлттэй болгохын тулд хууль эрх зүйн зохицуулалт шаардлагатай гэж үзсэн. 
Дэлхийн банкны зөвлөхүүдтэй, Монголбанк, бусад манай санхүүгийн салбарынхан ажиллаад тодорхой төслийг гаргаад яг Хууль зүй, дотоод хэргийн яамнаас бол Виртуал хөрөнгийн үйлчилгээ эрхлэгчдийн тухай хуулийг бол өргөн барьчихсан явж байгаа. Учрал гишүүнээр ахлуулсан ажлын хэсэг бол байгуулагдаад тодорхой ажлуудыг хийгээд явж байна. Ер нь бол аливаа бодит үнэ цэн гэхээсээ илүү тийм ээ, хөрөнгөө баталгаажаагүй бодит үнэ цэнгүй, ийм эрсдэл өндөртэй, ханшийн савлагаа ихтэй энэ бүтээгдэхүүнийг бол маш их эрсдэл болгоомжтой гэж Монголбанк, Санхүүгийн зохицуулах хороо үзэж байгаа. Тэгээд хуулийн төсөл дээр ч гэсэн бас бид нар тодорхой саналууд өгчихсөн байгаа. 
Тэнд тухайлах юм бол ялангуяа аливаа эрсдэл гарахад бол төр ямар нэгэн байдлаар хариуцахгүй гээд хуулийн төсөл хүртэл суучихсан байгаа. Энийг бол удаа дараа бол иргэдэд бол анхааруулга, сануулга, сэрэмжлүүлэг байдлаар хүргээд явж байна. Гэхдээ мэдээж технологийн дэвшлийг бол бид нар цаад технологийнх нь бүрэн дүүрэн утга учрыг ойлгох, цаашдаа магадгүй энэ бас тодорхой давуу талууд санхүүгийн зах зээл дээр бий болж магадгүй гэдэг үндэслэлээр бол судалгааны ажлуудыг хийгээд явж байна. Өчигдөр ФАТФ-н жилийн уулзалт болсон. Энэ дээр виртуал хөрөнгийн эрсдэлийг үнэлэх…/минут дуусав/

Г.Занданшатар: Одоо эрхэм гишүүн Цагаанхүүгийн Идэрбат.
Ц.Идэрбат:  Нэг та бүхэнд өдрийн мэнд хүргэе. Монголбанкнаас орж ирж байгаа энэ Төрийн мөнгөний бодлогын талаарх энэ асуудал дээр бас Монгол Улсын Засгийн газраас энэ цар тахлын үед эрүүл мэндээ, мөн одоо эдийн засгаа аврах хүрээнд Монгол Улсын Засгийн газраас авч хэрэгжүүлсэн энэ арга хэмжээ өнөөдөр ингээд жилийн эцэст ингээд дүгнээд үзэхэд бол бас тодорхой хэмжээнд Монгол Улсыг эдийн засгийн одоо хямралаас авч гарчээ гэдгийг бас энэ Сангийн яамнаас бэлтгэсэн материалууд дээр байна. Жишээ нь бол одоо хоёр мянга хорин нэгэн оны найман сарын төсвийн Монгол Улсын төсвийн нэгдсэн одоо орлогын гүйцэтгэлээр бол одоо ес аравны долоон их наяд төгрөгийн төсвийн орлого бүрэлдсэн нь өмнөх үеэсээ гурван зуун зургаан тэрбум төгрөгөөр өссөн байна гэж байна. Өнөөдөр арван нэгэн сар гарч байгаа энэ нэлээн дээшээ өссөн байгаа байх. 
Гэхдээ энэ хугацаанд бол цар тахлын олон энэ хөл хорио, хил гаалийн ложистикийн олон хүндрэлүүд давхацсан хэр нь эдийн засаг бол бас тодорхой хэмжээгээр тэлсэн байна. Энэ бол одоо бас энэ арван их наядын хөтөлбөрийн үр дүн гарсан байна гэж ингэж бас үзэж байна. Тэгээд манай Хэнтий аймгийн хувьд бол жишээ нь одоо найман зуу гаруй хүн ажлын байранд хадгалагдсан байна. Далан дөрвөн аж ахуйн нэгж ес аравны найман тэрбум хоёр зуун наяад хүн бол одоо бас ес гаруй тэрбум төгрөгийн зээлүүдийг эндээс авсан байна. Энэ их наяд, одоо арван их наядын хөтөлбөрөөс. Тэгэхээр өнөөдөр ингээд хоёр мянга хорин хоёр оны мөнгөний бодлогын талаар танилцуулж байхад арван их наядын хөтөлбөр цаашаа би үргэлжлэх юм байна гэж ингэж харж байгаа. Тэгээд энэ хөтөлбөр хэрэгжихдээ цаашид үргэлжлэхдээ харин би хоёр, гурван зүйл дээр тодруулъя гэж ингэж бодож байна. 
Нэгдүгээрт ингээд цаашаа үргэлжлэхэд банкны эх үүсвэрийн асуудлууд ямархуу байдалтай байгаа вэ? Энэ ингээд хөтөлбөрүүд хэрэгжээд явахад банкин дээр очоод материалаа өгдөг, тэр нь тэгээд эргээд гүйцэтгэлд хянагдаад хүлээгдээд байгаа юмнууд бас нэлээн байгаад байдаг. Тэр нь цаг хугацаа алдах гээд байдаг.

Хоёрдугаарт ингээд энэ статистик мэдээллээс харахад бол энэ арван их наядын хөтөлбөрт бас нэлээдгүй аж ахуйн нэгжүүд хамрагджээ. Одоо цаана нь жинхэнэ өөрөө өөртөө ажлын байр бий болгодог, өрхийн орлогоо өөрөө нэмэгдүүлээд явдаг энэ жижиг, дунд бизнесийг эрхлэгчдэд энэ арван их наядын хөтөлбөр маань хүрэх үү? Энэ хүмүүст зээл олгоход Батлан даалтын сангийн уялдаа холбоо хэр сайн хангагдах вэ гэдгийг бас нэгдүгээрт тодруулмаар байна. Энийг бол одоо бас тухайн үед тэр цар тахлын одоо ид хүнд үеүдэд хөл хорио тогтсон тэр үеүдэд одоо бас арилжааны банкнуудын үйл ажиллагааг хэвийн явуулахын төлөө орон нутгийн одоо аймгийн Засаг дарга нар, удирдлагууд бол маш их хичээл зүтгэж ингэж ажиллаж байсан гэдгийг бас би хэлье. Тэгээд энийг би бас өөрөөсөө асуумаар байгаа юм. Үгүй ээ, та бүхнээс асуумаар байгаа юм. 
Дараа нь энэ хөрөнгө, ажлын байр хадгалах гэдэг зориулалтаар энэ одоо зээлийн дийлэнх нь явсан. Ингээд эдийн засаг тэлэхийн хэрээр энэ ажлын байрыг нэмэгдүүлэх тал дээр энэ хөрөнгө оруулалтууд энэ одоо зээлийн зориулалт маань хөрөнгө оруулалт руугаа орох уу, явах уу? Энэ бол одоо бас яг одоо түрүүний миний хэлдэг, өөрөө өөртөө ажлын байрыг бий болгодог, тэр олон хүмүүсийн бас хүсэн хүлээж байгаа ийм зүйл байгаа гэдгийг бас хэлье. Энийг та бүхэн тодорхой хариулж өгөөч. 
Дараагийн нэг зүйл бол энэ Хөдөө аж ахуйг дэмжих зээлийг бас нэг жоохон нэмэгдүүлэх бололцоо байна уу? Энэ бол одоо Монгол Улсад бол ялангуяа хөдөө аж ахуйн салбарт маш их эрэлт хэрэгцээтэй байгаа, эргээд өөрөө одоо малаа хөдөө аж ахуйн бусад одоо үйл ажиллагаагаа барьцаалж ингэж зээл авдаг учраас би бол найдвартай зээлийн тоонд ордог гэж ингэж бас үзэж байгаа юм. Хэмжээ харин харьцангуй бага байдгаас болоод анхан шатан дээрээ бол бас нэлээн бухимдал үүсгэх гээд байдаг. Дараагийн тэр зүйл бол ногоон зээл гэж. Энэ бол санал. Энэ ногоон зээлийн үйл ажиллагааг зөвхөн Улаанбаатар хотод биш орон нутагт бас хэрэгжүүлэх тал дээр Монголбанк, арилжааны банкнуудтай бас хамтарч ажиллаач. Яагаад гэвэл орон нутагт бид бүхэн энэ одоо мөн л одоо гэр хорооллыг инженерийн шугам сүлжээтэй холбох энэ ажлыг бас эхлүүлэхээр төлөвлөөд ингээд амжилттай явж байгаа төлөвлөгөөний дагуу. Тэгэхээр дараагийн үе шат нь бол энэ ногоон зээлийн дэмжлэг байгаа шүү гэдгийг бас санал болгож хэлье. Баярлалаа.
Г.Занданшатар: 83 Лхагвасүрэн Ерөнхийлөгч.
Б.Лхагвасүрэн: Идэрбат гишүүний асуултад хариулъя. Өнөөдрийн байдлаар бол нийт одоо арван их наядын хөтөлбөрийн зээлийн хүрээнд бол гурван хувьтай ажлын байрыг дэмжих зээл маань нэг их наяд 984 тэрбум төгрөг гарсан байна. Энэ оны хувьд бол ерөнхийдөө хоёр их наядыг зарцуулахаар ингээд төлөвлөсөн байсан. Ирэх онд дахиад нэг их наядыг зарцуулахаар төлөвлөж байгаагаа Сангийн сайд бол хэлсэн. Тэгэхээр бол ирэх жил дахиад энэ маань өөрөө ингээд нэг их наядаар нэмэгдээд үргэлжлээд явах байх гэж харж байгаа. Иргэн жижиг, дунд үйлдвэрт бол тавин сая, аж ахуйн нэгжид бол таван зуун сая хүртэлх хэмжээгээр энэ гурван хувийн зээл олгогдож байгаа. Тэгэхлээр бол ерөнхийдөө энэ хүрээндээ бол ингээд хэвээрээ олгогдох болов уу. 
Гол нь бол энэ хэнд зориулж олгох вэ, ямар хэмжээнд юунд ямар зориулалтаар олгох вэ гэдгээ бол Сангийн яам буюу Засгийн газраас бол энэ гол  шийдвэрээ гаргаад явж байгаа учраас бол Монголбанкны зүгээс бол таны хэлж байгаатай адилхан байр суурьтай. Ялангуяа ажлын байр хадгалахаас илүү одоо ажлын байраа нэмэгдүүлэх, илүү эргэлтийн хөрөнгө санхүүжүүлэхээсээ илүү хөрөнгө оруулалт санхүүжүүлнэ гэдэг саналаа бол хэлсэн. Энэ хүрээндээ бол ингээд шийдэгдэх болов уу гэж харж байгаа. Тэгэхлээр бол ирэх оноос хэрэгжих энэ хөтөлбөр маань өөрөө илүү их өргөжнө, ялангуяа зориулалт нь бол өөрөө ингээд хөрөнгө оруулалтын шинжтэй болоод явчих байх гэж харж байгаа. 
Хөдөө аж ахуйг дэмжих зээлийн хувьд бол одоо энэ бас арван их наядын хөтөлбөр дотор таван зуун тэрбум төгрөг байгаа. Таван зуун тэрбум төгрөг маань өөрөө малчдыг дэмжих, хаврын тариалалт, ноолуур бэлтгэл, ноос бэлтгэл, арьс шир, бэлтгэл гэдгээр ингээд хуваагдаад явж байгаа. Энэ маань бас ингээд үргэлжлээд явна. Бас л адилхан гурван хувийн хүүтэй зээл хэлбэрээр гарч байгаа. 
Ногоон зээлийн хувьд бол одоо энэ оноос эхлээд бид нар зээлийг ногоон, бор гэж ингэж ангилаад явж байгаа. Нийт банкны системээр олгосон зээлийн хоёр аравны тавхан хувь нь бол одоо тэр шалгуур буюу тодорхойлолтын дагуу гэсэн ногоон гэсэн ангилалтай байгаа. Тэгэхээр энэ зээлийг илүү их ногоон болгохын тулд Монголбанкнаас тавьдаг шалгуур үзүүлэлтүүдээ ногоон хэсэг рүү нь зөөллөх буюу хөшүүрэг хэлбэрээр ашиглаад явж байгаа учраас бол банкнууд бол энэ рүү илүү чиглэсэн зээлийг гаргахаар явж байгаа байх. Нөгөө талаар бол бас энэ тогтвортой санхүүжилтийн хүрээнд бол олон улсын Нэгдсэн Үндэстний Байгууллагын Ногоон санхүүжилтийн сангаас хөрөнгө Монголоос Монгол руу, бас гадна, дотны ийм хөнгөлөлттэй эх үүсвэрүүдийг оруулж ирэхээр ажиллаж байгаа. Энэ дээр нь бас Монголбанкны зүгээс ногоон бонд гаргах эд нар дээр нь бодлогын хувьд дэмжиж ажиллахаар арилжааны банкнуудтай бас ярьсан байгаа.
Г.Занданшатар: Содномын Чинзориг гишүүн.
С.Чинзориг: Хоёр, гурван зүйл тодруулъя. Хоёр мянга хорин нэгэн оны Мөнгөний бодлого та бүхэн хэр үр дүнтэй хэрэгжсэн гэж үзэж байна вэ? Одоогийн байдлаас харахад бол Статистикийн газраас гаргасан хоёрдугаар улирлын судалгаагаар үзэхэд ажилгүй иргэдийн тоо хорин хувиар нэмэгдсэн, өрхийн сарын мөнгөн зарлагын хэмжээ арван хувиар буурсан. Хэрэглээний үнийн индекс ес аравны зургаан хувийн хувьтай байна, цаашдаа ч гэсэн бас нэмэгдэх ийм чиг хандлагатай бол байна. Тэгэхээр энэ одоо нөхцөл байдлуудыг харахлаар бол энэ мөнгөний бодлого хэр үр дүн өгсөн гэж одоо та бүхэн дүгнэж байгаа юм бэ? Энэ нөхцөл байдлаас харах юм бол нэг тийм яах вэ валютын ханш нэлээн тогтвортой байсан сайн тал. Гэхдээ нөгөө талдаа импортын бараа бүтээгдэхүүний үнэ бол асар их өндөр болчихлоо шүү дээ. Энэ бүгдээс харахад энэ хорин нэгэн оны Мөнгөний бодлого маань хэр одоо үр дүнтэй хэрэгжиж байгаа вэ гэж одоо дүгнэж байна уу гэж. 
Хоёр дахь асуудал нь арван их наядын хөтөлбөр хэрэгжсэнтэй холбоотойгоор бас сайн юм байгаа. Гэхдээ бас тодруулж асуух юм бол байна. Энэ хөтөлбөр хэрэгжиж байхад Төв банкны үнэт цаас найм аравны гурван их наяд гэж байсан. Одоо үндсэндээ хоёр их наяд, хоёр аравны таван их наядын зээл гаргачихсан байна гэж яриад байгаа юм. Гэтэл одоо Төв банкны үнэт цаасны хэмжээ чинь найм аравны хоёр их наяд хэвээрээ байгаад байна шүү дээ. Тэгэхээр арилжааны банкнууд чинь Төв банкны үнэт цаас худалдаж авах сонирхол их байна. Бага хүүтэй зээлээ гаргачхаад арилжааны банкнууд чинь нөгөө талдаа ердийн бизнесийн зээл, хэрэглээнийхээ зээлийг хумьчхаад байгаа юм биш биз дээ? Энэ үнэт цаас Төв банкны үнэт цаасны хэмжээ хэвээрээ байхыг байгаад байх хэрэг гэж бодох юм. Энэ одоо зөв, буруу буруу юу? 
Хоёр дахь асуудал нь энэ их наяд арван их наядын хөтөлбөр чинь хэр үр дүнтэй хэрэгжиж байгаа юм бол? Байгаа хэр болж байгаа юм бол доо? Та бүхний гаргасан материалаас харахаар арилжааны банкнуудын төгрөгийн харилцах хадгаламжийн хэмжээ хорин их наядад хүрлээ. Өнгөрсөн оныхоос дөчин гурав аравны найман хувиар нэмэгдлээ гэсэн байна. Тэгэхээр энэ арван их наядын чинь хөтөлбөр хэрэгжээд энэ жижиг зээл маань эдийн засгийн эргэлтэд орохгүйгээр ингээд хадгаламж хэлбэрээр очоод байршчихаад байгаа юм биш биз дээ. Энэ дээр та бүхэн одоо бас ямар дүгнэлт хийж байна вэ? Хяналт шалгалт хийсэн юм байна уу, үгүй юу? 
Гурав дахь асуудал нь цаашдаа энэ ирэх оны хөтөлбөр дээр арван их наядын хөтөлбөр өргөжиж хэрэгжүүлэх хоёр санал бол байгаа юм. Энийг та бүхэн юу гэж үзэж байна вэ? Сая та ч бол хэлж байна. Ер нь эргэлтийн зээл өгөөд байгаа юм. Цаашдаа энэ нэг хөрөнгө оруулалтын зээл одоо болгож бизнес эрхлэгчдийг шинэ ажлын байр бий болгох, шинэ орлогын бизнесээ өргөжүүлэхийг нь дэмжих чиглэлээр бас арга хэмжээ бол авмаар болж байна. 
Хоёр дахь асуудал нь нэгэнт Засгийн газар хүүгийн зөрүү өгч татаасаас улсын төсвөөс татаас олгож байгаа шүү дээ арилжааны банкнуудад. Тэгж байгаа атлаа энэ жижиг хүү багатай зээл олгохдоо ердийн зээл олгодог нөхцөл, шаардлага нь тавьчхаад байх юм. Энэнээс чинь болоод аж ахуйн нэгж байгууллагууд бас хамрагдаж чадахгүй байна, муу зээлийн түүхгүй байна гэдэг. Ядаж л одоо зарим банкнууд хүү багатай зээл олгосон гээд нэг хувийн шимтгэл аваад байна шүү дээ. Энэ одоо шалгуур нөхцөлийг нь бууруулах, зөөллөх талаас цаашдаа тодорхой арга хэмжээ авах ийм боломж бол байна уу? Ийм одоо дөрөв, таван зүйл дээр хариулт авъя.
Г.Занданшатар: 83. 

Б.Лхагвасүрэн: Чинзориг гишүүний асуултад хариулъя. Тийм ер нь бол энэ ковидтой холбоотойгоор бол банкны сектор бол одоо эдийн засагт их болгоомжлолтой хандаад өнгөрсөн хоёр мянга хорин онд бол ерөөсөө зээл шинээр, ер нь зээл шинээр гаргаж байсан ч гэсэн гаргаснаасаа төлөгдсөн нь их байсан учраас бол зээлийн өрийн үлдэгдэл нь арван долоон их наяд хүртэл ингэж буурч байсан. Өнөөдрийн байдлаар бол зээл хорин их наяд руу бараг дөхчихсөн. Арван есөн их наяд зургаан зуун тэрбумтай байна л даа. Тэгэхээр бол ерөнхийдөө бол тодорхой хэмжээгээр энэ Засгийн газрын хөтөлбөрийн дагуу ингээд зээлээ олгоод явж байгаа. 
Чинзориг гишүүний гол асуудал нь бол Төрийн мөнгөний бодлого бол яг байгаа онож хэрэгжиж чадсан уу гэхлээр Төв банкны хувьд бол ерөнхийдөө ийм хүнд үед бол ер нь бол ихэнх үзүүлэлтээрээ бол бид хэд бол хангаж чадсан гэж харж байгаа. Ялангуяа таны хөндөж байгаа тэр ханшийн хувьд бол сүүлийн жил хагасын хувьд бол их тогтвортой байгаа, маш тогтвортой гэж хэлж болно. Нэг ханш дээрээ ер нь зоогдсон юм шиг байж байгаа юм. Инфляцын хувьд бол ерөнхийдөө саяын долоон сар хүртэл бол инфляц бол өөрөө бараг хоёроос гурван хувийн буюу нам дор түвшинд байсан. Сүүлийн хоёр, гурван сарын хугацаанд л ингээд инфляц их огцом өсөж байгаа. Огцом өсөж байгаа шалтгаан нь бол өөрөө гадаадад өөрөө хүнсний бүтээгдэхүүний үнэ өссөн, дээр нь хорио цээрийн дэглэмтэй холбоотойгоор ингэж нийлүүлэлтийн сүлжээний таслалаас болж энд тэнд гацаа үүссэн. Энэ гацаанаасаа болж хомсдол үүсээд, хомсдолоос болж үнэ нэмэгдэж байгаа.

Зарим нэг тээврийн зардал байгаа. Тээврийн зардал бол зарим тохиолдолд бүр гурав, дөрөв дахин тав дахин ийм өсчихсөн. Энэнээсээ хамаараад бараа бүтээгдэхүүний үнэ өсөөд инфляцад ийм түр зуурын шинжтэй нөлөө үзүүлж байна гэж Төв банкны зүгээс харсан учраас тодорхой хугацааны дараа энэ одоо гацаа нь арилах юм уу, үнэ тогтворжих энэ юм ажиглагдаад эдийн засаг сэргээд эхлэхэд бол хэвийн байдалдаа буцаж орох буюу хоёр мянга хорин хоёр оны сүүлийн хагас сар бол инфляц бол өөрөө зургаан хувийнхаа зорилтод түвшин дотор ороод ирнэ гэдгээрээ Монголбанк төсөөлөөд хийчхээд байж байгаа. 
Арван их наядын хөтөлбөр бол Засгийн газраас хэрэгжүүлж байгаа хөтөлбөр. Гэхдээ энэ Засгийн газрын хөтөлбөр хэдий ч арилжааны банкин дээр бий болсон эх үүсвэр хуримтлалыг бол ашиглаж байгаа. Тэгэхээр арилжааны банк бол өөрөө өөрийнхөө эх үүсвэрийг бол өгч байгаа. Дээр нь зээл төлөгдөх үед бол өөрөө бас эрсдэлийг нь хариуцахаар байгаа учраас бол арилжааны банкнууд бол таны саяын хэлээд байгаа тодорхой шалгуур үзүүлэлтийг ингээд тавиад явж байгаа. Тэгэхээр би танд зүгээр нэг хэдэн тоо хэлэхэд бол гурван хувийн энэ хүүтэй зээлийг авъя гээд жаран хоёр мянган иргэн, аж ахуйн нэгжээс зургаа аравны гурван их наядын хүсэлт ирсэн юм байна лээ. Өнөөдөр бол одоо ингээд 24800 иргэн, аж ахуйн нэгжийн нэг аравны найман их наядыг гээд шийдчихсэн байгаа нь бол нийт хүсэлтийнхээ гучин хувьтай явж байгаа гэсэн үг. 
Тэгэхээр хөтөлбөр маань өөрөө ингээд ирэх хоёроос гурван жил буюу ирэх жил, тэрний дараа жилээс ингээд бас үргэлжлээд явах учраас бол энэ нь бол өнөөдрийнхөө хувьд бол хэвийн яг графикийн дагуу явж байна л гэж харж байгаа юм. Зүгээр Монголбанкны зүгээс бол яг тантай адилхан. Эхний ээлжид ажлын байрыг хадгална гэдэг зорилтоосоо илүү одоо ажлын байрыг нэмэгдүүлэх гэдэг дараагийнхаа шатны зорилт руу орох ёстой. Тэр утгаараа бол зөвхөн эргэлтийн хөрөнгөд зориулж зээл олгохоосоо илүү хөрөнгө оруулалтын зээл, шинээр ажлын байр нэмэгдүүлэх зээл оруулах нь зүйтэй гэдэг саналаа бол бас Монголбанкны зүгээс бол гаргасан.

Тэгэхээр бол ирэх жилээс бол энэ рүү ингээд ороод явах байх. Мөн репо санхүүжилтээ бас ажлын байрыг нэмэгдүүлэх, илүү үйлчилгээний салбар руу дэмжих зорилгоор урьд нь бол зөвхөн уул уурхайн бус экспортын чиглэлийн аж ахуйн нэгжид олгож байсан бол одоо хоёр зуу хүртэлх ажилтантай худалдааны байгууллагыг бол энэ зээлдээ хамруулсан. Үүнээс цааш ч гэсэндээ бас репо санхүүжилтээ илүү бас хөрөнгө оруулалтын чиглэлтэй шинжтэй, ялангуяа уул уурхайн бус илүү экспортыг дэмжсэн энэ салбар руу репо санхүүжилтээ чиглүүлэхээр бас одоо бодлогын зохицуулалт бол хийсэн.
Г.Занданшатар: Содномын Чинзориг гишүүн нэг минут тодруулъя.
С.Чинзориг: Би хоёр зүйлийг л тодруулах гээд байгаа юм л даа. Арван наядын хөтөлбөр хэрэгжихэд Төв банканд үнэт цаас найм аравны гурван их наяд байсан, одоо найм аравны хоёр их наяд тэвэр юм байна. Энэ гурван хувийн хүүтэй зээл ингээд хоёр орчим их наядыг гаргаад байгаа атал Төв банкны үнэт цаас авах сонирхол арилжааны банкнууд байгаад, өндөр хэвээр байгаад байгаа чинь нөгөө талдаа нөгөө ердийн зээлүүд, хэрэглээний зээлээ хумьсан юм биш биз дээ гэж би тодруулаад байгаа юм. 
Хоёр дахь асуудал нь та бүхний гаргаж өгсөн энэ номоос харахлаар арилжааны банкнуудын төгрөгийн харилцах хадгаламж хорин их наядад хүрч өмнөх оныхоос дөчин гурав аравны найман хувиар өслөө гээд байгаа юм. Энэ арван их наядын чинь энэ эргэлтийн хөрөнгийн чинь зээл чинь бизнесийн эргэлтэд орохгүйгээр, хадгаламж болоод ингээд байршчихаад байгаа юм биш биз дээ гэж би тодруулаад байгаа юм. Тэгээд энэ хоёр дээр та бүхэн тодорхой судалгаа, тоотой яг одоо үгүй, тийм юм бол тийм байна, үгүй бол үгүй гэдэг тодорхой хэлээдхээч.
Г.Занданшатар: 83. Лхагвасүрэн Ерөнхийлөгч.
Б.Лхагвасүрэн: Чинзориг гишүүний асуултад тодруулъя. Тийм яг арван их наядын хөтөлбөр маань өөрөө гурван сарын хорьдоос эхэлж хэрэгжсэн. Гурван сарын одоо Монголбанкны Төв банкны үнэт цаасан дээр бол найм аравны гурван их наяд төгрөг байршиж байсан. Энэ нь өөрөө нийт арилжааны, банкны системийн маань эх үүсвэрийн хорин зургаан хувь байсан хорин зургаан хувь. Активын хорин зургаан хувь. Одоо тэгвэл энэ өнөөдрийн байгаа найм аравны гурван их наяд маань өөрөө нийт активынхаа хорин нэгэн хувь болж буурсан байгаа. Тэгэхээр бүр таван ийм нэгж хувийн ийм том зөрүү байгаа нь өөрөө энэ их мөнгө бол өөрөө шууд эдийн засгийн руу зээл болж гарсан гэдгийг нь харуулж байгаа юм. 
Таны нөгөө асуугаад байгаа, яагаад гэвэл энэ чинь нэг банкин дотор ингээд яваад байгаа юм гэхээр өнөөдөр энэ санхүүгийн салбар маань өөрөө бараг ерэн хувь нь ингээд банкаар явдаг. Дээр нь нэг аж ахуйн нэгж зээл авчхаад өөрийнхөө эргэлтийн хөрөнгийг бэлдэх гээд нөгөө хөрөнгө рүүгээ жишээлбэл талх дээр жишээ авах юм бол гурил худалдаж авах гээд…/минут дуусав/
Г.Занданшатар: Баагаагийн Баттөмөр гишүүн. Дараа нь нэг мөсөн хариулаарай. Баагаагийн Баттөр гишүүн.
Б.Баттөмөр: Асуултууд давхцаж байна. Төлбөрийн тэнцлийн урсгал дансны тэнцэл хоёр мянга хорин онд 675 сая долларын алдагдалтай гарч, дотоодын нийт бүтээгдэхүүний тав аравны нэгэн хувьд хүрсэн. Урсгал тэнцэл хоёр мянга найман оноос хойш алдагдалтай явж байна. Урсгал дансны алдагдал Монгол Улсын гадаад өрийг нэмэх нэмэгдүүлэхэд хүргэж байна. Хоёр мянга хорин нэгэн оны хүлээгдэж байгаа гүйцэтгэл одоо хэр зэрэг байна вэ? Хоёр мянга хорин хоёр онд энэ алдагдлыг бууруулах ямар арга хэмжээ авах вэ гэсэн эхний асуулт байна. 
Хоёр дахь асуудал энэ үйлчилгээний дансны алдагдал хоёр мянга хорин онд нэг аравны таван тэрбум долларт хүрсэн. Үйлчилгээний дансны алдагдлыг хоёр мянга хорин онд яаж бууруулахаар төлөвлөж байгаа вэ, мөнгөний бодлогодоо яаж тусгаж байна вэ гэсэн ийм хоёр дахь хоёр асуулт байна. Энэ Засгийн газарт бас хамаарах асуудлууд байгаа боловч тодорхой хэмжээгээр бол Монголбанкинд бас хамаарна гэж ингэж ойлгож байгаа. 
Гурав дахь асуудал бол манай энэ санхүүгийн зах зээл дээр бол суурь ажлууд бол нэлээн сайн хийгдэж байгаа нь бол хөрөнгийн захыг хөгжүүлэх, даатгалын салбарыг хөгжүүлэх чиглэлээр суурь ажлууд нэлээн сайн хийгдэж байгаа юм. Өнөөдөр одоо яг хөрөнгийн зах энэ санхүүгийн зах зээлд хэдэн хувь эзэлж байна. Даатгалын салбар хэчнээн хувийг эзэлж байна. Тэр нөгөө жар, дөч, гуч гээд жар, гуч, арав гээд харьцаанууд байгаа шүү дээ. Тэр рүү ер нь чиглүүлж явахад ямархуу саад бэрхшээлүүд байна. Монголын төрөөс яаж одоо дэмжмээр байна. Хууль эрх зүйн орчныг яаж бүрдүүлмээр байна. Энэ чиглэлээр Баярсайхан даргаас гурав дахь асуудал асууя гэж ингэж тооцож байна. 
Энэ Нобелийн шагналт Фридманы хэлсэн үг байдаг л даа. Инфляц бол хаана ч, хэзээ ч зөвхөн монитор үзэгдэл гэж. Тэгэхээр инфляцыг төлөвлөнө гэдэг нь бол эдийн засгийг төлөвлөж, зохицуулж байгаа хэлбэр гэж ингэж ойлгож байгаа. Инфляц төлөвлөсөн хэмжээнд байна гэдэг нь бол эдийн засгийн зохистой өсөлтийг бий болгоход одоо бий болно гэсэн ийм үг. Тэгэхээр хоёр мянга хорин оны долоодугаар сард мөнгөний нийлүүлэлт хорин нэг аравны таван их наяд төгрөг байсан бол нэг жилийн дараа бол хорин долоон их наяд төгрөгт хүрч манай улсын түүхэнд байгаагүй их хэмжээний огцом өссөн. Энэ инфляцыг хөөргөдөг ийм үндсэн шалтгаан болж байгаа юм. Энэ Засгийн газраас хэрэгжүүлж буй цогц төлөвлөгөөний хүрээнд гурав аравны дөрвөн их наяд төгрөгийг зах зээлийн эргэлтэд оруулсан, мөнгөний нийлүүлэлтийг бол нэмсэн байна. Энэ нь инфляц өсөхөд бол гарцаагүй нөлөөлнө. 
Дөрөв дэх асуудал бол юу гэхээр цаашдаа ер нь Засгийн газрын хэрэгжүүлэх энэ мэт арга хэмжээг яаж Мөнгөнийхөө бодлоготой уялдуулж явах юм бэ гэсэн ийм дөрөв дэх асуудал байна. 
Дараагийнх нь бол хоёр мянга хорин оны төсвийн алдагдал дөрөв аравны найман ихтэй их наяд төгрөгт хүрсэн. Хоёр мянган хорин хоёр оны төсвийн алдагдлыг хоёр аравны долоон их наяд төгрөг гэж төлөвлөсөн. Их хэмжээний төсвийн алдагдал бол инфляцад нөлөөлөх нь бол гарцаа байхгүй. Төсвийн хүрээний мэдэгдлээс харахад хоёр мянга хориос хоёр мянга хорин гурван онд манай улсын гадаад өр арван их наядаар нэмэгдэх нь. Төсвийн алдагдал бол өр. Сүүлийн дөрвөн жилд одоо Засгийн газрын өр дөрвөн тэрбум ам.доллараар нэмэгдэж байна. Эдгээр ажил бол ер нь ийм үзүүлэлтүүд энэ ажил маань бол инфляц дээр нь яаж нөлөөлж байна вэ, энийг яаж одоо шийдэх вэ? Хоёр мянга хорин хоёр оны хувьд бол Өмнөговьд барих дулааны цахилгаан станц, Дорноговьд барих нефть дамжуулах хоолойд Засгийн газар бол баталгаа гаргана гэж байгаа. Энэ хэмжээгээр гадаад өр нэмэгдэнэ. Гадаад өрийн менежментийг яаж хийх гэж байна вэ? Өнөөдрийн байдлаар гучин хоёр аравны есөн тэрбум долларын одоо өртэй болчихсон байгаа. Энэнээс Монголбанкных нэг аравны найм гэж байгаа юм. Тэгэхээр энэ өрийн менежментийг о яаж хийх гэж байна гэсэн асуултуудад хариулт авна.
Г.Занданшатар: Лхагвасүрэн Ерөнхийлөгч 83.
Б.Лхагвасүрэн: Баттөмөр гишүүний асуултад хариулъя. Тэгээд эхний тодорхой асуултууд нь тоонууд байгаа. Тэгэхлээр одоо энэ жилийн найман сарын байдлаар Монгол Улсын урсгал дансны алдагдал нэг аравны гурван тэрбум доллар байна. Нэг аравны гурван тэрбум долларын үйлчилгээ, энэ урсгал тэнцлийн алдагдалд үйлчилгээний дансны алдагдал нь 726 сая доллар. Энэний хамгийн гол хэсэг нь бол, ер нь бол үйлчилгээнд тээвэр, аялал жуулчлал ингээд бусад эмнэлэг, боловсрол ч гэдэг юм уу ийм манай Монгол Улсаас гадагшаа төлж байгаа тээврийн үйлчилгээ авсан аялал жуулчлалаар Монголчууд өөрсдөө гадагшаа аялсан, боловсрол, эрүүл эмнэлэг гэдэг ч юм уу гэдгээрээ ингээд тооцоо хийгээд тооцоод явдаг. 
Өнөөдрийн байдлаар ингээд гадагшаа үйлчилгээний импорт буюу урссан хэсэг нь бол нэг аравны нэг тэрбум доллар байгаа нь арван есөн онд бол гурав аравны хоёр тэрбум, арван найман онд гурван тэрбум, өнгөрсөн онд бол хоёр тэрбум байснаасаа бол бүр тавин хувиар буураад хандлага бол ерөнхийдөө гайгүй байгаа юм. Тэр утгаараа бол Монголбанкны хувьд бол төлбөрийн тэнцэл дээр бол дарамт бол бага байна гэдгээрээ харж байгаа. Эхний асуултын хувьд бол тоо ийм байна. Зүгээр ирээдүйн төлөв бол яг энэ энэ хэмжээндээ байх болов уу гэдгээрээ төлөвөө хийсэн. Тэгэхдээ бол одоо байгаа нэг аравны нэг тэрбум долларын энэ урсгал зөрүү бол ер нь бол энэ хэмжээндээ хадгалагдах болов уу л гэж харж байгаа юм. 
Банкнуудыг IPO хий гээд нэг хувьцаа эзэмшигчийн төвлөрлийг хорин хувьд оруулахаар нэлээн ийм хуулийн заалт орсон. Энэний дагуу явж байгаа хоёр мянга хорин гурван оны арван хоёр сарын гучин нэгэн гэхэд бол энэ банканд бол нэг хувьцаа эзэмшигчийнх нь хамгийн дээд хэмжээ бол хорин хувиар байх ёстой, Тэгэхээр эхлээд бол ирэх онд бол IPO хийгдээд эхнийхээ олон нийтэд хувьцаагаа санал болгох ажлаа эхний том ажил хийгдэнэ. Энэний дараа бол одоо төвлөрлийг бууруулах дараагийн шатны арга хэмжээ рүүгээ Монголбанк бол шууд ороод хугацааны эцэст буюу хорин гурван ондоо багтааж хэрэгжүүлэх зорилготой байгаа. Гэхдээ олон улсын туршлага, бусад байдлаас харах юм бол ерөнхийдөө ийм ажлыг бол таван жилд хийдэг гэсэн ийм практик байгаа. Тэгэхээр бидний хувьд бол нэлээн ийм шахуу төлөвлөгөөтэй ажиллах зайлшгүй шаардлага байгаа. 
Мөнгөний нийлүүлэлт бол одоогийн байдлаар бол нэг хорин хоёр хувийн энэ ондоо бид нар бол мөнгөний нийлэлтийг хорин хоёр хувийн өсөлттэй гарах болов уу гэж бодож байгаа. Оны эхний хагаст бол мөнгөний нийлүүлэлт бол нэлээн өндөр өсөлттэй байсан. Бүр долоон сард бол хорин зургаан хувийн өсөлттэй байсан. Одоо энэ нь бол аажимдаа хорин хоёр болоод. Хорин хоёр оны мөнгөний нийлүүлэлтийн өсөлтийг бол арван таван хувь гэдгээрээ тогтворжуулахаар бол төсөөллөө хийгээд явж байгаа учраас бол энэ дээр бол нэг их илүү их дарамт гарахгүй болов уу гэж харж байгаа. 
Мөнгөний нийлүүлэлт өсөж байгаагийн үндсэн шалтгаан бол одоо төгрөгийн харилцах хадгаламж байгаа. Тэгэхээр Монголд бол хуримтлал бол нэлээн өндөр хийгдэж байгаа. Ялангуяа энэ оны хувьд бол хорио цээрийн дэглэмтэй холбогдуулаад бол нэлээн хэмжээний төсвийн шинжтэй ийм арга хэмжээг хэрэгжүүлсэн. Иргэн, өрх бүрд бол гурван зуун мянган төгрөг ч гэдэг юм уу ингээд тавин мянган төгрөг, хүүхдийн зуун мянган төгрөг гэдгээр ингээд явж байгаа учраас энэ хэмжээгээр бол хуримтлал нэлээн нэмэгдээд ингээд яваад байгаа. Тэгээд хуримтлалаар өсөж байгаа. Төв банкны зүгээс бол өөрөө мөнгө хэвлээд, мөнгөний нийлүүлэлтийг нэмэгдүүлсэн зүйл бол байхгүй. Одоо зүгээр яг энэ тодорхой тоо хамгийн гол хэсэг нь бол энэ ипотекийн зээл байгаа. Ипотекийн зээлийн төлбөр бол уул нь төлбөр нь орж ирээд эргээд дараагийн шинэ зээл дээр санхүүждэг байсан бол энэ оны эцсийг дуустал бол одоо төлбөр төлхөөргүйгээр зээлийг нь хойшлуулсан учраас бол гарч байгаа ипотекийн зээлийн эх үүсвэр бол шууд төв банкны мөнгөөр ингээд гараад явж байгаа. 
Своп хэлцлийн хүрээнд бол нэг аравны найман тэрбум долларын өр байгаа. Монголбанкны хувьд бол энэ өрийг төлөх хэмжээний эх үүсвэрээ бол алтаа худалдаж, алтны нөөцөөрөө бол бүрдүүлчхээд байгаа учраас бол энэ өрийг бол хэзээ ч төлөхөд бэлэн. Гэхдээ хоёр мянга хорин хоёр оноос бол хэсэгчлэн төлөхөөр бас ийм тооцоо судалгааг хийгээд төлөвлөгөөндөө оруулчихсан явж байгаа юм.
Г.Занданшатар: 80 Санхүүгийн зохицуулах хорооны дарга Дэмбэрэлдашийн Баярсайхан.
Д.Баярсайхан: Гишүүний асуултад хариулъя. Сүүлийн нэг жил хагас бол ер нь бас амаргүй байлаа. Гэсэн хэдий ч ковидын нөхцөл байдалтай байсан ч гэсэн банкнаас бусад санхүүгийн салбарт харьцангуй бас өсөлттэй ийм онцлог жил байлаа гэдгийг бас хэлье гэж бодож байна. Банкнаас бусад санхүүгийн салбарын дотоодын нийт бүтээгдэхүүнд эзлэх хувь хэмжээ түүхэнд анх удаа хорин хоёр хувьд хүрлээ. Өмнөх оны мөн үед бол энэ бол нэг арван дөрөв орчим хувьтай байсан. Найман нэгжээр бол өсчихсөн дүнтэй байна. Жилийн эхнээс бол эцсээс бол харьцуулаад үзэх юм бол зургаа аравны долоон нэгжээр өссөн байна. Дотор нь ангилаад үзэх юм бол хөрөнгийн зах зээл арван гурав аравны дөрвөн хувь дотоодын нийт бүтээгдэхүүний, даатгалын зах зээл нэг аравны хоёр, банк бус санхүүгийн байгууллага зургаа аравны зургаа. Тэгээд хадгаламж зээлийн хоршоо, үл хөдлөх болон үнэт чулуу, үнэт металлаар арилжаа эрхлэлтийн салбар бол бусад хувиудыг нь эзлээд явж байна. 
Хамгийн гол өсөлт гарсан салбар гэж хэлэх юм бол хөрөнгийн зах зээлийн салбар байгаа. Ер нь бол хөрөнгийн зах зээл үүсээд нэг гучин жил болж байна. Энэ жил гучин жилийнхээ ойг тэмдэглэж байна. Тэгээд анх удаагаа түүхэндээ таван их наяд төгрөгт хөрөнгийн зах зээлийн бол үнэлгээ маань хүрлээ. Мэдээж энд бол бодлогын болон бусад олон арга хэмжээнүүдийн үр дүн гэж харж байгаа. Ялангуяа Улсын Их Хурлаас баталсан Зээлийн хүүг бууруулах стратегид анх удаа хөрөнгийн зах зээлийг дэмжих, тэр дотроо өрийн хэрэгслийн буюу бондын бүтээгдэхүүнийг дэмжих гэдэг чиглэлээр анх удаа тусгаж өгсөн байгаа. Энэ бодлогын баримт бичиг гарсантай холбоотой ер нь бол Төв банкны үнэт цаас тийм ээ буурсан, хадгаламжийн хүү буурсантай холбоотой бас тодорхой хөрөнгө оруулагчид маань бол шийдэл гаргаад ажиллаж байгаа гэдгийг бол  бас хэлмээр байна. 
Товчхон Санхүүгийн зохицуулах хорооны зүгээс ямар арга бодлогын арга хэмжээ авсан гэдгийг дурдчихъя гэж бодож байна. Анх удаагаа Давхар бүртгэлийн журмыг бол хэдийгээр хоёр мянга арван гурван онд Үнэт цаасны зах зээлийн тухай хуульд өөрчлөлт ороод тусчихсан байсан ч гэсэн ажил болоогүй байсан. Арваад жил. Тэгээд анх удаагаа энэ Давхар бүртгэлийн журмыг баталснаар олон улсын бирж хооронд чөлөөтэй хувьцаа арилждаг боллоо. Түүхэндээ анх удаа Монгол Улс Биржийн бус зах зээлийн үйл ажиллагааны журмыг баталснаар Монголын үнэт цаасны арилжаа эрхлэгчдийн холбоо бол бас энэ биржийн бус зах зээлээс, ялангуяа энэ бондыг босгоход хурдан шуурхай түргэн байдлаар зохион байгуулах, ялангуяа мэргэжлийн хөрөнгө оруулагчид санал болгох байдлаар шийдэгдээд явж байна. 
Ерөөсөө журам батлагдаад энэ арилжаа эхэлсэнтэй холбоотой эхний өдрөө л гэхэд чинь гурван компанийн таван бонд санхүүжилт нь боссон байх жишээтэй. Дээрээс нь Үнэт цаасны бүртгэлийн ерөнхий журамтай явж ирсэн Монгол Улс. Энийг олон улсын зах зээл дээр олон улсын жишигт нийцүүлээд хоёр ангилж өгсөн байгаа. Үнэт цаасны бүртгэл болон компанийн хувийн хэрэгслийн бүртгэл гэж салгаж өгсөн. Ялангуяа энэ дундын зуучлалын үүрэг ач холбогдлыг нэлээн өргөж өгсөн. Дээрээс нь энэ компанийн өрийн хэрэгслийн бүртгэл бол илүү хөнгөн, шуурхай, тодорхой байх энэ зарчмуудыг суулгаж өгсөн байгаа. 
Дээрээс нь гарааны компанийн, ялангуяа энэ start-up компаниудыг төрөөс бодлогоор дэмжиж байгаа. Энэ хүрээнд бол гарааны компани хувьцаагаа биржийн бус зах зээл дээр олон нийт санал болгох энэ журмын зохицуулалтыг бас хийсэн гэдгийг нэмж хэлье гэж бодож байна. Тэгээд он гарснаас хойш хөрөнгийн зах зээл дээр нийт Монголын үнэт цаасны бирж болон Монголын хөрөнгийн бирж дээр нийт бол арван гурван бүтээгдэхүүн, үйлчилгээ гараад байна. Хорооны зүгээс дахиад гурван шинэ бүтээгдэхүүн…/минут дуусав/
Г.Занданшатар: Баярсайхан 85 товч тодорхой гүйцээгээд хариулъя.

Д.Баярсайхан: Хөрөнгийн зах зээл дээр бас бүтээгдэхүүн үйлчилгээгээр гурван шинэ төрлийн бүтээгдэхүүн энэ онд гарлаа. Тодорхой журмуудын өөрчлөлт гарсантай холбоотой анх удаагаа төслийн бус хөрөнгөөр баталгаажсан үнэт цаас арилжаалагдлаа. Хөрөнгө оруулалтын сангууд бол бий болж, Хөрөнгө оруулалтын сангийн нэгж эрхийг бас биржээр амжилттай арилжааллаа. Анх удаагаа Монгол Улсад ам.доллар болон төгрөгийн хосолмол бондыг бас зах зээл дээр гаргасан. Ийм зэрэг ажлуудыг хөрөнгийн зах зээл дээр бол хийсэн гэдгийг бол бас дурдъя гэж бодож байна. 
Дээрээс нь даатгалын салбарт, ялангуяа энэ хөрөнгийн зах зээлийн томоохон тоглогч нь бол даатгалын сан буюу нөөц сангууд байдаг. Хорооны журмаар даатгалын энэ сангуудыг арилжааны банкин дээр байршдаг хадгаламж оролцох хэлбэрээр байрладаг, байршдаг энэ зохистой харьцааны өөрчлөлтөд бол өөрчлөлт…/минут дуусав/
Г.Занданшатар: Одонгийн Цогтгэрэл гишүүн.
О.Цогтгэрэл: Баярлалаа. Мөнгөний бодлогын тухай ярьж байна л даа. Мөнгөний бодлогын тухай ярихад заавал бас бодит секторын тухай тодорхой хэмжээнд тодотгож ярихаас өөр бас аргагүй. Яг одоо бодит сектор, бодит сектор гэдэг чинь үндсэндээ Засгийн газарт хамаатай л асуудал. Бодит сектор дээр юу болж байна вэ? Засгийн газартай холбоотой төсөв санхүү дээр юу болж байна вэ гэвэл сүүлийн гурван жилд арван их наядын алдагдалтай төсөв баталсан. Арван их наяд. Тэнд тийм их алдагдалтай төсөв баталж тэнд өр зээл авна гэж байгаа юм чинь энэ мөнгө санхүүгийн зах зээл дээр мэдээж бодлогын арга хэрэгслүүдийг асар ихээр хумьж байж таарна. Нөгөө талд нь бодит бизнесийн салбар дээр бид нар үйлдвэрлэл үйлчилгээ, хөдөө аж ахуй, тээвэр зууч бүхий л зүйл хэцүү байна гэж байгаагийн бодит илэрхийлэл нь сүүлийн таван жилд Монгол Улс Бизнес эрхлэлтийн олон улсын индексээр дэлхийд тавьдугаар байранд байсан бол наядугаар байр руу жилээс жилд ухарч байгаа. Бодит эдийн засаг, үйлдвэрлэл үйлчилгээ, тэрний бизнесийн орчин жилээс жилд муудаж байгаа. 
Тэгэхээр энэний цаана Монголбанкны болоод энэ санхүүгийн зах зээл дээр ажилладаг байгууллагуудын хувьд зохицуулалт маань бас амаргүй л болж байгаа гэсэн үг байх. Тэгэхээр эндээс ганц, хоёр асуултууд байгаа юм. Яг бас салбар салбартаа хамаатай. Өнгөрсөн хоёр мянга хорин оны бүтэн жилийн байдлаар Монгол Улсын банкны сектор би тоог нь харъя, гурван зуугаад тэрбумын хоёр зуун ная билүү, гурван зуугаад тэрбумын ашигтай ажилласан байна лээ. Бүтэн жилдээ. Тэгсэн чинь зах зээл муу, ковидын эдийн засаг олон зүйл ярьж байхад хорин нэгэн оны эхний хагас жилд тэр тэрнээсээ их ашиг олчихсон байна лээ. Хорин онд бүтэн жилдээ олж байсан банкны секторын нийт ашиг хорин нэгэн оны эхний хагас жилд энэ эдийн засаг чинь муу байна, бодит сектор, бизнес эрхлэлт муу байна гэж байхад энд яагаад ийм ашгийн хэмжээ нэмэгдээд явчхав уу? Яг энэ дээр нэг тодорхой тайлбар бас өгөөч. Энэ яг тийм хэвийн үзэгдэл үү? Яг юу болоод байна энд? Эдийн засаг тааруу байхад банкны ашиг хоёр нугарч үндсэндээ өсөөд байдаг, бүтэн жилийн ашгийг хагас жилдээ хийгээд байдаг.
Хоёрдугаарт нь ер нь энэ ковид өөрөө орлогын ялгаа, иргэд бизнесийн орлогын ялгаанд хэр зэрэг нөлөө үзүүлж байна вэ? Бид нар Засгийн газрын мөрийн хөтөлбөр болоод Монгол Улсын олон бодлогын баримт бичигт дундаж анги гэдэг том томьёолол ордог. Яг энэ орлогын ялгаа, жини коэффициент, тейлийн индекс гээд энэ олон зүйлүүдээрээ орлогын ялгаа хэрхэн бий болж байна. Энэ дээр Монголбанкны зүгээс ямар дүгнэлттэй байдаг вэ? Хойшдоо энэ орлогын ялгааг тодорхой хэмжээний бодлогын арга хэрэгслээр авах цаг болсон гэж боддог уу? Энэ тухайд ямар бодлого хэрэгжүүлж байгаа вэ? 
Гуравдугаарт нь энэ Санхүүгийн зохицуулах хорооноос нэг асуулт байна. Ер нь одоо санхүүгийн зах зээл, мөнгөний зах зээл, хөрөнгийн зах зээл, санхүүгийн зах зээл гэдэг хуучин ер арвын харьцаатай гэдэг нэг тоо баримжаа тоо яригддаг байсан. Одоо яг хэд байна, цаашдаа ер нь стратегийн түвшинд болоод та нар ямар зорилт тавьж байгаа юм бэ? Хөрөнгийн болон санхүүгийн зах зээлийг зах нийт энэ мөнгөний зах зээл дээр нь хэдэн хувийг эзлээсэй гэж боддог юм бэ? Одоо байгаа ер арав гэдэг тоо чинь харьцангуй хөрөнгийн зах зээл байхгүйтэй адилхан болчхоод байгаа шүү дээ. Хэдийгээр хөрөнгийн зах зээлийн үүсмэл хэрэгслүүд олон байгаа ч гэсэн нөгөө талд нь энэ дижитал мөнгө, крипто мөнгөнүүд элдэв арга хэрэгслүүд чинь гарч ирээд бас жинг чинь өөрчлөөд байна. Тэгэхээр энэ дээр ер нь яг бодлогын ямар дүгнэлттэй байдаг вэ? Ямар арга хэрэгсэл, ямар зорилтууд тавьж байгаа вэ?
Г.Занданшатар: Баярдаваа 85.
Б.Баярдаваа: Цогтгэрэл гишүүний асуулт бодит сектортой холбоотой асуултад хариулъя. Банкны зээл секторын ашигтай холбоотой асуудлыг манай Бүтцийн өөрчлөлт бодлогын газрын захирал маань хариулах байх. Нэгдүгээрт нь орлогын тэгш бус байдалтай холбоотой асуудлыг та хөндсөн. Энэ бол яалт ч үгүй Монгол Улсын хувьд бол нөгөө түрүүн ярьж байсан эдийн засгийн өсөлтийн хүртээмж гэдэгтэй бол уялдаж ингэж яригдаж байгаа асуудал. Энэ бас тэр бид нарын энэ бодлогын зорилт дотор анхаарал хандуулсан нэг өнцөг нь мөн. Энэ тооноос ингээд эргээд харахаар ер нь сүүлийн арван жилийн хугацаанд Монгол Улсын ядуурлын түвшин арван функтээр буусан байна. Гучин наймаас хорин найман хувь болж. Хорин оны энэ сүүлд хийгдэж байгаа судалгаануудын тоо хараахан гараагүй байх шиг байна. 
Нөгөө талдаа энэ жини коэффициент гэж орлогын тэгш бус байдлыг хэмждэг үзүүлэлтийг харахаар зарим улс орнуудтай харьцуулах юм бол төдийлөн бас муу биш, харьцангуй ойролцоо ийм дүр зурагтай байгаа. Гэхдээ дотор нь орлого хуваарилалтынх нь асуудлыг харах юм бол хүн амын нийт хамгийн өндөр орлоготой хэсэг нь нийт хамгийн өндөр орлого олдог арван хувь нь нийт эдийн засагт бий болж байгаа орлогын хорин таван хувь, дээр нь дараагийн арван хувийг нэмээд тооцох юм бол энэ нь дөчин нэгэн хувь гээд ийм тоонууд бол гарч ирж байгаа юм. Тэгэхээр зэрэг энэ дээр яагаад бодлого боловсруулах түвшинд бид нар илүү анхаарах ёстой гэж энэ үндсэн чиглэлийн хүрээнд яриад байна вэ гэхээр энэ өөрөө нөгөө эдийн засгийн өсөл өсөлтийн хүртээмжийг ярьдаг тэгш боломжийн тухай асуудал энэний цаана хөндөгддөг. Тэгш боломжийн тухай цаана нь хөндөгдөхөөр зэрэг энэ эргээд нөгөө урт хугацааны эдийн засгийн өсөлт, хөгжлийн тухай асуудал, хүний нөөцийн, хүн капиталын тухай асуудал хөндөгдөх учраас энийг бол энэ дээр бид нар ингэж бас зорилт болгож Засгийн газар, Санхүүгийн зохицуулах хороотой хамтрах тогтоолын төслийн нэгдүгээр заалт дээр бол оруулж ирж өгч байгаа. 
Хоёр дахь асуудал тэр дижитал цахим шилжилттэй холбоотой асуудал бол энэний хүрээнд бид нар дэлхий нийтээрээ бол энэ яг өнөөдөр анхаарал хандуулж байгаа асуудал Дэлхийн төв банкнууд Төв банкны цахим мөнгийг гаргах уу, үгүй юу гэдэг дээр бол их судалгаануудыг эхлүүлж байгаа. Энэнийг бас Монголбанкны дангаар хэрэгжүүлэх санхүүгийн зах зээлийн дэд бүтцийн бүлэг, зорилтуудын гурвын нэг дээр бол тусгаж өгсөн байгаа. Энэ дээр бол ирэх жил судалгаа хийж Монгол Улсад энэ дижитал Төв банкны цахим мөнгө хэрэгтэй юу, үгүй юу гэдэг асуултад хариулт өгнө. Хэрэгтэй гэж үзэх юм бол зорилго нь юу байх вэ, яаж хэрэгжүүлэх вэ, банкны сектортой энэ эх үүсвэр талд нь ямар нөлөө үзүүлэх вэ гэх мэтчилэн ийм асуултуудад бол тодорхой хариулт өгнө гэсэн ийм зорилтыг бол агуулж тусгасан байгаа.
Г.Занданшатар: 80 Баярсайхан.
Д.Баярсайхан: Гишүүний асуултад хариулъя. Мэдээж эдийн засгийн хамгийн зөв одоо юу гэдэг юм, тогтсон хэвийн хэмжээ болон банк болон банкнаас бус санхүүгийн салбар ялангуяа хөгжсөн, хөгжиж байгаа орнуудын хувьд бол тавь, тавь ч юм уу, дөч, жар гэсэн тийм харьцаатай байгаад байгаа юм. Зүгээр манай хувьд бол харьцангуй банкны салбар маань давамгайлсан ийм бүтэцтэй байгаад байгаа. Харин сүүлийн одоо хоёр жил гэх юм уу хугацаанд бол санхүүгийн салбарт бол харьцангуй өөрчлөлтүүд гарч байна. Өөрөөр хэлбэл түрүүн би хэлсэн дотоодын нийт бүтээгдэхүүнд эзлэх банкнаас бус санхүүгийн салбар өнгөрсөн онд оны мөн үед бол арван дөрвөн хувьтай байсан бол найман нэгжээр өсөөд одоо бол хорин хоёр хувь хүрчихлээ. Жилийн эцсээс тооцох юм бол нэг зургаа аравны долоон нэгжээр өсчихсөн байна. Бид нарын хувьд хамгийн эхний хүлээгдэж байгаа ажил бол Банкны тухай хуульд нэмэлт, өөрчлөлт орсонтой холбоотой энэ банкны салбар тэр дотроо, ялангуяа энэ арилжааны томоохон таван банк маань IPO хийнэ. Тэгэхээр хөрөнгийн зах зээлийн үнэлгээ маань дор хаяж хоёр аравны хоёр дахин нэмэгдэнэ гэсэн тооцооллыг хийчихсэн байгаа. Өөрөөр хэлбэл манай хөрөнгийн зах зээлийн үнэлгээ бол аравны арван нэгэн их наядыг өлхөн давчихна. 
Мөн даатгалын салбар дээр бас реформын асуудлууд яригдаж байгаа. Энэтэй холбоотойгоор бол бид нар нэг тооцоо хийгээд үзэхэд анх бол Санхүүгийн зохицуулах хороо арван есөн онд дунд хугацааны стратегиа боловсруулчихсан байгаа. Энэ стратегид арван есөөс хорин гурван он гээд, хорин гурван оны эцэс гэхэд бол нэг дотоодын нийт бүтээгдэхүүний дөчин хувьд хүрчихнэ гэсэн ийм тооцоололтой бол ажиллаж байгаа. Энэ зорилгоо бол биелүүлнэ гэсэн ийм бодол төлөвлөгөөтэй ажиллаж байна. Мэдээж энэ бодит амьдрал дээр хэрэгжихэд ковидын нөхцөл байдал, эдийн засгийн ерөнхий үзүүлэлтүүд бас нөлөөлнө гэж бодож байгаа. Гэхдээ харьцангуй одоо бид нарын төсөөлөл бол ийм алдаа багатай хийсэн судалгаа төсөөлөл гэж бид нар бодоод ажиллаж байна даа.
Г.Занданшатар: Төмөртогоогийн Энхтүвшин гишүүн. 

Т.Энхтүвшин: Баярлалаа. Хоёр, гурван асуудал байж байна.
Г.Занданшатар: Энхтүвшин гишүүн түр хүлээж байгаарай. Банкны салбарын ашгийн талаар хэрэн хариулах юм бэ? Ариунбат 89.

Н.Ариунбат: Цогтгэрэл гишүүний асуултад хариулъя. Банкны систем одоо хорин нэгэн оны наймдугаар сарын байдлаар бол нийт бол одоо зуун долоон тэрбумын ашигтай ажилласан. Яг системийн нөлөө бүхий банкнуудын цэвэр ашгийг харах юм бол системийн нөлөө бүхий таван банк бол нэг гурван зуугаад тэрбумын ашигтай ажилласан. Үүнээс бол тайлант хугацаанд хамгийн өндөр ашигтай ажилласан үзүүлэлттэй банкаар бол Хаан банк байна…/үг тасрав/

Г.Занданшатар: Ариунбат жоохон чанга ярь. Битгий шивнээд бай.

Н.Ариунбат: Хаан банкны хувьд бол хорин нэгэн оны долоон сарын байдлаар бол нийт зуун гучин нэг аравны зургаан тэрбум төгрөгийн ашигтай ажилласан. Үүнд бол нөлөөлсөн гол зүйлүүд бол одоо Хаан банк маань бол системийн нөлөө бүхий хамгийн том банк. Нийт активын гуравны нэгийг эзэлж байгаа. Нийт иргэдийн зах зээлийн иргэдийн банкны зах зээлийн бол дийлэнх хувийг Хаан ажиллаж байгаа. Мөн цар тахалтай холбоотойгоор бол хэдийгээр Монголбанкнаас холбогдох хөнгөлөлт, чөлөөлөлтэй арга хэмжээ авсан боловч яг иргэдийн авсан зээл дээр бол харьцангуй зээлийн эргэн төлөлт тогтвортой байсан. Энэ зүйл бол Хаан банкны ашигтай ажиллахад хамгийн гол их нөлөөг үзүүлсэн.
Г.Занданшатар: Нэг минут Одонгийн Цогтгэрэл гишүүн тодруулъя.
О.Цогтгэрэл: Тэр банкны салбарын ашиг дээр би хариулт авч чадсангүй л дээ. Яагаад өнгөрсөн жилийн бүтэн жилийн ашгийг эдийн засаг муу байна гэж байхад хагас жилд гурван зуун тэрбум, зөвхөн нэг банк чинь бараг зуун гучин тэрбумын ашиг хагас жилдээ хийчхээд байгаа. Энэ бодит сектор чинь ийм муу байна гэж байхад энэ дээр яг ямар шалтаг шалтгаан яг бодит үндэслэл байгаа юм бэ л гэж асуусан. Яг ямар бодит үндэслэлтэйгээр бодит сектор чинь унаад байхад банкны ашиг ихсээд байгаа юм бэ? 
Хоёрдугаарт нь тэр орлогын энэ асуудал дээр би ойлгохдоо орлогын ялгаа Монгол Улсад бага байдаг. Ийм учраас зүгээр санхүүгийн боловсрол талаасаа боловсролоос үүдэж байгаа орлогын ялгаа гэдэг ийм алс хэтийн урт, дунд хугацааны бодлого манайд өнөөдөртөө хэрэгтэй. Яг өнөөдөр бол ямарваа нэгэн орлого, орлогын ялгаа, магадгүй тэр өсөн нэмэгдэх татвар болоод олон бодлогын зүйлс өнөөдөртөө хэрэггүй гэсэн ийм бодлогын байр суурьтай байлаа гэж ойлголоо. Зөв үү?
Г.Занданшатар: 83.
Б.Лхагвасүрэн: Цогтгэрэл гишүүний асуултад тодруулчихъя. Тэгэхээр хорин он бол ерөнхийдөө ковид цар тахал л эхэлж байсан үе. Цар тахалтай яаж тэмцэх вэ, яаж санхүүгийн салбар, эдийн засгаа одоо ингээд хохирол багатай гарах уу гэдэг анхны бодлогууд гарч байсан гэдгээрээ банкны салбар бол одоо зээлийг бол маш бага олгосон. Тэгэхээр бол банкны үндсэн бизнес бол орлого олдог бизнес нь зээл. Тэгэхээр өнгөрсөн онд бол зээл бол зургаан хувиар агшсан гэдэг үүгээр бас одоо тэр тухайн жилийн онцлог гэдгээрээ ерөнхийдөө зээлээс орлого олоогүй.

Хоёрдугаарт бол хорин онд бол бас тодорхой хэмжээний зээл хүүгийнх нь дарамтыг нь чөлөөлөх үүднээс бол нэлээн зээлийг одоо хэсэгчлэн чөлөөлөх, зээл төлүүлэхгүй байх, хугацааг нь сунгуулах гэдгээрээ яг банк өөрийнх нь олдог ашиг болж орох хэлбэр юун дээр нь бол нэлээн тийм бодлогын шинжтэй шийдвэрүүд гарсан байсан учраас бол бага ашиг олсон гэж Төв банкны зүгээс харж байгаа. Энэ оны хувьд бол одоо арван их наядын хөтөлбөр маань өөрөө гурван сараас…/минут дуусав/
Г.Занданшатар: Төмөртогоогийн Энхтүвшин гишүүн.
Т.Энхтүвшин: Гурван асуулт байна. Нэгдүгээр асуудал энэ Монгол төгрөгийн энэ ханш уналтын асуудал байж байна. Өнөөдөр одоо бид нарын бүхий л хэрэглэдэг зүйлүүд үнэд орчихлоо шүү дээ. Бензин байна, орон сууцны үнэ байж байна, өргөн хэрэглээний барааны үнэ гээд байж байна. Тэгээд бид нарын цуглуулсан энэ дөрвөн тэрбум доллар чинь хоёр мянга хорин хоёр онд одоо бас өсөөд явчих вий. Хорин нэгэн он бол одоо юу гэдэг юм экспорт, импорт орж ирж чадахгүй энэ цар тахалтай үед хүн болгон одоо гадагшаа аялал жуулчлал, бараа бүтээгдэхүүн оруулж ирэх ч гэдэг юм уу, үйлдвэр байгуулах ч гэдэг юм уу, энэ юман дээр бол оруулж ирж чадаагүй. Тийм учраас энэ мөнгөний ханш уналт дээр ер нь цаашдаа ямар арга хэмжээ авах юм, яаж чангаруулах одоо бодлого барьж ажиллаж байгаа юм бэ гээд нэгдүгээр асуудал тавья. 
Хоёр дахь асуудал бол яах аргагүй энэ экспорт муу байгаа ч гэсэн эрдэс баялгийн үнэ бол үнэтэй байсан. Нүүрсний үнэ байж байна, жоншны үнэ байж байна, төмрийн хүдрийн үнэ байж байна гээд. Хэдийгээр цар тахалтай байсан ч гэсэн үнэ бол маш өндөр түвшинд байсан. Цаашдаа энэ эрдэс баялгийн үнэ, үнийн өсөлт хоёр мянга хорин хоёр онд ер нь ямар түвшинд байх ёстой юм бэ гэж харж байгаа юм бэ та хэд?

Гурав дахь асуудал, ер нь сүүлийн жилүүдэд Монголчууд маань аль болохоор энэ уул уурхайн бүтээгдэхүүнээ түүхийгээр нь биш нэг боловсруулаад ажлын байр нэмэгдүүлээд гаргачихъя гэсэн ийм бодолтой байж байна. Тийм учраас цаашдаа бол энэ нэмүү өртөг шингэсэн, ажлын байрыг нэмэгдүүлсэн, энэ гадагшаа экспортолж болох энэ үйлдвэрүүдээ бас дэмжиж ахиухан хэмжээний одоо зээл өгмөөр байна. Энэ тал дээр одоо бас ямар бодлого барьж ажиллаж байгаа юм бэ гээд. Хөдөө аж ахуйн салбар ч бас байж байна. Мах махан бүтээгдэхүүнээ экспортлох, арьс ширээ боловсруулах энэ чиглэлээр бас нэлээн дэмжиж экспортын баримжаатай энэ үйлдвэрүүдээ бас сайн дэмжих хэрэгтэй байна. Тэгээд энэ дээр ер нь ямар бодлого бас барьж ажиллаж байгаа юм бэ гэдгийг асуумаар байна.
Т.Энхтүвшин: 83 Лхагвасүрэн Ерөнхийлөгч.
Б.Лхагвасүрэн: Энхтүвшин гишүүн асуултад хариулъя. Тийм яах вэ, төгрөгийн тогтвортой байдал, төгрөг өөрөө худалдан авах чадвартай, чадвараа тогтвортой урт удаан хугацаанд хадгалах гэдэг нь бол Төв банкны үндсэн зорилт. Тэр утгаараа инфляц бол манай гол зорилт болж явдаг. Энэ удаагийн инфляцын энэ өсөлтийг бол түр зуурын буюу нийлүүлэлтийн шинжтэй гэдгээрээ Төв банк харж байгаа. Нийлүүлэлтийн шинжтэй гэдэг нь бол шатахуун, тослох материалын үнэ бол дэлхийн зах зээл дээр өссөн гэдгээрээ манайд тэр тусгал нь орж ирж байна. 
Хоёрдугаарт бол тээврийн зардлын ялангуяа тэр Тяньжин, Эрээн ч гэдэг юм уу ингээд манай боомтууд дээр Монгол руу орж ирэх гэж байгаа асар олон контейнер ачаа бол ингээд гацалттай зогсолттой байгаа. Энэ нь өөрөө хомсдолыг үүсгээд энэтэй нь холбогдуулаад бол түр зуурын үнийн ийм хөөргөдөл ингээд явж байгаа учраас инфляцын юм байна. Энэ нийлүүлэлтийн шинжтэй арга хэмжээ дээр нь мөнгөний бодлогоор арга хэмжээ авах нь өөрөө бол бас оновчгүй гэдгээрээ бодлогын хүүгээ бол одоо хэвээр нь хадгалаад түр зуур ажигласан шинжтэй ингээд явж байгаа. Тэгэхээр бол ирэх ондоо бол энэ инфляц маань өөрөө манай зорилтот түвшин буюу зургаан хувь дээрээ тогтворжих учраас энэ дээр бол тогтворжино гэдэг байр суурьтай, ийм тооцоолол судалгаатай явж байгаа.
Та экспортын асуудал хөндлөө. Экспортын хувьд бол одоо өнөөдөр бол хамгийн их хэмжээтэй экспортлогдож байгаа нь хамгийн их орлого олж байгаа нь бол зэсийн баяжмал байна. Зэс маань бол бодит хэмжээгээрээ нэг сая тонн зэс гараад хоёр аравны гурван тэрбум долларын орлого олуулсан бол, нүүрс маань өөрөө ингээд арван нэгэн сая тонн буюу арван есөн оны хэвийн үеийн гучин зургаан сая тонн, өнгөрсөн оны хорин найман сая тонн ч гэдэг юм уу, хэвийн байх үеийн одоо арван найман оны гучин таван сая тооныхоо ер нь гуравны нэг хувьд л байгаа гэдэг маань өөрөө экспортын орлогыг маань гол тасалдуулаад байгаа зүйл. Бидний хувьд бол ялангуяа зэс, нүүрс, төмрийн хүдэр дээрээ ер нь бол энэ үнэ бол цаашдаа хадгалагдах юм байна. Өнөөдрийн энэ нэлээн гайгүй өндөр түвшин дээр хадгалагдаж байгаа үнэ маань өөрөө хэвийн байдалдаа хадгалагдах юм байна. 
Харин экспорт маань өөрөө тээвэр ямар нэг хорио цээр гацаагүйгээр явах юм бол Монгол Улсын хувьд бол гадаад худалдаа буцаад хэвийн байдалдаа ороод худалдааны ашиг маань өөрөө эргээд өсөх юм байна гэсэн ийм тооцоолол судалгаагаа бол хийгээд явж байгаа. Экспортын маань ерэн хувийг уул уурхайн бүтээгдэхүүн эзэлдэг, аравхан хувь нь бол уул уурхайн бус гэдгээрээ ерөнхийдөө Мөнгөний бодлого бол аль болохоор эдийн засгаа төрөлжүүлэх, солонгоруулах олон салбарыг хамруулах гэдгээрээ уул уурхайн бусад салбарыг илүү их бодлогын хувьд дэмжинэ гэдгээрээ Мөнгөний бодлого дотор бол ороод явж байгаа. 
Тэгээд зээл бол одоо өнөөдрийн байдлаар арван зургаан хувиар өсчихсөн байна. Зээлийн энэ өсөлтийг бол хэвийн түвшинд нь ирэх жил ч гэсэн энэ хэмжээнд нь хадгална гэдэг ийм тооцоо судалгаагаа хийчихсэн. Энд зориулсан Мөнгөний бодлого бол явж байгаа. Тэгэхээр бол ерөнхийдөө ирэх онд бол бас л зээл маань өөрөө нэг арван таваас хорин хувийн өсөлттэй байх болов уу гэсэн тооцоо судалгаа хийсэн гэдэг нь бодит сектор руу энэ хэмжээний одоо мөнгөний сувгаар дамжиж одоо санхүүжилт очно. Мэдээж хүү бол буурч байгаа учраас бол эрэлт бол өндөр байх магадлалтай. Тэгэхээр хүүг бол энэ хэмжээнд нь бас хадгалаад энэ хандлагаар нь бол бууруулаад явна гэсэн ийм бодлогын чиглэлтэй байгаа.
Г.Занданшатар: Жигжидийн Батжаргал гишүүн.
Ж.Батжаргал: Баярлалаа. Ер нь энэ банкны системийн ашгийн түвшин дунджаар хэд байдаг юм бэ? Хоёр дахь асуулт. Бид энэ банкны зээлийн хүүг бууруулъя, хямд өртөгтэй эх үүсвэрийг бодит эдийн засагт оруулъя гэдэг бодлого мөнхийн барьж явж байгаа улсууд. Тэгээд эдийн засгаа сэргээх үүднээс арван их наядын хөтөлбөрийг энэ арилжааны банкнуудтай хамтраад Засгийн газар хэрэгжүүлчихлээ. Энэ авч хэрэгжүүлсэн арга хэмжээ, банкны хүүгийн бууралтын үйл ажиллагаанд ер нь яаж нөлөөлсөн гэж тооцож байна вэ? Би бол магадгүй зарим талаараа жоохон сулруулчихсан юм биш байгаа гэсэн бодол төрөөд байгаа байхгүй юу. Банкнуудын идэвхт үйл ажиллагааг сулруулчихсан юм биш байгаа гэж. 
Ер нь бол яг нарийндаа татан төвлөрүүлсэн эх үүсвэрүүдийн түгжигдсэн байдлыг гаргаж, арилжааны банкнуудынхаа эрсдэлийг Засгийн газар бууруулж, мөн нөгөө талдаа эдийн засгаа сэргээсэн ийм л арга хэмжээ байсан. Тэгэхээр энэ банкны системийнхний өөрсдийнх нь хамтарч ажиллах ажиллагаа гэдэг юм уу, бас энэ зээлийн хүү бууруулалтын үйл ажиллагаа дээр анхаарал хандуулсан үр өгөөж гэж юм нэг их сүйдтэй байгаа юм уу? Энэ чинь арван дөрвөн хувьтай гэсэн ийм юм яригдаад байх юм гэж.

Дараагийн нэг асуумаар байгаа зүйл. Энэ хөгжлийг дэмжих урт хугацаатай хөрөнгө оруулалтын зээл гаргах тухай асуудлыг ер нь яаж тооцож байна вэ? Манай энэ арилжааны банкнууд томоохон хувийн хэвшлийнхэн нийлээд ер нь ийм Хөрөнгө оруулалтын банк гэдэг юм уу ийм үйлчилгээ бий болгох талаар хамтрах бололцоо бий юу? Ингэвэл энэ бас эдийн засагт нэлээн том түлхэц болох юм гэж. 
Дөрөв дэх асуудал. Мэдээж энэ арван их наядын хөтөлбөр үр дүнтэй болсон. Энэ зөв. Тэгэхээр энэ жил бас хэрэгжүүлэхдээ энэ банкнуудад бид нар бас тодорхой чиглэл юмнуудыг нь өгч зорилтот хөтөлбөрүүд хэрэгжүүлмээр байна. Энэ Дэлхийн банк, Азийн хөгжлийн банк, Олон улсын банкнууд ядуурлыг бууруулах ч гэдэг юм уу, ажлын байр нэмэгдүүлэх ч гэдэг юм уу ингээд бүр тов тодорхой зорилтот хөтөлбөрүүд хэрэгжүүлэх юм. Энэ рүү чиглүүлж ийм одоо зорилтот хөтөлбөр хэрэгжүүлэх тал дээр нь бас Монголбанк чиглэл бодлогоор зохицуулж ажиллах шаардлага байна уу гэсэн ийм бодол байгаад байна. Энэ дээр та бүхэн ямар бодолтой байна вэ гэж. 
Хөрөнгийн зах зээл бол мэдээж тэлэх нь. Банкны хуулийн шинэчлэлийн дагуу мэдээж тэлэх нь. Нөгөө талд дан ганц эрх зүйн зохицуулалтын тэлэлтээр биш ерөөсөө ногдол ашгийн хуваарилалтын зарчмаар энэ одоо үнэт цаасны гэдэг юм уу, хөрөнгийн зах зээлийн тэлэлт явах бололцоо байгаа гэж хараад байдаг. Одоо ер нь ноогдол ашиг хуваарилдаг хэчнээн аж ахуй, бизнесийн байгууллага байгаад байгаа юм бэ? Энэ дээр ер нь манай Санхүүгийн зохицуулах хороо ер нь ямар бодлого чиглэлтэйгээр хяналт, үйл ажиллагаа нь чиглэгдэж явдаг юм гэсэн ийм зүйл байна. 
Дараагийн нэг асуумаар байгаа зүйл зарим салбар дээр бид эрэлтийг дэмжээд тэр хэмжээгээрээ буцаад өртөг өндөржүүлээд байгаа юм байна уу, үгүй юу гэдэг зүйл байна л даа. Жишээ нь орон сууцны метр квадратын үнэ өсөөд байгаа явдал чинь энэ ипотекийн зээлийг бид нэлээн нэмэгдүүлээд байгаатай холбоотой юу, үгүй юу? Тэгэхээр бид бас эрэлт, нийлүүлэлтийнхээ харьцааг барьж энэ нийлүүлэлтээ дэмжих үү, эрэлтээ дэмжих үү, эрэлт, нийлүүлэлтийнхээ цогц зохилдлогыг яаж барьж явж байж хэдүүлээ энэ мөнгөнийхөө ханшийн гэдэг юм уу, инфляцынхаа түвшнийг зөв барьж явах вэ, иргэдийн нуруун дээр аль болохоор хүндрэл гэдэг юм уу, өртөгжилтийн дарамт учруулахгүй байх бодлого чиглэл барих вэ гэдэг асуудал дээр ер нь ямар тооцоололтой, ямар чиг барьж ажиллаж байна вэ? Нэг ийм зүйлүүд дээр юу авъя, хариулт авъя гэж.
Г.Занданшатар: 83 Лхагвасүрэн Ерөнхийлөгч.
Б.Лхагвасүрэн: Батжаргал гишүүний асуултад хариулъя. Тийм зээлийн хүү бол ерөнхийдөө тогтвортой буураад явж байгаа. Өнгөрсөн жилийн мөн үеэс бол одоо хоёр нэгж хувиар буурчхаад байна. Зээлийн дундаж хүү бол арван дөрөв аравны дөрөв. Хэрэв хөтөлбөрөө оруулах юм бол энэ нэг Засгийн газрын арван их наядын хөтөлбөр ч юм уу, ипотекийн зээл гээд энэ хөтөлбөрүүдийг оруулах юм бол өнөөдөр арван хоёр аравны найман хувьтай ингээд байж байгаа. За ер нь бол Монгол Улсын энэ санхүүгийн салбар бол банкин дээрээ л тогтсон ийм санхүүгийн салбар одоохондоо өрөөсгөл ийм салбар явж байгаа. Тэгэхээр банкны ашиг, маржин нь бол ер нь дэлхийн бусад улс орнуудын жишгээс бол нэг их өөр ялгаатай байдаггүй. 
Өнөөдрийн байдлаар бол активд нь оногдоход өгөөж буюу активын өгөөж гэж үзүүлэлт байдаг. Тэр ноль аравны тав, дэлхийд бол ерөөсөө ноль аравны таваас нэг хувийн хооронд байдаг. Өөрийн хөрөнгийнх нь өгөөж нь бол тав аравны хоёр. Дэлхийнх бол гурав аравны дөрөвтэй ч юм уу. Тэгэхлээр энэ маань өөрөө яагаад Монгол Улсад өндөр байна вэ гэхлээр Монгол Улсад бол одоо банкны салбарт өөрийн хөрөнгийн хүрэлцээ бас жоохон дутагдалтай байдаг учраас тэр ашигтайгаа харьцуулах юм бол өндөр юм шиг ингэж харагдахаар гарч ирдэг. Ер нь бол зүгээр дунджаар бол ашгийн, банкны өөрийнх нь маржин нь бол гурваас дөрвөн хувьтай байдаг. Банк бол эх үүсвэрийнхээ хүү дээр гурваас дөрвөн хувийн үйл ажиллагааны зардал буюу маржин нэмээд л ингээд зээл олгоод явж байгаа учраас энэ бол ер нь бусад улсын дэлхийн стандартаас бол тийм зөрүүтэй байдаггүй. 
Ер нь бол банкны салбар яагаад ингээд болгоомжтой болсон бэ гэхээр ерөнхийдөө энэ нөгөө эрүүл мэндийн хямрал маань өөрөө эдийн засгийн хямрал руугаа ороод энэ утгаараа хямрал өөрөө зээл, арилжааны банкнаас зээл гаргахыг бол ерөнхийдөө тасалдуулсан. Тэгээд тэр утгаараа өнгөрсөн онд бол зээл бол зургаан хувиар буурсан бол харин энэ жилээс эхлээд одоо энэ саяын Засгийн газрын хөтөлбөр, ерөнхийдөө хорио цээрийн дэглэмээ тогтоохгүй байгаатай холбогдуулаад эдийн засаг өөрөө ингээд нээлттэй байгаа нь эргээд одоо зээл гаргах одоо ингээд суурь болж байгаа. Энэ утгаараа ингээд явж байгаа. 
Монголбанкны хувьд бол энийг түр зуур юм байна уу, ер нь бол мөчлөгийн нь хувьд ямар байна вэ гэдгээр харж байгаа. Ялангуяа энэ хорин нэг, хорин хоёр он бол санхүүгийнхээ мөчлөгийн хувьд бол өсөлт гарахаар ийм мөчлөг харагдаж байгаа учраас бол ерөнхийдөө хорин хоёр онд бол зээл бол нэлээн гарах болов уу гэдэг утгаараа Монголбанк бол зээлийн өсөлтийг арван таван хувиар ингээд төлөвлөөд явж байгаа. Төв банкны хувьд бол энэ зорилтот хөтөлбөр ч гэдэг юм уу, энэ юманд бол оролцох нь бол эрх зүйн талаасаа бол нэлээн хязгаартай. Ялангуяа Төв банкны тухай хууль дээр бол Төв банк бол одоо тухайн иргэн, салбар, аж ахуйн нэгжид зориулж зээл ийм хөтөлбөр гаргах ёсгүй, хязгаартай хориглосон байдаг. Өнөөдрийн одоо ингээд ялангуяа ипотекийн зээл гаргаж байгаа ч юм уу. Алтны аж ахуйн нэгжүүдэд алт олборлолттой холбогдуулаад бас тодорхой хөнгөлөлттэй санхүүжилт хийж байгаа нь бол Ковидын хуулийнхаа ийм зохицуулалтаар явж байгаа. Энэ нь ч гэсэн өөрөө үр дүнгээ өгч байгаа гэж одоо Төв банкны зүгээс харж байгаа. 
Өнөөдрийн байдлаар бол Монголбанк арван долоон тонн алтыг, металл алт, мөнгө ингээд худалдаад авчихсан байна. Ингээд оны төгсгөл хүртэл бол ер нь хорин тонн руугаа хүрчих болов уу гэсэн ийм байр суурьтай байгаа. Энэ нь өөрөө эргээд Монгол Улсыг экспортыг нэмэгдүүлэх, ялангуяа Монголын Улсын валютын нөөцийг нэмэгдүүлэхэд нэлээн хувь нэмрээ оруулаад яваад байгаа юм. 
Ипотекийн зээлийг бол тодорхой анх арван таван оноос хойш олгоод явж байгаа. Энэ дээр нь тодорхой, Засгийн газрын ийм агентлаг ч юм уу тогтолцоо үүсээгүй учраас бол энийг ингээд үргэлжлүүлээд явж байгаа зүйл байгаа. Энэ нь бол тэгэхдээ өөрөө бол нэлээн хэд хэдэн бас ач холбогдолтой байна гэж харж байгаа. Нэгдүгээрт дундаж давхаргыг бий болгох буюу ингээд орон сууцтай болох нэг ийм энэний дэмжлэг болж байгаа. Хоёрдугаарт бол утааг бууруулахад бол бас тодорхой хэмжээний ийм ач холбогдолтой гэж харж байгаа. Гуравдугаарт бол бас барилгын салбар бол энэ хэмжээгээр бол эрэлт талаасаа дэмжигдээд явж байгаа. Өнөөдрийн бол барилгын салбарт гарч байгаа үнийн одоо өсөлт буюу метр квадратын өсөлт нь бол энэ эрэлт талаасаа буюу Монголбанкны энэ ипотекийн зээлээсээ илүү…/минут дуусав/
Г.Занданшатар: Эдийн засгийн байнгын хорооны дарга нэг минут нэмж хариулъя.
Ж.Ганбаатар: Энэ банкны үнэт цаасны бодит үлдэгдэл тэр найм аравны гурав энэ тэр гээл бол үнэхээр зохисгүй харьцаа л даа. Эдийн засгийн байнгын хороо анх арван зургаан онд бол бараг энэ юу хүү бодлогын хүү бол арван хоёр хувьтай энэ тэр байсан юм. Тэгээд энийг бол буулгаад энэ үнэт цаасан дээр төвлөрч байгаа мөнгийг гадагшлуулаад энэ зах зээл рүү гаргах ёстой гэдэг бодлогоор үндсэндээ зургаа болгож долоо, найм болоод ингээд зургаа болгож буусан. Тэгээд энэ одоо санасан түвшинд хүрч буухгүй, юу зах зээл рүү гарахгүй байгаа юм. Тэр найм аравны зургаа. Зүгээр яах вэ сүүлийн арван хоёр оноос хойш ингээд харж байхад бол дөрвөөс таван их наяд төгрөг банкин дээр одоо үнэт цаасны хэлбэрээр байхад бол болно гэж Эдийн засгийн байнгын хороонд үзэж байгаа юм. Зүгээр дундаж түвшин. Одоо бол хоёр их, хоёр дахин их мөнгө Монголбанкин дээр төвлөрчхөөд байгаа нь бол буруу, зохистой биш харьцаа. Зээлийн хүүгийн хувьд бол ерөнхийдөө дээд тал нь арван хоёр хувь байх ёстой. Энэ эрх барьж байгаа намын хөтөлбөрт ч байгаа, Засгийн газрын хөтөлбөрт ч байгаа.
Г.Занданшатар: Чимэдийн Хүрэлбаатар гишүүн. Хүрэлбаатар гишүүн алга байна. Санхүүгийн зохицуулах хорооны дарга хариулъя 80 дугаар микрофон.

Д.Баярсайхан: Гишүүний асуултад хариулъя. Яалт ч үгүй хөрөнгийн зах зээлийн хамгийн нэг их чухал хэсэг бол ноогдол ашиг байгаа. Ялангуяа хувьцаат компаниудад. Хувьцаа эзэмшигчид иргэд маань ялангуяа жижиг хувьцаа эзэмшигчид маань хувьцаа эзэмшсэнийхээ төлөө бас ноогдол ашиг авдаг. Мэдээж хувьцаа нь өсөх юм бол бас тэр хэрээрээ өгөөж олдог ийм асуудлууд бол зайлшгүй тавигддаг. Тэгээд нэлээн олон зүйлээс бол энэ үйл ажиллагаа нь бол хамаарна. Мэдээж бас таны хэлсэн эрх зүйн зохицуулалт хамгийн чухал. Хорооны яг эрх хэмжээний хүрээнд хийгдэх зохицуулалтуудыг бол ерөнхийдөө бол хийгээд дууссан гэж ойлгож байгаа. Одоо Үнэт цаасны зах зээлийн тухай хууль болон Хөрөнгө оруулалтын сангийн тухай хуулиудын нэмэлт, өөрчлөлт, шинэчилсэн найруулга төсөл нь бол Сангийн яаман дээр ажлын хэсэг ахлаад ажиллаад явж байгаа.
Г.Занданшатар: Чимэдийн Хүрэлбаатар гишүүн алга байна. Хүрэлбаатарын Булгантуяа гишүүн алга байна. Цэдэндамбын Цэрэнпунцаг гишүүн алга байна. Эрхэм гишүүн Энхбаярын Батшугар асуулт асууна.
Э.Батшугар: Сайн байцгаана уу? Та бүхэндээ бүгдэд нь энэ өдрийн мэнд хүргэе. Энэ эхний хагас жилийн байдлаар төрийн өмчит компаниудаас ойролцоогоор нэг аравны гурван тэрбум доллар худалдаж авсан юм байна Төв банк. Дээрээс нь нэмээд эхний зургаан сарын байдлаар бол таван зуугаад сая долларын алт худалдаж авсан юм байна. Энэ нь төгрөгөөр хувиргавал ойролцоогоор нэг таван их наяд төгрөг юм уу даа. Тэгэхээр манай мөнгөний өсөлт эхний долоон сарын байдлаар хорин зургаа аравны таван хувьтай. Энэ нь бол хорин долоон их наяд юм байна. Тэгэхээр энэ тав аравны хоёр их наяд, таван их наяд чинь энэ мөнгөний өсөлтөөр хэдэн хувийг нь эзэлж байгаа вэ? Энэ одоо хорин зургаа аравны таван хувьдаа. Энийг асуумаар байна. 
Дараачийн асуулт бол манай төлбөрийн тэнцэл хоёр мянга хорин онд бол нэг аравны хоёр тэрбум долларын ашигтай байсан байна. Хоёр мянга хорин нэгэн оны төсөөллөөр бол ойролцоогоор таван зуун сая долларын ашигтай гарна гэж тийм төсөөлөл бичсэн байна. Тэгэхээр манай ханш яагаад өөрчлөгдөхгүй байгаад байна вэ? Сүүлийн одоо хоёр жил. Энэ нь нөгөө нэг шууд төрийн өмчийн компаниудаас доллар худалдаад аваад байгаатай холбоотой юу? Яагаад гэвэл нэг аравны гурван их наяд тэрбум доллар чинь шууд нөгөө нэг валютын зах зээл рүү орохгүйгээр шууд Монголбанк руу очоод, энэ нь мэдээж эерэг тал нь Монголбанкны гадаад валютын нөөцийг нь өсгөж байгаа. Нөгөө талдаа нөгөө нэг эдийн засгийн эрэлт, нийлүүлэлтийн хуулиараа валютын зах зээл нь функц нь ажиллахгүй байх тийм эрсдэл байгаа юу гэж асуумаар байна. 
Тэгээд ер нь энэ үнийн өсөлт инфляцдаа бид нар их анхаарах нь зүйтэй гэж бодож байна. Нэмэх, хасах хоёр. Зургаа дээр нэмэх, хасах хоёр бол мэдээж одоо зорилт. Тэгэхдээ олон улсын жишгээр жишээлбэл, Монголбанкинд Монголд гаднаас үйлчилж байгаа юунууд байна л даа. Жишээлбэл дор хаяж бол гадаад улсын жишгээр шатахуун, бензиний үнэ нэг хувиар өсөхөд энэ өргөн хэрэглээний бараа бол инфляц дээр ноль зууны арван таван хувиар ирдэг юм байна. Тэгэхээр сүүлийн зургаан сарын дотор манай шатахууны үнэ бол дөчин хувиар өссөн. Энэ яг энэ коэффицентоор бодоод бараг одоо байгаа дээр нэмээд зургаан хувь ирэх тийм эрсдэл байгаа. Үүнийг дагаад мэдээж банкны пассив талдаа болох хадгаламжийн хүү нь өснө, яагаад гэвэл номиналь хүү нь бол инфляцаасаа өндөр байна. Энэ нь юу авчрах вэ гэвэл зээлийн хүү өсөн. Зээлийн хүү ингэж өсөх эрсдэл нь бол цаашдаа бол нөгөө зээлийн хүүг бууруулах стратегид бодлогод сөргөөр нөлөөлөх магадлалтай юм гэж хэлмээр байна. 
Тэгээд түрүүн одоо Төв банкны зээл хоёр тэрбумаас хоёр аравны хоёр тэрбум болж өссөн байна. Энэ нь хэдэн хувь нь Хятадын ардын банктай хийсэн своп эзэлж байгаа вэ гэж асууя. Баярлалаа.
Г.Занданшатар: Энхжин Атарбаатарын Энхжин 82. Нөөцийн удирдлагын газрын дарга.

А.Энхжин: Батшугар гишүүний асуултад хариулъя. Монголбанкны нөөцийн удирдлага, санхүүгийн зах зээлийн газрын захирал Энхжин. Монголбанк энэ оны эхнээс өнөөдрийг хүртэл арван долоон тонн үнэт метал худалдаж авсан байгаа. Тэгэхээр үнэт металлын дүнд хоёр аравны гурван их наяд төгрөгийг бол алт олборлогч компаниуд төлбөрт өгсөн байгаа. Валютын хувьд бол Монголбанк томоохон валютын орлоготой төрийн өмчит аж ахуйн нэгжүүд болон Оюу толгой компаниас ам.доллар худалдаж авдаг байгаа. Тэгэхээр Монголбанкны худалдаж авсан нийт валютын хэмжээ оны эхнээс хоёр аравны нэг тэрбум доллар байгаа.

Нөгөө талд нь Монголбанк дуудлага худалдаагаар хоёр аравны долоон тэрбум доллар банкнуудад нийлүүлсэн байна. Тэгэхээр валютын Монголбанкны оролцооны хувьд бол цэвэр дүнгээр зургаан зуун сая ам.доллар зарсан гэдэг нь энэ хэмжээний төгрөгийг бол зах зээлээс татсан гэсэн үг байгаа. Алтны, алт худалдан авалтын үед бол Монголбанк алт худалдан аваад нийлүүлсэн төгрөгийг бол бүрэн зах зээлээс буцааж татдаг байгаа. Яагаад гэхээр Монголбанкны алтны худалдан авалт бол мөнгөний нийлүүлэлтэд бол ямар нэгэн нөлөө байхгүй байгаа. Төв банкны гадаад өрийн түвшин өнөөдрийн байдлаар хоёр аравны хоёр тэрбум ам.доллар байгаа. Үүний нэг аравны найман тэрбум доллар нь Хятадын ардын банкны свопын өглөг. Бусад нь Олон улсын валютын сантай хэрэгжүүлсэн өргөтгөсөн санхүүжилтийн хөтөлбөрийн хүрээнд авсан эх үүсвэр болон алтны санхүүжилтийн зорилгоор авсан өглөгүүд эзэлж байна. 

Төлбөрийн тэнцлийн хувьд бол яах вэ энэ оны дөрөвдүгээр сарыг дуустал манай улсын төлбөрийн тэнцэл ашигтай байсан. Тэгэхээр төлбөрийн тэнцэл ашигтай байсан нь одоо гадаад валютын ханшийг бол энэ оны хувьд, энэ оны тавдугаар сарыг хүртэл тогтвортой байхад бол нөлөөлсөн байгаа. Түрүүн Баттөмөр гишүүн хэлж байсан. Өнгөрсөн онд жишээ нь Монгол Улсын урсгал дансны алдагдал GDP-н таван хувь гэдэг нь бол өмнөх жилүүдийн түвшнээс бол харьцангуй доогуур үзүүлэлт байгаа. Таван сараас хойш харин экспорт тасалдсантай холбогдуулаад төлбөрийн тэнцэл дээр бол дарамт гарч байгаа. Тэгэхээр таван сараас хойш Монголбанкны валютын зах дахь оролцоо бол эрс нэмэгдсэн. Тэгэхээр миний саяын хэлдэг цэвэр дүнгээр зургаан зуу орчим сая ам.доллар Монголбанк нийлүүлсэн гэдэг нь бол зөвхөн энэ оны тавдугаар сараас хойш Монголбанкны зарласан дүн гэж ойлгож болно. Тэгэхээр энэ хэмжээгээр төлбөрийн тэнцэл дээр бол дарамт ирж байгаа. 
Энэ оны хувьд бол Монголбанк гурван зуу орчим сая ам.долларын төлбөрийн тэнцэл алдагдалтай гарах болов уу гэсэн тооцоололтой байгаа. Ирэх оны хувьд бол мөн эсрэгээрээ нэг, хоёр зуугаас гурван зуун сая, хорин гурван онд мөн бас хоёр зуугаас гурван зуун сая ам.долларын ашигтай байна. Төлбөрийн тэнцэл ийнхүү ашигтай байна гэдэг нь бас ханш харьцангуй тогтвортой байх нөхцөлийг бол бүрдүүлж байгаа.
Г.Занданшатар: Баярдаваа 85.
Б.Баярдаваа: Батшугар гишүүний асуултад инфляцтай холбоотой хариултыг өгье. Таны асуусан дэлхийн зах зээл дээрх нефтийн үнийг дагаад дотоод дахь шатахууны үнэ бол дөч орчим хувиар бол ингээд өсчихсөн байж байгаа. Энэний нөлөө инфляц дотор нөгөө есөн хувьд давж байгаа инфляцын маань нэг аравны долоон нэгж хувь ойролцоогоор. Тэгэхээр энэ бол нэг хорин хувийг, инфляцын хорин хувийг дангаараа тайлбарлаж байна гэсэн үг. Шууд нөлөө нь. Цаашаа энэ инфляцын дам нөлөө гэж одоо та түрүүн бас яг хөндөж асуусан. Нөгөө хоёр дахь үеийн нөлөө гэж бол ярьдаг мэргэжлийн хэллэгээрээ. Тэгэхээр энэ хоёр дахь үеийн нөлөөг бид нар нэг аравны долоо дээр нэмэх нь ноль аравны тав орчим нэгж хувийн инфляц байгаа болов уу гэж тооцож байгаа. Ингээд хоёр аравны хоёр хувь гээд тэгэхээр зэрэг есөн хувийн инфляцынхаа хорин таван хувийг нь бол энэ бензиний үнэ гэдэг зүйл дангаараа тайлбарлаж байна гэсэн тооцоо судалгааг бид нар хийчихсэн явж байгаа.
Г.Занданшатар: Бат-Амгалан гишүүн байхгүй байна. Бат-Амгалан гишүүн алга байна. Бөхчулууны Пүрэвдорж гишүүн.
Б.Пүрэвдорж: Тэгэхээр Мөнгөний бодлого дээр энэ Засгийн газрын одоо тогтоолоор батлагдсан Арван их наядын хөтөлбөр байгаа. Тэгэхээр энэ бол одоо яг эрх зүйн хувьд бол Монголбанкинд бол нэлээн том асуудлуудыг авчирч байсан. Яах вэ Ковидын хуулиар хаацайлаад явж байсан болохоос. Тэгэхээр энийгээ ингээд мөнгөний бодлогын талаарх чиглэлийн хоёрын долоо дээр оруулж ирж байгаа нь бол ингээд зүй ёсны, хууль ёсны болоод явчхаж байна гэсэн үг. Тэгэхээр энэ дээр нэг асуудал байгаад байгаа юм. Энэ арван их наядыг бол би дэмждэг юм. Тэгэхдээ дэмжлээ гээд бас энэ зүйлүүд нь, одоо ингээд эдийн засаг тийм айхавтар эрчимжихгүй болохоор, өөрөөр хэлбэл ажлын байраа хадгалах зээл авчхаад тэр зээл авсан зээлээсээ арван хувийг нь, таван хувийг нь ингээд үйл ажиллагаандаа зарцуулчхаад үлдсэн хувийг нь бүгдийг нь ингээд банкандаа өндөр хүүтэй хадгалж эхэлж байх шиг байна л даа. 
Энэ юугаар илэрхийлж байна вэ гэвэл энэ арван их наядыг зарласан хоёр сарын арван долооны өдөр Монголбанкны үнэт цаас найм аравны нэг их наяд байсан чинь өнөөдөр ингээд найм аравны гурван их наяд болчихсон. Ингээд буцаад та нар гурав аравны зургааг зах зээл рүү оруулсан мөртөө найм аравны гурав болчихсон байж байна гэдэг чинь банкнууд нөгөө хадгаламж нь ихдээд зээл гарахгүй. Тийм учраас Монголбанкны үнэт цаасыг худалдаж аваад байна гэсэн үг л дээ. Тэгэхээр одоо бидний хийх ёстой нэг чухал зүйл бол энэ бол энэ юун дээрээ энэ хоёрын долоо дээрээ ажлын байрыг дэмжих зээл гэдгийн ард талд хөрөнгө оруулалтын зээл гэж оруулж өгмөөр байна. 

Тэгээд манай бас энэ Занданшатар дарга аа, энэ Монголбанк бол Их Хурлын харьяа байгууллага. Тийм учраас энэ дээр хоёрын найм ч юм уу одоо энэ манай парламент бас тодорхой хэмжээгээр энэ бизнесийг эрчимжүүлэх талаар идэвхтэй ажиллах ёстой. Тэгэхээр хоёрын найм дээр одоо заалт оруулдаг ч юм уу, одоо хөрөнгө оруулалтын зээлийг гурван их наядаар энэ арилжааны банкнуудаар дамжуулан олгох ийм ажлыг хийх хэрэгтэй болчхоод байна. Өнөөдөр хил хаалттай байж байна. Бид нар энэ импортыг орлосон бүтээгдэхүүнийг хийхийн тулд ажлын байрыг бий болгох тэр одоо шинэ хөрөнгө оруулалтууд, үйлдвэр байгуулах, үйлдвэрээ өргөтгөх ийм шаардлага гарчхаж байна шүү дээ. Тэгээд энэ хүрээндээ бид нар Монголбанкин дээрээ энэ дээр нь байдаг энэ парламентын хувьд бас тодорхой хэмжээгээр энэ заалтыг нэмж оруулаад, энэ парламент бас энэ бизнесийг дэмжих тал дээр санаачилгатай ажиллаад ингээд явах зайлшгүй шаардлага гарчхаж байгаа юм. 
Тэгэхээр энэ жишээ нь хоёрын найм болгож оруулах уу, аль эсвэл тэр хоёрын долоо дотроо оруулах уу гэдэг асуудал аль нь ер нь зөв гэж бодож байна вэ? Ер нь бол энийг хийхэд гурван их наядаар зах зээл рүү дахиж оруулахад энэ боломжтой юу? Тэгээд хамгийн гол нь ингээд зах зээл рүү дахиад хөрөнгө оруулалтын зээл гээд нэмээд ажлын байрыг дэмжих зээлийнхээ хажуугаар, репо санхүүжилтийнхээ хажуугаар ингээд зах зээл рүү хямд эх үүсвэртэй зээл оруулаад байх юм бол нөгөө зээл бууруулах стратеги чинь их илүү эергээр нөлөөлөх байхгүй юу даа. Тийм учраас хэд хэдэн зүйлүүд чинь дэмжээд явах ийм боломж гарч ирж байна. Тэгэхээр энэ дээр бол тодорхой хариулт өгнө үү гэж хүсэж байна. Баярлалаа.
Г.Занданшатар: 83 Лхагвасүрэн Ерөнхийлөгч, Бядрангийн Лхагвасүрэн.

Б.Лхагвасүрэн: Пүрэвдорж гишүүний асуултад хариулъя. Одоо энэ саяын Засгийн газар болон Санхүүгийн зохицуулах хороотой хамтарч хэрэгжүүлэх тэр Улсын Их Хурлын тогтоолын төсөл Монголбанкнаас санаачилж ингээд оруулсан байгаа. Тэгэхээр энэ дотроо бол энэ арван их наядын хөтөлбөр бол үргэлжлэх байх гэдгээрээ бас төсөөлсөн. Ялангуяа Сангийн сайд өөрөө нэг их наядыг бол гаргах боломжтой, ингээд үргэлжлүүлнэ гэсэн ийм мэдээлэл, мэдэгдлийг хийсэн учраас бол ингээд үргэлжлэх юм байна гэж бодоод ингээд оруулсан. 
Хоёр дахь таны хөндөж байгаа бас энэ гаргаж байгаа зээл маань гурван хувийн хүүтэй зээл маань хөнгөлөлттэй хүүтэй гарчхаад цаашаа арбитраж маягаар хадгаламж болоод байршчихсан байх магадлал юу байна вэ гэдгээрээ ингээд байж байгаа. Тэгэхдээ энэ дээр нь бол Монголбанкнаас, Монголбанкны Тэргүүн дэд ерөнхийлөгчөөр ахлуулсан, Сангийн яам, Монголбанк одоо бусад байгууллагуудаас орсон, Санхүүгийн зохицуулах байгууллагаас орсон ажлын хэсэг ажилладаг. Тэгэхээр энэ хяналтаа бол ингээд тавиад явж байгаа. Энэ дээр бол одоо ингэж арбитраж маягаар, хүү олж байгаа маягаар ашиглаж байгаа зүйл байхгүй байхаар бол тайлангууд бол нэгэнт гарч байгаа учраас бол энэ дээр тэгж хардлага бол хэдийгээр байх ч гэсэн одоо яг бодит байдал дээр бол тийм юм байхгүй байгаа гэж бид нар харж байгаа. 
Дээр нь арван их наядын хөтөлбөрийг бол ингээд үргэлжлүүлээд ингээд явахад бол Монголбанкны зүгээс бол, ялангуяа одоо бол ажлын байрыг хадгална гэдгээрээ байсан бол одоо ажлын байрыг нэмэгдүүлнэ гэдгээрээ зорилгоо арай өргөтгөж яваад, хөрөнгө оруулалтын шинжтэй зээл гаргахад бол боломжтой гэдгээр харж байгаа. Тийм учраас бол хоёрын долоо гэдэг заалт дээрээ одоо арван их наядын хөтөлбөрийг илүү хөрөнгө оруулалтын одоо чиглэл рүү орох гээд шууд нэмж өөрчилж бол ийм бололцоотой гэж харж байгаа юм. Тэгээд хэрэв Мөнгөний бодлогыг хэлэлцээд явахад бол Байнгын хороон дээрээ яриад, санал болгоод нэмчхэж болох байх гэж.
Г.Занданшатар: Гишүүд Бөхчулууны Пүрэвдорж гишүүн нэг минут.

Б.Пүрэвдорж: Тэгэхээр арван их наядын хөтөлбөр чинь бас тодорхой хэмжээгээр зах зээлд бас сайн шингэж өгөхгүй байгаа учраас Монголбанкны үнэт цаас болж буцаж ирж байна гэсэн үг шүү дээ. Тэгэхээр дахиад энэ нөгөө зээл, зээлийн хүүг бууруулах стратегийнхаа хүрээнд тэр хөрөнгө оруулалтын зээлийг гурван их наядаар нэмэгдүүлэх энэ ажлыг бас хийгээд явах юм бол энэ Монголбанкны энэ хорин хоёр оны энэ Мөнгөний бодлогод бол маш том үзүүлэлт гарах юм гэж үзэж байна. Тэгэхээр би бол Байнгын хороон дээр зарчмын зөрүүтэй санал гаргаад явна. Аль болох одоо парламент энэ бид бизнесийг дэмжих тал дээр илүү хоёрын найм болгоод заалтаа болгоод оруулах юм бол энэ парламент бизнесээ дэмжиж байгаа нэг хэлбэр шүү гэдгийг хэлье. Баярлалаа.
Г.Занданшатар: Үг хэлчихлээ дээ. Байнгын хорооны дарга анхааралтай сонсчихсон бол сайн байна. Гишүүд асуулт асууж, хариулт авч дууслаа. Дашдондогийн Ганбат гишүүн. Ганбат гишүүн.

Д.Ганбат: Баярлалаа. Ингээд өнөөдөр Төрөөс мөнгөний бодлогын талаар хоёр мянга хорин хоёр онд баримтлах үндсэн чиглэл батлах тухай Улсын Их Хурлын тогтоолын төсөл хэлэлцэх асуудлаар Ардчилсан намын бүлэг завсарлага авъя гэж бодож байна. Төрөөс мөнгөний бодлогын талаар хоёр мянга хорин хоёр онд баримтлах үндсэн чиглэл батлах тухай Улсын Их Хурлын тогтоолын төсөл дахин судлах, тодруулах зүйлс нэлээд байна. Хэдийгээр Монголбанкийг мэргэжлийн хүн удирдаж байгаа боловч тухайлбал хоёр мянга арван найман оны нэгдүгээр сарын арван хоёрны өдөр Монголбанкны тухай хуульд нэмэлт, өөрчлөлт оруулах тухай хуульд Төв банк төсвийн ямар ч үйл ажиллагаанд оролцохгүй байх, ямар нэгэн хэлбэрээр ийм шийдвэр гаргуулахгүй байх зохицуулалтыг оруулсан. 
Гэтэл Засгийн газар хоёр мянга хорин нэгэн оны зуун гучин нэгдүгээр тогтоолоор эрүүл мэндээ хамгаалж, эдийн засгаа сэргээх арван их наядын хөтөлбөрт төсвийн шинж чанартай хөтөлбөрүүдийг Монголбанкаар санхүүжүүлэхээр болсон ба энэ асуудал хоёр мянга хорин хоёр онд ч үргэлжлэхээр байгаа нь хуулиа зөрчиж байна. Хоёр мянга хорин нэгэн оны долоон сарын байдлаар банкны салбарын хэмжээнд долоон их наяд төгрөгийн асуудалтай жил байна. Үүнд хоёр их наяд төгрөгийн чанаргүй зээл, нэг аравны хоёр их наяд төгрөгийн хугацаа хэтэрсэн зээл, гурав аравны долоон их наяд төгрөгийн цар тахлын нөлөөнд өртсөн зээл байна. Тэгвэл нийт банкнуудын хэмжээнд зээлийн үлдэгдэл нь арван ес аравны таван их наяд төгрөг байна. Энэ нь банкны зээлээс зуун төгрөг тутмын гучин таван төгрөг нь эрсдэлтэй гэж ойлгож болохоор бөгөөд банкны салбар туйлын хүнд байгааг илтгэж байна. 
Салхитын мөнгөний уурхайн дотоодын зах зээл дээр гаргасан бондыг худалдаж авсан явдал нь ойролцоогоор нэг их наяд төгрөг Монголбанкны үйл ажиллагааны үндсэн чиглэлд, Төв банк аж ахуйн нэгжүүдийн зах зээлд гаргасан бондыг эзэмших тухай нэг ч заалт байхгүй. Хууль зөрчсөн харагдаж байна. Өнөөдөр төгрөг улам үнэгүйдэж, ханш унаснаар өргөн хэрэглээний бараа бүтээгдэхүүний хэрэглээний сагс гучаас тавин хувь өсөж, ард түмний амьдрал муудаж, инфляц ес аравны есөн хувь болж, хоёр мянга хорин нэгэн оны…/минут дуусав/
Г.Занданшатар: Завсарлага Ардчилсан намын бүлэг авч байгаа юм байна. Тэгээд энэ ерөнхийд нь ойлголоо би яая. Санал хураалтгүй шинэ дэгээр Төрөөс мөнгөний бодлого баримтлах дээр хэлэлцэх эсэх асуудал дээр санал хураалтгүй угаасаа хэлэлцэх ёстой учраас. Тэгээд шууд завсарлага дуусангуут төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлнэ. 
Тэгэхдээ ийм гишүүдийн ярьсан санал хүсэлтүүдтэй уялдуулаад Бөхчулууны Пүрэвдорж гишүүн суудалдаа суу. Содномын Чинзориг гишүүн суудалдаа суу. Монголбанк Төрөөс мөнгөний бодлогын талаар энэ тав хоногийн хугацаанд ирэх долоо хоногт хэлэлцүүлэхэд гурав дахь өдөр хүртэл завсарлага өглөө. Гурав дахь өдөр Эдийн засгийн байнгын хороогоор шууд хэлэлцэж эхэлнэ. 
Гурав дахь өдөр Эдийн засгийн байнгын хорооны хуралдаан дээр Монголбанк ажлын хэсэг байгуулж дараах асуудлуудыг шийдвэрлэнэ. Мөнгөний бодлогыг Төсвийн бодлоготой уялдуулаагүй байна нэгдүгээрт. Засгийн газар, Сангийн яам, Монголбанк бодлогоо уялдуул. Энэ нь Төсөв дагасан хуулиар Засгийн газраас өргөн барьсан Засгийн газрын бүтэц бүрэлдэхүүнд өөрчлөлт оруулах тухай хуулиар Гадаад, дотоод худалдаа, аж үйлдвэрийн бодлого, хөгжлийн бодлого, төлөвлөлтийн асуудал хариуцсан яам байгуулахаар орж ирсэн. Энэ яамны ажилтай Монголбанкны бодлого уялдуулахаар мөнгөний бодлогыг чиглүүлэх нь зүйтэй. 
Хоёрдугаарт инфляцыг зургаан хувьд онилохоор. Ер нь инфляц онилсон мөнгөний бодлогыг бид нар байнга хэрэгжүүлж, төлөвлөж төсөлж ирлээ. Тэгэхдээ үнийн өсөлт, валютын ханшийн байдал ямар байна вэ? Энэ чинь төлбөрийн тэнцэл алдагдалтай, экспорт байхгүй. Импорт давамгайлсан, барилгын материалаас авхуулаад бүх бүтээгдэхүүнд импорт шингэсэн энэ алдаатай аж үйлдвэр, худалдааны бодлогын чинь үр дүнд валютын ханш гучин оноос, сүүлийн гучин жил хэд дахин өссөнийг та бүхэн хар. Тэгэхэд энэ бусад улсын үндэсний мөнгөн тэмдэгт ямар тогтвортой байна вэ. Үйлдвэрлэгч улсын үндэсний мөнгөн тэмдэгт л үйлдвэрлэгч, экспортлогч улсын үндэсний мөнгөн тэмдэгт л тогтвортой үнэ цэнтэй байна. Энэтэй бодлогоо уялдуулах шаардлагатай. 
Тэгтэл өнөөдөр энэ инфляцыг онилж байгаа бодлогоо өнөөдөр хар. Энэ бол Монголбанкны Мөнгөний бодлогоос хамаараагүй, нийлүүлэлтийн шинж чанартай, тээвэр ложистикийн шинж чанартай инфляц өнөөдөр ард түмний амьдралд үнийн өсөлт маш хүндээр тусаж байна. Таксины үнэ хар. Өнөөдөр та нар ханш харж байна. Улаанбаатар хотод инфляц, үнийн өсөлт ес аравны есөн хувьд хүрсэн. Оны эцэс гэхэд хоёр оронтой тоонд очих нь байна. Таксины үнэ мянга таван зуун төгрөг боллоо, талхны үнэ мянга таван зуун төгрөг боллоо. Махны үнэ өвөл болоод идшээ бэлтгэж эхлэхээр буурдаг, эрс буурдаг. Дорвитой буурахгүй байна. Энэ бүхэн чинь ард түмний аж амьдралд маш хүндээр тусаж байна. Он гараад цахилгаан, дулааны, түлшний хөнгөлөлт байхгүй болно. Алт, зэсийн, нүүрсний үнийн, төмрийн хүдрийн үнийн үнэ өндөр байж энэ төсөв улсын эдийн засагт сайнаар нөлөөлөх боловч яг ард түмний аж амьдрал дээр бол энэ хүндээр тусна. 
Тийм учраас Төсвийн бодлого, Мөнгөний бодлого уялдаж зарим талаар энэ тансаг хэрэглээний татварыг хүртэл тогтоож байгаад болов энэ ард түмнийхээ тэтгэвэр тэтгэмжийг нэмэгдүүлсэн. Яг энэ зорилтот бүлгээ хамгаалсан бодлого явахгүй бол энэ хүндээр тусах гээд байна ирэх хавар. Цалин, тэтгэвэр, тэтгэмжийг ч бол нэмэгдүүлэх тал дээр анхаарахгүй бол энийг төсөв, мөнгөний бодлого уялдуулж байж шийднэ. 
Гуравдугаарт нь энэ банкнуудын реформын хүрээнд банкнууд хувьцаагаа гаргах олон нийтийн болгох ажлыг активын үнэлгээг хугацаанд нь чанартай байж бас чирэгдэл, хүнд суртал учруулахгүйгээр Монголбанк ажиллаж, Монголбанк соёлын том өөрчлөлт өөртөө хийх хэрэгтэй. Мөнгөний бодлогын том өөрчлөлт хэрэгтэй байна. Арван их наядын хөтөлбөрийг бид анх санаачлаад ярьж байхад Монголбанк бас болохгүй хэцүү гурван хувь болохгүй л гэж байсан. Өнөөдөр энэний чинь хүчинд төсвийн орлого нэмэгдэж, нэмэгдсэн өртгийн болон албан татварын орлого төсөвт нэмэгдэж энэ хүндрэлийг давлаа шүү дээ. Давж байна шүү дээ бас, эергээр нөлөөллөө. Тэгэхдээ энэ ард түмний аж амьдрал, бизнесүүдийн нөхцөл маш хүнд байгаа учраас энэ зөвшөөрлөөс авхуулаад энэ эдийн засгаа чөлөөлөх, либералчлах, хүнд суртал, чирэгдлийг багасгах, хөрөнгө оруулалтыг дэмжих уур амьсгал бүрдүүлэх хэрэгтэй. 
Эцсийн эцэст үндэсний аюулгүй байдал чинь үйлдвэрлэгч орон болохын тулд хөрөнгө оруулалтыг дэмжиж байж, зээлийн хүү бага болж байж шийднэ. Тийм учраас зах зээлийн зарчмаар хүү тогтоно гэдэг асуудал бол энэ арван хэдхэн банктай системийн гурав, дөрөвхөн банк ноёлдог ийм улсад чинь өрсөлдөөнөөр зээлийн хүү буурахыг бид гучин жил хүлээлээ. Энэ сая Улсын Их Хурлаас явуулсан бодлогын үр дүнд харин энэ чинь зохицуулалтын арга хэрэгслийн үр дүнд энэ цар тахлын үед харин зээлийн хүү, хадгаламжийн хүү, зээлийн хүү эрс буурлаа. Энэ мөнгө хүүлэх сэтгэлгээнээс халж, үйлдвэрлэгчдийг дэмжих бодлого руу явахгүй бол энэ улсын эдийн засаг, үйлдвэрлэл хэзээ ч сэргэхгүй.  Энэ ч зорилгоор Үйлдвэрлэл, худалдааны асуудал хариуцсан хөгжлийн бодлого төлөвлөлт хариуцсан шинэ яам байгуулахаар Үндсэн хуулийн нэмэлт, өөрчлөлтийн үзэл санаатай нийцүүлж ингэж байгуулагдаж байгаа юм. Ийм учраас Монголбанк сэтгэлгээний өөрчлөлт хий. Наад хяналт шалгалтын сэтгэл зүйгээсээ сал. Дандаа хянан шалгагч нар сууж байна шүү дээ та нар. 
Дөрөвдүгээрт Санхүүгийн зохицуулах хороо хөрөнгийн зах зээл, даатгалын зах зээлийг хөгжүүлэхгүйгээр дан банкны санхүүжилтээр эдийн засаг хөгжихгүй, сэргэхгүй, санхүүжилтийн шинэ механизм бий болгохгүй. Ийм учраас хөрөнгийн зах зээлийг либералчлах, хөрөнгийн биржийг хөгжүүлэх, даатгалын зах зээлийг хөгжүүлэх, энэ нөгөө хоёр дугуйг идэвхжүүлэх тийм бодлогыг зоригтой, зоримог хэрэгжүүл. Энэ бонд, хувьцааны хөрөнгийн санхүүжилтийн шинэ арга хэрэгслүүдийг эрх зүйн орчныг нь бүрдүүлэх асуудлыг яаралтай оруулж ир. Виртуал хөрөнгийн асуудлаа зохицуул хяналтад ав. 
Тавдугаарт Монголбанкинд би одоо сарын өмнө даалгавар өгсөн. Цахим төгрөг буюу дижитал төгрөг буюу цахим мөнгө гаргах асуудлыг судалж хэрэгжүүл. Энэ хоёр хөршөөс бол авхуулаад, Америкийн нэгдсэн улс энэ судалгааны ажлаа дуусаад бага дүнтэй мөнгөн тэмдэгтүүдийг, бага дүнтэй цахим мөнгийг гаргах гэж байгаа нь эдийн засгийн хамаагүй үр ашигтай болох нь нотлогдоод байгаа. Туршаад эхэлчихсэн. Бид нар хоцрох юм бол сүүлд нь юу болох вэ, мөнгөний хяналтаа алдана шүү. Ийм учраас бага дэвсгэртүүдийг цахимаар гүйцэтгэж болж байна гэж би хэлээд байгаа шүү дээ. Энийг тэгтэл улс төржүүлээд л том мөнгөн дэвсгэрт гарах гэж байна гээд л. Зуун жаран төгрөгөөр зуутын төгрөг хэвлэж байхад энэ ашиггүй шүү дээ. Энийг чинь цахим төлбөр тооцоо, энэ цахим банкаараа хөгжүүлэх асуудлыг, бас цахим төгрөг ч гэсэн ийм хэлбэрээр байж болно. 
Ийм учраас энэ банкны салбар дээр хэрэгжих реформаа ард иргэдэд илүү нээлттэй, чөлөөтэй хүнд суртал чирэгдэлгүй байхаар. Тэгээд цахим мөнгө чинь өөрөө зам мөр нь тодорхой байдаг учраас авлигал, хээл хахууль, мөнгө угаах, терроризмыг санхүүжүүлэхтэй тэмцэхэд ч гэсэн том нэмэр хууль эрх зүйн орчныг бүрдүүлнэ. Ингэж нэг эрс өөрчлөлтийг хийж байж энэ хугацаанд энэ эдийн засгаа сэргээж, экспортын чиг баримжаатай. Япон буугаа адил хөгжье гэдэг чинь яг Япон шиг болъё, дуурайя гэсэн үг биш шүү дээ. Тэднийх яаж уламжлал, өөрийнхөө зах зээлийн онцлогт нийцүүлж чөлөөт зах зээлийн бодлогыг хэрэгжүүлсэн байна, социализмын төлөвлөлтийн давуу талыг аваад, капиталист өрсөлдөөний чөлөөт өрсөлдөөний систем хоёрыг хослуулсан загварынх нь хувьд нь бид энэ Азийн хэв маягтай Монголын зах зээлд энийг хэрэгжүүлж болох юм байна гэж удаан хугацааны судалгааны үр дүнд үзсэн. 
Тэдний загвар бол Японы Төв банкны загварыг хар, яаж ард иргэдээ хүү багатай хөрөнгө оруулалтын бодлогоор дэмжсэн байна. Үндэсний үйлдвэрлэл, экспортоо яаж дэмжсэн байна. Ганцхан нүүрснээс хамааралтай эдийн засаг болж дууслаа энэ эх орон чинь. Ерэн онд манай экспортын далан найм аравны зургаан хувь нь Зөвлөлт холбоот улсад экспортолж байсны бараг тавин хувь нь хөдөө аж ахуйн бүтээгдэхүүн, үлдсэн бараг тавин хувь нь оёмол, хөнгөн үйлдвэрийн бүтээгдэхүүн байсан. Одоо үйлдвэрлэл байхгүй улс болсон. Үйлдвэрлэгч антрепренёр сэтгэлгээтэй улс л одоо хөгжинө. Энэ бүх бодлогыг энэ Мөнгөний бодлогоороо бид энэ үед хэрэгжүүлэхгүйгээр амжилт олохгүй. Депозитоо тав аравны нэгээс зургаагийн хооронд болгож байгаа боловч Төсвийн бодлого, Мөнгөний бодлого хоёрын уялдаа, Өрийн удирдлагын бодлого бүгд уялдах хэрэгтэй байна. 
Ийм чиглэлийг энэ Улсын Их Хурлын гишүүдийн гаргасан асуулт, санал, дүгнэлттэй холбогдуулан Эдийн засгийн байнгын хороо, Монголбанкинд өгч байна. Ингээд төслийг анхны хэлэлцүүлэгт бэлдүүлэхээр Эдийн засгийн байнгын хороонд гурав дахь өдрөөс хэрэгжүүлнэ. Ингээд Ардчилсан намын бүлэгт гурван хоногийн завсарлага өглөө. 
Өнөөдрийн чуулганы нэгдсэн хуралдаанаар хэлэлцэх асуудал дууссан учраас нэгдсэн чуулганы хуралдаан өндөрлөснийг мэдэгдье. Одоо Даргын дэргэдэх зөвлөлийн хуралтай. Байнгын хорооны дарга нар Даргын дэргэдэх зөвлөлийн хуралдаа орно уу.

